
رووداو - هەولێر
راوێژكارێكــی ئەمینــداری یەكگرتووی ئیســامی ئاشــكرای دەكات قۆناغــی دووەمی لێكۆڵینەوە لــە تیرۆركردنی 
مەلا وشــیار ئیسماعیل دەســتی پێكردووە، بەڕێوەبەری گشتیی ئاسایشــی هەولێریش دەڵێ "دۆسییەكە رادەستی 

دژەتیرۆری سەر بە ئەنجوومەنی ئاسایشی هەرێمی كوردستان كراوە". 
تارق نووری، بەڕێوەبەری گشتی ئاسایشی هەولێر بە )رووداو(ی راگەیاند "لێكۆڵینەوە 

و رێوشــوێنە یاســاییەكان لەگەڵ تۆمەتباران بەردەوامە، دۆســیەكە رادەستی دژە 
تیرۆری ئەنجوومەنی ئاسایشــی هەرێمی كوردستان كراوە". هەروەها بەكر قادر، 
لێكۆڵەری دادی و راوێژكاری ئەمینداری یەكگرتووی ئیســامی كوردســتان كە 
نوێنەرایەتــی یەكگرتوو لە دۆســیەكەدا دەكات، رایگەیاند "قۆناغی دووەمی 
لێكۆڵینەوە لە دۆســیەكە دەســتی پێكردووە كە ئەویش ئاشــكراكردنی 
دەستی پشتی ئەوانە و پیلانداڕێژەرانی ئەو كردەوە تیرۆریستییەن". 

كاژێر 10:30ی خولەكی شــەوی 2016/11/22 د.وشیار ئیسماعیل، 
پێشــنوێژ و گوتارخوێنــی مزگەوتــی عومــەر بندیــان لە شــاری 

هەولێر لەبەردەم ماڵەكەی خۆی تیرۆركرا. پێنج رۆژ دوای 
رووداوەكــە دوو گەنــج كــە ئاوەڵــزاوای یەكدین بە 

تۆمەتی تیرۆركردنەكەی دەستگیركران.

2

نێچیرڤان بارزانی:

راپۆرتە هەواڵ

تەندروستی

ژنان

کۆمەڵایەتی

4

18

14

15

چاكسازی لە لیستی شەهیدان پێویستی 

بە رێككەوتنی سیاسی هەیە

سووریا داوای "ئەمانەت"ەكەی 
لە پەیەدە دەكاتەوە

کۆبوونەوەکەی گۆڕان و پارتی 
بە دڵی نەوشیروان مستەفا بووە

6 3

3

رێوشوێنی جدیمان گرتووەتەبەر 
بۆ ئەوەی رێ لە چالاكیی سەربازی 

لەدژی ئێران بگرین

وەزارەتی تەندروستی
 100 ملیار دینار 

قەرزداری دەرمانە

پیاوێك كچەكەی 
خۆی دەكوژێت

بێسەرپەرشتێك 
فەرمانبەرێكی 

خانەكەی دەخوازێت

جووتیارێك بە فێڵ

1250 تۆن 
گەنم دەداتە سایلۆ

وەزارەتی كشتوكاڵ 
گۆشتی ئاژەڵی مردوو
بە خەڵك دەفرۆشێت

دۆسیەی مەلا وشیار 
رادەستی "دژە تیرۆر" دەكرێت

عەبدولستار مەجید، وەزیری كشتوكاڵ و ئەندامی ئەنجوومەنی سیاسیی كۆمەڵ بۆ )رووداو(

10

لە 10 ساڵی رابردوودا 131 ژنی كورد لە سوێد خەڵاتكراون
11

وەزیری شەهیدان و كاروباری ئەنفالكراوان بۆ رووداو:

راپۆرت

دڵشاد عومەر دەستبەكاردەبێتەوەراپۆرتە هەواڵ
رووداو - سلێمانی

شــۆڕش غەفووری، گوتەبێژی وەزارەتی پەروەردەی حكومەتی هەرێمی كوردســتان بە )رووداو(ی راگەیاند، پەیوەندی بە دڵشــاد عومەر بەڕێوەبەری 
گشــتی پەروەردەی ســلێمانییەوە كردووە و ئەویش پێی راگەیاندووە كە ئەمڕۆ 2016/12/26 بە گڕ و تینێكی باشــتر لە جاران لە پۆســتەكەی بەردەوام 

دەبێتەوە. لە سەرەتای ئەم مانگەدا و بەهۆی فشاری خۆپیشاندانەكانی مامۆستایانی سنووری پارێزگای سلێمانی بەهۆی بایكۆتی خوێندنەوە، دڵشاد عومەر 
دەستلەكاركێشــانەوەی لە پۆســتەكەی پێشكەشــی وەزارەتی پەروەردە كرد، بەڵام وەزارەت دەستلەكاركێشــانەوەكەی قبوڵ نەكرد. دڵشــاد عومەر لە پشكی 

بزووتنەوەی گۆڕان ماوەی ساڵ و نیوێكە ئەو پۆستەی وەرگرتووە.

دۆسیەی مەلا وشیار رادەستی
"دژە تیرۆر" دەكرێت

مەحمود یاسین كوردی
رووداو - هەولێر

راوێژكارێكی ئەمینداری یەكگرتووی ئیســامی 
ئاشــكرای دەكات قۆناغــی دووەمــی لێكۆڵینەوە 
لە تیرۆركردنی مەلا وشــیار ئیســماعیل دەســتی 
ئاسایشــی  گشــتیی  بەڕێوەبــەری  پێكــردووە، 
هەولێریش دەڵێ "دۆسییەكە رادەستی دژەتیرۆری 
سەر بە ئەنجوومەنی ئاسایشی هەرێمی كوردستان 

كراوە". 
كاژێر 10:30ی خولەكی شەوی 2016/11/22 
كەســێك لە دەرگای ماڵی د.وشــیار ئیســماعیل 
دەدات. دوای ئــەوەی د.وشــیار دەرگا دەكاتەوە، 
كەســەكە ســێ‌ گوللەی پێوەدەنــێ، دوو گوللەی 
بەردەكەوێــت و دواتــر لــە نەخۆشــخانە گیانــی 
دەردەچێ. بەپێی زانیارییەكانی رووداو، تاوانەكە 

بە دەمانچەیەكی كرواتیی پێشكەوتوو كراوە.
 رۆژی 2016/11/27 بكــوژی د.وشــیار كــە 
گەنجێكــی تەمەن 25 ســاڵە بەنــاوی )م.ع.و(، 
خێزانــدارە و دوو منداڵی هەیە، هەروەها هاوكاری 
تاوانەكەشی كە ئاوەڵزاوایەتی بە ناوی )س،س( و 
تەمەنی 26 ساڵە و خێزاندارە، لەلایەن هێزەكانی 

ئاسایشەوە دەستگیركران.
بەپێــی زانیارییەكان ئەو دەمانچەی تاوانەكەی 
پێ كراوە هی خــەزووری هەردوو تۆمەتبارەكەیە، 
هەر بۆیە خاوەنی دەمانچەكە لەلایەن ئاسایشەوە 
دەســتگیركراوە. لە لێكۆڵینەوەشــدا دانی بەوەدا 
نــاوە كە ئــەو دەمانچەیە هی ئــەوە، بەڵام پێش 
رووداوەكە گەشــتی دەرەوەی كــردووە و داوای لە 

زاواكەی كردووە بۆی بفرۆشێ.
 بــە گوتــەی دیار گــۆران، برای مەلا وشــیار 

ئیسماعیل، خاوەنی دەمانچەكە دوای چەند رۆژێك 
بە كەفالەت ئازادكراوە.

دیار گــۆران بــە )رووداو(ی راگەیانــد "دەزگا 
ئەمنییەكان هەمــوو هەوڵەكانیان خســتەگەڕ بۆ 
دۆزینەوەی تاوانباران، تەنانەت ئێمە ئاگاداربووین 
لــەوەی كە 3 شــەو و رۆژی یەكــەم نزیكەی 100 
كارمەندی ئاسایش لە هەولێر نەخەوتن تا بكوژ و 
هاوكارەكەیان لە نێو جێگای خەوتن دەستگیركرد 
و ئەوەش مایەی دەستخۆشــییە، بەڵام ئێستا ئەو 
جدییەتە نابینین بۆ ئاشــكراكردنی ئەو دەستەی 
لــە پشــتی تیرۆركردنەكەیــە، ئێمــە چاوەڕێــی 

جێبەجێكردنی بەڵێنەكانین".
بــرای مــەلا وشــیار داوای ئاشــكراكردنی ئەو 
كەسانە دەكات كە لە پشتی كوشتنی براكەیەوەن 
و دەڵێ "ئاسایش وەڵامی ئەو پرسیارەی نەداینەوە 

BMW چۆن بكوژ توانیویەتی بە ئۆتۆمبیلی جۆری
ی جام رەش و بێ ژمارە ئەم تاوانە بكات".

یەكگرتوو نوێنەری 
لە لێكۆڵینەوەدا هەیە

بەكر قادر، لێكۆڵــەری دادی كە نوێنەرایەتی 
یەكگرتــوو لە دۆســیەكەدا دەكات، بە )رووداو(
دۆســیەی  لــە  "لێكۆڵینــەوە  رایگەیانــد  ی 
تیــرۆری مامۆســتا وشــیار بەردەوامــە، قۆناغی 
یەكــەم تــەواو بــووە و بكــوژی راســتەقینە و 
هاوكارەكــەی دەســتگیركراون. ئێســتا قۆناغی 
دووەمــی لێكۆڵینــەوە دەســتی پێكــردووە كــە 
ئەویش ئاشــكراكردنی دەستی پشــتی ئەوانە و 

پیلانداڕێژەرانی ئەو كردەوە تیرۆریستییەن".

بەكــر قادر كــە هــاوكات راوێژكاری یاســایی 
ئەمینداری یەكگرتووە، گوتیشــی "ئێمە ئاگاداری 
بەشــێكی لێكۆڵینەوەكانین، وەكو یەكگرتوو زۆر 
مەبەســتمانە و جەخت لەســەر ئاشكراكردنی ئەو 
دەســتە دەكەینەوە كە لە پشــتی ئــەو تاوانەیە، 
هەندێكجاریــش كــە بێدەنگیــن دەمانەوێ یاســا 
سەروەر بێت و رێز لە ئیشوكاری دەزگا ئەمنییەكان 
دەگرین، ئەگەرنا وەكو یەكگرتوو هەرگیز ســازش 

لەسەر خوێنی مامۆستای شەهید ناكەین".

دۆسیەكە رادەستی 
دژە تیرۆر كراوە

ئەو راوێژكارەی ئەمینداری یەكگرتوو دەڵێ "ئەو 
شــێوازە كوشــتنە و ئەو كەلوپەلانەی لەم تاوانە 
بەكارهێنراوە هەمــووی ئاماژەیەكە كە ئەم تاوانە 
كردەوەیەكی تیرۆرســتییە، هەروەها هەڵبژاردنی 
ســەر و دڵی مامۆستای شەهید لەلایەن بكوژەكە 
بەڵگەن لەســەر تیرۆریبوونی ئەم تاوانە، تەنانەت 

دەزگا ئەمنییەكانیش هەمان بۆچوونیان هەیە".
تــارق نووری، بەڕێوەبەری گشــتی ئاسایشــی 
هەولێــر بــە )رووداو(ی راگەیانــد "لێكۆڵینــەوە 
و رێوشــوێنە یاســاییەكان لەگــەڵ تۆمەتبــاران 
بەردەوامــە، دۆســیەكە رادەســتی دژە تیــرۆری 
ئەنجوومەنی ئاسایشی هەرێمی كوردستان كراوە".

"ئیختراق لە نێو حیزب و دەزگاكانی 
كوردستاندا هەیە"

رۆژی 2016/12/24 ســەلاحەدین بەهائەدین، 
ئیســامیی  یەكگرتــووی  گشــتیی  ئەمینــداری 

كوردستان، لە مەراســیمی كردنەوەی هۆڵی مەلا 
وشیار لە شاری هەولێر، گوتارێكی پێشكەش كرد 
و ئاشــكرای كرد كە ئەوان دەزانــن بكوژانی مەلا 

وشیار سەر بە چ لایەنێكن.
ســەلاحەدین بەهائەدیــن رەتیكــردەوە هیــچ 
لایەنێك تۆمەتبار بكات و گوتی "ئەوە كاری ئێمە 
نییە، ئێمــە رێز لە دادگا و كاری بەدواداچوون و، 
رێــز لە پیشــەییبوون دەگرین، سوپاســی دەزگا 
راپەڕاندنــی  بــۆ  دەكەیــن  پەیوەندیدارەكانیــش 

كارەكانیان و دەستگیركردنی دوو تاوانبارەكە".
راگەیانــد  ئەوەشــی  یەكگرتــوو  ئەمینــداری 

"ئیختراق لەنێو زۆربەی ‌لایەن و دەزگاكانی هەرێمی 
كوردســتاندا هەیە". ئەم لێدوانانەی ســەلاحەدین 
بەهائەدیــن وەكــو ئاماژەیــەك بــۆ گەورەیی ئەو 

دەستە لێكدرایەوە كە لە پشتی كوشتنەكەوەن.
دیــار گــۆران پێیوایــە تیرۆركردنــی براكــەی 
سیاسییە و دەڵێ "هەر قسەیەكی دیكە بەدەر لەمە 
بگوترێت ناڕاســتە و چەواشەكارانەیە. لە ڤیدیۆی 
شــێوازی تیرۆكردنەكەی مامۆستا وشیار بینیمان 
كە بكوژ راهێنراوە و بە شارەزاییەكی باشەوە تەقە 
دەكات، وەك ئەوە دەردەكەوێت بە بكوژ گوترابێت 

كە مامۆستا بكوژێت، نەك برینداری بكات".

برایەكی مەلا وشیار: 
بكوژەكە راهێنراوە و بە دەمانچەی خەزووری 

تاوانەكەی كردووە

راوێژكارێكی ئەمینداری یەكگرتوو: 
قۆناغی دووەمی لێكۆڵینەوە لە دۆسیەی مامۆستا 

وشیار دەستپێدەكات

ناسر عەلی 
رووداو - هەولێر

دهــۆك،  شــاری  دانیشــتووی  گەنجێكــی 
هاوڕێیەكی نزیكی خۆی بردووەتە نێو باخچەكەی 
و كوشــتوویەتی، پاشــان نەوتی پێدا كردووە و 
ئاگری تێبەرداوە. كەسوكاری گەنجە كوژراوەكە 
دەڵێن ئەوان زیاتر لە مەرگی كوڕەكەیان خەفەت 
لــە شــێوازی كوشــتنەكەی دەخــۆن. برایەكی 
تۆمەتبارەكــەش دەڵێت بەهۆی ئــەو رووداوەوە 

تووشی شۆك بوون.
رۆژی 2017/12/20 پیاوێكــی تەمــەن 47 
ســاڵ بەناوی محەممەد مەعروف، بێسەروشوێن 
دەبێ، دوای سێ رۆژ تەرمەكەی بە سووتێنراوی 
لە نێو باخچەیەك لە ناحیەی مانگێشكێی سەر 

بە شاری دهۆك دۆزرایەوە.
ئیســماعیل مەعروف، برا گەورەی محەممەد 
باســی ونبوونــی براكــەی دەكات و دەڵێــت 
"محەممەد، شــوفێری تاكســی بوو، ئــەو رۆژە 
لــە ماڵ دەرچــووە، دوای نیــوەڕۆ هاوژینەكەی 
تەلەفۆنی بۆ كردووە، بەڵام وەڵامی نەداوەتەوە. 

كاژێــر ســێی دوای نیــوەڕۆ كەســێك وەڵامــی 
تەلەفۆنەكەی داوەتەوە و گوتوویەتی من هاوڕێی 
محەممــەدم، تەلەفۆنەكــەی لەلای منــە و ئەو 

نەفەری بردووە بۆ هەولێر".
كەســوكاری محەممەد بەردەوام لەگەڵ ئەو 
گەنجــە لەســەر خــەت دەبن، كاژێر شەشــی 
ئێــوارە پێیاندەڵێــت محەممەد گەیشــتووەتە 
ناحیەی دۆمێز و ئێســتا دەگەڕێتەوە ماڵەوە، 
هەموو چاوەڕێــی محەممەدیان كردووە، بەڵام 
دوای كاژێــر هەشــت مۆبایلەكــەی محەممەد 
داخراوە، بۆیــە ئەوانیش هێزە ئەمنییەكانیان 

ئاگادار كردووەتەوە.
دوای ســێ رۆژ پۆلیس كەسوكاری محەممەد 
لــە دۆزینــەوەی تەرمێــك ئــاگادار دەكاتەوە. 
ئیسماعیل دەڵێت "كە چووین بۆ بینینی تەرمەكە 
نەمانناســیەوە، چونكە تەرمەكە سووتێنرابوو، 

دوای پشكنین دەركەوت محەممەدە".
ســەبارەت بەو كەســەی تاوانەكەی كردووە، 
ئیســماعیل گوتــی "دوای رۆژێــك پێیانگوتین، 
كەســێك كە هاوڕێی محەممــەدە و تەمەنی 15 
ساڵە و دراوسێمانە، دەستی لەو تاوانەدا هەیە، 

بۆیە داوا لە لایەنە پەیوەندیدارەكان دەكەین بە 
زووترین كات سزای بدەن".

بەپێی زانیارییەكانی )رووداو( ئەو گەنجە بە 
نیازبووە، دوای كوشتنی محەممەد، تاكسییەكەی 
بفرۆشــێ و لەگــەڵ هاوڕێیەكــی دیكــەی كــە 
مێــردی خوشــكی بــووە و خەڵكــی باكــووری 
كوردستانە، بچنە ئەوروپا، بەڵام بەرلەوەی بڕۆن 

دەستگیركراون.
ســەرچاوەیەكی ئــاگادار بــە )رووداو( گوت 
")ه.م( كە بكــوژی محەممەدە، خزمێكی هەیە 
لە باكووری كوردستان كە مێردی خوشكییەتی، 
زۆر جــار بە تاكســی محەممــەد چوونەتە نێو 
باخچەیەكــی )ه( لە ناحیەی مانگێشــكێ. ئەو 
رۆژەش محەممــەدی بردووەتە نێو باخچەكەی، 
ســەرەتا نەیكوشــتووە، تەنیا دەســت و قاچی 
بەستووەتەوە و شەو و رۆژێك بەو شێوەیە جێی 
هێشــتووە. رۆژی دواتر چووەتە ناو باخچەكەی 
و ســەرەتا ســێ گوللەی لێداوە، پاشان ئاگری 
لــە تەرمەكــەی بــەرداوە و فڕێــی داوەتــە نێو 
ئاوەڕۆیــەك. دواتــر تاكســییەكەی محەممەدی 

هێناوە و لە گەڕەكی نزاركێ رایگرتووە".

هێمــن ســلێمان، بەڕێوەبــەری راگەیاندنــی 
پۆلیسی دهۆك بە )رووداو(ی راگەیاند "بكوژی 
بەنــاوی )ه.م( خــۆی  محەممــەد گەنجێكــە 
تاوانەكەی ئەنجامداوە، بەڵام كەسێكی دیكەش 
ئاگاداری تاوانەكە بووە كە مێردی خوشــكێتی، 
ئێســتا هەردووكیان دەستگیركراون و دانیشیان 

بە تاوانەكەدا ناوە".
)ڤەهێــل.م( كە بــرای )ه(ی تۆمەتبارە، بە 
)رووداو(ی گــوت "15 ســاڵە ئێمــە دراوســێی 
یەكدین، هیچ كێشەیەكمان لەگەڵ یەكتر نەبووە، 
)ه( لە هەموومان زیاتر تێكەڵی محەممەد بوو، 
رۆژی ونبوونــی محەممــەد هاتــەوە ماڵەوە، لە 

سیمایدا هیچ دیار نەبوو كە تاوانێكی كردبێ".
بــە گوتــەی ڤەهێــل، براكــەی ئــەو رۆژەی 
تاوانەكــەی كردووە، منداڵێكیــان بووە. ڤەهێڵ 
گوتی "براكەم ســێ منداڵی هەیــە، ئەو رۆژەی 
تاوانەكەی كردووە، منداڵێكی كوڕیان بووە، بەڵام 
بەهۆی ئەو تاوانەوە كەوتە زیندان و منداڵەكەی 
نەبینی". گوتیشی "ئێمە زۆر نیگەرانین بەوەی 
بەسەر ئەو دراوسێیەمان هێنراوە، داوای سزادانی 

براكەمان دەكەین".

رەوا عەبدوڵڵا
رووداو - هەولێر 

بەهۆی ساختەكردنی نووسراوێكی فەرمانگەی 
كشتوكاڵ، جووتیارێكی هەولێر 1250 تۆن گەنم 
بەنایاسایی رادەستی بنكەیەكی وەرگرتنی گەنم 
لــە هەولێــر دەكات، دوای ئاشكرابوونیشــی بۆ 

ماوەی پێنج رۆژ دەستگیر دەكرێ.
ســەرچاوەیەكی ئــاگادار لــەو دۆســیەیە بە 
)رووداو(ی گــوت، ئەو جووتیارە خاوەنی 120 
دۆنــم زەوییــە، بنكەی كشــتوكاڵی قوشــتەپە 
نووســراوی پشــتگیری بــۆ 77 تــۆن گەنم بۆ 
وەرگرتنی لە ســایلۆ بۆ كردووە، بەو نووسراوە 
گەنمەكەی تەسلیمی سایلۆ كردووە، بەڵام دواتر 
لــە رێگەی كۆپیی هەمان نووســراو 1250 تۆن 
گەنمی دیكەی تەسیلمی بنكەی وەرگرتنی گەنم 

لە گردەڕەشە كردووە.

دادوەری لێكۆلێنەوەی دەستەی دەستپاكی لە 
هەرێمی كوردســتان بەدواداچوونی بۆ دۆسیەكە 
كــردووە. رۆژی 20ی مانگی رابردووش هەریەك 
لــە بەڕێوەبەری ســایلۆی هەولێر و كارمەندێكی 
گردەڕەشــە  لــە  گەنــم  وەرگرتنــی  بنكــەی 
دەستبەسەر دەكرێن، دوای پێنج رۆژ بە كەفالەت 

ئازاد دەكرێن.
د.ئەحمــەد ئەنــوەر محەممــەد، ســەرۆكی 
دەســتەی دەســتپاكی لە هەرێمی كوردستان، 
بە )رووداو(ی گوت "لەســەر ئاســتی هەرێمی 
كوردســتان بەدواداچوونمان بۆ 180 دۆسیەی 
 84 ژمارەیــەش  لــەو  كــردووە،  گەندەڵــی 
دۆســیەیان لە ســنووری پارێــزگای هەولێرن 
كە یەكێكیان دەســتكاریكردنی نووســراوێكی 
وەرگرتنی گەنمە لە ســنووری بەڕێوەبەرایەتی 

گشتیی بازرگانیی هەولێر".
هێشــتا روون نەبووەتەوە كــە ئەو جووتیارە 

بــە تەنیا ئەو كارەی كــردووە یان خەڵكی دیكە 
پاڵپشــتییان كردووە. د.ئەحمــەد ئەنوەر گوتی 
"دوای یەكلابوونەوەی دۆسیەكە ئەگەر دەركەوت 
جووتیارەكە بە تەنیا ساختەكارییەكەی كردووە، 
ئــەوا دۆســیەكە رەوانــەی دادگای پەیوەندیــدار 
دەكرێت، دادوەر بڕیــاری لەبارەوە دەدات، بەڵام 
ئەگەر بە هەماهەنگی یان پاڵپشــتی بەرپرسانی 
ئەو یەكە ئیدارییە كرابێت، ئەوا بەشداریی ئەوان 
دەچێتە خانەی خراپ بەكارهێنانی دەسەڵات یان 

بەرتیل وەرگرتن".
ناوەندەیــی،  عوســمان  د.عەبدولــڕەزاق 
بەڕێوەبەری گشتی دیوانی وەزارەتی پیشەسازی 
و بازرگانــی لەبارەی ئەو دۆســیە بە )رووداو(ی 
گــوت "بەهۆی ئــەو ســاختەكارییەی لە بنكەی 
گردەڕەشــەی وەرگرتنی گەنم لــە هەولێر كراوە 
20ی مانگی رابــردوو بەڕێوەبەری لقی هەولێری 
كۆمپانیــای بازرگانــی دانەوێڵــە و كارمەندێكی 

بنكەكە بۆ لێكۆڵێنەوە بانگهێشتی دادگا كران و 
دواتر بەكەفالەت ئازادكران".

ســاڵانە بەڕێوەبەرایەتیی گشتیی كشتوكاڵی 
پارێزگاكان داوا لە بنكە كشتوكاڵییەكان دەكەن، 
زانیاری لەســەر رووبەری چێندراوی گەنم و ناوی 
جووتیــاران كۆبكەنەوە، بەر لە وەرزی دروێنەش 
بەگوێــرەی رووبەرە چێنــراوەكان و رێژەی باران 
بارین، پێشبینی بڕی بەرهەمی گەنمەكە دەكرێت، 
دواتــر داتاكان كۆدەكرێنەوە و هەفتەیەك بەر لە 
وەرزی دروێنە بە CD رەوانەی هەردوو وەزارەتی 
كشــتوكاڵ و بازرگانــی و پیشەســازی دەكرێن 

لەوێش دەگات بە سایلۆكان.
بەڕێوەبــەری  جێگــری  رەئــووف،  ئەمیــن 
گشتیی كشتوكاڵی هەولێر گوتی "لە نووسراوی 
پشتگیرییەكەدا ناوی سیانیی جووتیارەكە، گوند، 
كەرتی كشتوكاڵییەكەی، رووبەری چێندراو و بڕی 
پێشبینیكراوی بەرهەمەكە بە ژمارە و نووسین، 

دەنووسین، تەنانەت زنجیرەكەش دیاری دەكەین. 
وێنەیەكــی بــۆ ســایلۆكان دەنێریــن. لەكاتی 
پێگەیشتی بەرهەمیش وێنەیەك لە نووسراوەكە 
بە پشتگیرییەوە دەدرێتە جووتیار، بۆیە ئەگەر 
جووتیــار لای خۆشــی نووســراوەكە ســاختە 
بكات، لە كۆمپیوتەری ســایلۆ ساختەكارییەكە 
ئاشــكرا دەبێت، بە مۆری كۆمپیوتەریش نەبێ 
لە پرسگە رێگە بە بارهەڵگری جووتیار نادرێت 
بچێتــە نێو ســایلۆ، بۆیــە ســاختەكردنی ئەم 

نووسراوە ئاسان نییە".
پرۆســەی بــە بازاڕكردنــی گەنم لــە هەرێمی 
حوزەیرانــەوە  لەیەكــی  ســاڵانە  كوردســتان 
دەســتپێدەكات و لە25ی تەمــووز كۆتایی دێت. 
بەپێی ئاماری وەزارەتی بازرگانی و پیشەسازی، 
ئەمســاڵ 881 هــەزار و 916 تــۆن گەنــم لــە 

سایلۆكانی هەرێمی كوردستان وەرگیراوە.
ئیبراهیــم  بــە  پەیوەنــدی  )رووداو( 

هەولێــری  لقــی  بەڕێوەبــەری  عەبدولحەمیــد، 
كۆمپانیــای بازرگانیــی دانەوێڵــەوە كرد، بەڵام 
ئەو گوتی بەهۆی ئەوەی دۆسیەكە هێشتا لەژێر 

لێكۆڵینەوەدایە، قسەی لەبارەوە ناكات.
و  فەرمییــەكان  نووســراوە  ســاختەكردنی 
تێوەگلانی كارمەندانــی فەرمانگە حكومییەكان 
دەچێتە خانەی گەندەڵــی و خراپ بەكارهێنانی 
دەســەڵات كە لە یاسای تاوانەكانی عێراق سزای 

تایبەتیان بۆ دیاریكراوە .
 پارێــزەری راوێژكار یونــس راوی لە دادگای 
هەولێــر بە )رووداو(ی گوت "ئەگــەر دەركەوت، 
ئــەم جووتیــارە بەپێدانــی بەرتیــل گەنمەكەی 
رادەستی ســایلۆ كردووە، لەوانەیە دادگا شەش 
مانگ بۆ ســاڵێك ســزای بدات، ئەو كەسانەشی 
لە فەرمانگەكە هاوكارییان كردووە ئەگەر بەهۆی 
هەڵەیەكــی هونەری نەبێــت، دادوەر بە 5 – 15 

ساڵ بەندكردن سزایان دەدات". 

هاوڕێكەی خۆی كوشت و ئاگری تێبەردا

جووتیارێك بە نووسراوێكی ساختە
1250 تۆن گەنم دەداتە سایلۆی هەولێر

محەممەد مەعروف، دوای سێ رۆژ لە ونبوونی، تەرمەکەی بە سووتێندراوی دۆزرایەوە

سەردار عەبدوڵڵا: نەبوومەتە پارتی 
رووداو - هەولێر

سەردار عەبدوڵڵا، پەرلەمانتاری پێشووی بزووتنەوەی گۆڕان لە پەرلەمانی عێراق، لەبارەی بڵاوبوونەوەی ئەو دەنگۆیەی دەگوترێت وازی لە بزووتنەوەی 
گۆڕان هێناوە و بووەتە پارتی، بە )تۆڕی میدیایی رووداو(ی رایگەیاند "لەسەر بۆچوونی جیاواز لە نەوشیروان مستەفا دەستم لەكاركێشایەوە، نەبوومەتە پارتی 

و پارتیش داوای لەمجۆرەی لێنەكردووم، ئەگەر داواشم لێبكرێت ئامادەنیم پەیوەندی بە پارتییەوە بكەم". لەبارەی ئەوەی بۆچی دەستلەكاركێشانەوەكەی ئاشكرا 
نەكردووە، سەردار عەبدوڵڵا گوتی "نەمویست بیكەمە هاتوهاوار بۆ ئەوەی بە زیانی بزووتنەوەی گۆڕان نەشكێتەوە، تاوەكو بزووتنەوەی گۆڕان لە میحنەتا بوو، 

من داكۆكیم لێكردووە و لەگەڵیدا بووم".

راپۆرت

هیڤیدار ئەحمەد
رووداو - هەولێر

بەرپرســێكی بزووتنــەوەی گــۆڕان دەڵێت 
"نەوشیروان مستەفا ئەنجامی كۆبوونەوەكەیانی 
لەگــەڵ پارتــی پێ بــاش بــووە، پارتیش بە 
ئاســوودەیی لــە كۆبوونەوەكــە دەرچــووە". 
ئەندامێكی شــاندی دانوســتاندنكاری پارتیش 
دەڵێــت دوای ســەری ســاڵ گــەڕی دووەمی 

دانوستاندنەكان دەستپێدەكەنەوە.

كردنەوەی گرێیەكان

پارتــی دیموكراتــی كوردســتان لــە رۆژی 
بــۆ  كۆبوونــەوەی  یەكــەم   2016/11/28
چارەسەركردنی كێشە سیاسییەكانی هەرێمی 
كوردســتان لەگــەڵ یەكگرتــووی ئیســامی 
دەستپێكرد، دوا كۆبوونەوەكانیشی لە سلێمانی 
بوو، بەڵام هەموو چاوەكان لەسەر كۆبوونەوەی 

پارتی و گۆڕان بوون.
)رووداو( بەشێكی ناوەڕۆكی كۆبوونەوە دوو 
كاژێــر و نیوییەكەی نێــوان پارتی و گۆڕان لە 
ماڵی نەوشــیروان مستەفا، رێكخەری گشتیی 
بزووتنەوەی گۆڕان لە سلێمانی ئاشكرا دەكات.
رۆژی 2016/12/19 شــاندی بزووتنــەوەی 
گۆڕان بە ســەرۆكایەتی عومەری ســەید عەلی 
مەلەفی زۆریان بۆ دانوســتاندن ئامادەكردبوو، 
بەڵام شــاندی پارتی شــتێكی ئەوتۆی نەدایە 

دەست گۆڕان.
جەلال جەوهەر، رێكخەری ژووری حكومەت 
و پەرلەمان كە هەڵســوڕاوێكی دیاری گۆڕانە، 
هەندێ زانیاریی نەگوتراوی نێو كۆبوونەوەكەی 
ئاشــكرا كرد و بــە )رووداو(ی گــوت "پارتی 
پەیامی كاك مەســعودیان هێنابــوو، ئێمەش 

پێشتر بە ئیجابی باسمان كردبوو".
جــەلال جەوهــەر گوتــی كــە پڕۆژەكــەی 
بارزانــی خراپ نییە بۆ ئەوەی ببێتە بنەما بۆ 
دانوستاندن "ئەگەر پارتی لەو پەیامەی بارزانی 
پەشــیمان نەبێتەوە، پێدەچێ ببێتە بنەما بۆ 
دانوستاندن. بۆیە لەو كۆبوونەوەیە داوامان لە 
پارتــی كرد میكانیزم چییە بۆ جێبەجێكردنی 

پڕۆژەكە؟ پارتی گوتیان كە هاتوون گوێ بگرن 
و نایانــەوێ بە تەنیــا پڕۆژەیان هەبێ، بەڵكو 

باشترە پڕۆژەیەكی هەمەلایەنە هەبێ".
هەرێمــی  ســەرۆكی  بارزانــی،  مەســعود 
لەرێگــەی   2016/11/20 لــە  كوردســتان 
كێشــە  لەســەر  پەیامێــك  بڵاوكردنــەوەی 
سیاســییەكان گوتی "ناكرێ ئەوانەی بوونەتە 
ســەرچاوەی قەیــران دووبــارە ســەرۆكایەتی 
پارلەمان بگرنەوە دەست. هەروەها حیزبەكان 
لەســەر ئــەوە رێكبكــەون حكومەتێكی نوێ 
دابمەزرێ و بەڕێزێكیش بۆ سەرۆكایەتیی هەرێم 
هەتا كاتی هەڵبژاردن دەستنیشــان بكرێت بۆ 
ئــەوەی ئەركــی ســەرۆكایەتیی هەرێم بگرێتە 
ئەســتۆ، منیش بە هەموو توانایەك یارمەتیی 

ئەو پڕۆسەیە دەدەم".
بزووتنــەوەی گــۆڕان داوا لە پارتی دەكات 
بەهێزتــر بێنــە پێشــەوە، تاوەكــو بگەنــە 
ئەنجامێــك كــە رێككەوتنــی بــەدوادا بێــت 
"داوامان لــە پارتی كرد كۆبوونەوەی داهاتوو 
جــددی بێت، برادەرانی پارتیش گوتیان كات 
لە بەرژەوەندیی ئێمە نییە و دەبێ پەلە بكەین 
پرۆسەكە زوو تەواو بێ". ئەمە قسەی جەلال 
جەوهەرە، هەروەها دەڵێت "پارتی بەگشــتی 
قســەی باشــی كرد، بەڵام ئەوەی لای گۆڕان 
گرنگــە هەنگاوی كردارییە". بەبڕوای ئەندامی 

شــاندەكەی گۆڕان "هەنگاوی دووەم بە پلەی 
یەكەم لەسەر پارتی دەوەستێ".

پارتی دەڵێ پەلەمانە

پارتــی كە پێشــتر ســەرۆكی پەرلەمان و 
چــوار وەزیری گۆڕانی دوورخســتەوە، ئێســتا 
خــۆی لــە دەرگای گــۆڕان دەدات كێشــەكان 
چارەســەر بكــەن. ئەندامێكی شــاندی پارتی 
بــۆ گفتوگۆكردن لەگەڵ حیزبە سیاســییەكان 
كــە لە كۆبوونەوەی نێوان حیزبەكەی و گۆڕان 
لە سلێمانی بەشداربوو بە )رووداو(ی راگەیاند 
"پارتــی بڕیاری نــەداوە گۆڕان ئــاوت بكات و 
هیچ شتێك نییە قەدەغەبێ و باسی نەكەین". 
گوتیشی "پارتی جدییە و پاڵ ناداتەوە، بگرە 

پەلەیەتی بگەنە چارەسەرێك".
بەرپرسەكەی پارتی باسی رێككەوتنی نێوان 
حیزبەكەی و گۆڕان دەكات كە باسی چی بكەن 
و باسی چی نەكەن لەو كۆبوونەوەیە بۆ ئەوەی 
ئەنجامی باشــی هەبــێ "لەگــەڵ بزووتنەوەی 
گۆڕان بڕیارماندا باســی كۆن نەكرێ بۆئەوەی 
كاریگەری لەسەر ئەنجامی كۆبوونەوەكە نەبێ، 
چونكە ئەگەر باسی كۆن كرابا هیچ ئەنجامێكی 

نەدەبوو".
گــۆڕان،  و  پارتــی  كۆبوونــەوەی  دوای 

گشــتی  رێكخــەری  مســتەفا،  نەوشــیروان 
بزووتنەوەی گۆڕان كە ئێستا لە بەریتانیایە، لە 

ناوەڕۆكی كۆبوونەوەكە ئاگاداركراوەتەوە.
جەلال جەوهەر باسی هەڵوێستی رێكخەری 
گشــتی بزووتنەوەی گــۆڕان دەكات و دەڵێت 
"كاك نەوشیروان ئەنجامی كۆبوونەوەكەی زۆر 
پێ باش بوو، پارتیش قسەی كاك نەوشیروانی 
لەســەر پرۆژەكەی كاك مەســعود بە باشــی 
باســكرد". ئەو هەڵســوڕاوەی گۆڕان هەروەها 
باســی ئەنجامی كۆبوونەوەكە دەكات "هەردوو 
لا )گــۆڕان و پارتــی( گەرم بــوون، پارتی بە 

مورتاحی لە كۆبوونەوەكە رۆیشتنە دەرەوە".
ئەحمەد كانی، ئەندامی شاندی گفتوگۆكاری 
پارتی باســی هەوڵەكانی حیزبەكەی دەكات و 
دەڵێت "پارتی بە تەنیا پڕۆژەی نابێ، پەیامی 
جەنابی ســەرۆك بنەمای تــەواوی پڕۆژەیەكە 
و ئەم دانوســتاندنە بــە كۆبوونەوەیەك و دوو 

كۆبوونەوە تەواو نابێ و بەردەوام دەبین".
ئەحمەد كانی كە بەرپرسی پەیوەندییەكانی 
پارتییــە، پێیوایــە ســەرباری ناكۆكیی توند 
لەنێوان پارتی و گۆڕان، بەڵام هەموو شــتێك 
كۆتایــی نەهاتــووە "راســتە ململانێمان هەیە 
لەگــەڵ گــۆڕان و بۆچوونــی جیاوازمان هەیە، 
بــەڵام بە برایانە پێكەوە دانیشــتین و مورتاح 

بووین".
دوای تەواوكردنی سەردانی حیزبەكان پارتی 
چ هەنگاوێك دەهاوێژێ؟ ئەحمەد كانی باســی 
هەنــگاوی دووەمی حیزبەكــەی دەكات "دوای 
پشــووەكانی ســەری ســاڵ دەســت بە گەڕی 
دووەمــی دانوســتاندن دەكرێتــەوە، چونكــە 
هەنــدێ را لای پارتــی گەڵالە بــوون و دەكرێ 
لە ناوەڕاســتی رێگا یەك بگرینەوە". گوتیشی 
"شــێوازی خولــی دووەمــی دانوســتاندن بەو 
شــێوەیە دەبێ پارتی ســەرلەنوێ ســەردانی 

هەموو حیزبەكان بكاتەوە".

پارتی و یەكێتی چییان گوت؟

پارتی پێش ئەوەی لەگەڵ بزووتنەوەی گۆڕان 
كۆببێتــەوە، هەر لە ســلێمانی لەگــەڵ یەكێتی 
نیشــتمانی كوردستان كۆبووەوە. جەعفەر شێخ 
مســتەفا، ئەندامی مەكتەبی سیاسی یەكێتی بە 
)رووداو(ی گوت "یەكێتی و پارتی كۆبوونەوەیەكی 
بەرپرســانەیان ئەنجام دا و گوتیان هەردووكمان 

بەرپرسی یەكەمی كوردستانین".
دەربــارەی ئــەوەی ئاخــۆ یەكێتــی و گۆڕان 
بڕیاری هاوبەشیان دەبێ بۆ كۆبوونەوەی داهاتوو 
لەگەڵ پارتی؟ شــێخ جەعفــەر دەڵێت "یەكێتی 
سەربەخۆ بڕیار دەدات چۆن لەگەڵ پارتی بگاتە 
رێككەوتــن، چونكــە نە پاشــكۆی هیچ كەس و 

لایەنێكین و نە وەكیلی هیچ لایەنێكین".

لە كۆبوونەوەی نێوان گۆڕان و پارتیدا چی گوترا؟

نەوشیروان مستەفا كۆبوونەوەكەی بەدڵ بووە و 
پارتیش بە مورتاحی سلێمانی جێهێشتووە

بەرپرسێكی پارتی:
پرۆژەی ئاوتكردنی گۆڕانمان نییە

هەڵسوڕاوێكی باڵای بزووتنەوەی گۆڕان:
كاك نەوشیروان گوتی بە گەرمی پێشوازی لە 

شاندی پارتی بكەن

ساماڵ عەبدوڵڵا، ئەندامی جڤاتی نیشتمانیی گۆڕان:

ئاسان نییە و موستەحیلیش نییە 

بێستوون فایەق، پەرلەمانتاری گۆڕان:

مەلا بەختیار ئەندازیاری تێكدانی رێككەوتنی 
یەكێتی و گۆڕانە

 )فۆتۆ: سەرتیپ عوسمان(

پشتیوان جەمال
رووداو - سلێمانی

دەســتەی  بەرپرســی  بەختیــار،  مــەلا 
كارگێــڕی مەكتەبــی سیاســیی یەكێتــی لە 
حیزبەكەیــدا  ســەركردایەتی  كۆبوونــەوەی 
و  حیزبەكــەی  یەكگرتنــەوەی  پێشــنیازی 
بزووتنــەوەی گۆڕانــی كــردووە. ئەندامێكی 
ســەركردایەتی یەكێتــی، یەكگرتنەوەی پێ 
باشــە، بــەڵام ئەندامێكــی جڤاتــی گشــتی 
بزووتنــەوەی گۆڕان پێیوایە ئێســتا زەمینە 

بۆ یەكگرتنەوە لەبار نییە.
ئەنجوومەنــی   2016/12/24 رۆژی 
ســەركردایەتی یەكێتی بە سەرۆكایەتی مەلا 
بەختیــار، بەرپرســی دەســتەی كارگێڕی و 
بەبــێ ئامادەبوونی باڵــی "ناوەندی بڕیار"ی 

یەكێتی كۆبوونەوە.
ئەندامــی  نەجــم،  كوێخــا  ســیروان 
ســەركردایەتی یەكێتــی كە یەكێــك بوو لە 
بەشــداربووانی كۆبوونەوەكــە بــە )رووداو(
ی گوت "لــە كۆبوونەوەكەدا مــەلا بەختیار 
پێشــنیازی كــرد لەگەڵ گــۆڕان ببینەوە بە 
یــەك حیــزب". ســەبارەت بە هەڵوێســتی 
ئەندامانی سەركردایەتی بۆ ئەو پێشنیازەی 

مەلا بەختیار، ئەو ئەندامەی سەركردایەتیی 
یەكێتی گوتــی "ئامادەبووانی كۆبوونەوەكە 
یەكگرتنەوەیــان لەگەڵ گــۆڕان بەلاوە باش 

بوو".
ســیروان كوێخــا نەجــم ســاڵێك پێــش 
ئێســتاش لەگــەڵ ژمارەیــەك ســەركردەی 
یەكگرتنــەوەی  بــۆ  حیزبەكــەی هەوڵیــان 

یەكێتــی و گــۆڕان دا. ئێســتاش زیاتر ئەو 
دەڵێــت  و  باشــە  پــێ  یەكگرتنەوەیــەی 
"ئێســتاش ئەو یەكگرتنەوەیــە بۆ هەردوولا 

زۆر پێویستە".
بەڵام ســاماڵ عەبدوڵڵا، ئەندامی جڤاتی 
نیشــتمانی بزووتنــەوەی گــۆڕان لەوبارەوە 
بــە )رووداو(ی گــوت "یەكگرتنەوە كارێكی 

ئاســان نییە، بەڵام موســتەحیلیش نییە و 
پێویستی بە هەوڵ و گفتوگۆی زیاترە".

ساماڵ وەكو رای خۆیشی گوتی "یەكێتی 
دوو باڵە و باشتر وایە یەك گوتار بن، ئەوە 
بــۆ یەكگرتنــەوەش باشــتر دەبێــت، وەكو 
خۆیشمان هەمیشە هەوڵمان داوە ئامرازێكی 

خێر بین بۆ هەردوو باڵەكە". 
لــە مانگــی ئایــاری ئەمســاڵدا یەكێتــی 
نیشــتمانی كوردستان و بزووتنەوەی گۆڕان 
رێككەوتننامەیەكــی سیاســییان واژوو كرد، 
بەڵام بەشــێكی زۆری هەڵســوڕاوانی گۆڕان 
ناوەڕۆكــی  جێبەجێكردنــی  لــە  گلەییــان 
پێیانوایــە  و  هەیــە  رێككەوتننامەكــە 
هەنگاوەكانــی جێبەجێكردنی رێككەوتنەكە 

زۆر خاون.
"بــۆ  گوتــی  نەجــم  كوێخــا  ســیروان 
ئــەوەی  رێككەوتننامەكــە  جێبەجێكردنــی 
پەیوەنــدی بــە هــەردوو حیزبــەوە هەبێت 
جێبەجــێ كراوە، بــەڵام هەندێكــی دیكەی 
جێبەجــێ نەكراوە و ئەوەش پێویســتی بە 

هەنگاوی زیاترە".
بەڵام بێستوون فایەق پەرلەمانتاری گۆڕان 
لــە پەرلەمانی كوردســتان بــە توندی دژی 
یەكگرتنــەوەی بزووتنەوەكەی و یەكێتییە و 

دەڵێت "لە ســەرەتاكانی رێككەوتننامەكەوە 
دەكرا باسی یەكگرتنەوە بكرێت، بەڵام هیچ 
خاڵێكی رێككەوتننامەكە جێبەجێ نەكراوە، 
چجــای  نەكــرا،  جێبەجــێ  رێككەوتنێــك 
یەكگرتنی دوو حیــزب! زەمینەی لە باریش 

بۆ یەكگرتنەوە نییە".
بێســتوون فایــەق كــە ئەندامــی جڤاتی 
گشــتی بزووتنــەوەی گۆڕانیشــە، رەخنەی 
توندی لە مەلا بەختیار گرت و گوتی "وەكو 
بیســتوومە و بەڕای خۆیشــم مــەلا بەختیار 
ئەندازیاری تێكدانی رێككەوتننامەی یەكێتی 

و گۆڕانە".
گۆران ئــازاد، پەرلەمانتــاری یەكێتی لە 
پەرلەمانی كوردســتانیش یەكگرتنەوەی ئەو 
دوو هێزەی بەلاوە باشــە و بــە )رووداو(ی 
گوت "پێش رێككەوتنەكەش پێم باشبوو ئەو 
دوو هێزە لە بــری رێككەوتن، یەكبگرنەوە، 
لەبەرئەوەی رێككەوتن چارەســەری كێشەی 
دۆخــی  چارەســەری  و  هێــزە  دوو  ئــەو 
كوردســتانیش ناكات و هاوســەنگی هێزیش 
وەك خۆی لێناكاتەوە، ئێســتاش زەمینە بۆ 
یەكگرتنــەوە زیاتر لەبــارە، یەكگرتنەوە بۆ 

حوكمڕانی و دەركردنی بڕیار ئاسانترە".
مــاوەی چــوار ســاڵی تــەواوە جــەلال 

یەكێتــی  گشــتی  ســكرتێری  تاڵەبانــی 
نیشــتمانی كوردستان بەهۆی نەخۆشییەوە 
ناتوانێــت كارەكانی ســكرتێر بەڕێوە ببات، 
بــە فەرمیش كۆســرەت رەســوڵ و بەرهەم 
ســاڵح جێگــری تاڵەبانیــن، بزووتنــەوەی 
گۆڕانیــش لەلایەن نەوشــیروان مســتەفاوە 

سەرۆكایەتی دەكرێت.
كەســی  یەكگرتنەوەیــان  حاڵەتــی  لــە 
یەكــەم نابێتە كێشــە بۆیــان؟ ئەندامەكەی 
سەركردایەتیی یەكێتی گوتی "تا مام جەلال 
لەژیاندا بێت ناوی سكرتێری گشتی بە كەس 
نادرێــت، بەڵام لــە حاڵەتــی یەكگرتنەوەدا 
كاك نەوشــیروان وەكــو مەرجــەع دەبێتــە 

كەسی یەكەم".
بەبۆچوونــی هەڵســوڕاوەكەی گۆڕانیش، 
لــە  مســتەفا  نەوشــیروان  پێیــەی  بــەو 
دامەزرێنەرانــی یەكێتی بووە و پێشــتریش 
كەســی دووەم بووە، لە كاتی یەكگرتنەوەدا 
لــەو بــاوەڕەدا نین یەكێتــی لارییان هەبێت 
لەوەی نەوشــیروان مســتەفا كەسی یەكەم 
بێــت و گوتــی "گفتوگۆكانــی ئــەو كاتەش 
دەكەنــەوە،  روون  زیاتــر  مەســەلەكان 
ئــەو  نەوشــیروانیش  كاك  دەڵێــت  كــێ 

بەرپرسیارێتییە وەردەگرێت".

مەلا بەختیار پێشنیاری یەكگرتنەوەیان لەگەڵ گۆڕان دەكات

سەركردایەتیی یەكێتی 
یەكگرتنەوەی لەگەڵ گۆڕان پێ باش بووە

دوای سەری ساڵ گەڕی دووەمی دانوستاندنەكان دەستپێدەكەنەوە

شرۆڤەكارێكی رووسی: 

ئەردۆغان سەربەخۆیی كوردستان قبوڵ ناكات
رووداو - هەولێر

دەنیس گلۆبیەڤ، شرۆڤەكاری رووسی لەبارەی هەڵوێستی توركیا بەرامبەر سەربەخۆیی كوردستان رایگەیاند "زۆر زەحمەتە ئەردۆغان سەربەخۆیی 
كوردستان قبوڵ بكات". دەنیس گلۆبیەڤ بە )رووداو(ی رایگەیاند "پرۆسەی هەنگاو بەرەو سەربەخۆیی كوردستان لە ساڵانی نەوەتەكانەوە دەستیپێكردووە، 

لە دەســتووری عێراقیشــدا ئۆتۆنۆمی بە كورد دراوە، ئێســتا كورد لە عێراقدا رۆژ بە رۆژ بەرەوپێش دەچێت و كەس ناتوانێت رێگە لە بەرەوپێشــچوونی 
بگرێ". لەبارەی كێشە نێوخۆییەكانی باشووری كوردستان، دەنیس گلۆبیەڤ گوتی "پێویستە ئەو ناكۆكییانەی لەنێوان شارەكاندا، بەتایبەت لەنێوان هەولێر 

و سلێمانیدا هەن، بەخێرایی چارەسەر بكرێن".

راپۆرت

رووداو - هەولێر

دەزگا ئەمنییەكانی عێراق و هەرێمی كوردستان 
رۆژانــە چەندیــن كــەس بــە تۆمەتــی پەیوەندی 
لەگــەڵ داعــش دەســتگیر دەكــەن، بەگوێــرەی 
راپۆرتێكــی هیومەن رایتس وۆچ، لــە ماوەی دوو 
ســاڵی رابردوودا 9000 كەس بەم جۆرە تۆمەتانە 
دەستگیركراون، زۆربەشیان رەوانەی زیندانەكانی 
هەرێمــی كوردســتان كراون، چونكە ئاســایش و 
ئارامیی هەرێمی كوردســتان بۆ راگرتنی ئەمجۆرە 

بەندكراوانە گونجاوترە. 
ئەمــە رەنگە بــەلای زۆر كەســەوە هەواڵێكی 
خــۆش بێت كە لــەم ماوەیەدا ئەو ژمــارە زۆرەی 
چەكــدار و لایەنگــری داعــش بەندكــراون، بەڵام 
بەپێــی راپۆرتێكی گۆڤاری فۆریــن ئەفەیرز، ئەم 
ژمــارە زۆرەی بەندكــراوی داعــش، گوشــارێكی 
دارایی زۆری لەسەر حكومەتی هەرێمی كوردستان 
و حكومەتــی عێــراق دروســتكردووە، لەوكاتەی 
هەردوولایان بە دەست قەیرانی داراییەوە دەناڵێنن. 
سەرەڕای ئەوەش، لەگەڵ پێشڕەوییەكانی سوپای 
عێــراق لــە مووســڵ، چــاوەڕێ دەكــرێ ژمارەی 

دەستگیركراوەكان زیاد بكەن.

خەرجیی داعشە بەندكراوەكان

یەكێك لە كێشــە گەورەكان تێچووی راگرتنی 
داعشــە بەندكراوەكانــە. بە گوتــەی بەڕێوەبەری 
گەرمیــان  ئاسایشــی  گرتووخانــەی  پێشــووی 
"خەرجیی رۆژانەی راگرتنــی بەندكراوێكی داعش 

خۆی لە 250 دۆلار دەدات".
تەنیا خەرجیی خواردنی یەك رۆژی داعشێكی 
دیكــە،  خەرجییەكانــی  دۆلارە،   42 بەندكــراو 
دابینكردنــی شــوێن و چاودێریی تەندروســتی و 
ئەمنیەت دەگرێتەوە. لە نێو هەموو خەرجییەكانیشدا 
چاودێریی تەندروستی لە هەموویان زیاترە، لەبەر 
ئــەوەی بەشــێكی زۆر لە چەكدارە بەنــدراوەكان، 
بەهۆی برینەكانی لەشــیانەوە، جگە لە چاودێریی 
تەندروستی ئاسایی، پێویســتیان بە چارەسەری 

تایبەت و درێژخایەنیشە. 
حاڵەتــی  لــە  كێشــەیە  ئــەم  نموونەیەكــی 
چەكدارێكــی داعشــی خەڵكی چیچــان دەبینرێ 
كە هەوڵی خۆتەقاندنەوەكەی شكســتی هێنابوو. 
ئــەم چەكدارە ماوەی یەك مانگ لە نەخۆشــخانە 

ماوەتەوە و سێ مانگیش بەهۆی بەركەوتنی گولـلە 
و پارچە بۆمب، چارەســەری تایبەتی وەرگرتووە. 
دوای هەمــوو ئەم پرۆســەیە، دەزگا ئەمنییەكان 
توانییــان ئەو چەكدارەی داعــش رەوانەی بەردەم 

دادگا بكەن.
شــوان بورهان كە لە بەشــی یاسایی زیندانی 
معەســكەر ســەلامە لە ســلێمانی، گوتی "ساڵی 
رابــردوو نەمانتوانی بەندكــراوەكان بەرینە دادگا، 
لەبــەر ئەوەی پارەی كڕینی بەنزینی ئۆتۆمبێلمان 

نەبوو".
پڕبوونــی زیندانــەكان كێشــەیەكی دیكــەی 
بــۆ بەرپرســانی ئەمنیــی كوردســتان و عێــراق 
دروســتكردووە. گرتووخانەی معەسكەر سەلام بۆ 
1000 زیندانی دروســتكراوە، بەڵام ئێستا 1200 
كەســی تێدایە. گرتووخانــەی گەرمیانیش بۆ 50 
بەندكراو دروستكراوە، كەچی ئێستا سێ هێندەی 

توانای خۆی بەندكراوی تێدایە.
بەڕێوەبەری پێشــووی گرتووخانەی ئاسایشی 

گەرمیان دەڵێت "چەندین جار داوای هاوكاریمان 
لــە رێكخــراوە نێودەوڵەتییەكان كــردووە، بەڵام 
تەنیــا خاچــی ســوور، ئەویــش تەنیــا یەكجار، 
هاوكاریــی مرۆیی بۆ ناردوویــن كە فڵچەی ددان 

و بیجامە بوو".
حكومەتــی عێراق بەهۆی قەیرانــی داراییەوە 
بڕیاری داوە ژمارەیەك لە گرتووخانەكان دابخات، 
چاوەڕێ دەكرێ ئەمەش گوشاری سەر زیندانەكانی 
دیكە زیاتر بكات، یەكێك لەو زیندانانەش كە ئەم 
بڕیارە دەیگرێتەوە، زیندانی چەمچەماڵە كە بڕیارە 
لە كۆتایی ئەمســاڵ دابخرێــت و بەندكراوەكانی 
ناوی بۆ گرتووخانەی ناسرییە لە باشووری عێراق 
بگوازرێنــەوە. هەتا ئێســتاش دیــار نییە ئاخۆ 
زیندانی ناســریە دەتوانێ هەمــوو بەندكراوەكان 
لەخۆ بگرێت، لە كاتێكدا بەهۆی ئۆپەراســیۆنی 
مووسڵەوە ژمارەی دەستگیركراوەكانی داعش بە 

خێرایی بەرز دەبێتەوە.
زۆربوونــی ژمــارەی چەكــدارە بەندكراوەكانی 

داعش تەنیا گوشــاری لەسەر زیندانەكان دروست 
نەكردووە، بەڵكو بەرۆكی سیســتەمی دادوەریشی 
گرتــووە. بەهۆی قەیرانــی داراییــەوە دادگاكانی 
هەرێمی كوردســتان بە شێوەیەكی ئاسایی دەوام 
ناكــەن. بەرپرســەكەی پێشــووی گرتووخانــەی 
ئاسایش بە فۆرین ئەفەیرزی گوت "بەندكراوێكمان 
بــردە دادگا، بەڵام هیچ كــەس دەوامی نەدەكرد، 
بۆیە دەبووایە بیهێنینەوە زیندان و دوای مانگێك 

چاوەڕوانی ئینجا توانی دادوەر ببینێ".
چەكدارە بیانییەكانیش كێشەیەكی دیكەیان بۆ 
حكومەتی هەرێمی كوردســتان و عێراق دروســت 
كردووە. وڵاتانــی رۆژئاوا هەوڵ دەدەن هاووڵاتییە 
داعشــەكانی خۆیان وەربگرنەوە، بەڵام وڵاتانێكی 
وەكوو رووســیا و تاجیكســتان چەكدارە رووسی 
و تاجیكــەكان وەرناگرنــەوە، ئەمــەش كێشــەی 
دۆزینەوەی وەرگێڕ بۆ دادگاكان دروســت دەكات. 
بــە گوتەی بەرپرســەكەی ئاســایش "دۆزینەوەی 
وەرگێڕێــك بۆ چەكدارە چیچانییەكە چەندین رۆژ 

وەختی برد. راســتە ئەو چەكدارە لەنێو داعشــدا 
بەشــی ئەوەندە فێری عەرەبی بووە كە لە زمانی 
پاســەوانەكانی زینــدان تێبگات، بــەڵام لە دادگا 
پێوستمان بە وەرگێڕێكی بێلایەن هەیە، بۆ ئەوەی 
هەموو قسەكانی نێو دادگا وەربگێڕێتە سەر زمانی 

تۆمەتبارەكە".
پرسێكی دیكە كە دەكرێ لە داهاتووشدا كێشە 
بــۆ عێراق و كوردســتان دروســتبكات بۆ جۆری 
حوكمەكان لە دژی چەكداران و لایەنگرانی داعش 
دەگەڕێتــەوە. بە گوتەی شــوان بورهــان بڕیاری 
دادگا لە دژی داعشە بەندكراوەكان دەكرێ لە پێنج 
ساڵەوە هەتا بڕیاری لەســێدارەدان لەخۆبگرێت. 
لایەنگری لە داعش و بڵاوكردنەوەی پڕوپاگەندەی 
ئەم رێكخراوە دەكرێ بڕیاری پێنج ســاڵ زیندانی 
بــۆ دەربچێــت، بــەڵام ئەو كەســەی بەشــداری 
لە كوشــتارەكانی داعشــدا كردبــێ حوكمەكەی 
هەتا لەســێدارەدانیش دەچێت. بەم حاڵەشــەوە 
ژمارەیەكــی زۆر لــەو چەكدارانــەی حكومەتــی 
عێراق بڕیاری لە ســێدارەدانی بۆ دەركردوون، لە 
كوردســتان حوكمەكەیان بــۆ زیندانیكردنی هەتا 

هەتایی كەم كراوەتەوە.
یەكێك لە نیگەرانییەكانی بەرپرســانی ئەمنی 
كوردستان و عێراق ئەوەیە زیندانەكان ببنەوە بە 
بنكەی پەیوەندی و دروستكردنی تۆڕی چەكدارانی 
گرووپە توندئاژۆ ئیسلامییەكان، وەك چۆن بەشی 
زۆری چەكدار و سەركردەكانی قاعیدە و دواتریش 
داعش لە زیندانی بوكا بە یەكدی ئاشنا ببوون و 
پلانــی دوای ئازادبوونیان داڕشــتبوو، ئەمە جگە 

لەوەی زیندانی بوكا ببوو بە بنكەی كۆكردنەوەی 
لایەنگر و ئەندامی نوێی ئەلقاعیدە.

بــە گوتەی بەرپرســانی ئاســایش، لە دوای 
دەرچوونی بڕیاری دادگا چاودێری ســەر داعشە 
بەندكراوەكان كەمتر دەبێتەوە. ئەو چەكدارانەی 
لەسەر كەیسی تیرۆر دەستگیركراون پێكەوە لە 
یــەك بەش رادەگیرێن، بــەڵام دەرفەتی یەكدی 
بینین و قسەكردنیان لەگەڵ ئەو بەندكراوانەش 
هەیە كە لەســەر كەیسی دیكە دەستگیركراون. 
لــەم بارەیــەوە شــوان بورهان گوتــی "هەموو 
بەندكراوەكانــی پەیوەندیدار بە كەیســی تیرۆر 
لە یەك بەشــی مەعەســكەر ســەلامدان، ئەوان 
لەو بەشــەدا پەیوەندییان لەگەڵ یەكدی هەیە، 
بەڵام لە شــوێنە گشــتییەكانی وەكوو مزگەوت 
كەســانی دیكەش دەبینن كە لەســەر كەیســی 

دیكە بەندكراون".
یەكێــك لــەو بەندكراوانــەی مــاوەی شــەش 
مانــگ لە معەســكەر ســەلام زیندانی بــووە، بە 
گۆڤارە ئەمریكییەكەی راگەیاند "سەرســام بووم 
بە بەندكراوەكانی داعــش، حەزم دەكرد لەبارەی 
ئایینەوە شــتیان لــێ فێر ببم". ئەمــە رێك ئەو 
هەڕەشەیەیە كە بەندكراوە داعشەكان دەتوانن لە 
داهاتوودا بۆ ســەر عێراق و هەرێمی كوردســتانی 
دروستبكەن، لەبەر ئەوەی گرتووخانەكان دەشێت 
ببنــە بنكەیەكی ئارام بۆ كۆكردنــەوەی ئەندام و 
پێكهێنانی تۆڕی نهێنی كە لە داهاتوودا مەترسیی 
هاوشێوەی قاعیدە و داعش بۆ سەر كوردستان و 

عێراق دروست بكەن.

زیندانی فیدراڵیی چەمچەماڵ دادەخرێ

ترسی ئەوە هەیە گرتووخانەكانی کوردستان 
ببنە قوتابخانەی پێگەیاندنی تیرۆریست

بەندكراوێك: سەرسام بووم بە گیراوەكانی 
داعش، حەزم دەكرد لەبارەی ئایینەوە لێیان فێر بم

بەرپرسێكی ئاسایش: خەرجیی رۆژانەی هەر 
گیراوێكی داعش 250 دۆلارە

پشتیوان جەمال
رووداو - سلێمانی

وا بڕیارە لە سێ مانگی یەكەمی داهاتوودا، 
بازرگانــی،  كشــتوكاڵ،  دەرەوە،  وەزیرانــی 
تەندروســتی، پەروەردە و ســەرۆكی دەستەی 
گواستنەوە و گەیاندنی عێراق، بۆ لێپرسینەوە 

بانگهێشتی ئەنجوومەنی نوێنەران بكرێن.
ئەنجوومەنی نوێنەران دوای پەسەندكردنی 
پــڕۆژە یاســای بودجــەی 2017، كۆتایی بە 
دانیشتنەكانی ئەمساڵی هێنا و ئێستا لە پشووی 
زســتانەدان، بــەڵام بە گوتەی عــادل نووری، 
گوتەبێــژی لیژنــەی دەســتپاكی ئەنجوومەن، 
ژمارەیــەك پەرلەمانتــار، دۆســیەیان لەســەر 
ئیبراهیم جەعفەری، وەزیری دەرەوە. سەلمان 
جومەیلــی، وەزیــری بازرگانــی بەوەكالــەت، 
محەممــەد ئیقبــال وەزیری پــەروەردە، فەلاح 
حەسەن وەزیری كشــتوكاڵ، عەدیلە حەموود 
وەزیــری تەندروســتی، ســەفائەددین رەبیــع 
ســەرۆكی دەســتەی گواســتنەوە و گەیانــدن 

ئامادە كردووە.
لــە پەرلەمانــی عێــراق، لێپرســینەوە لــە 
بەرپرسان بە چەند شێوەیەكە، ناردنی پرسیار 
بــۆی و وەڵامدانــەوەی، بانگهێشــتكردنی بــۆ 
هۆڵــی پەرلەمان بــۆ وەڵامدانەوەی پرســیاری 
زارەكیــی پەرلەمانتارێــك، میوانداریكردنی بۆ 
هۆڵــی پەرلەمان بــۆ وەڵامدانەوەی پرســیاری 

پەرلەمانتــاران، میوانداریكردنــی بۆ لیژنەكان، 
هەروەها بانگهێشتكردنی بۆ لێپرسینەوە.

عادل نووری گوتی "لێپرسینەوە دوا قۆناغە 
كە پێویستی بە 25 واژووە، ئەگەر بەرپرسەكە 
توانــی بــاوەڕ بــە پەرلەمانتــاران بهێنێت ئەوا 
دەچێتەوە سەر كارەكەی، ئەگەریش وەڵامەكانی 

باوەڕپێكراو نەبوون، ئیقالە دەكرێت".
عــادل نــووری، پێشــتریش رایگەیانــد كە 
لێپرســینەوە لەگــەڵ وەزیــری دەرەوە دەكات 
و دۆسیەكانیشــی بــۆ )رووداو( روونكــردەوە 
كە زیاتــر پەیوەندی بە ئــەدای باڵیۆزەكانەوە 
هەبووە لە باڵیۆزخانەكان، بەڵام تائێســتا ئەو 
لێپرســینەوەیە نەكراوە. ناوبراو گوتی "بەهۆی 
سەرقاڵیم بە پڕۆژە یاسای بودجە و مەسەلەی 
مووچەخۆرانی هەرێمی كوردستانەوە دۆسیەكەم 

دواخست".

گرێبەستێكی 40 ملیۆنی بە 
تەندروستی رادەگرن

عادل نووری، باسی دوو گرێبەستی وەزارەتی 
تەندروســتی كــرد كــە خەریــك بــووە بڕواتە 
بــواری جێبەجێكردنەوە، بەڵام ئەوان رێگرییان 
لێكردوون "گرێبەســتیان بە نزیكەی 40 ملیۆن 
دۆلار بۆ كڕینی كەرەستەی برینپێچی بوو، ئەو 
بــڕەش ئێجگار زۆر بوو، بەڵام دوای گوشــار و 
بەدواداچوونمان، گرێبەستەكەیان بۆ 10 ملیۆن 

كەمكــردەوە، ئێمــەش پێمان ســەیر بوو چۆن 
خێرا 30 ملیۆن لە گرێبەســتێك كەمكرایەوە؟ 
ئێســتاش پرســیارمان ئەوەیە دەبێــت لەو 10 
ملیۆنەش چەندی دیكە گەندەڵی تێدا بكرێت؟". 
بە قسەی ناوبراو، هەر نەخۆشێك لە عێراق 
 PT SKAN بۆ وەرگرتنی چارەســەر بە ئامێری
كە رەوانەی ئەڵمانیا دەكرێت، نزیكەی 30 هەزار 
دۆلار لەســەر حكومەت دەكەوێت، وەزارەتیش 
پێــی باش بــووە هەمان ئامێــر بهێننە عێراق، 
بەڵام بۆ ئەو ئامێرەش گرێبەستیان بە نرخێكی 

ئێجگار زۆر كردبوو، دواتر رێگرییان لێكرد. 
لە ناوەڕاستی ئەمساڵدا لە دوو نەخۆشخانەی 
منداڵان لە شــاری بەغدا بەهۆی ئاگركەوتنەوە 
ژمارەیەك منداڵ گیانیان لەدەستدا، بەڵام وەكو 
عــادل نووری دەڵێت، لەســەر ئــەو رووداوانە، 
ســەرەڕای ئامادەبوونی وەزیری تەندروستی لە 

پەرلەمان، بەڵام هیچ لێپرسینەوەیەك نەكرا.

گۆشتی رەشەوڵاخی 
مردارەوەبوو

دوو  دەســتپاكی  لیژنــەی  گوتەبێژەكــەی 
دۆســیەی وەزارەتــی كشــتوكاڵی خســتەڕوو 
كە بە قســەی ئەوان گەندەڵییــان تێدا كراوە، 
یەكێكیان ســاڵی رابردوو 1600 رەشــەوڵاخی 
نەخۆشیان لە دەرەوە هاوردە كردووە و پاشان 
مردار بوونەتەوە، بەڵام بەو جۆرەش ئاژەڵەكان 

سەربڕدراون و بەناوی گۆشتی فرێش فرۆشراون.
عــادل نــووری گوتــی "هــەر لــە وەزارەتی 
كشتوكاڵ، پەینی كیمیاییان لە قەتەرەوە هێناوە 
و ئەوەندەی بزانین هەر تۆنێك بە نزیكەی 800 
تــا 900 دۆلارە كە بایــی ملیۆنەها دۆلار بووە، 
بەڵام هەر ئەو ماددەیە لە عێراق تۆنی بە 360 
هەزار دینارە، ئێمەش پرسیارمان ئەوەیە بۆچی 

لای خۆمان نەیانكڕیوە؟".

فەرمانبەر بە پارە دادەمەزرێنن

وەزیــری پەروەردەش لەلایــەن پەرلەمانەوە 
بەهۆی ســێ دۆسیەوە بانگ دەكرێ، یەكێكیان 
پەیوەنــدی بــە دامەزراندنــەوە هەیــە. عــادل 

نــووری گوتی "لە پــەروەردە خەڵــك بە پارە 
دامەزرێنــراوە، هەبووە 15 هــەزار دۆلاری داوە. 
دۆســیەیەكم لایە 24 كەسن هەریەكەیان 5000 
دۆلاری لێوەرگیراوە، دواییش بەشێوەی ساختە 

فەرمانی دامەزراندنیان بۆ دەركردوون".
هــەر بەپێــی ئــەو دۆســیانەی لای لیژنەی 
دەســتپاكییە، وەزارەتــی پــەروەردە ســاڵانە 
پڕۆگرامەكانی خوێندن چــاپ دەكاتەوە. عادل 
نووری گوتــی "گەندەڵییەكی دیكەی پەروەردە 
چاپكردنــی پڕۆگرامەكانــی خوێندنــە، چونكە 
ناكرێــت ســاڵانە پڕوگــرام بگۆڕدرێــت و چاپ 
بكرێتــەوە، لــەوەش گەندەڵتــر زۆربــەی ئــەو 
پەرتووكانە بۆ قوتابخانــەكان نەنێردراون و لە 

بازاڕ فرۆشراونەتەوە".

گوتیشــی "تــا مانگی رابــردووش پەرتووك 
نەگەیشتبووە بەشێك لە قوتابخانەكان، قوتابی 
لــە دەرەوە پەرتووكیان كڕیوە، ئێمەش مانگی 
رابردوو وەزیرمان بانگهێشت كرد، گوتمان بۆچی 
پەرتووكەكان نەگەیشــتوون، بیانووی ئەوە بوو 

گوایە پارەی گواستنەوەیان نییە".
لیژنــەی  گوتەبێژەكــەی  بەقســەی  هــەر 
دەســتپاكی، دۆســیەیەكی دیكــەی وەزارەتی 
نۆژەنكردنــەوەی  و  تێكــدان  پــەروەردە 
قوتابخانەكانــە و گوتــی "قوتابخانــە هەیە بە 
مەبەســتی نۆژەنكردنــەوە تێكیانــداوە، بەڵام 
پــارەی بــۆ تەرخانكراوە و هەمووشــی خوراوە 
و نۆژەنیــش نەكراوەتەوە، لەوەش كارەســاتتر 

میلاكاتیان بۆ داناوە".

شەش بەرپرسی عێراقی بانگهێشتی پەرلەمان دەكرێن 

وەزارەتی كشتوكاڵ گۆشتی ئاژەڵی مردووی 
بە خەڵك فرۆشتووە

گیراوێکی داعش لە یەکێک لە زیندانەکانی هەرێمی کوردستان

ئەلمۆنیتەر: لە كاتێكدا ئۆپەراســیۆنی مووســڵ 
بەڕێوەدەچێ، زۆر شەڕ و پێكدادانی دیكەش دەشێت 
ســەرهەڵبدەن. لــە گوتارەكەی خۆتانــدا لە زانكۆی 
ئەمریكــی لە دهــۆك ئاماژەتان بــەوەدا كە وجودی 
)پەكەكە( لە شــنگال خاڵی سەرهەڵدانی كێشەیە و 

گوتتان دەبێ لە شنگال بڕۆن.
نێچیرڤان بارزانی: روون و ئاشكرایە ئەو كاتەی 
ئــەو رووداوە كارەســاتبارە بەســەر ئێزدییەكانــی 
شــنگال هــات، هێزەكانی رۆژئاڤــا ـ واتە پەیەدە ـ 
رۆڵێكی زۆر بەنرخیان گێڕا لەوەی یارمەتی خەڵكی 
بدەن و هەتا شوێنی پارێزراو لەگەڵیان بوون. ئێمە 
پێزانینمان بۆ ئەوە هەیە و سوپاســی ئەو هەنگاوە 
دەكەین. لەم رەوشــەی ئێســتادا، بوونی هێزەكانی 
پەكەكــە لە شــنگال تەنها ســەقامگیریی ناوچەكە 
تێكدەدات و هیچی تر. بوونی پەكەكە لەوێ رێگرە 
لەوەی خەڵك بگەڕێنەوە سەر ماڵ و حاڵی خۆیان. 
ئەوان دوودڵن لەوەی بگەڕێنەوە، چونكە دەترســن 
شەڕ و پێكدادانی نوێ رووبدات، نیگەرانن لەوەی چ 
داهاتوویەكی لێڵ چاوەڕێیان دەكات، واتە ئەوە ئێمە 
نین )وەك هەندێك لایەن تۆمەتبارمان دەكەن( كە 
رێگــە لــە گەڕانەوەی ئەوان بۆ ســەر ژیان و ماڵ و 
حاڵــی خۆیــان دەگرین. ئێمــەش وەك ئەو خەڵكە 
نیگەرانیــن، بۆیە بــە بڕوایەكی تــەواوەوە دەڵێین 

پەكەكە دەبێ شنگال جێبهێڵێت.
ئەلمۆنیتەر: ئێمە ئــاگاداری ئەوەین كە ئەمریكا 
لەهەوڵدایە بۆ یەكخستنەوەی میلیشیا ئێزدییەكانی 
شــنگال، لەوانــەش یەكینەكانــی بەرگریی شــنگال 
)یەبەشــە( كە ســەر بە پەكەكەن، لــە هەمانكاتدا 
ئەمریــكا هاوڕایــە لەگەڵ ئێــوە كە پەكەكــە دەبێ 
ئــەو ناوچەیــە جێبهێڵێــت. ئایــا لــەم رووەوە هیچ 

پێشكەوتنێك بەدیهاتووە؟
و  بەغــدا  لەگــەڵ  ئێمــە  بارزانــی:  نێچیرڤــان 
ئەمریكاش بۆ ئەم پرســە لە هەوڵداین. گفتوگۆكان، 
كە تا ئێســتاش بەردەوامن، هیچ پێشــكەوتنێكیان 
بەخۆیانەوە نەبینیوە، بە هیچ رێوشوێنێكی كرداری 
نەگەیشتووین بۆ ئەوەی پەكەكە وا لێبكەین هێزەكانی 
بكێشێتەوە. كێشەی سەرەكی لە مێنتالیتە و شێوەی 
هەڵسوكەوتی پەكەكەدایە. خەڵكی ئێزدی ناوچەكە 
نایانەوێــت پەكەكە لــەو ناوچانە بمێنێتەوە. خەڵك 

سەقامگیرییان دەوێت. 
ئەلمۆنیتــەر: بــەڵام ئــەوەش راســتییەكە كــە 
ئێزدییەكان كێشەی متمانەیان هەیە و هەست دەكەن 
پێشــمەرگە خیانەتی لێكــردوون. ئــەوان دەیانەوێ 
خۆیــان لــە پاراســتنی ئارامیی خۆیان بەرپرســیار 
بن. هێزی پاراســتنی ئێزیدخان كە حەیدەر شەشۆ 
سەركردایەتی دەكات، دەڵێت هێزەكانی ئەو ئامادەن 
بێنە ژێر چەتری پێشــمەرگەوە، ئەگەر ئاســتێك لە 
سەربەخۆییان هەبێت و چاوەڕێی ئەوەیان لێنەكرێت 
بە تەواوەتی لەگەڵ هێزی پێشمەرگەدا تێكەڵ بن. بۆ 
نموونە دەیەوێت هێزەكانی ئەو مافی ئەوەیان هەبێت 
ئاڕمی خۆیان بەكاربهێنــن و ئاڵای خۆیان هەڵكەن. 

ئایا لەگەڵ ئەم پێشنیازەدا هاوڕان؟
نێچیرڤــان بارزانی: بەڵێ بــە تەواوەتی لەگەڵیدا 
هاوڕایــن. بێ ئەمــا و ئەولا. هیچ كێشــەمان نییە. 
ئێمە پێمانگوتوون و خۆیان ئەمە دەزانن. بە هەموو 
گرووپەكانی دیكەشمان گوتووە كە ئەوانیش دەتوانن 
هەمان شت بكەن. حاڵی حازر لەگەڵ هەموو گرووپە 
چەكدارەكانی ئەو ناوچەیە لە گفتوگۆداین، بۆ ئەوەی 
بێنە ژێر چەتری یاســایی وەزارەتی پێشــمەرگەوە. 
ئەوان ئاستێك لە سەربەخۆیی خۆیان دەبێت، بەڵام لە 
هەمانكاتدا فەرمان لە وەزارەتی پیشمەرگە وەردەگرن 
و هەماهەنگییــان لەگــەڵ دەكەن. ئێســتا خەریكی 
تاوتوێكردنی هەموو ئەم پرسانەین. ئامانجمان دەبێ 
ئەوە بێت كە بەپێی پێویست هێزی خۆجێیی ئێزدی 
هەبێت بۆ ئەوەی ئاسایشی خەڵكەكەی خۆیان دابین 

بكەن و پارێزگاری لە ناوچەكەی خۆیان بكەن. 
ئەلمۆنیتەر: بــەڵام كۆمەڵێك ئەكتەری دیكەش 
لەم كێشــەیەدا هەن، بۆ نموونــە بەغدا. دەگوترێ 
ئــەوان پشــتگیری لــە پەكەكە و یەبەشــە دەكەن 

چونكــە ئــەوان ئــەم دوو هێزە وەكــوو كارتی هێز 
لــە دژی توركیــا و حكومەتی هەرێمی كوردســتان 
دەبینن. بەڵام راپۆرتیش هەیە باســی ئەوە دەكات 
كە بەغدا مووچەی یەبەشــەی بڕیوە، ئەمەش دوای 
ئەوەی ئەمریكا گوشــاری خستە سەریان بۆ ئەوەی 

مووچەكە ببڕن؟
نێچیرڤــان بارزانــی: گفتوگــۆی ئێمــە و بەغــدا 
بەردەوامە. هەتا ئێســتا هیــچ هەنگاوێكی جیدییان 
نەناوە كە یارمەتیدەر بێت لە پاشەكشەی هێزەكانی 
پەكەكە لەو ناوچەیە. ئینجا وەكوو خۆم ناتوانم ئەمە 
پشتڕاســت بكەمەوە كە بەغدا مووچەی یەبەشــەی 
بڕیــوە، هەرچەندە پێیــان راگەیاندووین كە ئەمەیان 
كردووە. ئەگەر كێشەكان بگەنە شوێنێكی هەستیار 
و ئەنقەرە و بەغدا و ئەكتەرەكانی دیكەش بێنە نێو 
مەســەلەكەوە، ئێمەش، وەكــوو حكومەتی هەرێمی 
كوردســتان، ئەكتەرێكیــن و كارتی خۆمــان هەیە. 
ئەمەش بەو مانایەیە كە بە رای من لە بەرژەوەندیی 

هیچ لایەك نییە بگەینە ئەو خاڵە.
ئەلمۆنیتــەر: ئایــا دەتەوێ بڵێی بــۆ دەركردنی 
پەكەكە لە شنگال دەست بۆ هێزی سەربازی دەبەن؟

نێچیرڤان بارزانی: بەڵێ.
ئەلمۆنیتــەر: وادیــارە مەســەلەی ســەربەخۆیی 
بەشێوەیەكی بەرچاو لە ئەجێندای حكومەتی هەرێمی 
كوردستاندا بێت. نەخشەڕێی سەربەخۆییتان چییە؟

نێچیرڤان بارزانی: كاتێك پرســی ســەربەخۆیی 
دەهێنینە پێشــەوە، مەبەســتمانە چارەســەرێك بۆ 
كێشــەیەكی هەڵواســراو بدۆزینــەوە، نــەك ئەوەی 
ناســەقامگیری دروســتبكەین. بە پێچەوانەوە، ئێمە 
بڕوامان وایە سەربەخۆیی كوردستان لە سەقامگیری 
ناوچەكــەدا رۆڵــی دەبێــت و بەرەوپێشــی دەبات. 
ناتوانیــن چیدی بەو مۆدێلەی هەتا ئێســتا هەبووە 
لەگــەڵ بەغدا بەردەوام بین. پرســی كورد لە عێراق 

پرسێكی كۆنە. 
كوردەكانــی عێراق لەگەڵ بەشــە عەرەبییەكەی 
عێراقــدا تێكەڵ نەبوون. من یەكــەم كەس بووم كە 
پرسی ســەربەخۆییم بە شــێوەیەكی فەرمی لەگەڵ 
بەغدا هێنایە بەرباس. ئەم پرســەم لەگەڵ ســەرۆك 
وەزیــران حەیدەر عەبادی و هاوپەیمانێتی شــیعەی 
عێــراق هێنایــە بەرباس. مــن دیالۆگــی زۆر جیدی 
لەگەڵ بەغدا بە نەخشەڕێیەك دەزانم. ئەمە گرنگترین 
هەنگاوە. بۆ ئەوەی مەسەلەكە روونتر بێتەوە دەڵێم، 
ئەگــەر بەبێ راوێــژ و هیچ دیالۆگێــك لەگەڵ بەغدا 
ســەربەخۆیی رابگەیەنین، ئەوە سەربەخۆییەكەمان 

لەڕووی پراكتیكییەوە مومكین نییە. 
ئەلمۆنیتەر: ئایا دەتەوێت بڵێی رەزامەندی بەغدا 

لەسەر سەربەخۆیی كوردستان شتێكی زەروورییە؟
نێچیرڤان بارزانی: سەیركە. ئەوەی بۆ ئێمە گرنگە 
ئەوەیــە یەكەم دیالۆگی فەرمیمان بۆ ســەربەخۆیی 
لەگەڵ بەغدا بێت، دەبێ دانیشتنی فەرمیمان لەگەڵ 
بەغدا هەبێت و ئەم تابووە بشكێنین و باسی بكەین.

ئەلمۆنیتەر: ئایا ئامادەیی ئەوەیان هەیە؟
نێچیرڤــان بارزانــی: بەڵێ ئامــادەن. بە عەبادیم 
گوت، بە هاوپەیمانێتی شیعەم گوت، دواجار ئامانجی 
ئێمە ســەربەخۆییە و ئێوەش دەبــێ زۆر بە جیدی 
مامەڵــە لەگەڵ ئــەم بابەتەدا بكەن. هــەردوو لایەن 
دەیانگوت تووشی شۆك بوون بەوەی من پێمگوتوون، 
بەڵام پێزانینیشــیان هەبوو كە من راشكاوانە قسەم 
لەگەڵیان دەكرد. دەیانگوت ئەوە یەكەمجارە گوێیان 
لێبێت كە پرســی سەربەخۆیی بەشێوەیەكی فەرمی 
باســی دەكرێــت. پێیانم گوت كە لە رابــردوودا ئەم 
پرســە لە رێگەی میدیاكانــەوە دەگوازرایەوە، بەڵام 
ئێســتا من بە فەرمی پێتان رادەگەیەنم كە ئامانجی 
ئێمە ســەربەخۆییە و دەبێ كومیتەیەك پێكبهێنین 

ئەم پرسە تاوتوێ بكەن. 
ئەلمۆنیتەر: ئەمە بەوردی كەی بوو؟

نێچیرڤــان بارزانی: لــە كۆتایی مانگی ئاب، واتە 
بەر لە دەســتپێكردنی ئۆپەراسیۆنی مووسڵ. دوای 
ســەردانەكەی مــن، ســەرۆك مەســعود بارزانیــش 
سەردانی بەغدای كرد. گرنگترین هەنگاو ئەوەیە ئەم 

دیالۆگە لەگەڵ بەغدا دەست پێبكات.
ئەلمۆنیتەر: بــەڵام ئایا هەمــوو رێككەوتنەكانی 
ئێوە لەگەڵ بەغدا بە تراژیدی كۆتایی نەهاتووە؟ ئایا 
ئەمە راستییەك نییە كە عەبادی پێویستی بە كوردە 
بۆ ئــەوەی خۆی لــە ركابەرە نێوخۆییــەكان )واتە 
شیعەكان( بپارێزێت؟ رەنگە ئەمە زیاتر بەرژەوەندی 
كورتمــەودای ئەوی تێــدا بێت. ئایــا دەتەوێ بڵێی 
ئەمجارەیــان كۆمەڵێك داینامیكی نوێ هەیە كە وات 

لێدەكەن متمانەیەكی زیاترت هەبێت؟
نێچیرڤان بارزانی: بێگومان داینامیكەكانی ئەمجارە 
جیاوازن. بەڵام ئەوەی بەڕاستی گرنگە سەقامگیرییە، 
ئینجا ئەگەر ئەوان بەڕاستی سەقامگیرییان دەوێت، 
ئەمە )ســەربەخۆیی كوردســتان( تاكە رێگەیە. من 
بەوانــم گــوت: جەنابی ســەرۆك وەزیران، ســەیری 
مێژوو بكە، لە 1970 سەدام حوسێن رێككەوتنێكی 
لەگەڵ باپیری من، واتە مەلا مەستەفا بارزانی، واژۆ 
كرد. لە 1974 كاتێك ســەدام هەســتی كرد بەهێز 
بووە، لە رێككەوتنەكە پاشگەز بووەوە، ئینجا ناچار 
بوو نیوەی شــەتولعەرەب بە ئێــران بدات بۆ ئەوەی 
ئێــران رازی بكات واز لە پشــتگیریی كورد بهێنێت. 
كاتێكیش سەدام ویستی شەتولعەرەب وەربگرێتەوە، 

تووشــی جەنگێكی هەشت ساڵە بوو، لە ئاكامیشدا 
حكومەتەكەی مایەپووچ دەرچوو. بۆیە هێرشی كردە 
ســەر كوەیت و ئینجا خۆت ئەوی دیكەی دەزانیت. 
ئەگەر عێراق كێشەكانی خۆی لەگەڵ كورد چارەسەر 
كردبایــە، هیچكام لەمانە روویــان نەدەدا. جیا لەمە 
كوردی عێراق زۆر جیاوازن لە كوردی ئێران و توركیا. 
ئەوان زۆر لە عەرەبەكان دابڕاون. هیچكات لەناویاندا 
نەتواونەتــەوە. لەڕووی جوگرافیشــەوە یەكانگیرن. 
ئەگەریش لەوە دەترســن كوردســتانێكی سەربەخۆ 
ببێت بە خاڵی راكێشــانی كوردی پارچەكانی دیكە، 
ســەیری كوردی توركیا بكەن. كاتێــك كوردەكانی 
توركیا باشووری رۆژهەڵاتی توركیا جێدەهێڵن، دەچن 
بۆ ئیســتەنبوڵ، ئیزمیر و مەرســین، واتە نایەن لە 
هەرێمی كوردســتان نیشــتەجێ ببن. كەوابێت ئەوە 
بۆچوونێكــی راســت نییە كە دەڵێ بۆ چارەســەری 
كێشــەی كــورد لە ئێران و توركیــا دەبێ ئەزموونی 

كوردی عێراق كۆپی بكەن.
ئەلمۆنیتــەر: بــا بێینــەوە ســەر عێــراق. وەك 
ئاشــكرایە ئەوان ئامادەییان نییە لەگەڵ ئێوە شــەڕ 

بكەن و خۆشیان ئەمەیان گوتووە؟
نێچیرڤان بارزانی: ئەوان ئامادەیی ئەوەیان نییە. 
ئێستا نییانە. بەڵام ئەگەر ئامادەییەكەشیان هەبێت، 

ئەمە هیچ چارەسەر ناكات.
ئەلمۆنیتــەر: ئایــا پێتوایــە ئــەو هاوكارییــەی 
سەبارەت بە مووسڵ لە نێوان ئێوە و بەغدا هاتووەتە 
ئاراوە خەریكە جۆرێك لە نیازپاكی دروســتدەكات و 
رێگەخۆش دەكات بۆ ئەوەی وەك مەســروور بارزانی 

دەڵێت "جیابوونەوەیەكی ئاشتیانە" رووبدات؟
نێچیرڤــان بارزانی: ئێمە لە مووســڵ دوژمنێكی 
هاوبەشــمان هەیــە. شــكاندنی داعــش ئەولەویەتی 
ئێمەیە، جا هەرچی بێت گرنگ نییە. ئەم دوو پرسە 
)واتە جەنگی داعش و سەربەخۆیی كوردستان( دوو 

پرسی جیان.
ئەلمۆنیتــەر: لەم نێوانەدا عەرەبە ســوننەكان لە 

كوێی كێشەكاندان؟
نێچیرڤــان بارزانی: كۆمەڵگەی ســوننی خۆیان 
دەبــێ بڕیار بدەن كــە چییان دەوێت، جا ئۆتۆنۆمی 
هەرێمی یان هەر شــێوازێكی دیكە بێت. هەر كاتێك 
ئەمەیان بۆ روون بووەوە كە چییان دەوێت، شتەكان 
خۆیان دەكەونە واری جێبەجێبوونەوە. بەڵام كێشەی 
هەمــوو لایەنەكان ئەوەیە كە پێناچێت ســوننەكان 

بزانن چییان دەوێت. ئەمە هەستكردنێكە. 
ئەلمۆنیتــەر: بەڵام ئەوان بەشــێك لــە دەوڵەتی 

سەربەخۆی كوردستان نابن؟
نێچیرڤان بارزانی: نەخێر.

ئەلمۆنیتــەر: بــەڵام پێدەچێــت هەندێــك لــە 
كوردەكانیــش نەزانن چییــان دەوێت. ئێــوە لەنێو 
خۆتــان ناكۆكیی زەق و درێژخایەنتان هەیە، یەكێك 
لە ناكۆكییەكانیــش پەیوەندی بە ســەربەخۆییەوە 
هەیە، بە تایبەتیش لەڕووی كاتی سەربەخۆییەكەوە. 

چۆن ئەم ناكۆكییانە چارەسەر دەكەن؟ 
نێچیرڤــان بارزانــی: چاوەڕێ ناكــەم هیچ كەس 
یــان حیزبێــك دژی ســەربەخۆیی بوەســتێتەوە. 
هاودەنگییەكی هەمەلایەنە لەســەر ئەم پرسە هەیە. 
ئەم پرســە لەســەرووی حیزبەكان، سیاسەت و ئەم 
سەركردە و ئەو سەركردەوەیە. ئەمەش بەو مانایەیە 
كە هیچ وڵاتێك لە جیهاندا نییە بەرەو ســەربەخۆیی 
هەنگاوی نابێت و تووشــی كێشــە نەبووبێت. ئێمە 
جیــاوازی و ناكۆكییەكانمــان چارەســەر دەكەیــن. 
سەیر بكە، دوو ساڵ لەمەوبەر گەورەترین كێشە كە 
رووبەڕوومان ببووەوە داعش بوو، واتە كێشەكە ئەوە 
نەبــوو كام مــادە لە پەرلەمان چــی دەڵێت. داعش 
30 كلیۆمەتــر لە هەولێــرەوە دوور بوو. ئەولەویەتی 
ئەوكاتــی ئێمــە جەنگی دژی داعش بوو. ئێســتاش 
رەوشەكە خەریكە وردە وردە گۆڕانی بەسەردا دێت. 
ئێمە لەو جەنگەدا 1600 پێشمەرگەمان لەدەستداوە. 
9000 پاڵەوانــی ئێمــە بریندار بوون. بەڵام ئێســتا 

بــە هاوكاریی كۆمەڵگای نێودەوڵەتی و بەتایبەتیش 
ئەمریكییــەكان هەموو ناوچەكانــی خۆمان كۆنترۆڵ 
كردووەتەوە. بۆیەش پێموایە ئێســتا كاتی خۆیەتی 
باســی سەربەخۆیی بكەین، دەستیشمان پێكردووە. 
ئێمــە شــاندی خۆمــان ناردووەتــە لای یەكێتیــی 
نیشتمانی و گۆڕان. ئێمە ناكۆكییەكانمان چارەسەر 
دەكەین. بەڵام بەر لە هەموو شتێك هەموو حیزبێك 
دەبــێ روانگە و داواكاریــی خۆی بەڕوونی بخاتەڕوو. 
جیا لەمە، نابێ بە چاوێكی بچووكەوە سەیری ئەوە 
بكەیــن كە ئێســتا پێی گەیشــتووین. ئێمە پێكەوە 
حوكمڕانیمان كردووە و ئەمەش ئەو شتەیە كە شتی 

لەسەر بینا دەكەین.

ئەلمۆنیتــەر: بــەڵام هــەم یەكێتیــی و هەمیش 
گۆڕان دەترسن لەوەی سەربەخۆیی "بارزانیستان"ی 

لێبكەوێتەوە نەك كوردستان.
نێچیرڤان بارزانی: تێگەیشتنێكی هەڵە هەیە كە 
پێیوایە بارزانییەكان، واتە پارتی، هەموو شتەكانیان 
كۆنترۆڵ كردووە. ئەمە تێگەیشتنێكی هەڵەیە. كاتێك 
مام جەلال لە ســاحەكە بوو، ئەمە هیچكات كێشــە 
نەبوو. دەرچوونی مام جەلال لە ســاحە سیاسییەكە 
بۆشــاییەكی گەورەی دروستكرد. لە قۆناغێكدا ئێمە 
پێمانوابــوو دەتوانین لەگەڵ نەوشــیروان مســتەفا 
رێكبكەویــن و ئەویش لە ئەســتۆی ئــەو كارە دێت 
و دەتوانێ بۆشــاییەكە پڕ بكاتەوە. بەڵام بەڕاســتی 
نائومێــد بووین. نە لە یەكێتــی و نە لە گۆڕان هیچ 
كەس خاوەنی ئەو كاریزما و پێگەیە نییە. ئەمە جگە 
لەوەی ئەوان هەموویان ململانێی یەكدی دەكەن. هەر 

بۆیە ئەوان ئێمە وەكوو لایەنێكی زەبەلاح دەبینن.
ئەلمۆنیتــەر: ئایــا بــۆ ســەربەخۆیی پــرس بە 

توركیاش دەكەن؟
نێچیرڤــان بارزانــی: رەنگــە ئەوان بەو شــێوازە 

پرســیان پێنەكرێت كە خۆیان حەز دەكەن پرسیان 
پێبكرێــت. بــەڵام دواجــار توركیــاش یەكێكــە لەو 
وڵاتانــەی كــە دەبێ لەســەر پرســی ســەربەخۆیی 

دیالۆگیان لەگەڵ بكەین. 
ئەلمۆنیتەر: ئایا ئەمە دەستی پێكردووە؟

نێچیرڤان بارزانی: بە شێوەیەكی فەرمی دەستی 
پێنەكردووە.

ئەلمۆنیتــەر: لــە پلانتاندایە بەشــێوەی فەرمی 
دەستی پێبكەن؟ 

نێچیرڤان بارزانی: بەڵێ.
ئەلمۆنیتەر: ئەمە دەكەوێتە خشتەی بەرنامەكانی 

ساڵی2017ی ئێوە؟
نێچیرڤان بارزانی: بەڵێ، بێگومان ئەم پرسەیان 

لەگەڵ باس دەكەین.
ئەلمۆنیتەر: ئایا پێتوایە ســەركردایەتی ئێستای 

توركیا پێشوازی لەمجۆرە دیالۆگە بكات؟
نێچیرڤــان بارزانــی: بــەڕای من ئــەوەی گۆڕاوە 
ئەوەیــە كە لە رابردوودا ئەم پرســە هێڵی ســووری 
توركیــا بوو، بەڵام ئێســتا دەرفەتــی ئەوە هەیە كە 
ئەم دیالۆگە دەست پێبكەین و ئەوانیش هیچ نەبێت 

گوێمان لێبگرن. 
ئەلمۆنیتەر: ئەوەی كە توركیا رێگەتان پێدەدات 
ئێوە بە ســەربەخۆ لە بەغدا نەوتی خۆتان هەناردە 

بكەن ئاماژەیەكە بۆ ئەو گۆڕانە؟ 
نێچیرڤان بارزانی: بێگومان ئەمە دەستكەوتێكی 
گەورەیە. ئەمە لەسەرووی خەیاڵی خۆشمان بوو، لە 
ســەرووی هەموو چاوەڕوانییەكانــی ئێمەوە بوو، كە 

توركیا رێگە بەمە بدات. 
ئەلمۆنیتــەر: ئێــوە رۆڵێكــی ســەرەكیتان لــە 
دەستپێكردنی دانوستاندنەكانی ئاشتی ئۆسلۆ هەبوو 

لە نێوان پەكەكە و توركیا، ئامادەن دیسان ئەو رۆڵە 
بگێڕن؟

نێچیرڤــان بارزانی: بێگومان. ئێمە هەموو كات و 
بە هەر شــێوازێك بتوانین ئامادەین بەشداری بكەین 
لە زیندووكردنەوەی پرۆســەی ئاشــتی. بەڵام بەر لە 
هەموو شــتێك پەكەكە دەبێ بە ســتراتیژی خۆیدا 
بچێتەوە. ئەوان دەبێ لەوە تێبگەن كە ئەم كێشەیە 
لــە رێگەی جەنــگ و توندوتیژی چارەســەر نابێت. 
ئەمــەش دەبێ ببێت بە بڕیارێكی ســتراتیژی، نەك 

ئەوەی هەر مانۆڕێكی تەكتیكی بێت.
ئەلمۆنیتــەر: ئایــا هاوڕایت كــە توركیاش دەبێ 

هەمان شت بكات؟

نێچیرڤان بارزانی: بەڵــێ، بەڵام ئەگەر پەكەكە 
بڕیارێكی ســتراتیژی بدات كە لە پێناوی گەیشــتن 
بە چارەســەرێكی ئاشــتیانە واز لە كاری چەكداری 
بهێنێــت، شــتەكان زۆر ئاســانتر دەبن. كوشــتنی 
ســەرباز و تەقاندنەوەی بۆمب لە ئیســتەنبوڵ ئەم 
كێشــەیە چارەســەر ناكات. بەمە هەردوو لایەنەكە 
زیانیــان بەردەكەوێــت. كاتێك ســاڵی پار پەكەكە 
شەڕەكەی هێنایە نێو شارەكانەوە، كێ بەمە زیانی 
بەركەوت؟ كــورد زۆرترین زیانــی بەركەوت. كاتی 
ئەوە هاتووە پەكەكە توندوتیژییەكان بوەســتێنێت 
و ئاگربەســت رابگەیەنێــت، ئەمــەش نابێت تەنیا 

ئاگربەستێكی كاتی بێت. 
لە پرۆســەی ئاشتیشــدا ئەوەی ســەركردایەتی 
لایەنی كوردی دانوستاندنەكان دەكات دەبێ عەبدوڵڵا 

ئۆجەلان بێت. 
ئەلمۆنیتــەر: ئەی ئێران؟ ئایا پێویســتە لەگەڵ 
ئێرانییەكانیش بۆ پرسی ســەربەخۆیی دانوستاندن 

بكەن؟
نێچیرڤان بارزانــی: میدیای ئێران هەموو هەلێك 
بەكاردەهێنن بۆ ئەوەی بڵێن ئێران دژی سەربەخۆیی 
كــوردە، تەنانــەت ئــەو كاتــەش كە ســەربەخۆیی 
لە ئەجێنــدادا نەبــووە. بێگومان پێویســتە لەگەڵ 
ئێرانییەكانیشــدا ئــەم گفتوگۆیــە بكەیــن، بــەڵام 
پێدەچــێ تەنانەت بەر لەوەی لەگەڵیان دانیشــین و 
باســی بكەین، ئەوان بڕیــاری خۆیان دابێت كە دژی 

سەربەخۆیی كورد بن.
ئەلمۆنیتــەر: حیزبــە كوردییەكانــی ئێــران رێی 
گەڕانەوە بۆ ناوچە ســنوورییەكانیان پێدەدرێت، بۆ 
ئــەوەی لە نێوخۆی ئێران چالاكی چەكداری لە دژی 
رژێمی ئێران ئەنجام بدەن، ئایا ئەمە پەیامێك نییە 

لە ئێوەوە بۆ ئێرانییەكان؟ 
نێچیرڤــان بارزانی: نەخێر، نەخێــر. ئێمە تەواو 
دژی ئەوەین لە چالاكییە چەكدارییەكاندا ناوچەكانی 
ئێمە وەكوو پشــتی جەبهە لە دژی دراوســێكانمان، 
لەوانەش ئێران، بەكاربهێنرێن. ئێمە رێوشــوێنی زۆر 
جیدیشمان گرتووەتەبەر بۆ ئەوەی رێگە لەمە بگرین. 
بە بۆچوونی من ئەمە كێشــەكە لە ئێران چارەســەر 
ناكات. كۆمیتەیەكی هاوبەشــی ئێــران و حكومەتی 
هەرێمــی كوردســتانیش پێكهێنــراوە بــۆ ئــەوەی 

چارەسەری ئەم كێشەیە بكات.
ئەلمۆنیتەر: ئێوە بە قەیرانێكــی دارایی گەورەدا 
تێدەپەڕن، كە بەشی هەرە زۆری كوردستانی عێراقی 
ئیفلیــج كردووە. ئایا رەوشــەكە هیچ بەرەو باشــتر 
چووە؟ چی دەكەن بۆ ئەوەی ئەم كێشانە چارەسەر 

بكەن؟ 
نێچیرڤــان بارزانــی: بەر لە هەموو شــتێك ئێمە 
بایەخ بە شــەفافیەتی كەرتی نەوت دەدەین، بۆ ئەم 
مەبەستەش دوو كۆمپانیامان بەكرێ گرتووە: دیلۆیت 
و ئێرنست & جۆنز. ئەوان بە هەموو چالاكییەكانی 
پیشەســازیی وزەی داهاتــوو، ئێســتا و رابــردوودا 
دەچنەوە. هەر ئێستاش دەستیان بەم كارە كردووە. 
ئەلمۆنیتەر: ئەی ئەو رێككەوتنی وزەیەی لەگەڵ 

توركیا كردووتانە؟
نێچیرڤــان بارزانــی: روون و ئاشــكرایە كە ئێمە 
رێگەیــان پێنادەیــن ئەو رێككەوتنــەی ئێمە لەگەڵ 
توركیا ببینن. بەڵام هەموو شتەكانی دیكە چاودێری 
و وردبینییان بۆ دەكرێت. شــەفافییەتێكی تەواومان 

دەبێت. 
ئەلمۆنیتەر: ئایا ئەمە ئەو پارانەش دەگرێتەوە كە 
بۆ هەناردەكردنی نەوت لە رێگەی توركیاوە بە بانكی 

حكومیی هاڵكبانك دەدرێت؟
نێچیرڤان بارزانی: بەڵێ بێگومان. ئێمە راپۆرتی 
چاودێری و وردبینی مانگانەمان دەبێت. لە هەمانكاتدا 
وەزارەتی پلاندانانی ئێمە لە دوو ساڵی رابردوودا لە 
چەندین بوار لەگــەڵ بانكی جیهانیدا كاری كردووە، 
یەكێك لــە بوارەكانیش وەرگرتنی هــاوكاری بووە. 
یەكێكی دیكە لە پڕۆژە گەورەكانمان چاكســازی لە 
وەزارەتــی داراییــە، واتە بودجە، بــاج و هەموو ئەم 
شــتانە. دەتوانم دڵنیاتان بكەمــەوە لە ماوەی یەك 
ســاڵی داهاتوودا ئێمە خاوەنــی وەزارەتی داراییەك 

دەبین كە دامەزراوەیەكی كارا دەبێت.
ئێمــە جیهاد ئــازوور، وەزیری پێشــووی دارایی 
لوبنانمان هێناوە، كە خۆی ســەركردایەتی ئەمجۆرە 
چاكســازییانەی لــە لوبنــان كــردووە و لــە مانگی 
ئاداریشــدا دەبێتە ئەندام لە سندووقی نێودەوڵەتیی 
دراو. ئەو بۆ ماوەی یەك ســاڵ و نیو لە هەموو ئەم 
بوارانەدا یارمەتی ئێمەی داوە، كە یەكێك لەو بوارانە 
راهێنانی ســتاف بووە. ئێمە كەســێمان دەویســت 
خەڵكــی ئــەم ناوچەیە بێــت و لە كولتــووری ئێرە 
تێبگات. بۆ چارەسەری كێشەی پێشمەرگەی وەهمی 
یان بندیوار، یانیش كەســانی خاوەن دوو یان ســێ 
مووچە سیســتەمی بایۆمێتریمان داناوە، بۆ ئەوەی 

ئەم كارە خراپە نەهێڵین.
ئەلمۆنیتەر: ئایا لە مووچەت بڕاوە؟

نێچیرڤان بارزانی: بەڵێ، بە رێژەی %75
ئەلمۆنیتەر: وەك دوا پرسیارم، پەیوەندی نێوان 
حكومەتــی هەرێمی كوردســتان و ئیــدارەی نوێی 
واشــنتن لە ژێر ســەرۆكایەتی دۆناڵد ترەمپ چۆن 

دەبینیت؟
نێچیرڤان بارزانی: بەڕای من ئیدارەی داهاتووی 
ئەمریكا مامەڵەیەكی دۆستانە لەگەڵ كورد دەكات. 
سەركەوتنی ترەمپیش لای من شتێكی سەیر نەبوو. 
دوو مانــگ لەوەبەر بە هاوكارەكانم گوت بزانن، ئەو 
ســەرۆكی داهاتــووی ئەمریكا دەبێت. قسەكەشــم 

راست دەرچوو. 

نێچیرڤان بارزانی: 

بەغدا بۆ گفتوگۆ لەبارەی 
سەربەخۆیی كوردستان ئامادەیە

كۆنفرانسی )سەربەخۆیی 
كوردستان لە داهاتوودا.. تەحەدا و 

دەرفەتەكان( كە رۆژانی 15 و 16ی 
ئەم مانگە لە زانكۆی ئەمریكی لە 

دهۆك بەڕێوەچوو، پلاتفۆرمێك بوو بۆ 
ئەوەی سەركردەكانی كورد باسی 
سەربەخۆیی كوردستان بكەن. لەم 

كۆنفرانسەدا نێچیرڤان بارزانی، 
سەرۆكی حكومەتی هەرێمی 

كوردستان، رایگەیاند كە كاتی ئەوە 
هاتووە پرسی سەربەخۆیی كوردستان 

نەك هەر لەلایەن كورد خۆیەوە، بەڵكو 
لەلایەن كۆمەڵگای نێودەوڵەتیشەوە 

بخرێتە بەر باس.
ئەمەی خوارەوە، دەقی دیمانەی 

عەمبەرین زەمان، لێكۆڵەر و 
ئەكادیمیست لە ناوەندی ودرۆ 

ویلسن لە واشنتن، رۆژنامەنووسی 
ماڵپەڕی ئەلمۆنیتەرە كە لە دوای 

كۆنفرانسەكە لەگەڵ نێچێرڤان بارزانی 
سازی دا.

بۆ دەركردنی پەكەكە 
لە شنگال دەست بۆ هێزی سەربازیش دەبەین

ئاشــتی دەبێ  پرۆســەی  زیندووكردنەوەی  بــۆ 
پەكەكە بە ستراتیژی خۆیدا بچێتەوە

ساڵی داهاتوو پرسی سەربەخۆیی 
لەگەڵ توركیا باس دەكەین

سوننە بەشێك نابن لە دەوڵەتی 
سەربەخۆی كوردستان

 

75 %ی مووچەكەم بڕدراوە

لەگەڵ داخوازیی هێزەكەی 

حەیدەر شەشۆ بە تەواوەتی 

هاوڕاین و هیچ كێشەمان نییە 

مەلایەكی كورد دووردەخرێتەوەكوردستانی
رووداو - ورمێ

دادگای تایبەت بە مامۆستایانی ئاینی لە شاری تەورێز، مەلایەكی كوردی دانیشتووی ورمێی دادگایی كرد و سزای بەندكردن و دوورخستنەوەی بۆ 
دەركرد. ئەو مەلا كوردە كە ناوی مەلا رەزا عابدییە، رۆژی چوار شەممەی رابردوو لە دادگای تایبەت بە مامۆستایانی ئاینی دادگایی كرا، دادەوری دادگا 

سزای شەش مانگ بەندكردن و دوو ساڵ دوورخستنەوەی لە ورمێ بۆ دەركرد. ئەو دادگایانەیەی مامۆستایانی ئاینی تێدا دادگای دەكرێن، لە ژێر چاودێری 
راستەخۆی عەلی خامنەیی، رێبەری كۆماری ئیسلامیی ئێراندایە و بەرپرسی سزادانی قەزایی ئەو مامۆستایانەیە كە رەخنەگر یان دژبەری ئێرانن.

دڵخواز بەهلەوی و برادۆست ئازیزی
رووداو - هەولێر

بەرپرســێكی پایەبەرزی ســەربازیی سوپای 
ســووریا داوای كرد پارتی یەكێتیــی دیموكرات 
)پەیەدە( ئەو ئەمانەتەیان تەســلیم بكاتەوە كە 
پێشــتر پێیاندابوون، مەبەســتی ئەو بەرپرســە 
ناوچەكانــی  رادەســتكردنەوەی  ســەربازییە 
ژێردەستی یەكینەكانی پاراستنی گەلە بە سوپای 

سووریا.
دوای كۆنترۆڵكردنــی شــاری حەلەب لەلایەن 
سوپای سووریاوە، ئێستا هەڵوێستی حكومەتی 
ســووریا بە تەواوی گۆڕاوە، جگــە لەوەی ئەمە 
بە ســەركەوتنێكی مێژوویی وەســف دەكات، بە 
سەرەتایەكیشــی دەزانــێ بــۆ یەكلاكردنــەوەی 

قەیرانی سووریا. 
لــە  عەمیــد هەیســەم حەســون، یەكێــك 
ئەفســەرانی ســوپای ســووریا كە لە كۆشــكی 
كۆمــاری نزیكــە بــە )رووداو(ی راگەیانــد، لــە 
ســەرەتای قەیرانی ســووریادا لــە چوارچێوەی 
پلانی دەوڵەت بۆ دروستكردنی لیژنە میللییەكان 
بــۆ رووبەڕووبوونــەوەی تیرۆر لە سەرتاســەری 
ســووریا، لە پارێزگای حەســەكە لیژنەی میللی 
دروســتكرا كــە ئەركیان پاراســتنی ناوچەكانی 

خۆیان بوو.
ئەو ئەفسەرە هەروەها گوتی، مەبەستی ئەوان 
لە پێكهێنانی ئەو هێزانە لە حەســەكە ئەوە بوو 
كە نەهێڵن توركیا داخڵی سنووری سوریا ببێ، لە 
هەمانكاتیشدا رووبەڕووی گرووپە چەكدارەكانیش 
ببنەوە، بۆیە لە كۆتایی ساڵی 2011 و سەرەتای 
2012 خــۆی سەرپەرشــتی ناردنــی كاروانێكی 
چەك و تەقەمەنی بۆ هێزەكانی پەیەدە كردووە.
عەمید هەیسەم گوتی "ئێستا ساڵح موسلیم 
دەیــەوێ چاكەی ئێمە لە بیــری خۆی بباتەوە، 
جگە لە لێدوانی سەرۆك ئەسەد و وەزیری دەرەوە 
لەبارەی پێشكەشــكردنی هاوكاریی سەربازی بۆ 
یەپەگە كە ئەو كاتە لیژنە میللییەكان بوون، بە 

دەستی خۆم چەك و تەقەمەنیم بۆ ناردوون".
ماوەیەكی زۆر هەماهەنگی لە نێوان حكومەتی 
ســووریا و پەیەدە بێ كێشــە بــوو. بەڵام پاش 
هێرشــی داعــش بۆ ســەر كۆبانــی، پەیوەندیی 
ســەربازی لەنێــوان یەپەگە و ئەمریــكا دامەزرا 
و ئەمــەش ناڕەزایەتــی حكومەتــی ســووریای 
لێكەوتەوە. بەرپرســانی ســووری چەند جارێك 
نیگەرانیــی خۆیــان بــە بەرپرســانی پەیــەدە 
راگەیاندووە و داوایان لێكردوون پەیوەندییەكانیان 

لەگەڵ ئەمریكا بپچرێنن.
 عەمید هەیســەم حەســون دەڵێت "لەوەتای 
پەیــەدە بووەتــە بەكرێگیــراوی ئەمریــكا و لە 
هەندێك شەڕ بۆ پاراستنی بەرژەوەندیی ئەمریكا 
بەكاردەهێنرێ، حكومەت هەســتی بە نامەردیی 
پەیــەدە كــردووە كە دەیەوێ غــەدر لە دەوڵەت 
بكات و لەســەر حیسابی دەوڵەت نفووزی خۆی 

بەهێز بكات".
بە گوتەی ئەو ئەفســەرەی سوپای سووریا، 
جارێ حكومەتی ســووریا هیــچ كاردانەوەیەكی 
بەرامبەر پەیەدە نابێ، چونكە ئێســتا بە شەڕی 
ئۆپۆزیســیۆنەوە ســەرقاڵە، بــەڵام دەڵێت "لە 
كۆتاییدا پەیەدە بە خۆشی بێت یان بە ناخۆشی 
دەبێت بگەڕێنەوە ژێر ركێفی دەوڵەت". گوتیشی 
"ئەوان پێشــتر بە رێككەوتــن لەگەڵ حكومەتی 
ســووریا لە چەند ناوچەیەك جێگیركراون، بەڵام 
ئەوان ئیســتیغلالی ئەو بۆشاییەیان لە باكووری 

سووریا كرد كە بەهۆی شەڕی دەوڵەتەوە لەگەڵ 
گرووپە چەكدارەكان دروستبوو.

گەڕانەوە بۆ رۆژئاوای كوردستان

دوای گواستنەوەی چەكدارانی ئۆپۆزیسیۆن و 
هاووڵاتیانی ســڤیل لە حەلەب، ئێســتا دەنگۆی 
گەڕانەوەی رژێمی سووریا بۆ رۆژئاوای كوردستان 
گەرمە كە پەیەدە سێ كانتۆنی تێدا راگەیاندووە 
و لەلایــەن ئەنجوومەنێــك بەنــاوی تەڤگــەری 

دیموكراتی )تەڤدەم( بەڕێوەدەبرێ.
عەمیــد هەیســەم حەســوون كە بــە گوتەی 
خۆی ئاگای لــە پلانەكانی داهاتووی حكومەتی 
ســووریایە، دەڵێــت "ئەو ناوچانە بــە ئەمانەت 
لــەلای پەیەدە بوون، ئێســتا دەوڵــەت دەیەوێ 
ئەو ئەمانەتە وەربگرێتــەوە، ئەركی ئەوان وەكو 
رووبەڕووبوونەوەی تیرۆریســتان كۆتایی هات". 
بــەڵام كاتی گەڕانەوەی رژێمی بــۆ ئەو ناوچانە 

ئاشكرا نەكرد.
ئێستا هەموو شاری حەلەب جگە لە گەڕەكی 
شــێخ مەقسود و شــەش گەڕەكی دیكە، لە ژێر 
دەســتی حكومەتی سووریادان. ســەبارەت بەو 
ناوچانەی لە حەلەب لەژێر كۆنتڕۆڵی یەپەگەدان. 
عەمیــد هەیســەم حەســون دەڵــێ "یەپەگە لە 
حەلەب دەیەوێت بۆ دەوڵەتی ســووریا پێشــان 
بــدات كە ئەوان وەفادار بوون و لەگەڵ ســوپای 

ســووریا شــەڕی گرووپە چەكدارەكانی كردووە، 
بــەڵام ئەمە ئەوە ناگەیەنــێ ئەو گەڕەكانە لەژێر 
دەستی ئەوان بمێنن. بۆیە داوای لێكراوە یەكسەر 
بێنە پــاڵ دەوڵــەت و دەزگاكانــی دەوڵەت لەو 

گەڕەكانە چالاك بكرێنەوە".
هەتاوەكو ئێســتا پەیەدە هیچ هەڵوێستێكی 
لەبارەی هۆشــدارییەكانی بەرپرســانی دەوڵەتی 
ســووریا بــۆ چۆڵكردنــی گەڕەكەكانــی حەلەب 
و ناوچەكانــی دیكــەی رۆژئــاوای كوردســتان 
دەرنەبڕیــوە، بــەڵام بەپێی ئــەو دیمەنانەی ئەو 
ناوچانەی یەپەگەی لێیە لە حەلەب، ئاڵای یەپەگە 

و ســووریا هەڵدراون و سەربازانی سووریاش لەو 
گەڕەكانە دەبینرێن.

لــە  نێوەنــدكار  بووەتــە  رووســیا  ئێســتا 
نێــوان پەیــەدە و حكومەتــی ســووریا، بــەڵام 
حكومەتی ســووریا رەتیدەكاتەوە كانتۆن، یان 
بەڕێوەبەرایەتی خۆسەر لە رۆژئاوای كوردستان 
ئاوا بكرێ، ئەفسەرەكەی سوپای سووریا دەڵێت 
"ئێســتا حكومەتی ســووریا لە هەمــوو كاتێك 
بەهێزترە، لەســەر حســابی ســەروەریی وڵات، 
هیچ جۆرە سازشــێك بۆ پەیــەدە ناكات كە لە 
ســەرەتاوە ئەركی تەنیــا رێگریكردن لە گرووپە 

چەكــدارەكان و پاراســتنی ســنووری باكووری 
رۆژهەڵاتی سووریا".

پەیەدە داوای دانیشتن دەكات

هەفتــەی رابردوو، توركیا، رووســیا و ئێران 
رێككەوتنێكی هەشــت خاڵییان پەســەند كرد. 
بۆیە دوای ئەم رێككەوتنە بەرپرســانی پەیەدە 
بۆ یەكەمجار داوای دانیشتنیان لە ئەنجوومەنی 
نیشتیمانی كورد لە سووریا كە ئێستا ژمارەیەك 
لە سەركردەكانی لە زیندانەكانی ئەو حیزبەدان.

حكومەتی سووریا داوای "ئەمانەت"ەكەی 
لە پەیەدە دەكاتەوە

بەرپرسێكی سەربازیی سوپای سووریا:
 بە دەستی خۆم چەك و تەقەمەنیم 

بۆ یەپەگە ناردووە

رووداو - هەولێر

ئاژانســی راگەیاندنــی كوردســتان )كوردپا( 
لــە راپۆرتێكدا دوایین زانیاری لەســەر رەوشــی 
16 ئافرەتی بەندكراوی سیاســی لــە رۆژهەڵاتی 
كوردســتان بڵاوكردووەتــەوە كــە ژمارەیەكیــان 
ســزای زیاتر لە 10 ســاڵ و تەنانەت بەندكردنی 
هەتــا هەتاییان بۆ دەرچووە. تۆمەتی ســەرەكی 
ئەو ئافرەتانــەش هاوكاریی لەگەڵ پارت و لایەنە 

سیاسییەكانی رۆژهەڵاتی كوردستانە.
 

لە شارە فارسەكان بەندیان دەكەن

لــە  دادگاییكردنیــان  ژنانــە دوای  لــەو  زۆر 

زیندانەكانــی شــارەكانی رۆژهەڵاتی كوردســتان 
ناهێڵدرێنەوە، بەڵكو دەگوازرێنەوە بۆ زیندانەكانی 

شارە فارسنشینەكان.
سوهەیلا مینایی، كە تەمەنی 27 ساڵە، خەڵكی 
شــاری دیواندەرەیە، بە تۆمەتی هاوكاری لەگەڵ 
یەكێك لە حیزبە كوردییەكان دەستگیركراوە. سێ 
ســاڵ و یەك مانگ زیندان و دوورخســتنەوەی بۆ 

زیندانی كرمان بۆ دەرچووە.
ئەفســانە بایزیدی، تەمەن 28 ســاڵ، خەڵكی 
شــاری بۆكانــە. لەلایەن ئیتڵاعاتــی ئێرانەوە بە 
تۆمەتی هاوكاریی یەكێك لە حیزبە كوردییەكان، 
پروپاگەنــدە لــە دژی نیــزام و ســووكایەتی بــە 
رێبەری ئێران، لە ســاڵی 2014 دەستگیركراوە. 
بایزیدی ماوەی ســێ مانگ لە ئیدارەی ئیتڵاعات 

دەســتبەر بــووە، 19 رۆژیــش مانی لــە خواردن 
گرتبوو. ئەفســانە بایزیــدی بڕیاری چوار ســاڵ 
بەندكردن و دوورخستنەوە بۆ زیندانی كرمانی بۆ 
دەرچووە. ئــەم ئافرەتە كوردە یەكەمجاری نییە 
دەستبەسەر بكرێ، پێشتریش دوو ساڵ حوكمی 
هەڵپەسێردراوی بۆ دەرچووبوو، ئێستا بایزیدی بە 
تۆمەتی تێكهەڵچوون لەگەڵ زیندانییەكانی دیكە، 

بۆ ژووری تاكەكەسی گوازراوەتەوە.
رۆژین پایا، خەڵكی یەكێك لە گوندەكانی سەر 
بە شاری ورمێیە، بە تۆمەتی ئەندامێتی لە یەكێك 
لە حیزبەكانی رۆژهەڵاتی كوردســتان دەســتگیر 
كــراوە. دادگا بڕیــاری شــەش ســاڵ بەندكردنی 
بۆ دەركردووە. پایا ســێ ســاڵ لــە حوكمەكەی 
لــە زیندانــی ناوەندیی ورمێ بەڕێ كــردووە و بۆ 

سێ ساڵەكەی دیكەش رەوانەی زیندانی یاسووج 
كراوە.

هاجــەر پیــری، تەمــەن 33 ســاڵ و خەڵكی 
نەغەدەیــە. بە تۆمەتی ئەندامبوون لە یەكێك لە 
حیزبــە كوردییەكان و كاركــردن لە دژی كۆماری 
ئیســامی دەســتگیركراوە. 17 ســاڵ زینــدان و 
دوورخســتنەوە بۆ زیندانی كرمانی بۆ دەرچووە. 
لە ســاڵی 2007ەوە دەستگیركراوە، حاڵی حازر 

لە زیندانی تەورێزە.

نەیانهێشت ببنە پژاك

یەكێكــی دیكــە لــەو ژنانــەی بــە تۆمەتــی 
هاوكاری لەگەڵ حیزبەكانی رۆژهەڵاتی كوردستان 
دەستگیركراوە، گوڵناز ئاهەنگخۆشە كە خەڵكی 
گوندی بەردەڕەشــی ســەر بە ورمێیــە. تۆمەتی 
ئاهەنگخۆش ئەوەیە كە ویســتوویەتی بچێتە نێو 
ریزەكانی پژاكەوە. ئاهەنگخۆش دۆسیەكەی هێشتا 
لــە دادگا یــەكلا نەبووەتەوە و لــە گرتووخانەی 

ناوەندیی ورمێ دەستبەسەرە.
هەروەهــا رازیە حەكیمی، بــە هەمان تۆمەتی 
ئاهەنگخۆش دەســتگیركراوە. حەكیمی لە كاتی 
دەستبەسەركردنیدا گولـــلەی بەركەوتووە، بەڵام 
رەوانەی هیچ نەخۆشخانەیەك نەكراوە و ئێستا لە 

زیندانی ناوەندیی ورمێیە.

چارەسەر ناكرێن

زەینەب جەلالیان، تەمەن 34 ســاڵ، خەڵكی 
ماكۆ. بە تۆمەتی هەوڵی چەكداری لە دژی ئێران 
و ئەندامبــوون لە پژاك دەســتگیركراوە. نزیكەی 
نۆ ســاڵە دەســتگیركراوە و لە زیندانی ناوەندیی 
"خۆی"یە. بە دەســت نەخۆشیی خوێنهاتنەوەی 
ریخۆڵــە و چــاوەوە دەناڵێنــێ. ســاڵی 2016 
رێكخراوی ئەمنیستی لە بەیاننامەیەكدا هۆشداری 
دا كــە جەلالی دەشــێت بینایی لەدەســت بدات، 
ئەگەر زوو چارەسەرێكی بۆ نەدۆزرێتەوە، بەڵام تا 

ئێستا رەوانەی نەخۆشخانە نەكراوە.
قەدریــە قــادری، 27 ســاڵ، خەڵكی شــاری 
تۆمەتەكــەی  كوردســتانە.  باكــووری  لــە  وان 

ئەندامبــوون لــە پارتــی كرێكارانی كوردســتان 
)پەكەكە( و پڕوپاگەندە بۆ ئەو حیزبە و تێكدانی 
ئاسایشــی نێوخۆیی ئێرانە. حەوت ســاڵ زیندان 
و دوورخســتنەوە بــۆ زیندانــی یاســووجی بــۆ 
دەرچووە. قەدریە ســەرەتا بــۆ ماوەی دوو مانگ 
لــە گرتووخانــەی ئیتڵاعاتی ورمێ دەستبەســەر 
بــووە و ئەشــكەنجە دراوە، دواتــر لــە 2013 بۆ 
زیندانی یاسووج دوورخراوەتەوە. ئێستاش تووشی 
هەوكردنی گوێچكە، ژانە سەری قورس و سڕبوونی 
یەكێك لە دەســتەكانی بووە، بەڵام رەوانەی هیچ 

نەخۆشخانەیەك نەكراوە.
ئەسرین ئەمین زادە، تەمەن 24 ساڵ، قوتابی 
بەشــی ژمێریاری، خەڵكی مەهاباد و دانیشتووی 
ســنەیە. بــە تۆمەتی هــاوكاری لەگــەڵ حیزبی 
دیموكراتی كوردســتان )حدك( دەستگیركراوە. 
سێ ساڵ زیندانی بۆ دەرچووە. ئەسرین ئەمساڵ 
دەستگیركراوە و ماوەی سێ مانگیش لە ئیتڵاعات 

دەستبەسەر بووە.
لاوێن كەریمی، تەمەن 26 ساڵ، قوتابی زانكۆ 
و خەڵكی سەقز. تۆمەتەكەی هاوكاریكردنە لەگەڵ 
یەكێك لە حیزبە كوردییەكان. سێ ساڵ زیندانی و 
دوورخستنەوە بۆ زیندانی مەهابادی بۆ دەرچووە. 

ساڵی رابردوو دەستگیركراوە.
 پەرەســتو حاجیــان، خەڵكــی ســەقزە، بە 
تۆمەتــی ئەندامبــوون لە یەكێك لــە حیزبەكانی 
رۆژهەڵاتی كوردستان و پڕوپاگەندە لە دژی ئێران 
دەستگیركراوە. هەتا ئێستا هیچ بڕیارێكی دادگای 
بۆ دەرنەچووە، بەڵام لە زیندانی زەنجانە. پێشتر 
دوو مانگ لە ئیتڵاعاتی سەقز دەستبەسەر بووە.

مەریەم موقەدەســی، خەڵكــی نەغەدەیە و لە 
ســاڵی 2011ەوە بــە تۆمەتــی هــاوكاری لەگەڵ 
یەكێــك لە حیزبە كوردییــەكان و پڕوپاگەندە لە 
دژی كۆمــاری ئیســامی ئێران دەســتگیركراوە. 
بڕیــاری نۆ ســاڵ بەندكردنــی بۆ دەرچــووە. لە 
زیندانی ئێڤین لە تارانە و نزیكەی شــەش ســاڵە 

مۆڵەتی پێنەدراوە.
شەهلا محەممەدیانی، تەمەن 27 ساڵ و خەڵكی 
مەهابادە. ساڵی 2015 بە تۆمەتی ئەندامبوون لە 
یەكێــك لە حیزبە كوردییــەكان و پڕوپاگەندە لە 
دژی كۆماری ئیســامی دەستگیركراوە و بڕیاری 

چوار ساڵ زیندانی بۆ دەرچووە.

حوكمەكەی تەواوكرد و 
ئازاد نەكرا

ســودابە حەســەن خانی، تەمەن 31 ســاڵ، 
ئەندازیاری كۆمپیوتەر و خەڵكی حەلەبی ســەر 
بە شاری بیجارە. بە تۆمەتی سیخوڕی كردن بۆ 
وڵاتی بێگانە و پڕوپاگەندە لە دژی ئێران بڕیاری 
نۆ ساڵ زیندانی بۆ دەرچووە. حەسەن خانی لە 
2004 دەســتگیركراوە، نۆ مانــگ لە ئیتڵاعاتی 
بیجــار دەســتبەر بــووە، دواتریش بــۆ زیندانی 
كرمــان دووخراوەتــەوە. مــاوەی زیندانییەكەی 
تەواو بووە، بەڵام ئازاد نەكراوە. هەروەها سافیە 
ســادقی، 25 ساڵ و خەڵكی شــاری سەلماس، 
لە ســاڵی 2010ەوە دەســتگیركراوە و 15 ساڵ 
بەندكردنــی بــۆ دەرچووە. ســافیە لــە زیندانی 

ناوەندیی سنەیە. 

لەسەر كوردستان 80 قامچی خوارد

فەریدە خۆشنام، تەمەن 32 ساڵ، خەڵكی تیكاب و هەڵگری بڕوانامەی بەكالۆریۆسی 
یاســایە. بە تۆمەتی پەیوەندی لەگەڵ حكومەتی هەرێمی كوردســتان و هەوڵ لە دژی 
كۆماری ئیسلامی ئێران دەستگیركراوە. 14 ساڵ زیندان و 80 قامچی و دوورخستنەوە بۆ 
زیندانی كرمانی بۆ دەرچووە. لە ســاڵی 2005ەوە دەستگیركراوە، بەڵام بۆ ماوەی نزیك 

پێنج مانگ لە ئیتڵاعاتی تكاب دەستبەسەر بووە.

)AFP :فۆتۆ( 

ژنانی كورد 
لە گرتووخانەكانی ئێراندا چاوەڕێی چارەنووسێكی نادیارن

دوای نەمانی داعش پەرە بە پەیوەندییە 
ئابوورییەكانمان لەگەڵ كوردستان دەدەین

رووداو: بەشــێوەیەكی گشتی، چالاكییەكانی 
كونســوڵخانەی ئەمەریكا لە هەرێمی كوردستان 

لە كام بوارانەدا خۆی دەبینێتەوە؟
كێــن گرۆس: بە دڵنیاییەوە لە چەند ســاڵی 
رابــردوودا ســەرقاڵی شــەڕی داعــش بووین. لە 
نزیكــەوە لەگەڵ حكومەتی هەرێمی كوردســتان 
و هێزەكانــی پێشــمەرگە كارمــان كــردووە و لە 
دژی داعــش هاوكاریمان كردوون. وەك بەشــێك 
لــەو هاوكارییە هەوڵمانداوە بە هانای لێقەوماوان 
و ئاوارەكانــەوە بچیــن و لەڕێگــەی رێكخــراوە 
نێودەوڵەتییەكانەوە یارمەتییان پێشكەش بكەین. 
هەوڵیشــمانداوە یارمەتیــی پرســی ئاشــتەوایی 
نیشتمانی بدەین لەناو هەرێم و حكومەتیش، بەڵام 
دەبێ ئەوەیش بڵێم كە یەكێك لە ســەرەكیترین 
بەرپرسیارێتییەكانی ئێمە هاووڵاتیانی ئەمریكایە. 
ئامــادەی هەر جــۆرە هاوكارییەكــی هاووڵاتیانی 
ئەمریكایــن ئەگــەر كێشــەیەكیان هەبێــت یان 
بەربەستیان بۆ دروست ببێت. بێگومان ئێمە ڤیزا 
بــۆ ئەو خەڵكەش دابیــن دەكەین كە دەیانەوێت 
ســەردانی ئەمریكا بكــەن. هەروەهــا بەرنامەی 
جۆراوجۆری دیكە وەك ناردنی گەنجانی كورد بۆ 

ولایەتە یەكگرتووەكانی ئەمریكا.
رووداو: بەرچاوترین دەستكەوتی ئەمەریكا لە 
هەرێمی كوردســتان و عێراق لە ساڵی رابردوودا 

چی بووە؟
كێن گرۆس: هەر ئەوەی پێشــتر باســم كرد، 
هاوكاریی نزیكی ئێمە لەگەڵ حكومەتی هەرێمی 
كوردســتان و بەغــدا لە شــەڕی دژ بــە داعش. 
ئێمــە لەوەدا هەســت بــە شــانازی دەكەین. لە 
ئامادەكارییەكان بۆ شــەڕی مووســڵ لە نزیكەوە 
هاوكاریمــان كــردن و بۆ كێشــەی ئاوارەكانیش 
هاوكارییەكــی پتــەو لەنێوانــدا هەبــوو. خــۆی 
تۆزێك نائاســاییە كە نوێنەرایەتیی ئەمەریكا لە 
دەرەوە خەریكی هەموو ئەو پرســانە بێت، بەڵام 
بــە دڵنیاییەوە ئەمــە دۆخی ئێســتای هەرێمی 

كوردستانە و ئێمە بۆ یارمەتی ئامادەین.
و  داعــش  بــە  ســەبارەت  هــەر  رووداو: 
ناوچەیــە  لــەم  كــەس  زۆر  قوربانییەكانــی. 
پێیانوایە ئەمریكا لە پشت زۆربەی گێچەڵەكانی 
رۆژهەڵاتــی ناوەڕاســتە و تەنانەت دەستیشــی 
هەبووە لەدروستكردنی داعش. تۆ دەڵێی چی؟

كێــن گــرۆس: ئەمە بــە هەموو شــێوەیەك 
هەڵەیە. راستیت دەوێت، ئەمریكا رەنگە یەكێك 
لــە ســەركردەكانی هاوپەیمانیــی جیهانی بێت 
لــە شــەڕی دژ بە داعــش. ئێمە هەوڵمــان داوە 
یارمەتیی حكومەتی كوردستان بدەین، ئەوەندەی 
لــە توانامانــدا بووبێت، لە رێگــەی یارمەتیدانی 
راستەخۆی هێزەكانی پێشمەرگە، جا چ لەڕووی 
ماددییەوە بووبێت، یان كەرەســتەی سەربازی و 
مەشــق. هەروەك ئاگاداریشیت، ئێمە پاڵپشتیی 
ئاسمانیی شــەڕی دژ بە داعش دەكەین. كەواتە 
ئێمە زۆر لە نزیكەوە شەڕی داعش دەكەین و بە 
هیچ شێوەیەك یارمەتیی نادەین و ئەوەیش رۆڵی 

ئێمە بووە هەر لە سەرەتاوە.
رووداو: هەر لەسەر ئەم پرسە با باسی نەوەی 
گەنجی كورد بكەین كە لەسەردەمی حوكمڕانیی 
ســەددامدا نەبوون و ئێســتا بە نەرێنی سەیری 
ئەمەریكا و رۆڵی ئەمەریكا دەكەن لە مامەڵەیدا 

لەگەڵ كورد. تۆ چی بەو خەڵكانە دەڵێیت؟
كێن گرۆس: من پێموایە بۆ ئەمەیان پێویستە 
بۆ مێــژوو بگەڕێینەوە. هەر لــە 1990ەوە ئێمە 
لەگــەڵ حكومەتــی هەرێمــی كوردســتان دژی 
ســەددام و ئێســتایش دژی داعش لە شەڕداین. 
ئێمە لە ئۆپەراســیۆنی دابینكردنی ئاســوودەیی 
)provide comfort(دا پارێزگاریمــان كــرد لــە 
خەڵكی كورد و ناوچەی دژەفڕینمان بە یارمەتیی 

هاوپەیمانــان دامەزراند. ئێمــە یارمەتیی زۆر لەو 
خەڵكانەمــان دا كــە دوای راكــردن لــە ترســی 
ســەددام دەیانویســت بگەڕێنەوە زێدی خۆیان و 
بێگومــان یارمەتیی رووخاندنی ســەدداممان دا. 
خۆی راست دەكەیت، ئەمە بەشێكی پێوەندی بە 
جیاوازیی نەوەكانەوە هەیە. ئەمە لە ئەمەریكایش 
هەیــە و گەنج لەوێش بیر لەوەی كە لە رابردوودا 
روویداوە ناكەنەوە، بەڵام ئێمە مێژوویەكمان هەیە 
لەگەڵ خەڵكی كوردســتان و حكومەتی هەرێمی 
كوردستان كە دەگەڕێتەوە بۆ ساڵانی نەوەتەكان. 
ئەوكات دژی ســەددام و ئێســتاش دژی داعش. 
كەواتە من پێموایە لەوەیاندا پێشینەیەكی باشمان 
هەیە. من زۆر لەبارەی كردەوەی سەربازیی قسەم 
كــرد، بەڵام ئێمــە لەگەڵ خەڵكی كوردســتان و 
حكومەتــی هەرێم چاومان لــە زیاترە. چاوەڕێین 
داعــش لەناوبچێت و پەرە بە پێوەندیی ئابووری 
بدەین، پەرە بە پێوەندی مرۆیی بدەین، بەرنامەی 
چوون و هاتن لەنێوانماندا پەرە پێبدەین، ئەگەر 

بكرێت و بێگومان ئەمە نیشانەی دۆستایەتییەكی 
باشە.

رووداو: ئێمە وا بەرەو كریسمس و جەژنەكانی 
سەری ســاڵ دەچین، ئەمە لە كاتێكدایە كە بە 
دەیــان هەزار كریســتیان رایانكــردووە و رەنگە 
ئەم جەژنە لە كەمپی ئاوارەكان یان لە هەرێمی 
كوردســتان بــەڕێ بكــەن، لەلایەكــی دیكــەوە 
كریســتیان و خەڵكی دیكــەی وەك ئێزدییەكان 
داوای دامەزراندنی ناوچەیەكی تایبەت بە خۆیان 
كردووە. هەڵوێســتی فەرمیی ئەمەریكا لەســەر 

ئەم بابەتە چییە؟
كێــن گــرۆس: ئەمەریــكا لــەو باوەڕەدایــە 
دەســتووری عێراقــی دەرفەتــی بۆ ئــەم جۆرە 

پرســانە رەخســاندووە، بۆ ئەوە پەرلەمان خۆی 
بڕیــار دەدات. هــەر بۆیــە ئێمــە روو دەكەینــە 
حكومەتــی عێراق بۆ ئەم جۆرە پرســانە. من وا 
هەســت دەكەم كە بە لانیكەمــەوە لە وڵاتەكەی 
منــدا، ئێمــە وڵاتــی كۆچەرەكانیــن و رێك بەم 
شێوەیەیش ساڵانێك لەمەوبەر دەستمان پێكرد. 
ئێمە بە شێوازی جیاواز لەگەڵ كۆچبەرانی بەشە 
جیاوازەكانــی دونیا مامەڵەمــان كردووە. كاتێك 
گرووپــی جیاواز لە شــوێنێكدا كۆدەبنــەوە یان 
دەچنە ناوچەیەكی دیاریكراو، هەمیشــە هەندێك 
پرس ســەرهەڵدەدەن، بەڵام من لــەو باوەڕەدام 
كــە پاشــخانی ئێمە لە ئەمەریــكا دەكرێت وەك 
نموونەیەكی بچووك سەیر بكرێت، هەم بۆ ئێوە و 
هەمیش بۆ عێراق، ئەویش ئەوەیە كە وڵاتی ئێمە 
بەهۆی ئەو هەموو گرووپە نەتەوەییە جیاوازانەوە 
بەهێزتــرە. ئەمە شــتێكە كــە ئێمــە بەدرێژایی 
ساڵانی رابردوو ئاوڕمان لێی داوەتەوە و وڵاتێكی 
ســەربەخۆش بووین و هەوڵمانــداوە بزانین چۆن 

مامەڵە لەگەڵ ئەم جۆرە بابەتانە بكەین. بێگومان 
ئێمە هێشــتا كار لەسەر ئەم پرســە دەكەین لە 
وڵاتــی خۆمــان، بەڵام ئاگایشــمان لــەو توانا و 
هێــزە هەیە كــە لە كۆمەڵگەیەكی فــرە و پڕ لە 
جیاوازییەوە پێمانگەیشــتووە. هیوادارم كە ئەمە 

شتێك بێت لێرەش ئاوڕی لێ بدرێتەوە.
رووداو: مــن هــەر جارێك دەچمــە پارێزگای 
نەینەوا، بەداخم كە فرەئاینی و فرە كولتووریی 
لــەم دەڤەرە بەرەو نەمــان دەچێت. وەك ئەوە 
وایــە كــە گیانلەبەرێكــی زۆر دەگمــەن بــەرەو 

لەناوچوون بچێت، ئەوەش ناخۆشە.
كێــن گــرۆس: وایــە. ئــەوە كۆمەڵگایــە كە 
شتێك لەدەســت دەدات. رەنگە سەرەتا هەست 
بەو لەدەســتدانە نەكەی چونكە تــۆ پێتوایە لە 
كێبڕكێدایت، بەڵام لەڕاستیدا ژیان لەناو خەڵك، 
ئەزموونێكی فێركەرە و من وا هەست دەكەم زۆر 
شتم وەرگرتووە لەوەتەی فەرهەنگە جیاوازەكانی 
دنیــام بینیــوە. بەو پێیەی كە من ســاڵانێك لە 
دەرەوەی وڵات ژیاوم لێرە و لەوێ. لەو ســاڵانەدا 
من هەوڵمداوە كە دونیا بەس لە روانگەی خۆمەوە 
نەبینم بەو شێوەیەی كە كاتێك لە ئەمەریكا بووم. 
بەڵكوو هەوڵمداوە لە چوارچێوەیەكی بچووكتر و 
رەنگە جیاوازتر سەیری دونیای دەرەوە بكەم. جا 
بێگومان تۆ ئەو حاڵەتەت لە پارێزگا یان شارێكی 
فرەنەتەوەدا هەیە كە نەریتی جیاواز و فەرهەنگی 
جیاوازی هەیە و رێگەی بەشداریی هێشتووەتەوە. 

من پێموایە ئەوە كۆمەڵگا زۆر بەهێزتر دەكات.
رووداو: ژمارەیەك لە بەرپرسانی كوردستان، 
خەڵكی ئاساییش دەڵێن لە پرسی یارمەتیدانی 
ئاوارەكانــدا زیاتر لەوەیان لــە ئەمریكا چاوەڕێ 
دەكــرد. چیتــان بۆ خەڵكی لێقەومــاو كردووە، 
ئەگــەر نموونەیەكــت لا بێــت، ئایــا بەرنامەی 

دیكەتان هەیە بۆ هاوكاریی مرۆیی زیاتر؟
كێــن گــرۆس: ئێمە ئەوە بــە ئەركی خۆمان 
دەزانین. لە 2014ەوە ئەمریكا زیاد لە یەك ملیار و 
100 ملیۆن دۆلاری بۆ ئەم پرسە تەرخان كردووە. 

زۆربــەی یارمەتییەكەمان لە رێگــەی رێكخراوی 
نێودەوڵەتییەوەیە، جا چ نەتەوە یەكگرتووەكان 
بێــت یــان رێكخــراوی ناحكومی دیكــە. چونكە 
ئەو گرووپانە ئاســانتر دەتوانن سەیری دۆخەكە 

بۆ كریسمەس لە كوردستان بوو، بۆ 
ئاهەنگەكانی سەری ساڵیش هەر لە 
كوردستان دەمێنێتەوە، ئەو چانسی 

هەیە زوو زوو بەرپرسانی كورد 
ببینێ، بەڵام حەزی لە دەمەتەقێیە 

لەگەڵ خەڵكی ئاسایی. كێن كرۆس، 
كونسوڵی گشتیی ئەمریكا لە 
هەڤپەیڤینێكدا لەگەڵ )رادیۆی 

رووداو( باسی پەیوەندیی نێوان 
ئەمریكا و هەرێمی كوردستان دەكات 

و دەڵێت دوای نەمانی داعشیش 
پەیوەندییەكانی نێوان كورد و 

ئەمریكا بەردەوام دەبێت و هەوڵ 
دەدەن پەرە بە پەیوەندیی ئابووری 
نێوان هەرێمی كوردستان و ئەمریكا 

بدەن. سەبارەت بە ئۆپەراسیۆنی 
كۆنترۆڵكردنەوەی مووسڵیش دەڵێت، 

رزگاركردنی مووسڵ ناكەوێتە پێش 
رۆیشتنی ئۆباماوە، بەڵام دەڵێت 

ئەگەری زۆرە بكەوێتە مانگەكانی 
سەرەتای دەستبەكاربوونی دۆناڵد 

ترەمپ.

هەڤپەیڤین: ئەیوب نووری
رووداو - هەولێر

بەرنامەمان هەیە بۆ ئاڵوگۆڕی قوتابیی زانكۆ و ئامادەیی لەگەڵ هەرێمی كوردستان

بكــەن و بڕیار بدەن لە كوێ كۆمەك پێویســتە. 
ئێمە لــە نزیكەوە كار لەگەڵ ئەوانــدا دەكەین و 
چاودێریشــی دەكەیــن و یارمەتیشــیان دەدەین 
ئەگــەر لــە تواناماندا بێــت. واتــە یارمەتییەكی 
ماددی دیارمان پێشــكەش كــردووە. بەڵام ئێمە 
خۆیشــمان هەندێك كاری دیكەمان كردووە وەك 
كەلوپەلی زســتانە بــۆ ئەوانەی لــە كەمپەكاندا 
دەژین. لەڕاســتیدا، قەبارەی خەڵكــی ئاوارە لە 
هەرێمی كوردســتان سەرسوڕهێنەرە، بە داخەوە 
ئەوە لە هەموو عێراقدا وایە. ئەمە كێشەیەكە كە 
دەبــێ هەموو دونیا بە لایەوە گرنگ بێت و دیارە 
هەر وایشــە. من پێموایە كاتێك سەیر دەكەیت، 
ئێمە زیاتر لە هەر وڵاتێكی دیك هەوڵ و هاوكاریی 
خۆمان بۆ ئەم پرسە خستووەتەگەڕ. دەبێ لەوەدا 
بەردەوام بین و ئەمە گرنگترین شتە كە ئێمە لە 
هەرێمی كوردستاندا دەتوانین بیكەین، بە تایبەت 
كە قەبارەی ئاوارەكان بە بەراورد لەگەڵ ژمارەی 
دانیشتووان یەكجار زۆرە. ئێمە پەسنی حكومەتی 
هەرێم دەدەین بۆ ئەوەی كە تا ئێســتا ئەنجامی 
داوە لە دابینكردنی پەنا بۆ هەموو ئەو خەڵكەی 
ئــاوارە بــوون و ئەوانــەی كە لە سووریاشــەوە 
هاتوون. من پێموایە دەبێ هەر وا بەردەوام بین. 
جــا چ بە كۆمەكی مــاددی بێت یــان هاوكاریی 
دیكە. دەبێ دوای داعش وا بكەین كە ئاشتەوایی 
سەربگرێت. دەبێ زەمینەی وا دروست بكەین كە 
خەڵك بتوانن بگەڕێنەوە شــوێنی خۆیان. ئێمە 
ئەركی خۆمان لــەوەدا نابینین كە هەندێك پارە 
دابین بكەین و بیدەین بە ئاوارەكان و واز بهێنین. 
ئەمە ئەركێكە كە ئەمریكا لێی بەردەوام دەبێت.

مووســڵ  ئۆپەراســیۆنی  پێتوایــە  رووداو: 
بــەر لــە كۆتایــی ئیــدارەی ئێســتای ئەمریكا 

یەكلابكرێتەوە؟

وەڵ كێن گرۆس: بۆ من قورســە پێشــبینی 
بكەم. من كەسێكی سەربازیی نیم. بەڵام لەوەی 
كــە دەیخوێنمــەوە و لێــی تێدەگــەم، پێموایــە 
پرۆســەكە بە باشــی بەڕێو دەچێت، بەڵام ئەمە 
شــەڕێكی زۆر زۆر ســەختە. شــەڕی ناو شار بە 
تایبــەت كاتێــك خەڵكی مەدەنــی لێیە كارێكی 

ئاسان نییە. كەواتە باشترین پێشبینی من ئەوە 
دەبێت كە بڵێــم رزگاركردنی مووســڵ ناكەوێتە 
پێش ڕۆیشــتنی سەرۆك ئۆباماوە. ئەگەری زۆرە 
و هیوادارین كە بكەوێتە مانگە ســەرەتاییەكانی 
دەستبەكاربوونی ســەرۆك ترەمپ، بەڵام ئەوەی 
سەرســامی كــردووم، چونكە من ئــەم هاوینەی 
رابردوو هاتمە ئێرە و ئاگادارم كە ئامادەكارییەكان 
بۆ ئۆپەراسیۆنەكە لەنێوان هەولێر و بەغدا ئاسان 
نەبوون، بەڵام هاوكاریی نێوان پێشمەرگە و هێزە 
ئەمنییەكانــی عێراق نموونەیی بووە. ســەرۆكی 
ئێوە باسی كردووە و سەرۆك وەزیرانی عێراقیش 
بەهەمانشــێوە، جا بێگومان خۆشە كە دەبینین 
هەردوولا لەو ئۆپەراســیۆنەدا بەیەكــەوە كاریان 

كردووە.
رووداو: هــەر جــۆرە هاوكارییــەك لە نێوان 
هەولێر و بەغدا لەرابردوودا بە دەگمەن روویداوە. 
ئایــا ئێســتا ئەمەریــكا ئــەو جــۆرە هاوكارییە 

دەبینێت و بە لایەوە گرنگە؟
كێن گرۆس: من پێموایە ئەمە شتێكی باشە 
و حكومەتــی هەرێمــی كوردســتانیش دەڵێــت 
دەیەوێــت لــە بــارەی داهاتووەوە قســە لەگەڵ 
بەغدا بــكات، هیوادارم ئەو پێوەندییە باشــەی 
كە لەو شــەڕەوە پێیگەیشتوون ببێتە هەوێنێك 
بۆ ئەو كارە. پەیوەندی نێوان ســەرۆك بارزانی 
و ســەرۆكوەزیران عەبــادی باشــە. ئینجا ئێمە 
بــە هیوایــن ئەگــەر یارمەتییەكمان لە دەســت 
دێت پێشكەشــی بكەیــن و بە هیــوای ئەوەین 
كــە ئەو گفتوگۆیانــە لە داهاتوودا دەســت پێ 
بكــەن. ئەوەی پەیوەندی بە شــەڕەكەوە هەیە، 
ئێمە شــانازی دەكەین كە هــاوكاری حكومەتی 
هەرێمــی كوردســتان و حكومەتــی بەغدایــن. 
ئێمــە هەندێــك هێزمان لەســەر زەوی هەیە كە 
راوێژكار و یاریدەدەرن و پشتیوانیی ئاسمانی و 
كەرەستەمان بۆ هێزی پێشمەرگە دابین كردووە.
رووداو: تۆ دەڵێیت شــانازی بە هاوپەیمانیی 
لەگــەڵ كورددا دەكەیت و كوردیش خۆیان وەك 

هاوپەیمانێكی بەهێزی ئەمریكا دەبینن. كورد لە 
كوێی ئەجێندای ئەمەریكادایە؟

كێــن گرۆس: هەروەك گوتم، ئێمە شــانازی 
بە هاوپەیمانیمان دەكەین. هێزی پێشــمەرگە و 
حكومەتی هەرێم كارێكی زۆر باشیان لە شەڕی 
دژ بە داعشــدا كردووە، بەڵام ئێمە ناشمانەوێت 
ئــەو هاوپەیمانییــە یەكڕەهەندی بێــت. پێمان 
خۆشــە لە نزیكــەوە كار لەگــەڵ خەڵكی كورد 
بكەیــن. خەڵــك لە ئەمریــكا دەزانــن میللەتی 
كورد كێن، بەڵام بەپێی پێویست نازانن و ئێمە 
دەمانەوێت وا بكەین كە زیاتر لەبارەی كوردەوە 
بزانــن. دەمانەوێــت ئاڵوگۆڕیــی مرۆیی هەبێت 
و هاووڵاتــی ئەمریكا بتوانن بێنــە ئێرە و دوای 
ئەوەی داعــش لە عێراقدا نەمــا، بەو هیوایەین 
كــە خەڵكێكی زیاتر لە ئەمریكا حەز بكەن بێن 
و لەوەتێبگــەن كە لێرە ســەلامەتن. بەڵام ئێمە 
دەمانەوێت ئەو كارە لە كۆمەڵێك بواردا بكەین، 
جــا چ ئابــووری بێــت یان فەرهەنگــی. كاتێك 
داعــش دەردەكرێت خــۆ كۆتایی بە هاوپەیمانی 
ئێمە نایەت، بەڵكوو لە كۆمەڵێك بواری دیكەدا 

ئەو پێوەندییە پەرە دەگرێ.
رووداو: جگــە لــە هەبوونــی دوو زانكــۆی 
ئەمریكــی لــە ســلێمانی و دهــۆك. ئایــا هیچ 
هاوكارییەكی دیكەی زانســتی و پەروەردەیی لە 

نێوان كوردستان و ئەمەریكادا هەیە؟

كێن گــرۆس: ئێمــە زۆر بە خۆشــحاڵییەوە 
ســەیری ئــەو زانكۆیانە دەكەین. من ســەرۆكی 
هــەردوو زانكۆكــەم بینیــوە. هەردووكیان دوو 
بنكەی زانســتیی زۆر باشــن بۆ خەڵكی كورد. 
ئێمە بەرنامەی دیكەشمان هەیە. ئەگەر بتوانین 
لەگــەڵ هەمــوو زانكــۆكان لێــرە كار دەكەین. 
كۆمەڵێــك بەرنامەی ئاڵوگۆڕمان هەیە لەســەر 
كۆمەڵیك ئاستی جیاواز. هەندێكیان بۆ قوتابی 
ئامادەیی، زانكۆ و دەرچووی زانكۆن. هەندێكیان 
بۆ مامۆســتای ناوەندی و بۆ زانكۆكان خۆیانن. 
من خۆم پێموایە یەك لە باشــترین ئەو كارانەی 
كــە دەیكەیــن بەرنامــەی ئاڵوگــۆڕی مرۆییــە. 
بەڵام بەرنامەی دیكەشــمان هەیە. مەشــقكردن 
بە مامۆســتا و پرۆفیســۆرەكان، جــا چ زمانی 
ئینگلیــزی بێت یان میتۆد و مەنهەج. ئەگەر بە 
دەســت من بووایە، ئەو جۆرە بەرنامانەم ســەد 
قــات زیــاد دەكــرد، چونكە كاریگەریــی ئەوەم 
لێرەو لــە وڵاتی دیكەش بینیوە. خەڵك لێرەوە 
بچــن بۆ ئەمەریكا، شــت ببینن، بە پرســیار و 
روانگەی جیــاوازەوە بگەڕێنەوە. ئینجا خەڵكی 
ئەمەریكایش بێن بۆ ئێرەو هەمان شــت بكەن. 

بێگومان ئەوە شەقامێكی یەك ساید نییە 
رووداو: بەرنامــەت بــۆ كریســمس و ســاڵی 
نــوێ چییە، هــەم وەك خــۆت و هەمیش وەك 

كونسوڵخانە؟
كێن گرۆس: من بۆ كریسمس و سەری ساڵی 
نــوێ لێرە دەبم و هیوادارم كاتێكی خۆشــم لە 
هەولێر هەبێت. ســەبارەت بە كونســوڵخانە لە 
ســاڵی نوێدا حەزمــان دەكرد زۆر شــتی دیكە 
بكەین. بەشــێكی پەیوەندی بــە كاتەوە هەیە، 
بەشێكیشــی پەیوەنــدی بە تواناكانــی ئێمەوە 
هەیــە لێرە و ئەو خەڵكــەی هەمانە لێرە، بەڵام 
بە گشــتی حــەز دەكەم زیاتر بچمــە دەرەوە و 
خەڵك ببینم. حەزم دەكرد هاوكارەكانیشــم لە 
كونسوڵخانە زیاتر هاتبانە دەرەوە و خەڵكی ئەم 
هەرێمەیان بینیبا. مــن بەختی ئەوەم هەیە كە 
حكومەت و سەرۆك حیزبەكان ببینم، بەڵام حەز 
دەكەم خەڵكی ئاسایی ببینم و بزانم گوزەرانیان 
چۆنــە و چــۆن دەڕواننە دونیــا و دەمەتەقێیان 
لەگەڵدا بكەم. چوونە دەرەوە هێندە ئاسان نییە 
بەهــۆی ئــەو كارە زۆرەی كە هەمانە و هۆكاری 
دیكــەش، بەڵام حــەز دەكەم ئەوە بەشــێك لە 

كاری ئێمە بێت كە زیاتر بچینە دەرەوە. 

گەنجانی ئەمریكاش وەكو گەنجانی كورد 
بیر دەكەنەوە

قەبارەی خەڵكی ئاوارە لە هەرێمی كوردستان 
سەرسوڕهێنەرە

زیاتر لە یەك ملیار دۆلارمان لە ئاوارەكانی 
كوردستان خەرجكردووە

مەشق بە مامۆستا 
و پرۆفیسۆرەكانی 
كوردستان دەكەین

 
حەزم لە دەمەتەقێیە 

لەگەڵ خەڵكی 
ئاسایی كوردستان

 

كار دەكەین بۆ ئەوەی 
ئەمریكییەكان زۆرتر 
لەبارەی كورد بزانن

 

رزگاركردنی مووسڵ 
ناكەوێتە پێش 

رۆیشتنی سەرۆك 
ئۆباما

 

كێن گرۆس، كونسوڵی گشتیی ئەمەریكا لە هەولێر بۆ )رووداو(:

 )فۆتۆ: فەرزین حەسەن(

كۆگا بۆ بازرگانانی سلێمانی دروستدەكرێ ئابووری
رووداو - سلێمانی

سیروان محەممەد، سەرۆكی ژووری بازرگانی و پیشەسازی سلێمانی بە )رووداو(ی راگەیاند، لەڕێگەی عەربەت وەكو قۆناغی یەكەم لەسەر رووبەری 
600 دۆنم زەوی، 900 كۆگا دروست دەكەن، بۆ ئەو مەبەستەش نزیكەی 3000 بازرگان فۆرمیان پڕكردووەتەوە و لە مانگی داهاتووشدا ناوی 900 كەسیان 

ئاشكرا دەكەن. گوتی "ئەو شوێنە وەكو بازاڕێكی لێدێت كۆمپانیا گەورەكان كاڵاكانیانی تێدا دادەنێن و دەفرۆشرێ، دروستكردنی كۆگاكانی قۆناغی یەكەمیش 
رەنگە سێ ساڵ بخایەنێ". بە گوتەی ناوبراو، ئەگەر حكومەت هاوكارییان بكات، دواتر دەست بە دروستكردنی كۆگاكانی دوو قۆناغەكەی دیكەش دەكەن.

هەولێر كام رێگە بۆ دابینكردنی بوجەی 
كوردستان دەگرێتەبەر؟

محەممەد هادی
رووداو - هەولێر

بەپێی بەدواداچوونێكــی )رووداو(، هەرێمی 
كوردستان هیچ قازانجێك لەوە ناكات نەوتەكەی 
رادەســتی بەغدا بكات و لەبەرامبەردا بودجەی 
بــۆ بنێرێ، چونكە تەنانــەت ناتوانێ مووچەی 
فەرمانبەران بەپێی سیســتمی پاشەوكەوتیش 

بدات.
دوای پەسەندكردنی پرۆژە بودجەی 2017ی 
عێــراق لەلایــەن ئەنجوومەنــی نوێنەرانــەوە، 
حكومەتــی هەرێمــی كوردســتان رۆژی 20ی 
دیســەمبەر لەگەڵ فراكســیۆنە كوردییەكان و 
ئەندامانی لیژنەی دارایــی لە پەرلەمانی عێراق 
كۆبــووەوە بۆ ئــەوەی هەڵســەنگاندێك بكەن 
لەسەر دەستكەوتنی داهاتی باشتر لە ئەگەری 
پابەندبوون یــان پابەندنەبوونــی حكومەت بە 

بودجەی 2017ی عێراقەوە.
بەپێــی داتاكانــی پرۆژە بودجــەی 2017ی 
عێراق، پشــكی كوردســتان لەو پرۆژە یاسایە 
17%یــە، ئەندامێكــی لێژنــەی ئابــووری لــە 
پەرلەمانی عێراق دەڵێت پشــكی راستەقینەی 
كوردستان بەپێی بودجەی 2017ی خەمڵێنراو 

11.6 تریلیۆن دینارە.
نەجیبە نەجیب، ئەندامی لیژنەی ئابووری 
و وەبەرهێنــان لــە پەرلەمانــی عێــراق بــە 
)رووداو(ی گــوت "پشــكی كوردســتان لــە 
چوارچێــوەی بودجــەی ســیادی و بودجەی 
حاكیمە و بودجەی بەكارخستن و پێترۆ دۆلار 
بە گشــتی 11.6 تریلیــۆن دینارە كە مانگانە 

دەكاتە 966 ملیار دینار".
لە بودجەی ســیادی 2017ی عێراق، تەنیا 
پارەیەك كە بۆ هەرێمی كوردســتان بێت، لەو 
بەشــەی بودجەیــە كە دەڵێت بڕێــك پارە بۆ 
هێزەكانــی پێشــمەرگە تەرخــان دەكرێــت لە 
چوارچێــوەی بودجــەی هێزە وشــكانییەكانی 

سەر بە وەزارەتی بەرگری.

 %25ی بودجە بۆ خەرجییە 
سیادییەكان

لە بودجەی حاكیمەدا پشــكی كوردســتان 
17% نییــە، بەڵكــو لە یاســای بودجــەدا ئەو 
پارەیــەی بۆ هەرێمی كوردســتان تەرخانكراوە 
1.6 تریلیــۆن دینــارە، هەروەها لــە بودجەی 
2017ی عێــراق بڕی 5 دۆلار بۆ هەر بەرمیلێك 
نەوتــی بەرهەمهاتوو تەرخانكراوە، ئەمەش ئەو 
پارێزگایانە دەگرێتەوە كە نەوتیان تێدا بەرهەم 

دێت. لە ئەگەری پابەندبوونی تەواوەتی هەرێمی 
كوردســتان بە بودجــەی 2017 ، ئەوا دەبێت 
پــارەی پێتــرۆ دۆلاریش بۆ كوردســتان خەرج 

بكرێت.
نەجیبە نەجیب دەڵێت "تەواوی ئەو پارەیەی 
كە بۆ هەریمی كوردستان خەمڵێنراوە لە پشكی 
17% و بودجــەی ســیادی و حاكیمــە، دەگاتە 
11.6 تریلیــۆن دینــار، بەڵام ئەو بــڕە پارەیە 
بودجەی خەمڵێنراوە و جیاوازە لەو بودجەیەی 
ئــەو  كــە پێیدەگوتــرێ خەرجیــی فیعلــی. 

خەرجییەش بەپێی داهاتی مانگانە دەگۆڕێت".
حكومەتی عێراق لەبەرامبەر ناردنی ئەو بڕە 
پارەیە بۆ هەرێمی كوردســتان مەرجی داناوە، 
مەرجەكەش ئەوەیە كە دەبێت رۆژانە 550 هەزار 
بەرمیل نەوت رادەستی كۆمپانیای سۆمۆ بكات، 
هەروەها سەرجەم داهاتە ناوخۆییەكان و خاڵە 
ســنوورییەكانی بنێرێتەوە بۆ بەغــدا. ئەوكات 
بەپێــی داهاتی مانگانــە و خەرجیی بەكاربردن 

پشكی كوردستانی لێ جیادەكرێتەوە.
ســەبارەت بــە خەرجی فیعلیــی حكومەتی 

عێراق، بەپێی داتاكانی وەزارەتی دارایی عێراق 
كە دەســت )رووداو( كەوتووە، لە ساڵی 2013 
و 2014 خەرجیــی فیعلی مانگانەی حكومەتی 
عێراق 10 تریلیۆن دینار بووە، لە ساڵی 2015 
خەرجیی فیعلی عێراق لە شەش مانگی یەكەمدا 
كــەم بووەتــەوە بۆ 6 تریلیــۆن دینار. ئەمەش 
بە مانــای كەمبوونەوەی داهاتــی عێراق دێت، 
هەروەها لە شەش مانگی دووەم ئەو خەرجییە 
زیاتر دابەزیوە و گەیشتووەتە 4 تریلیۆن دینار. 
لــە مانگــی 1 تــا 7ی ئەمســاڵیش خەرجییە 
فیعلییەكانــی عێــراق لــە ئاســتی 4 تریلیۆن 
دینــاری مانگانە بــووە، لە مانگــی 8 تا 11ی 
2016 ئــەو خەرجیانە كەمێك بەرزبوونەتەوە و 
گەیشــتوونەتە 5.5 تریلیۆن دینار، ئەمەش بە 
مانای زیادبوونی داهاتی عێراق لە ســێ مانگی 

رابردوودا دێت.
ئەو داهاتەی كە دەست عێراق كەتووە لە دوای 
2014وە، ئــەو وڵاتەی رووبەڕووی هەڕەشــەی 
قەیرانی دارایی كردووەتەوە، لەبەرئەوەش بووە 
كە عێراق لە ســەرەتای ئەمساڵەوە چاكسازیی 
ئابــووری راگەیانــد، عێــراق مانگانــە تەنیا بۆ 
دابەشــكردنی مووچــەی مووچەخۆرانــی بــە 
هەرێمی كوردستانیشەوە پێویستی بە 4 ملیار 
دۆلارە واتــە 5.2 تریلیــۆن دینــار، بەپێی ئەم 
داتایەش كورتهێنانێكی گەورە لە داهاتی عێراقدا 
هەبووە، بــەڵام بە خەرجكردنی یەدەگی دراوی 

عێــراق بە شــێوەی ناڕاســتەوخۆ و وەرگرتنی 
قەرزی بیانی توانراوە كورتهێنانەكە پڕبكرێتەوە. 
هاوكات لەســەر بنەمای ئەو داتایانە حكومەتی 
هەریمی كوردستان رایگەیاند لە باشترین دۆخدا 
حكومەتــی عێــراق تەنیا 500 ملیــار دینار بۆ 
هەرێمــی كوردســتان دەنێرێت كــە كەمترە لە 

50%ی پێویستیی هەرێمی كوردستان. 
ســەبارەت بە حكومەتی هەرێمی كوردستان 
لە ئەگەری پابەندنەبوونی بە یاســای بودجەی 
2017ی عێــراق و درێــژەدان بــە سیاســەتەی 
فرۆشــتنی راســتەوخۆی نەوت، ئەوا داهاتێكی 
داتاكانــی  بەپێــی  دەســتدەكەوێت.  زیاتــری 
وەزارەتی ســامانە سروشــتییەكان، حكومەتی 
هەرێمی كوردستان مانگانە 550 هەزار بەرمیل 
نــەوت هەنــاردە دەكات، ئەگــەر نرخــی 42 
دۆلاریــش بۆ هەر بەرمیلێــك نەوت دابنێین كە 
لە بودجــەی 2017 جێگیر كراوە، ئەوا داهاتی 
مانگانەی فرۆشــتنی نــەوت 693 ملیۆن دۆلار 
دەبێــت كە دەكاتــە 901 ملیار دینار. هەروەها 
بەپێی داتاكانی حكومەتی هەرێمی كوردســتان 
تێكڕای داهاتی ناوخۆیی و خاڵە سنوورییەكان 
مانگانــە 130 ملیار دینارە، بەمەش حكومەتی 
هەرێمی كوردســتان مانگانــە 1.031 تریلیۆن 
دیناری دەســت دەكەوێت، ئەو بــڕە پارەیەش 
زیاترە كە لەوەی یاسای بودجەی گشتیی عێراق 

بۆ هەرێمی كوردستانی داناوە.

رەوا عەبدوڵڵا
رووداو- هەولێر 

كۆمپانیایەكــی  لــە  فرۆشــتن  بەڕێوەبــەری 
بازرگانیــی ئۆتۆمبیــل دەڵێــت بەهــۆی قەیرانی 
داراییــەوە خواســت لەســەر كڕینــی ئۆتۆمبێلی 
مۆدێل نوێ لە هەرێمی كوردســتان بە رێژەیەكی 
بەرچاو دابەزیوە، بۆیە بەشــێك لە كۆمپانیاكان، 
ئۆتۆمبێلیــان  تــازەی  مۆدێلــی  هاوردەكردنــی 

سنووردار كردووە.
ئامــاری وەزارەتــی پیشەســازی و  بەپێــی 
بازرگانــی، لــە نێــوان ســاڵانی 2004 تاوەكــو 
2014 بــە بەهــای نزیكــەی 34 ملیــار و 322 
ملیــۆن دۆلار ئۆتۆمبێل و ئامێری كشــتوكاڵی و 
بیناســازی هاوردەی هەرێمی كوردســتان كراوە، 
ساڵ بەساڵیش قەبارەی ئەو ئاڵوگۆڕە بازرگانییە 
لەزیادبووندا بووە، بە جۆرێك لە ســاڵی 2004دا 
بــە بەهای 448 ملیۆن دۆلار دەســتی پێكردووە 
و لــە ســاڵی 2014دا گەیشــتووەتە نزیكەی دوو 
ملیار دۆلار. بەڵام بەهۆی بڕینی مووچە و بودجەی 
هەرێمــی كوردســتان لەلایەن بەغــدا و دابەزینی 
نرخی نەوت لەســاڵی 2015 و 2016 ، خواســت 

لەسەر كڕینی ئۆتۆمبێلی تازە كەم بووە.
 فرۆشــی كۆمپانیــای نیڤــا بــۆ بازرگانیــی 
ئۆتۆمبیلــی جــۆری فۆرد لە نۆ ســاڵی رابردوودا 
گەیشــتبووە لوتكە، بەڵام دوو ســاڵە فرۆشــیان 

بەردەوام لە داكشاندا بووە.
جێبەجێــكار  بەڕێوەبــەری  باســل،  رێژیــن 
لەكۆمپانیای نیڤا دەڵێت "بەهۆی قەیرانی دارایی 
فەرمانبــەران،  مووچــەی  پاشــەكەوتكردنی  و 
خواست لەسەر كڕینی ئۆتۆمبێلی تازە لە هەرێمی 
كوردستان بەشێوەیەكی گشــتی كەمی كردووە، 
بەم هۆیەشــەوە فرۆشی ســەرجەم كۆمپانیاكان 
بەتایبــەت ئەوانەی بریكاری جۆرێكی دیاریكراوی 

ئۆتۆمبێلن، زۆر دابەزیوە".
رێژیــن باســل، نموونــە بــە كۆمپانیاكــەی 
خــۆی دێنێتــەوە و دەڵــێ "دابەزینــی فرۆشــی 

ئۆتۆمبێلەكانمــان بە بەراورد لەگەڵ رۆژانی پێش 
سەرهەڵدانی قەیرانی دارایی، گەیشتووەتە %70. 
چونكە پێشــتر 70%ی فرۆشــی كۆمپانیاكەمان 
پشــتی بە فەرمانگە حكومییەكان، رێكخراوەكان 
و كۆمپانیــاكا بچووكەكانی بازرگانیی ئۆتۆمبیل، 
وەبەرهێنەران و كارگەكان بەستبوو، بەڵام بەهۆی 
قەیرانــی داراییــەوە، چالاكیی بەشــێكی زۆریان 

سست بووە یان وەستاوە".
پێشــتر بەر لە هاتنی ساڵی تازە، پێشانگای 
كۆمپانیاكان پڕ دەبوون لە دوایین مۆدێلی چەندین 
جۆری ئۆتۆمبێل، بەڵام ئێستا كۆمپانیاكان زۆر بە 
كەمی خۆیان لە قەرەی هاوردەكردنی ئۆتۆمبێلی 

مۆدێل تازە دەدەن. 
كۆمپانیای ساز بۆ بازرگانیی ئۆتۆمبێلی تۆیۆتا 
كە ســەر بــە گرووپــی كۆمپانیاكانی ســەردارە، 
ئەمســاڵ لەكــۆی دەرچوونی 7 مۆدێلــی تازەی 
تۆیۆتــا، تائێســتا تەنیا یەك مۆدێلــی هاوردەی 

كوردستان كردووە، ئەویش بە ژمارەیەكی كەم.
چۆمان عوسمان ئیبراهیم، بەڕێوەبەری فرۆشتن 
لە كۆمپانیای ساز دەڵێت "لەبەر ئەوەی ئۆتۆمبیلی 
تویۆتا لە كوردستان خواستی زۆری لەسەرە، بۆیە 
رێژەی دابەزینی فرۆشی كۆمپانیاكەمان بە بەراورد 
لەگــەڵ كۆمپانیاكانی دیكە كەمتــرە. بۆ نموونە 
فرۆشی ساڵی رابردوومان بە بەراورد بە 2014 بە 
رێژەی 30% دابەزیوە. ئەمساڵ بەراورد بە ساڵی 

رابردوو 20% كەمی كردووە، بۆیە ئەگەر بە تێكڕا 
وەریبگرین، فرۆشمان 50% كەمی كردووە".

كۆمپانیای ســاز پێشــتر بە رێككەوتن لەگەڵ 
بانكــەكان ئۆتۆمبێلیــان بــە قیســتی مانگانــە 
دەفرۆشت، بەڵام ئێستا ئەو ئۆفەرەیان راگرتووە. 
چۆمــان عوســمان دەڵێــت "پێشــتر بانكــەكان 
كێبڕكێیــان بــوو، گرێبەســتیان لەگــەڵ بكەین 
بــۆ فرۆشــتنی ئۆتۆمبیلەكانمان، بــەڵام بەهۆی 
بەشــی  پارەكانیــان.  نەگەڕاندنــەوەی  گرفتــی 
زۆریــان پاشەكشــێیان كرد، بۆیە ئەمســاڵ هیچ 

ئۆتۆمبێلێكمان بە قیست نەفرۆشتووە".
بە گوتەی چۆمان عوســمان، بەهۆی قەیرانی 
دارایــی و كەمبوونــەوەی داهاتــی تــاك، خەڵك 
ئێستا كەمتر لەجاران خواستی لەسەر گۆڕینەوەی 
ئۆتۆمبیلەكــەی بــە مۆدێلی تازەتــر هەیە، بۆیە 
نرخــی ئۆتۆمبیلەكانیــش دابەزیوە، بــۆ نموونە 
ئۆتۆمبێلێكــی تۆیۆتــا هایلۆكس ســاڵی رابردوو 
نرخەكەی 31 هەزار دۆلار بووە، بەڵام ئێســتا كە 
شێوەی گۆڕاوە و تایبەتمەندیشی لەوەی رابردوو 

زیاترە، بە 28 هەزار دۆلارە.
ســەبارەت بە ئاســتی فرۆشــیان لە عێراق و 
كوردستان، چۆمان گوتی "فرۆشمان لە شارەكانی 
عێــراق زۆرتــرە وەك لە كوردســتان. لە هەرێمی 
كوردســتانیش زۆربەی فرۆشــمان لــە پارێزگای 
هەولێر بووە". گوتیشی "هێشتا ئۆتۆمبێلی مۆدێل 

2015 و 2016 لــە پێشــەنگاكانمان ماون، بۆیە 
لە مۆدێلــی 2017 تەنیــا لاندكرۆزەرمان هاوردە 

كردووە".
بەپێــی ئامــاری بەڕێوەبەرایەتیــی گشــتیی 
هاتوچۆی هەرێمی كوردستان، لە ساڵی 2013دا 
169،628 ئۆتۆمبێلــی تازە تۆماركراون، بەمەش 
ژمــارەی ئۆتۆمبیێــل لــە كوردســتان گەیشــتە 
1،163،972 ئۆتۆمبێــل. بــەڵام لە ســێ ســاڵی 
رابــردوودا تۆمــاری ئۆتۆمبێــل بــە شــێوەیەكی 
بەرچاو دابەزی و لە 11 مانگی رابردوودا 36،352 
ئۆتۆمبێلــی تــازە تۆماركراون، بەمــەش ژمارەی 
ئۆتۆمبێل لە كوردستان گەیشتووەتە 1،385،487 

ئۆتۆمبێل.
 لــە ئامارەكــەی هاتوچــۆدا دەردەكــەوێ كە 
تۆماری ئۆتۆمبێل لە ماوەی سێ ساڵی رابردوودا 

بە رێژەی 78% دابەزیوە.
كۆمپانیــای نیما بۆ بازرگانیــی ئۆتۆمبیل كە 
بریــكاری ســەرەكی كۆمپانیــای كیــا مۆتۆرزی 
كۆرییــە لــە هەرێمــی كوردســتان، پێشــتر 11 
جــۆری ئۆتۆمبێلی كیایان هاوردە دەكرد، لە هەر 
جۆرێكیش لە قۆناغی یەكەم 100 دانەیان هاوردە 

دەكرد، بــەڵام بەڕێوەبەری فرۆشــی كۆمپانیاكە 
دەڵێت ئەمساڵ لە هەر جۆرێك تەنیا سێ دانەی 
هــاوردە كردووە و بەشــێكیان تاوەكو ئێســتاش 

نەفرۆشراون.
دەریا وریا، بەڕێوەبەری فرۆشتن لە كۆمپانیای 
نیمــا بــە )رووداو(ی گوت "دوای ســەرهەڵدانی 
قەیرانــی دارایــی و پاشەكشــێی بانكــەكان لــە 
پاڵپشــتی فرۆشتنی ئۆتۆمبیل بە قیست لەلایەن 

كۆمپانیاكان، فرۆشمان بەڕێژەی 70% دابەزیوە".
كۆمپانیــای نیمــا لەبــەردەم هەڕەشــەیەكی 
گەورەدایە. دەریا وریا دەڵێت "گوشارێكی زۆرمان 
لەســەرە لەلایەن كۆمپانیای كیاوە، ئەوان دەڵێن 
ئەگەر فرۆشــمان بەو شێوەیە بەردەوام بێ، ئەوا 
وەكالەتەكەمــان هەڵدەوەشــێننەوە، بۆیە ناچار 
بوویــن هەندێك لە ئۆتۆمبێلەكانمان هەرزانفرۆش 

بكەین".

تۆماركردنی ئۆتۆمبێلی مۆدێل نوێ بە رێژەی 
78% دابەزیوە

لەسەر داوای كڕیار هاوردەی دەكەن
ســەرەڕای قەیرانی دارایی، بەڵام هێشــتا هەندێك ئۆتۆمبێل لەسەر داوای موشتەری 
هاوردە دەكرێن. رێژین باســل، بەڕێوەبەری جێبەجێكار لــە كۆمپانیای نیڤا دەڵێ "بەهۆی 
قەیرانــی دارایــی و كەمبوونــەوەی داهاتی تاك، ئێســتا زۆرتر خواســت لەســەر ئەو 
ئۆتۆمبیلانەیە كە نرخیان مامناوەندە، بەڵام لەگەڵ ئەوەشــدا هێشــتا خواســت لەسەر 
ئۆتۆمبیلە گرانبەهاكان و داواكردنی ئۆتۆمبیلی تایبەت هەیە. بۆ نموونە لە ناوەڕاســتی 
ئەمساڵ لەســەر داوای هەندێ كەس زیاتر لە15 ئۆتۆمبیلی جۆری فۆرد لینكۆڵنمان هێنا 

كە نرخی هەر یەكێكیان 72 هەزار دۆلار بوو".

لە 11 ساڵی رابردوودا 34 ملیار دۆلار بۆ كڕینی 
هۆیەكانی گواستنەوە چووەتە دەرەوە

لە كوردستان 1،385،487 ئۆتۆمبێل هەیە

بودجەی بەكارخستن لە كوردستان چەندە؟

بەپێــی داتاكانــی حكومەتی هەرێمی كوردســتان، خەرجی بەكاربردنــی مانگانەی 
حكومەت، بەپێی سیستەمی پاشەكەوت 460 ملیۆن دۆلارە. هەروەها لە دۆخی ئاسایی 
واتە بەبێ سیســتەمی پاشــەكەوت مانگانە 1.31 تریلیۆن دینارە كە 880 ملیار دیناری 
بۆ مووچە خەرج دەكرێت. 120 ملیار دینار بۆ شایســتە داراییەكانی كۆمپانیاكانی نەوت، 
130 ملیــار بۆ دانەوەی قــەرزی ئەو كۆمپانیایانەی پێشــتر قەرزیان بــە حكومەت داوە. 
هەروەها 180 ملیار دیناریش بۆ خەرجییەكانی بەكاربردن و پارەی پترۆدۆلاری كەركووك.

داهاتی مانگانەی هەرێمی کوردستان لە سەرووی تریلیۆنێک دینارە

جیهــان،  نەوتــی  بۆرســەكانی 
جێبەجێكردنــی  چاوەڕوانیــی  لــە 
نۆڤەمبــەری  30ی  رێككەوتنامــەی 
ئۆپێــك و 10ی دیســەمبەری رووســیا 
و هاوپەیمانانــی و وڵاتانــی ئۆپێكــدا، 
پێشــوازی لــە ســاڵی 2017 دەكــەن. 
یەكێك لەو وڵاتانەی چاوەڕێی پاڵپشتی 
بڕیارەكەی ئۆپێكــی لێدەكرێت، عێراقە 
كە بــە كەمكردنەوەی بــڕی 210 هەزار 
بەرمیــل لــە رۆژێكــدا، بەشــداری لــە 

رێككەوتننامەكەی ئۆپێكدا كردووە.
30ی  لــە  ئۆپێــك  لەكۆبوونــەوەی 
نۆڤەمبــەری رابــردوو بــۆ دیاریكردنــی 
پشــكی وڵاتان لە هەنــاردەی نەوت، لە 
كــۆی 14 ئەندامی ئۆپێك تەنیا لیبیا و 
نەیجیریا و ئیندۆنیسیا لە كەمكردنەوەی 
پشــكی هەنــاردەی نــەوت بــۆ بــازاڕی 
بەهــۆی  ئەویــش  بەخشــران،  جیهــان 

بارودۆخــی ئەمنی و قەیرانی ئابووری و 
دارایــی هەریەك لەو وڵاتانە كە بەشــی 

زۆری بەهۆی نەوتەوە بووە.
عێــراق كە دووەم وڵاتی هەناردەكاری 
نەوتــی ئۆپێكە لــە دوای ســعودیە، بە 
بەرمیــل  هــەزار   210 كەمكردنــەوەی 
نەوت رەزامەندیی پیشانداوە كە دەكاتە 
نەوتــی  بەرهەمهێنانــی  كــۆی  4.5%ی 
عێراق. بەڵام لەنێو رێككەوتنەكە بەهیچ 
شێوەیەك ئاماژە بە نەوتی هەناردەكراوی 
هەرێمی كوردستان نەكراوە، لە كاتێكدا 
هەرێمی كوردستان لە ماوەی 18 مانگی 
رابردوودا بەشێوەیەكی سەربەخۆ نەوت 
هەنــاردەی بازاڕەكانی جیهــان دەكات. 
ئێســتاش رۆژانە بــە تێكڕایــی نزیكەی 
550 هــەزار بەرمیــل نــەوت هەنــاردە 

دەكات.
پێــش  قۆناغەكانــی  لــە  هەرچەنــد 
كۆبوونــەوەی ئۆپێك لــە كۆتایی مانگی 
رابردوودا، حكومەتی عێراق بە بەردەوامی 
لە لێدوانــە رۆژنامەوانییەكان و تەنانەت 
لە دانیشــتنەكانی وەزیری نەوتی عێراق 
و ســكرتێری ئۆپێك لە عێراق، ئاســتی 
هەناردەی نەوتی كوردستان و عێراق بە 
یەك پاكێج ئاماژەی پێدەكرا، بەڵام ئایا 
بۆ گفتوگۆكردن لەگەڵ ئۆپیك هیچ پرس 

و راوێژێك بە هەرێمی كوردستان كراوە؟ 
دەتوانم بەدڵنیاییەوە بڵێم نەخێر.

لە ســەرەتای ئەم مانگەوە كە نرخی 
نەوت لە ژێــر كاریگەریــی كۆبوونەوەی 
30ی مانگی تشــرینی دووەم هەڵكشــا، 
نرخەكــەی نزیكەی پێنــج دۆلار بەرزتر 
بووەوە لە تێكڕای نرخی نەوت لە مانگی 
رابــردوودا، چاوەڕوان دەكرێــت تاوەكو 
كۆتایی ساڵ لەو ئاستەیدا بمێنێتەوە. 

وەزیــری نەوتــی عێراق لــە تازەترین 
لێدوانــی رۆژنامەوانیــدا ئامــاژەی بەوە 
كــردووە كــە زۆربــەی ئــەو كۆمپانیــا 
نێودەوڵەتییانــەی نەوت لــە عێراق كار 
دەكــەن، بە هەرێمی كوردستانیشــەوە، 
بــۆ  پیشــانداوە  رەزامەندییــان 
پابەندبوونیان بە رێككەوتننامەی ئۆپێك 

بۆ كەمكردنەوەی بەرهەمهێنانی نەوت.
وەزیری نەوتی عێراق دەربارەی نەوتی 
هەرێمــی كوردســتان و پابەندبوونی بە 
رێككەوتننامــەی ئۆپێك گوتی "هەرێمی 
كوردســتان بەشێكە لە عێراق و ئێمەش 
رەزامەندیمــان پیشــانداوە". حكومەتی 
هەرێمــی كوردســتان تا ئێســتا وەڵامی 
ئەو پرسەیان نەداوەتەوە، بەڵام هەردوو 
كۆمپانیــای گەنــەڵ ئەنەرجــی و گۆڵف 
كیســتۆن كە لە كەرتــی نەوتی هەرێمی 

وەڵامێكــی  دەكــەن،  كار  كوردســتاندا 
ئەرێنــی حكومەتی عێراقیان داوەتەوە و 
بەڵێنیان داوە ئاســتی بەرهەمهێنان لەو 
كێڵگانە كەم بكەنەوە كە لە كوردستاندا 

كاری تێدا دەكەن.
بۆیــە ئەگــەر یــەك دۆلار بــۆ بەهای 
نەوت لە بۆرسەی جیهانی بەرزببێتەوە، 
هەرێمــی كوردســتان مانگانــە زیاتر لە 
16 ملیــۆن دۆلار داهاتی زیــاد دەبێت، 
بــەڵام ئایا كوردســتان لەناو پرۆســەی 
كەمكردنــەوەی هەنــاردەی نــەوت چی 
پێویســتە  ئایــا  ئەســتۆ؟  دەكەوێتــە 
كوردســتان پابەندبێت بە كەمكردنەوەی 

هەناردەی نەوت؟ 
حكومەتــی هەرێمــی كوردســتان لە 
 539.895 رۆژانــە  رابــردوودا  مانگــی 
بەرمیــل نەوتــی بەرهەمهێناوە، ئەم بڕە 
هەناردەكردنــەی نــەوت بــە ئەنــدازەی 
وڵاتێكــی وەك ئیكوادۆرە لەنێو ئۆپێكدا 
كە ریزبەندی لەناو وڵاتانی هەناردەكاری 
نەوت لە مانگی رابردوودا دەیەمین وڵات 
بــووە، بۆیە لــە ئەگــەری مامەڵەكردنی 
و  وڵاتێــك  كوردســتان وەك  هەرێمــی 
پابەندكردنــی بە كەمكردنەوەی ئاســتی 
هەناردەی نــەوت بە رێژەی 4.5%، واتە 
پێویســتە لە كــۆی گشــتیی هەناردەی 

نــەوت 24 هــەزار و 295 بەرمیل نەوت 
كەم بكاتەوە.

بۆیە پێویســتە بزانیــن ئەگەر بەهای 
نەوت لە بۆرسەكانی جیهان بە 55 دۆلار 
بمێنێتەوە، كوردستان نەوتەكەی بە 10 
دۆلار كەمتر لە بازاڕی جیهانی بفرۆشێت 
حكومــەت  بەرپرســانی  پێشــتر  وەك 
ئاماژەیــان بۆ كردووە، بــە پابەندبوونی 
هەرێمی كوردســتان بــە كەمكردنەوەی 
رێــژەی 4.5%، كۆی گشــتیی هەناردەی 
نــەوت كــە بڕەكــەی 24 هــەزار و 295 
بەرمیل نەوتە، ئەوە كوردستان مانگانە 
16 ملیــۆن و 196هــەزار و 850 دۆلار 

زیانی بەردەكەوێت.
لەبەرئەوەی لە هیچ دانوســتاندنێكی 
رێكخــراوی  نێــو  وڵاتانــی  پێشــووتری 
ئۆپێــك، عێــراق وەك وڵاتێكــی ئەندام 
لــەو رێكخراوە بەبــێ ئاماژەدان بە ناوی 
هەرێمی كوردستان و بەبێ ئامادەبوونی 
نوێنــەری هەرێــم لــە دانوســتاندنەكان 
مامەڵــەی كــردووە، پێویســتە لەكاتی 
داواكردن بە پابەندبوون بپرســێت بە چ 

مافێك پابەند بم؟ 
جگــە لــەوەش بارودۆخــی لیبیــا و 
نەیجیریــا كە لە پشــكی كەمكردنەوەی 
نــەوت بەخشــراون، ئەگەر هاوشــێوەی 

هەرێمی كوردســتان نەبن لە دۆســیەی 
لەبەرئــەوەی  نزیكــن.  ئــەوە  نــەوت، 
كوردســتانیش رووبــەڕووی گرووپێكــی 
بووەتــەوە.  داعــش  وەك  تیرۆریســتی 
نەوتــی  كێڵگــەی  شــەش  هەروەهــا 
كوردســتان لە قۆناغی رابردوودا بەهۆی 
نزیكبوونەوەی داعش لێیان، كاركردنیان 
تێدا وەســتاوە و هەشت كێڵگەی نەوتی 

دیكەش وەبەرهێنانیان تێدا راگیراوە.
بــەڵام ئەگــەر كوردســتان بتوانێــت 
لەرێگەی پابەندبوون بە رێككەوتنەكەوە 
عێــراق  نوێنــەری  لەگــەڵ  نوێنــەری 
لــە رێكخــراوی ئۆپیــك دیــاری بكات، 
بەهــای  دەتوانرێــت  بەدڵنیاییــەوە 
نەوتەكــەی لە بــازاڕی جیهانــی بەرزتر 
فرۆشــتن  بەیاســاییكردنی  و  بكاتــەوە 
كوردســتان،  نەوتــی  بەبازاڕكردنــی  و 
بۆیــە  تێپەڕێنــێ.  باشــتر  قۆناغێكــی 
گرنگە كوردســتان بۆ داواكارییەكی لەو 
شــێوەیەی عێراق كە لە رێگەی وەزیری 
نەوتــی عێراقــەوە ئامــاژەی پێكــراوە، 
خۆی ئامادە بــكات، ئایا كەمكردنەوەی 
پشكی هەناردەی نەوت لەلایەن هەرێمی 
كوردســتانەوە بە چ شــێوەیەك و بە چ 

مەرجێك و لە پای چی دەبێت؟ 
*رۆژنامەنووسی ئابووری

رووداو - هەولێر

لە ماوەی دوو ســاڵ و نیــوی رابردوودا، 
پێشــبینی بــۆ نرخەكانی نــەوت یەكێك لە 
ســەختترین كارەكان بــووە، بــە جۆرێــك 
هەندێكجــار پێشــبینی بــۆ نرخــی نــەوت 
زۆری  مشــتومڕی  دواتریــش  مانگــی  بــۆ 
لەســەر كراوە. ســاڵی 2016 پێشــبینی و 
نیگەرانییــەكان بۆ بەهاكانی نەوت لە نێوان 
10 بــۆ 70 دۆلار بــووە، ئــەم جیاوازییــە 
زۆرەش دەرخەری ناسەقامگیریی بازاڕەكانی 
نەوتــە كــە كۆمەڵێــك هــۆكاری نــاوەوەی 
پیشەســازیی نــەوت )وەكــوو تەكنۆلۆژیا، 
ئاســتی وەبەرهێنانــی وڵاتــەكان لە كەرتی 
وزە و ئاســتی بەرهەمهێنانــی وڵاتــان( و 
هــۆكاری دەرەكی )وەكوو شــەڕ و نائارامی 
و سیاســەتی ئابووریی وڵاتان( كاریگەرییان 

لەسەری هەبووە.

رێككەوتنی ئۆپێك و 
نرخەكانی نەوت

رێكخــراوی وڵاتانی هەنــاردەكاری نەوت 
)ئۆپێك( لە كۆتایی مانگی تشرینی دووەم 
لەســەر ئــەوە رێككەوتن كە لە ســەرەتای 
بەرهەمهێنانــی  ئاســتی  2017ەوە  ســاڵی 
نەوتــی رێكخراوەكــە بــە بــڕی 1.2 ملیۆن 
بەرمیل كەم بكەنەوە، بەم پێیەش ئاســتی 
بەرهەمهێنانــی ئۆپێك دەگاتە 32،5 ملیۆن 

بەرمیل لە رۆژێكدا.
رۆژی 10ی كانوونــی یەكەمــی ئەمســاڵ 
ژمارەیــەك لە وڵاتانــی دەرەوەی ئۆپێكیش 
رازی بــوون بــە تێكڕا 558 هــەزار بەرمیل 
لــە بەرهەمــی رۆژانەی نەوتــی خۆیان كەم 
ئۆپێكــدا  كەمكردنــەوەی  لــە  بكەنــەوە. 
و  بەردەكــەوێ  پشــكی شــێری  ســعودیە 
486 هــەزار بەرمیل لە بەرهەمــی رۆژانەی 
نەوتی وڵاتەكەی كەم دەكاتەوە. لە وڵاتانی 
قورســایی  رووســیا  ئۆپێكیــش  دەرەوەی 
هــەرە گــەورەی دابەزاندنەكە هەڵدەگرێت و 
300 هــەزار بەرمیل لە بەرهەمــی رۆژانەی 
نەوتەكەی دێنێتەخوار. بەپێی رێككەوتنەكە 
رووســیا بــە شــێوازی قۆنــاغ بــە قۆنــاغ 
بەرهەمهێنان كەم دەكاتەوە و هەتا كۆتایی 
مانگی ئادار 200 هەزار بەرمیل لە بەرهەمی 

رۆژانەی كەم دەكاتەوە.

بــەڵام هەم رووســیا و هەمیــش ئۆپێك 
مێژوویەك لە فێڵكردن لە رێككەوتنەكانیان 
هەیە، بۆ نموونە رووسیا 15 ساڵ لەمەوبەر 
نەیتوانی بەڵێنی خۆی لەگەڵ ئۆپێك بەرێتە 
ســەر كاتێــك هــەردوو لایەن بەنیــاز بوون 

ئاستی بەرهەمی رۆژانەیان كەم بكەنەوە.
ئۆپێــك،  رێككەوتنەكــەی  لــە  بــەدەر 
ســەركەوتنی دۆناڵد ترەمپ لە هەڵبژاردنی 
سەرۆكایەتی ئەمریكا نیگەرانییەكی گەورەی 
لە بازاڕەكانی نەوتدا دروست كردووە. لەبەر 
ئــەوەی ئەگەر سیاســەتی وزەی ترەمپ بە 
ســەركەوتوویی جێبەجــێ بكرێــت، ئــەوە 
چــاوەڕێ دەكــرێ ئاســتی بەرهەمهێنانــی 
بەرچــاو  بەشــێوەیەكی  ئەمریــكا  نەوتــی 
بەرزببێتەوە. ترەمپ لە كاتی كەمپینەكانی 
هەڵبژاردنــدا بەڵێنــی دابوو لــە ئیدارەكەی 

ئــەودا ئەمریكا بەرەو ســەربەخۆیی وزە لە 
"وڵات و رێكخراوە دژبەرەكان" هەنگاو بنێت. 
جگە لەمە چــاوەڕێ دەكرێ وڵاتانی دیكەی 
دەرەوەی ئۆپێــك ئاســتی بەرهەمهێنانیان 

بەرزبكەنەوە.
هەموو ئەم هۆكارانە كاریگەرییان لەسەر 
پێشــبینی ناوەند و رێكخــراوەكان لەبارەی 

نرخەكانی نەوت دەبێت. 
بەپێــی پێشــبینییەكانی كۆتایی مانگی 
ئۆكتۆبــەری بانكی جیهانــی، تێكڕای نرخی 
یەك بەرمیل نەوت لە ســاڵی داهاتوودا 55 
دۆلار دەبێت. لە پێشــبینییەكانی پێشتری 
بانكــی جیهانیــدا پێشــبینی كرابــوو كــە 
تێكڕای نرخەكانی نەوت لە ساڵی 2017 لە 

دەوروبەری 53 دۆلار بێت.
گرووپی كۆمپانیــا داراییەكانی گۆڵدمەن 

زاكــس چــاوەڕێ دەكات ئۆپێــك و وڵاتانی 
ســەركەوتوویی  بــە  ئۆپێــك  دەرەوەی 
و  دووەم  تشــرینی  30ی  رێككەوتنەكــەی 
10ی كانوونــی یەكــەم جێبەجــێ بكــەن 
و ئــەو لافــاوی نەوتــە لەســەر بــازاڕەكان 
كەم بكەنــەوە، بەمەش هاوســەنگییەك بۆ 

نرخەكانی نەوت بگەڕێتەوە.
بــەم پێیەش گۆڵدمەن زاكس پێشــبینی 
دەكات تێكڕای بەهــای یەك بەرمیل نەوتی 
برێنــت لە نیوەی دووەمی ســاڵی داهاتوودا 
58 دۆلار بێت. لە پێشــبینی پێشــتری ئەم 
كۆمپانییــە ئەمریكییەدا تێكڕای نرخی یەك 
بەرمیــل نەوتــی برێنت لە نیــوەی دووەمی 

2017 لەسەر 51.50 دانرابوو.
بە گوێرەی راپرســییەكی رۆژنامەی وۆڵ 
ســتریت جورناڵی ئەمریكا لە نێوان بانك و 

كۆمپانیــا بازرگانییــەكان، نرخــی نەوتــی 
ئەمریكی لە 2017 بە تێكڕایی 54 دۆلار بۆ 
هــەر بەرمیلێك دەبێت. تێكڕای نرخی یەك 
بەرمیل نەوتی برێنت لە ســاڵی داهاتوو 56 

دۆلار دەبێت.
لە لایەكی دیكەوە رۆیتەرز راپرســییەكی 
لە نێوان 29 شــرۆڤەكاری بازاڕەكانی نەوت 
كردووە، بۆ ئەوەی پێشــبینییەكانی خۆیان 
بۆ بەهای نەوتی برێنت لە 2017 بخەنەڕوو. 
بەگوێــرەی راپرســییەكە تێكــڕای نرخــی 
نەوتــی برێنــت لە ســاڵی داهاتــوودا هەتا 
57.1 دەچێت. لە نێوان ئەو شرۆڤەكارانەی 
لــە راپرســییەكەدا بەشــدارییان كــردووە، 
شــرۆڤەكارانی كۆمپانیــای رایمۆنــد جەیمز 
بەرزتریــن ژمارەی بــۆ بەهای نەوتی برێنت 
بــۆ هــەر  پێشــبینی كــردووە: 83 دۆلار 

بەرمیلێك. شرۆڤەكارانی گرووپی بانكەكانی 
بــی ئێن پی پاریبــاس نزمتریــن ژمارەیان 
پێشــبینی كردووە كــە 50 دۆلارە. لە كۆی 
بەشــداربووانی راپرســییەكەی رۆیتەرز 16 
شرۆڤەكار لەسەر پێشبینییەكانی پێشووی 

خۆیان سوور بوون.
بەپێی پێشــبینییەكانی بەڕێوەبەرایەتی 
زانیــاری وزەی ئەمریكا )EIA( نرخی یەك 
بەرمیــل نەوتــی برێنت لــە كۆتایی 2017 
دەگاتــە 51 دۆلار. ئەم ناوەندە حكومییەی 
ئەمریكا شــەش مانگ لەمەوبەر پێشــبینی 
كردبــوو نرخی یەك بەرمیــل نەوتی برێنت 

لە كۆتایی ساڵی داهاتوو 50 دۆلار بێت.
بەگوێــرەی داتاكانــی رۆیتــەرز تێكڕای 
نرخــی نــەوت لــە ســاڵی 2016دا نزیكەی 
44.50 دۆلار بۆ یەك بەرمیل بووە. بۆیەش 
ئەگــەر تێكــڕای نرخی یــەك بەرمیل نەوت 
لــە ســاڵی داهاتــوودا 55 دۆلار بێت، ئەوە 
تێكــڕای نرخی یــەك بەرمیل نــەوت نزیك 

20% بەرزبووەتەوە.
پێیانوایــە  وزە  بــازاڕی  شــارەزایانی 
نــەوت  نرخەكانــی  تێكــڕای  ئــەوەی  بــۆ 
بەرزبوونەوەیەكــی لەمجــۆرە بــە خۆیــەوە 
ببینێت، پێویستە رێككەوتنەكەی ئۆپێك و 
وڵاتانی دەرەوەی ئۆپێك لەو شەش مانگەدا 
كــورت نەكرێتــەوە كە ئێســتا رێككەوتنی 

لەسەر كراوە.
راهــول پریتیانــی، بەڕێوەبــەری گروپی 
 )GRISIL( لێكۆڵینەوەی ئابووریی گریسیل
لەمبارەیــەوە بــە رۆیتــەرزی راگەیانــدووە 
"كەمكردنــەوەی ئاســتی بەرهەمهێنــان لە 
لایــەن ئۆپێــك دەبــێ بــە درێژایی ســاڵی 
2017 بــەردەوام بێت، بۆ ئــەوەی بتوانێت 
بــازاڕەكان  بــۆ  تــەواو  هاوســەنگییەكی 
بگەڕێنێتــەوە" چونكــە چــاوەڕێ دەكــرێ 
ســاڵی داهاتــوو، نەوتــی لیتەیــی ئەمریكا 

بازاڕەكان بكات بە ئامانجی خۆی.
و  توێژینــەوە  ناوەنــدی  بــەڵام 
پێشــبینییەكانی نەوتــی رۆیتــەرز جەخت 
لەســەر ئــەوە دەكاتــەوە كــە دابەزاندنــی 
بــۆ  نییــە  بــەس  بەرهەمهێنــان  ئاســتی 
ئــەوەی لــە درێژخایەنــدا نرخەكانی نەوت 
هاوسەنگ بكاتەوە، بەڵكو بۆ ئەم مەبەستە 
"بەرزبوونــەوەی بەرچــاوی ئاســتی داواش 
پێویســتە، بۆ ئــەوەی ئاســتی نەوتی نێو 

ئەنبارەكانی نەوت دابەزێت".

نرخەكانی نەوت لە ساڵی 2017دا

پێشبینییەكان لە نێوان 50 بۆ 60 دۆلارن

كوردستان پابەندبێت بە 
كەمكردنەوەی هەناردەی نەوت؟

 بیلال سەعید

مەحموود حاجی ساڵح، وەزیری شەهیدان و كاروباری ئەنفالكراوان بۆ رووداو:

رووداو: ئێســتا ئیشــوكاری وەزارەتــی 
شەهیدان و كاروباری ئەنفالكراوان چییە؟

مەحموود حاجی ســاڵح: شەڕی داعش، 
قەیرانی سیاسی و دارایی ئەگەر كاریگەری 
لەســەر حكومەت زۆر بووبێ، ئەوا لەســەر 
وەزارەتەكــەی ئێمە زۆرتر و راســتەوخۆتر 
بووە. كە ئێمە دەســتبەكار بووین، قەیرانی 
دارایــی رووی لە هەرێمی كوردســتان كرد، 
بەغدا زوڵمێكی زۆری لە خەڵكی كوردستان 
كــردووە بەهــۆی بڕینی بودجــە و مووچە، 
چونكە بەپێــی رێنماییەكانی وەزارەت هەر 
كــچ و كوڕێكــی شــەهید خێــزان دروســت 
بكەن، پێویســتە 5 ملیۆن دینار وەربگرن، 
بــەڵام لەســاڵی 2013 وە، بەهۆی قەیرانی 
دارایــی، ئەو پارەیە نەدراوە. بەشــی زۆری 
ئــەو هاوســەرانە وا منداڵەكانیــان گــەورە 
بــوون، كەچی تاوەكــو ئێســتا پارەكەیان 

وەرنەگرتووە.
زەوی  شــەهیدێك  كەســوكاری  هــەر 
 500 و  ملیــۆن   27 خانــوو،  بكردایەتــە 
هــەزار دیناری بە ســێ بــەش وەردەگرت، 
بەڵام ئێســتا ئەویش نەما. تاوەكو ئێســتا 
پــارەی خوێندنی ســاڵی 2014 و 2015ی 
شــەهیدانمان  كەســوكاری  خوێندكارانــی 
نەداوە، ئێستا مانگانە 200 ملیۆن دینار لە 
وەزارەتی دارایی وەردەگرین و دەیدەینە ئەو 
خوێندكارانــەی كە پارەی كرێی خوێندنیان 
كوردســتان  هەرێمــی  حكومەتــی  داوە. 
14 ملیــار دینــاری ئێمە قــەرزدارە، ئومێد 
دەكەین دۆخی دارایی هەرێمی كوردســتان 
بــاش بێت، ئەو پارەیەمــان بۆ بگەڕێتەوە، 

بۆ ئەوەی بیدەینە كەسوكاری شەهیدان.
رووداو: ژمــارەی ئەو كەســانەی لە لای 

ئێوە مووچە وەردەگرن چەندە؟

مەحمــوود حاجــی ســاڵح: نزیكەی 98 
هــەزار كــەس لــە كەســوكاری شــەهید، 
كیمیابــاران، هاووڵاتیی شــەهید و زیندانی 
سیاســی مانگانــە مینحــە وەردەگرن نەك 
هــەزار   500 مینحــە  كەمتریــن  مووچــە، 
دینارە و بەرزترینیشیان 5 ملیۆنە، ئەویش 
ژمارەیەكــی كەمی ســەركردەی شــەهیدن 
ئەوەنــدە وەردەگرن، مانگانە پێویســتمان 
بــە 41 ملیار دینــار هەیە بــۆ دابینكردنی 
ئەو مینحانە. لەگەڵ كەمكردنەوەی تەواوی 
مووچــەی فەرمانبــەران و پاشــەكەوت، بە 
سوپاسەوە ئەنجوومەنی وەزیران رەزامەندی 
لەســەر داوای ئێمــە نوانــد كــە مووچــەی 
كەســوكاری شــەهیدان كــەم نەكرێتــەوە. 
راســتە مووچەكە كــەم نەكراوەتەوە بەڵام 
بەداخــەوە لــە كاتی خــۆی نــەدراوە. زۆر 
جــاران 45 تا 50 رۆژ جارێك مووچەكەیان 
وەرگرتووە ئەمساڵ 7 مووچەیان وەرگرتووە 

كــە بیكەیتــە نیــوە ئــەوا 14 مووچەیــە، 
ئەگەرچی ئێمە هەوڵی زیاتر دەدەین.

گــۆڕە  هەڵدانــەوەی  بــۆ  رووداو: 
بەكۆمەڵەكان چیتان كردووە؟

مەحمــوود حاجی ســاڵح: لەبەر قەیرانی 
دارایــی، نەبوونــی بودجە و شــەڕی تیرۆر 
لە شــوێنەكانی دیكەی عێــراق، نەتوانراوە 
سەرجەم گۆڕە بە كۆمەڵەكان هەڵبدرێنەوە. 
لە ناوچەی ســەعدیە و كۆباشــی 10 گۆڕی 
بــە كۆمەڵمــان هەڵداوەتەوە. لە شــنگال، 
حــەردان و ســنونێ لــە نێــو گــۆڕە بــە 
كۆمەڵــەكان 120 تــەرم دۆزراونەتەوە، 30 
گۆڕی دیكەش لەو ناوچانە ماون چاوەڕێین 

دۆخی ناوچەكە ئارام ببێتەوە.
شــەهیدانی  ئامارێكــی  هیــچ  رووداو: 
شــەڕی داعشــتان لەلایە. گلەیــی و رەخنە 
لە ئێــوە و وەزارەتی پێشــمەرگە هەیە كە 

كەمتەرخەمن؟
مەحمــوود حاجــی ســاڵح: بــە حوكمی 
بەردەوامی شــەڕ و جاربەجــار پەلاماردانی 
سەنگەرەكانی پێشمەرگە، یان ئۆپەراسیۆن 
و هەڵمەتی پێشمەرگە، بەردەوام ژمارەكان 
لــە گۆڕانــدان. تاوەكو بەر لــە دوو هەفتە 
ئاماری فەرمی شەهیدانی پێشمەرگە 1604 
شــەهید بــوو، لەگــەڵ زیاتــر لــە 9 هەزار 
بریندار. شەهیدانی پێشمەرگە و هێزەكانی 
ناوخــۆ لــە شــەڕی داعــش مانگانــە وەكو 
كارمەنــدی زیندوو لەســەر وەزارەتەكانیان 
بەبێ كەمكردنەوە مووچەكانیان وەردەگرن، 
دوای ئاســاییوونەوەی دۆخەكە، دۆســیەی 

ئەو شەهیدانە لەلای ئێمە دەكرێتەوە.
رووداو: گلەیــی لە وەزارەتی شــەهیدان 
هەیە كە تاوەكو ئێستا لە ئاماری شەهیدان 
و  نەكــردووە  وردبینیــی  ئەنفالكــراوان  و 

ژمارەی راســتەقینەی لەلا نییە، هەتا كەی 
هەر بە خەمڵاندن ژمارە بڵاودەكەنەوە؟

مەحموود حاجی ســاڵح: تاوەكو ئێســتا 
ئامارێكی راســتمان نەبووە، چونكە تەواوی 
نەدۆزیوەتــەوە،  ئەنفالكراوامــان  روفاتــی 
182 هــەزار ئەنفالمــان هەیە، بەڵام ئەوەی 
لای ئێمــە تۆماركراوە ناگاتــە ئەو ژمارەیە 
و كەمــە. روفاتی ئەنفالكراوانــی بارزانیش 
هەمــووی نەهاتووەتەوە و بەشــێكی كەمی 
دۆزراوەتــەوە. كاتــی خۆی 72 شــوێن لە 
عێراق لەلایەن هێزەكانی ئەمریكاوە بەهۆی 
ئامێری پێشــكەتوو دەستنیشــانكراون كە 
گــۆڕی بــە كۆمەڵــن، بــەڵام نازانرێت ئەو 
گۆڕانــە هەمــووی كوردن یان نــا، ئەمەش 
پێویستی بە هەڵدانەوە و ناسینەوە لەلایەن 
تیمی تایبەت هەیە. جگە لەوە ئەو شوێنانە 
هەمــوو خاكەكــەی لمــە، ئەمــڕۆ گۆڕێــك 
دەستنیشان بكەی سبەی ون دەبێت، لەبەر 

ئــەو دۆخەی چەند ســاڵی رابردووی عێراق 
نەتوانــراوە پڕۆســەی گــەڕان و هەڵدانەوە 
بەشــێوەیەكی دروســت بكــرێ. وەزارەتی 
شــەهیدان توانیویەتــی تاوەكو ئێســتا لە 
كــۆی تــەواوی پرۆســەی ئەنفــال، روفاتی 

تەنیا 2500 كەس بدۆزێتەوە.
رووداو: تەنیا 2500 روفات؟

مەحموود حاجی ســاڵح: دۆخی ئەمنیی 
عێراق و پاشان قەیرانی دارایی و دەرچوونی 
یاســای پاراســتنی گــۆڕە بەكۆمەڵــەكان، 
هاوكاریی ئێمەیان نەكرد. ئەو یاســایە رێگا 
نــادات وەزارەتی شــەهیدان خۆی گۆڕەكان 
هەڵبداتــەوە. لە هەمان كاتیشــدا یاســاكە 
خواســتی ئێمە تێر ناكات بە تایبەت دوای 
هەڵوەشــاندنەوەی وەزارەتــی مافی مرۆڤ 
كە ئەوان پێشــتر هاوكاریی زۆری ئێمەیان 

دەكرد.
رووداو: لە لیســتی مووچەی شەهیداندا 
نادادپەروەریــی زۆر هەیە. خەڵك هەیە بە 
نایاســایی مووچە وەردەگرێت، ئەو لیســتە 

كەی چاك دەكرێ؟
مەحموود حاجی ساڵح: لەگەڵ سەرۆكی 
حكومــەت و جێگــری ســەرۆكی حكومەت 
قســەمان كــردووە كــە چــۆن پاكنووس و 
چاكســازی لە لیســتی شــەهیداندا بكەین. 
بــە بڕوای خۆم دەبێ رێككەوتنی سیاســی 
لەســەر بكرێت. زۆربەی شەهیدەكانی پێش 
راپەڕیــن هــی پارتــی و یەكێتــی و چەنــد 
حیزبێكی دیكەن، دەبێ ئەوان رێكبكەون كە 
دەستێوەردان لە چاكسازی لە ناوی لیستی 
شــەهیدان نەكەن. ئێمە لیژنەی مەیدانیمان 
هەیــە كاتێك زانیاری لەســەر شــەهیدێك 
كۆدەكەنەوە شــایەتحاڵێك ســوێند دەدەن 
كــە ئەو پێشــمەرگەیە لە شــەڕدا شــەهید 
بووە. پاشــان ئەو حیزبە كە پێشمەرگەكە 
ئەندامی بووە، دەبێ پشتگیری بكات، ئینجا 
بە شــەهید لەلای ئێمە حیســاب دەكرێت. 
بەڵام ســەرەڕای ئەمانە خەڵكی وا هەیە بە 

رووداوێــك مردووە كەچی بە شــەهید ناوی 
تۆمــار كراوە. خەڵك هەبووە هەر شــەهید 
نەبووە و پێشــمەرگەش نەبــووە كەچی بە 
شــەهید نووســراوە. بۆیە دەڵێم دەبێ ئەو 
دوو حیزبــە رێككەوتن بكەن و پشــتگیری 

ئەو چاكسازییەی حكومەت بكەن.
رووداو: نموونەی زۆر زیندووی وەرگرتنی 
مووچەی شــەهیدان بەشێوەی ناڕەوا لەلای 

ئێوە تۆمار كراوە؟
مەحمــوود حاجــی ســاڵح: خەڵك هەیە 
لەلای ئێمە مووچەی هەیە و لە بەغداش ناوی 
تۆمار كردووە و لەوێش مووچە وەردەگرێت، 
تەنیا لە ماوەی دەســتبەكاربوونی من 100 
ملیــۆن دینار دوو مووچەییمان بڕیوە و ئەو 
كەســانەمان دۆزیوەتــەوە كە دوو مووچەی 

شەهیدانەیان هەیە.
رێكخراوەكانــی  لــە  هەندێــك  رووداو: 
تایبەت بە شــەهیدان و ئەنفالكراوان باسی 
ئەوە دەكەن خەڵكێك لە بەرەی رژێم بووە 
و پێشمەرگەی شەهید كردووە و بە دەستی 
پێشمەرگە كوژراوە، كەچی مووچە لە ئێوە 

وەردەگرێت؟
بــەرەی  ســاڵح:  حاجــی  مەحمــوود 
كوردســتانی لێبوردنی گشــتی بۆ سەرجەم 
چەكدارەكانــی حكومەتی ئەو كاتەی عێراق 
دەركــردووە، نەك لێبوردنی تایبەت، ئەگەر 
بەیانــی بەڵگــەم هەبێــت و بزانم كەســێك 
تاوانی دژی من كردووە، مافی خۆمە سكاڵای 
لەســەر تۆمار بكەم، ئەو لێبوردنەی بەرەی 
كوردســتانی گشــتییە نەك تایبــەت. ئەم 
كەســانە دوای ئەوەی بەر لێبوردنی گشتی 
كەوتوون و بوونەتە پێشمەرگەی حیزبەكان 
یــان لــە وەزارەتــی پێشــمەرگە و ناوخــۆ 
دامەزراون و پلەی سەربازییان وەرگرتووە، 
ئێســتا كە شــەهید دەبێت، ئێمــە ناتوانین 
بە شــەهیدی حیساب نەكەین. ئەو كەسانە 
بە جلی پێشــمەرگایەتی شەهید بوون نەك 
جاشــایەتی. ئەگەر 3 كەس بە نووسراوێك 

و بەڵگەیــەك ناوی كەســێكم بدەنێ كە بە 
جاشــایەتی كوژرابێــت و لای ئێمە مووچە 
وەربگرێت، لە ماوەی یەك رۆژدا مووچەكەی 
دەبڕم. ئێمە كێشەیەكی دیكەی یاساییمان 
هەیە ئەویش ئەو پێشمەرگە و كارمەندانەی 
هێــزی ناوخۆیە كە لە كاتی دەوام شــەهید 
دەبــن بەهــۆی رووداوی هاتوچــۆ و جەڵتە 
یان بە هەر رووداوێكی دیكە لەلای ئێمە بە 
شەهید حیساب ناكرێن، ئەوەش كێشەیەكی 
گەورەیــە و دەبــێ لــە هەمواركردنــەوەی 
یاسای وەزارەت كە چاوەڕێی كارابوونەوەی 

پەرلەمان دەكەین، چارەسەر بكرێ.
حەمەدئەمیــن،  د.مەجیــد  رووداو: 
لــە  كــە  شــەهیدان  پێشــووی  وەزیــری 
پشــكی حیزبەكەتــان وەزیر بــوو، بەڵێنی 
دادگاییكردنی تۆمەتبارانی كەیسی ئەنفالی 
دا، بــە تایبەتــی ئەوانــەی كــوردن و لــە 
هەرێمی كوردســتان دەژیــن، ئەو بابەتە بە 

كوێ گەیشت؟
مەحموود حاجی ساڵح: ئەو تۆمەتبارانە 
لەلایــەن دادگای باڵای تاوانەكانی عێراقەوە 
داوا كرابــوون كە ژمارەیان 258 كەس بوو. 
هەندێكیــان لــە ژیاندا نەمــاون، من لایەنی 
جێبەجێــكار نیم تاوەكو بچم ئەو كەســانە 
دەســتگیر بكەم. ئێمــە داكۆكیمان كردووە 
كــە ئــەو تۆمەتبارانــە دەســتگیر بكرێــن 
بــۆ ئەوەی لــە دادگا یەكلایــی ببێتەوە كە 
ئایــا تاوانبــارن یان نا. مــەرج نییە هەموو 
ئەوانــە تاوانباربن و دەســتیان لە شــاڵاوی 
ئەنفالــدا هەبووبێت. بە نووســراو داوام لە 
ســەرۆكایەتی ئەنجوومەنی وەزیران كردووە 
كەســوكاری  داوای  و  ســكاڵا  پشــتگیری 

شەهیدان لەو كەیسە بكرێت.
رووداو: وەكو وەزارەت سكاڵاتان لەسەر 
هیــچ تۆمەتبارێكی شــاڵاوی ئەنفــال تۆمار 

نەكردووە؟
مەحمــوود حاجــی ســاڵح: نەخێر بەس 
گوتوومانە هەر كەســێك ســكاڵای هەیە و 
بەڵگــەی هەیە ئێمە پشــتگیریی دەكەین و 
پارەی پارێزەرەكەشــی دەدەین، بەڵام هەر 
وەكو باسم كرد مەرج نییە ئەو 258 كەسە 
تاوانبــار بــن، چونكە من خەڵك دەناســم 
نــاوی لەو لیســتەیە، ئەو كاتەی شــاڵاوی 
ئەنفــال بووە، ئەو لە زیندانی بەعس بووە، 

ئەگەرچی موستەشــاریش بووە و ئێستا لە 
ژیاندا نەماوە، چەندین نموونەی وا هەیە.

رووداو: ئەو كەیسانەی تایبەت بە كورد و 
هەرێمی كوردستان بوون، لە دادگای باڵای 

تاوانەكانی عێراق چییان بەسەر هات؟
مەحموود حاجی ســاڵح: شەش كەیسی 
تایبەت بە خەڵكی كوردستان و گەلی كورد 
لــەو دادگایە بڕیــاری كۆتاییان وەرگرتووە. 
ئەوانیــش )ئەنفالــی گەرمیــان، ئەنفالــی 

بارزانییەكان، كیمیابــاران، ئەنفالی كوردی 
فەیلی، بۆردومانی قەڵادزێ و كەیسی سەید 
ســادق(، هێشتا 10 كەیسی دیكە لە دادگا 
مــاون، داوامــان كــردووە لــە ئەنجوومەنی 
وەزیــران بودجەیــەك بــۆ ئــەو پارێزەرانە 
بەشــێوەیەی گرێبەست تەرخان بكرێت، بۆ 

ئەوەی بەدواداچوونی یاسایی بكەن.
كوردســتان  خەڵكــی  لــە  زۆر  رووداو: 
گومانیــان لەو دادگایە هەیــە و پێیانوابوو 
ئەو دۆســیانەی سەرانی حیزبی بەعس پێی 
لە ســێدارەدران دۆسیەی گەورە نەبوون بە 
بەراورد بە ئەنفال و كیمیاباران و زۆر تاوانی 
دیكەی دژ بە خەڵكی هەرێمی كوردستان؟

مەحمــوود حاجی ســاڵح: دادگای باڵای 
تاوانەكانی عێراق هەر لە سەرەتاوە بە بۆن 
و بەرامەیەكــی عەرەبی و تائیفی دەســتی 
بەكار كرد. ســەدام حوسێن لەسەر كەیسی 
دوجێل و كوشتنی 130 كەس لە سێدارە درا، 
كەچی لەسەر تاوانی گەورەی كیمیاباران و 
ئەنفال و وێرانكردنی 4500 گوند لە سێدارە 
نەدرا. جگە لەوە لە دەســتووری عێراقدا بە 
دەق ئامــاژە بەوە كــراوە حكومەتی عێراق 
كە جێگرەوەی حكومەتی پێشــووە، داوای 
لێبــوردن لــە خەڵكــی كوردســتان بــكات 
و قەرەبــووی زیانــەكان بكاتــەوە، بــەڵام 
لــە دوای ســاڵی 2005 هیــچ هەنگاوێكــی 
نەنــاوە، ئێمە قەرەبــووی زیانەكانی رژێمی 
بەعســمان خەمڵانــدووە كــە 400 ملیــار 
دینــارە، بەڵام بەغــدا نــە داوای لێبوردنی 
كردووە نە قەرەبووی خەڵكی كوردســتانی 
كردووەتەوە. جگە لەوە شەهیدانی دەستی 
تیرۆر لە هەرێمی كوردســتان دەبێ لەلایەن 
حكومەتی عێراقەوە مووچە و ئیمتیازاتیان 

بۆ دابین بكرێت.
رووداو: كارەكانی لیژنەی بە جینۆســاید 
ناسینی كەیسی شنگال بە كوێ گەیشت؟

مەحمــوود حاجی ســاڵح: تاوانی دژ بە 
كــوردی ئێــزدی و پێكهاتەكانــی دیكــەی 
هەمــوو  دیكــە،  ناوچەكانــی  و  مووســڵ 
رەگەزێكــی جینۆســایدی تێدابــوو، بۆیــە 
رۆژی 2014/8/17 ئەنجوومەنــی وەزیرانی 
هەرێمــی كوردســتان كۆبــووەوە و بڕیاری 
دروســتكردنی لێژنەیەكــی تایبەتــی بــەو 
پرســە دا، بــۆ ئــەوەی لــە دادگای تاوانی 
نێودەوڵەتــی دۆســیەكە بجوڵێنرێــت و بە 

جینۆساید بناسرێت.
كۆكردنــەوەی  ســەنتەرێكی  ئێمــە 
زانیاریمــان دروســتكردووە، زیاتر لە هەزار 
بەڵگەمــان ئامــادە كــردووە و لێكۆڵینەوە 
لەگــەڵ هەمــوو ئــاوارەكان و رزگاربووانی 
دەســتی داعــش كــراوە، بردمانــە لاهــای 
تاوانەكانــی  دادگای  ســەرۆكی  لەگــەڵ  و 
نێودەوڵەتــی كۆبووینــەوە، زیاتــر لــە 20 
كۆبوونــەوەی گرنگمــان لــە ئەوروپا كرد. 
دوای چەنــد مانگێك دادگا وەڵامی داینەوە 
كە ناتوانن لێكۆڵینەوە لەو دۆسیەیە بكەن، 
چونكــە عێراق ئەندامی ئــەو دادگایە نییە، 
هەوڵماندا لە رێگای ئەنجوومەنی ئاســایش 
ئەو دۆسیەیە بجوڵێنین، ئەویش زەحمەتە. 
ئێســتا لەگــەڵ رێكخراوێكــی نێودەوڵەتی 
هاوكاریمــان  كــە  كــردووە  گرێبەســتمان 
دادگایەكــی  دروســتكردنی  بــۆ  دەكــەن 
نێوخۆیی، بــەڵام ســیفەتێكی نێودەوڵەتی 
بــۆ لێكۆڵینەوە لە تاوانەكانی داعش كە بە 
پارەو بــە لێكۆڵینــەوە و دادوەری دادگای 
تاوانــی نێودەوڵەتــی دەبێــت، بــەڵام لــە 
ناوخۆی هەرێمی كوردســتان بــە ئیعترافی 
ئەوان بەڕێوەدەچێت، ئەمەش پێویستی بە 

رەزامەندی بەغدا هەیە.

چاكسازی لە لیستی شەهیدان پێویستی بە 
رێككەوتنی سیاسی هەیە

مەحموود حاجی ساڵح، وەزیری شەهیدان و كاروباری 
ئەنفالكراوان لە هەڤپەیڤینێكدا لەگەڵ هەفتەنامەی 

)رووداو(، دەڵێت چاكسازی و پاكسازی لە لیستی شەهیداندا 
پێویستی بە رێككەوتنی سیاسی هەیە لە نێوان پارتی و 

یەكێتی. وەزیری شەهیدان داوا دەكات هەر كەسێك بەڵگەی 
لەلایە كە جاشێك مووچە لەلای ئەوان وەردەگرێ، بیدەنێ، بۆ 

ئەوەی مووچەكە ببڕێ.

هەڤپەیڤین: مەحموود یاسین كوردی
رووداو - هەولێر

هەر بەڵگەیەك هەبێ لەسەر ئەوەی جاش لەلای 

ئێمە مووچە وەردەگرێت، مووچەكەی دەبڕم

دادگایەكی نێودەوڵەتی لە كوردستان بۆ 

تاوانەكانی داعش دروست دەكەین

تەنیا لە ماوەی دەستبەكاربوونی من 100 ملیۆن 
دینار دوو مووچەییمان بڕیوە

10 كەیسی گەورەی تایبەت بە كورد لە دادگای 
باڵای تاوانەكان ماون

98 هەزار 
مووچەخۆرمان هەیە

تەنیا تەرمی 2500 
ئەنفالكراومان 

دۆزیوەتەوە

تاراوگە

رووداو - ستۆكهۆڵم 

"ئافرەتــی كورد توانایەكی شــاراوەی هەیە، 
لەگەڵ هاتنی بۆ نێو كۆمەڵگەی ئەوروپی، ئەو 
توانایــە دەیكاتــە داهێنەر و پێشــەنگ". ئەمە 
گوتەی چالاكڤانێكی ســوێدییە، ئەو نموونە بە 
نادیە موراد و ئەو ژنانەی سوێد دەهێنێتەوە كە 
ئەمساڵ لە سوێد زۆرترین خەڵاتەكانی ساڵیان 
بردووە. ئاگنیتا سڤانسۆن كە دۆستایەتییەكی 
زۆری لەگەڵ كوردی سوێد هەیە و كاری لەگەڵ 
كردوون، دەڵێت "سەرسامم بە توانای ئافرەتانی 

كورد".
لــە زۆربــەی وڵاتانی ئەوروپا بــە تایبەتیش 
سوێد ساڵانە چەندین خەڵاتی جۆراوجۆر لەلایەن 
ناوەنــد و دامــەزراوە مێدیایی و جڤاكییەكانەوە 
دابەش دەكرێن، چەندین كەس وەكو كەسایەتی 
هەڵبژاردنــی  دەكرێــن.  دەستنیشــان  ســاڵ 
ئەو كەســانەش لەســەر بنەماكانــی چالاكی و 

كاریگەرییانە لەسەر كۆمەڵگەی سوێدی.
 تەنیا لە ســوێد و لە ســاڵی 2016دا زیاتر 
لە 4 ژنی كوردی دانیشــتووی ســوێد بوونەتە 
كەســایەتی ســاڵ. سڤانســۆن دەڵێت: "ئەمە 
یەكێكە لە ســوودەكانی رەوەنــدەی كوردی بۆ 
كۆمەڵگەی سوێدی و وەك سوێدییەك خۆم بە 
قەرزداری ئەو نەتەوەیە دەزانم و شانازییان پێوە 

دەكەم".  
لەنێو ئافرەتە براوەكانی ئەمساڵ لەسەر ئاستی 
ســوێد، پارلەمانتار ئامینە كاكە باوە هەبوو كە 
 )åretssvensk( لەلایەن گۆڤاری فۆكۆس وەك
واتە سوێدیی ساڵ دەستنیشان كرا. بەو پێیەی 
كاكە باوە خاوەنی زۆرترین چالاكیی تاكەكەسی 
بووە لە بوارەكانی نەهێشتنی جیاكاریی رەگەزی 

و كولتووری نامووسپەرستی. 
هەروەها تینا موراد، چالاكڤان و خۆبەخشی 
كورد لە ســوێد، دوای ركابەری لەگەڵ زیاتر لە 

120 بەربژێر لەســەر ئاســتی ســوێد، لەلایەن 
دامەزراوەی )راوڵ ڤۆڵینبێری( و لەسەر بنەمای 
كارە خۆبەخشــەكانی كــە زۆرتریــن خزمەتــی 
بــە كۆچبــەران كــردووە، خەڵات كــرا. بەپێی 
راگەیاندنــی ئــەو دامەزراوەیــە، ژیانی چەندین 
كەسی رزگار كردووە و هاوكاریی سەدان منداڵی 

كۆچبەری كردووە.
چالاكڤــان  و  رۆژنامەنــووس  هەروەهــا   
ســاكینە مودا و ژنە چالاكڤان ســارا محەممەد، 
لەلایەن رادیۆی نیشــتمانیی سوێد وەك دوو لە 
كەسایەتییەكانی ساڵ لەگەڵ 48 كەسی دیكەی 
ســوێدی دەستنیشــان كران. رادیۆكــە هەموو 
ساڵێك 50 كەسی ســوێدی وەك كاریگەرترین 
كەســایەتی ســاڵ دەناســێنێ كــە لەنێویانــدا 
ســەرۆكوەزیران و وەزیر و ســەرۆكی پارتەكان 

هەن.
ئەمە جیا لەوەی لە 100 كەســی كاریگەری 
ســاڵ كــە بڕیــارە هەفتــەی كۆتایــی ســاڵ 
رابگەیەنرێت، چەند كوردێكی دانیشتووی سوێد 
بەربژێرن، لە نێویاندا دوو ژن هەن: نووســەر و 
هونەرمەند )نیستی ستێرك( و سیاسەتمەدار و 
ئەندامی سەركردەی پارتی گەلی لیبراڵ )گوڵان 

ئاڤچی(. 
لەسەر ئاستی ئەوروپاش خەڵاتی ساخارۆف 
درایە دوو ژنە چالاكڤانی ژنی رزگاربووی دەستی 

داعش، )نادیە موراد( و )لەمیا بەشار(.

خەڵاتكردنی ژنانی كوردی دانیشتووی سوێد، 
سنووری ئەو وڵاتەی بڕیوە. ژنە رۆژنامەنووسی 
كــورد ئینجیل ئالچوو كە لــە بنەڕەتدا خەڵكی 
ئامــەدی باكــووری كوردســتانە و پەنابەرە لە 
ســوێد، رۆژی هەشــتی ئەم مانگە لــە لەندەن 
خەڵاتــی )مارتن ئادلەر(ی پێدرا. ئاڵچوو وەكو 

سوێدییەك خەڵاتەكەی لەندەنی بردەوە. 
ئاگنیتا سڤانسۆن كە شارەزاییەكی دیاریشی 
لــە بــواری مێــژووی مافەكانــی مــرۆڤ هەیە، 
دەڵێت "كەم نەتــەوە و پێكهاتەی كۆمەڵایەتی 
هەیە، بەو شێوەیە و لە یەك ساڵدا ئەو هەموو 

كەسایەتییەی تێدا هەڵبكەوێت". 
گوتیشــی "ئەگــەر بــە خێرایــی چاوێك بە 
گووگڵی سوێدیدا بخشێنی، تەنیا بۆ یەك ساڵ، 
دەیــان نــاوی كچانی چالاك و ئــازا دەبینی كە 

خاوەنی دەیان كار و چالاكی و پرۆژە بوون".
 

ژنانی كورد زیاتر حەزیان 
لە سیاسەتە

ژنانی كوردی دانیشــتووی سوێد، لە پیاوان 
زیاتر حەزیان بە سیاسەتە و زۆرترین پێگەشیان 
لــە ئاســتی ســەركردایەتی و دەســەڵاتەكانی 
دەوڵەتــدا گرتــووە بە بەراورد لەگــەڵ پیاوانی 

كوردی ئەو وڵاتە. 
بەپێی راپرســییەكی ئەمساڵی رێكخراوێكی 

ســوێدی، لەگەڵ دابەزینی ئاســتی بەشداریی 
گەنجان لە سیاســەت، بەڵام ژنان زیاتر مەیلی 
سیاسەتیان هەیە و ژنانی كوردی لەدایكبووانی 
ساڵانی حەفتاكانیش بە پلەی یەك حەزیان بە 

سیاسەتە و بەشدارییەكی كارایان هەیە.
چالاكڤانە سوێدییەكە ئەگەرچی زۆر ئاگاداری 
ئەو راپرسییە نییە، بەڵام دەڵێت "بوونی چوار 
ژنی كــورد لە پەرلەمان و دەیــان ژنی دیكەی 
كــورد لــە كۆمــۆن و ئەنجوومەنــی هەرێــم و 
پارێزگاكان، كارایی ژنانی كورد لە سیاســەتدا 

نیشان دەدات".

131 ژنی كورد لە سوێد خەڵاتكراون
چالاكڤانێكی سوێدی: شانازی دەكەم بە ژنانی 

كوردی وڵاتەكەم، سوێد

چالاكڤانێكی سوێدی: 
نابێت كوردستان ببێتە لانەی داڵدەدانی رفێنەران 

و بكوژانی ژن

ژنانی كورد  لە سوێد حوكم دەكەن

بەپێی راپۆرتێكی رێكخراوی )KYEO(ی ســوێدی كە رێكخراوێكی كوردییە، 116 
ژنی كورد لە پۆستە هەســتیارەكانی دامەزراوەی ئیداریی سوێددا هەن، 18 ژنی 
كورد لە ســەركردایەتیی پارتەكانی ســوێد هەن. هەروەها چــوار ژن لە پەرمانی 
سوێد و 97 ژنیش لە ئاســتی باڵای بەڕێوەبردنی رێكخراوەكانی مافەكانی مرۆڤ 
و 11 ژنی رۆژنامەنووسی زۆر ناسراویش لەو وڵاتە هەن. هەر بەپێی راپۆرتەكە، لە 
ماوەی 10 ساڵی رابردوودا 131 جار ژنانی كورد لەلایەن دامەزراوە و رێكخراوەكانی 

سوێدەوە خەڵات كراون، یان وەكو كەسایەتیی ساڵ دەستنیشان كراون.

رووداو – ستۆكهۆڵم 

لاوێــن و رێدان، ناوی خوازراوی دوو خوشــك 
و برای كوردی دانیشــتووی ئوسترالیان، تەمەنی 
یەكێكیــان حــەوت ســاڵە و ئــەوەی دیكەیــان 
10 ســاڵە. ئێســتا هەردووكیــان لــە هەولێرن. 
ئــەوان لەلایــەن باپیریانــەوە بەزۆر راگیــراون و 

پاسپۆرتەكانیان لەنێوبراوە. 
دایــك و باوكی ئەو دوو منداڵە بە گوشــاری 
خێزانەكەیان لــە یەكدی جیابوونەتەوە، رێگە لە 
باوكیشــیان گیــراوە منداڵەكانی ببینــێ. دایكی 
منداڵــەكان و خزمەكانی رەتیدەكەنــەوە بە زۆر 
گەڕێندرابنەوە كوردستان، بەڵام باوكی منداڵەكان 

دەڵێت بەزۆرەملێ بووە.
د.ناســیح باوكی ئــەم دوو منداڵە دەڵێت "بە 
گوشاری ئەوان وازم لە خێزانەكەم هێنا و ئێستا 
ناهێڵن منداڵەكانم ببینم و هەڕەشــەی ئەوەشــم 
لێكــراوە هەولێر بەجێبێڵم، ناچــار ئەو رێگەیەم 

هەڵبژارد". 
د. ناســیح لــە ســیدنییەوە و لــە رێگــەی 
تەلەفۆنــەوە وەڵامــی )رووداو(ی دایەوە و گوتی 
"كێشــەمان هەبوو، وەك هەر خێزانێكی ئاسایی 
كــە دەیان كێشــەی تێــدا روودەدات، بەڵام لەو 
ئاستە نەبوو كە جیا ببینەوە. بە ناچاری ئەوانم 
بەجێهێشت، وەك ئەوەی لێم بستێنن". د.ناسیح 
دوای جیابوونــەوەی لــە هاوژینەكــەی دووجــار 
گەڕاوەتــەوە كوردســتان، بــەڵام دەڵێت رێگەی 

پێنادەن منداڵەكانی ببینێ.
نوێنــەری رێكخراوێكی منداڵان لە ســوێد، كە 

كار لەســەر كەیســی لەم شــێوەیە لە باشووری 
كوردســتان و عێــراق دەكات. وردەكاریــی ئــەو 
كەیسەی پشتڕاست كردەوە و گوتی "پێشێلكاری 

زۆر لەو كەیسەدا هەیە".
ئارمان ئەحمەد، نوێنەری سەنتەری داكۆكی لە 
مافەكانی منداڵانی عێراقی لە سوێد بە )رووداو(
ی گوت"دەزانیــن كە لە پشــت ئەو كەیســەوە، 
بەرپرســی حیزبی هەن. باپیری ئەو دوو منداڵە 
)خــەزووری د.ناســیح( لــە نێــو حكومــەت و 
حیــزب بەرپرســیارێتی هەیە، پلەكــەی و هێزی 
پێشمەرگەی وەك هەڕەشە دژی باوكی منداڵەكان 

بەكارهێناوە. ئێمە لەوە بێدەنگ نابین".
ســەرۆكی  كــە  كــرد  ئاشــكرای  ئارمــان 
رێكخراوەكەیــان بــە فەرمی نامەی بۆ ســەرۆكی 
و  نــاردووە  كوردســتان  هەرێمــی  حكومەتــی 
چاوەڕوانــی هەڵوێســتی ئــەون "بــەر لــەوەی 
گوشــارەكانمان لــە رێگەی پارێزەرانمــان و رای 
گشتی و وەزارەتی دەرەوە و رێكخراوەكانی جیهان 
بۆ ئەو كەیسە بەكاربخەین، چاوەڕێی هەڵوێستی 

سەرۆكی حكومەت و دادگای هەولێر دەكەین".
 ئارمــان پێیوایە ئەگەر هەرێمی كوردســتان 
بەرامبــەر ئەو كەیســە بێ هەڵوێســت بێ، ئەوا 
خراپ لەســەری دەشــكێتەوە "چونكــە ئەو دوو 
منداڵە ئوسترالین، كەیسەكەشیان دەچێتە خانەی 

رفاندن و دەستبەسەراگرتنی نایاسایی". 

لە سوێد سەرهەڵدەداتەوە

چەنــد رۆژێكــە لە ســوید، چیرۆكــی رفاندن 

و شــاردنەوەی ژنێكــی كــورد و منداڵەكانــی لە 
كوردســتان و راگرتنیــان بــۆ ماوەیەكی درێژ بە 
دەستبەســەری لە ماڵێكدا، مێدیاكانی ســوێدی 

سەرقاڵ كردووە. 
ئەم ژنە دانیشتووی سوێدە و لەگەڵ منداڵەكانی 
بەناوی گەشــت هێنراونەتەوە كوردستان و دواتر 
لــەوێ راگیراون. بەپێــی زانیارییەكانی )رووداو( 
ئەو ژنە و منداڵەكانی، لە بنەماڵەیەكی ناسراوی 
باشــووری كوردســتانن. ئــەوان بــە هاوكاریــی 
چەنــد چالاكڤانێكی كــورد و هەماهەنگیی چەند 
دامەزراوەیەكــی دیكــە، لە هەولێرەوە بۆ ســوێد 

گەڕێنرانەوە. 
بەگوێرەی رادیۆی سوێد )SR(، رزگاركردنی 
ئــەو ژن و منداڵانە، لــە رێگەی كۆمەڵە كچێكی 

خۆبەخشی كوردی ئەو وڵاتەوە بووە. 

هێلین مامی، یەكێك لە ئەندامانی ئەو گرووپە 
بە رادیۆكەی راگەیاند "حاڵەتی لەم شــێوەیە لە 
كوردستان زۆرە". گوتبووشی كە كار لەسەر ئەو 
كەیسانە دەكەن، چونكە ژنی دیكەش پەیوەندییان 
پێوە كردوون كە كێشەی لەو شێوەیەیان لەگەڵ 

خێزانەكانیان هەیە.
 Kurdiska( بەپێی ئەو زانیارییانەی گرووپی
tjejgruppen( واتــە )گرووپــی كچانــی گەنجی 
كورد( بڵاویان كردووەتەوە، كەیســی دیكەی لەم 

شێوەیە هەن كە پەیوەندییان پێوە كردوون. 

لە باشووری عێراقەوە، بۆ هەولێر

دوو كچ كە لە دایك و باوكێكی كوردی فەیلی 
و عەرەبی شیعی عێراقی نیشتەجێی سوێد بوون، 

بۆ ســەردان هێنرابوونەوە كوردستان و دواتر لە 
گوندێكی نزیك شــاری بەســرا شــاردرابوونەوە. 
دوای هەوڵێكــی چەند ســاڵە، لــە رێگەی چەند 

چالاكڤانێكی كورد و عەرەب و سوێدییەوە رزگار 
كران و لە هەولێرەوە نێردرانەوە بۆ ستۆكهۆڵم. 

عێراقــی  چالاكڤانێكــی  ئەلمانــی،  عەبیــر 
دانیشــتووی ســوێدە، پێشــتر كاری لەسەر ئەو 
كەیســە كردووە، دەڵێت "كوردســتان تا ئێستا 
شــوێنێكە بــۆ داڵدەدانــی بكــوژ و تاوانبارانــی 
كەیســی لەم شێوەیە كە لە ســوێد رایانكردووە 
و لەوێ خۆیان حەشــار داوە. دەبێت بەرپرسانی 

كوردستان رێگە لەم دیاردەیە بگرن". 
ســەهەند كەمــال كە لــە بــواری مێدیایی دژ 
بــە توندوتیژی كار دەكات، بــە )رووداو(ی گوت 
"بابەتی توندوتیژیی خێزانی شتێكە لەنێو خێزانە 
كوردەكانــی ســوێدیش هەیــە و هەرجــارەی بە 

شێوەیەك دەردەكەوێت".
ســەهەند بە دووری نازانێ ئــەو توندوتیژییە 
خێزانییەی لە نێو كــورد هەیە لە دەرەوە، پەرە 
بستێنێ بۆ تیرۆر. سەهەند باسی كەیسێك دەكات 
و دەڵێــت "یەكێك لــەو كوردانەی دانیشــتووی 
ســوێد كە چووبووە نێو داعش، قوربانی دەستی 

توندوتیژیی خێزانی بوو".
 ســەهەند دەڵێت زۆر لەوانەی بە ئەنجامدانی 
توندوتیــژی تاوانبــارن ئێســتا لــە كوردســتان 
دەســووڕێنەوە. ئەو نموونە بە بكوژی سەرەكیی 
مــاری باریــن دەهێنێتەوە كە باوكــی بوو "دوای 
ئەوەی چوار ساڵ لەمەوبەر كچەكەی خۆی كوشت، 
بۆ مووسڵ هەڵات، دوای داگیركردنی مووسڵیش 
لەلایەن داعش، ئێستا وەك ئاوارەیەك لە هەرێمی 

كوردستانە و بە ئازادی دەسووڕێتەوە".

هێنانەوەی زۆرەملێی ژنانی تاراوگەنشین بۆ 
كوردستان پەرە دەستێنێ

500 كەیسی توندوتیژی تۆماركراون

بەپێــی راپۆرتێكی رێكخراوی )GAPF(ی ســوێدی لە ماوەی ســاڵانی 1999 تا 2015 
نزیكەی 500 كەیســی توندوتیژیی خێزانی لە نێو رەوەندی كوردی لە ســوێد هەبووە. 
لەوانەش: هێنانەوەی كچ بۆ كوردســتان و هێشــتنەوەیان بەزۆرەملێ، كوشتنی كچان 
دوای بردنەوەیان بۆ كوردســتان. خۆحەشــاردانی بكوژانی ژنان لە كوردستان، رفاندن 
و شاردنەوەی منداڵ و بەزۆر بەشــوودانیان. ئەمە جیا لەوەی لەماوەی تەنیا دوو ساڵی 
رابردوودا هەشــت حاڵەتی دادگاییكردنی كورد لە سێ وڵاتی ئەوروپی لەسەر تیرۆر 

هەبووە. 

بەڕێوەبەرانی گرووپی كچانی گەنجی كورد لە تۆڕی كۆمەڵایەتیی فەیسبووك ژنێکی رفێندراویان لە کوردستانەوە گەڕاندەوە سوێد

5000 كۆچبەر لە دەریای ناوەڕاستدا خنكاون
رووداو - هەولێر 

بەپێی ئاژانسەكانی تایبەت بە كاروباری كۆچبەرانی سەر بە نەتەوە یەكگرتووەكان لە سەرەتای ساڵی 2016ـەوە تاوەكو ئێستا، 7 هەزار و 274 
كۆچبەر گیانیان لەدەستداوە. رێكخراوی نێودەوڵەتی كۆچبەران و كۆمسیۆنی باڵای پەنابەرانیش رایانگەیاند، لەم ژمارەیە نزیكەی 5 هەزار كەسیان لە 

دەریای ناوەڕاست گیانیان لەدەستداوە. ساڵی رابردوو زیاتر لە ملیۆنێك كەس رێگەی كۆچكردنیان گرتەبەر، 3771 كۆچبەریان لە دەریای ناوەڕاست گیانیان 
لە دەستدا، بەڵام ئەمساڵ كۆی گشتیی ژمارەی كۆچبەران كەمترەو، ژمارەی قوربانیان زیاتر بووە بە جۆرێك لە 330 هەزار كۆچبەر، 5000یان مردوون. 

لە 10 ساڵی رابردوودا

ئامینە کاکە باوە لە کاتی وەرگرتنی خەڵاتی "سوێدیی ساڵ" کە لەلایەن گۆڤاری فۆکۆس پێیبەخشرا

هونەری

رووداو: ئەو تاجەی بەناوی شــاجوانی 
ئێران خرایە ســەرت، لە جیهاندا ئیعترافی 

پێدەكرێ؟
بێگومــان  بەیتووشــی:  ســۆنیا 
بەشــێوازێكی فەرمــی لــە هەمــوو جیهان 
دەتوانــم  مــن  لێدەكرێــت،  پێشــوازی 
بەشــێوەیەكی فەرمی و بەناوی شاجوانی 
ئێرانەوە بەشداری لە كێبڕكێی هەڵبژاردنی 
 "miss universe " شــاجوانی جیهــان و
بكەم كە شێنێ ئاكۆ شاجوانی كوردستان 
نەیتوانــی بەشــداریی تێدا بــكات، چونكە 
گوتیان كوردســتان دەوڵــەت نییە تاوەكو 
بەشــداری بــكات، بــەڵام مــن بــێ هیــچ 
كێشــەیەك بەشــداری لەم مەراســیمانە و 

دەیان مەراسیمی دیكەدا دەكەم.
رووداو: بــەڵام هەندێك لە ئێرانییەكان 
دەڵێن ئەو تاجەی خراوەتە سەرت فەرمی 
نییە، چونكە لە ئێران شتێك نییە بە ناوی 

هەڵبژاردنی شاجوان؟
ســۆنیا بەیتووشــی: هیــچ گومانێك لە 
راســتی و دروســتیی هەڵبژاردنی من وەك 
شــاجوانی ئێران نییە. راســتە حكومەتی 
بــەو جــۆرە مەراســیمانە  رێگــە  ئێــران 
نادات، بــەڵام كۆمپانیایەكی تایبەت هەیە 
كــە بۆ ســاڵی چوارەمــە ئەم مەراســیمە 
بەشــێوەیەكی تایبــەت و نێودەوڵەتیانــە 
ســازدەكات. پێشــتریش كچە كوردێك بە 
ناوی شــادی عوســمان، وەك شــاجوانی 
ئێــران بــۆ ســاڵی 2014 هەڵبژێردرابوو، 
 miss grand" بەشداریشی لە مەراسیمی
international" كــرد، بــێ ئــەوەی هیچ 
كێشــەیەكی هەبێت، هەمــوو ئێرانییەكان 
دەبینــن  خۆیــان  شــاجوانی  وەك  مــن 
و بــە فەرمیــی دەزانــن، چونكــە ئەمــە 
كۆمپانیایەكە وەك بابیلۆن كە مەراســیمی 
شاجوانی كوردستانی لە هەولێر سازكرد.

رووداو: پڕۆژە و پلانەكانی سۆنیا وەك 
شاجوانی ئێران چییە؟

سۆنیا بەیتووشــی: پڕۆژەكانم زیاتر لە 
بواری خێرخــوازی و هاوكاریی ئافرەتانە. 

یەكەمین كاریشــم دەســتی ئەو ئافرەتانە 
ئاواتــی  دەگــرم كــە حــەز و خولیــا و 
جیاجیایــان لــە ژیاندا هەیــە، هاوكارییان 
دەكەم بۆ ئەوەی خەونەكانیان بهێننە دی، 
لەگەڵ ئەوەشــدا پڕۆژەم بۆ كوردستانیش 
 zapiyoung هەیــە، لەگــەڵ رێكخــراوی
دەســتی  و  دەدەم  ئــاوارەكان  یارمەتــی 
یارمەتیش بۆ منداڵانی بێسەرپەرشت درێژ 
دەكەین، بێگومان بنەماڵەی شــەهیدانیش 
لەبیــر ناكەیــن و پڕۆژەمان بــۆ ئەوانیش 

هەیە.
رووداو: بەشــداری لــە مەراســیمەكانی 

شاجوان لە جیهاندا دەكەی؟

سۆنیا بەیتووشی: بەڵێ وەك نوێنەری 
ئێران بەشداری لە زۆر مەراسیمدا دەكەم. 
 Miss" سەرەتاش بەشداری لە هەڵبژاردنی
دەكــەم   "Grand International 2017
كــە لە ڤێتنام بەڕێوەدەچێ، هیوادارم لەم 
بەدەستبێنم،  ســەركەوتن  مەراسیمەشــدا 
 miss Universe "هەروەها بەشــداری لە

2017 " دەكەم.
رووداو: لەو باوەڕەدایت هیچ ناسناوێكی 

جیهانی بەدەستبهێنی؟
سۆنیا بەیتووشی: لەو باوەڕەدام بتوانم 
لەو مەراسیمانەدا سەركەوتن بەدەستبێنم، 
بــەو كارانــەی تاوەكــو ئێســتا كردوومن 
هەســت دەكــەم دەتوانــم پلەیەكــی باش 
بۆ خۆم مســۆگەر بكەم. لەگەڵ ئەوەشــدا 
هاوكاری و پاڵپشتی زۆرم لەلایەن خەڵكی 
لێدەكرێــت،  ئێرانییــەكان  و  كوردســتان 
ئەمــەش هێز و گوڕوتینێكــی زیاتر بە من 

دەدات و لە سەركەوتن نزیكم دەكاتەوە.
 رووداو: لــە مەراســیمی هەڵبژاردنــی 
مەرجــی  گرانــد،  و  جیهــان  شــاجوانی 
ســەرەكی لەبەركردنی جلی سەر دەریایە، 
تــۆ وەك شــاجوانی ئێــران ئــەم مەرجە 

قەبوڵ دەكەی؟
ســۆنیا بەیتووشــی: بێگومــان، هــەر 
كەســێك بەشداری لەم مەراسیمەدا بكات، 
دەبێت پابەند بێت بەهەموو مەرجەكانەوە، 
منیــش دەبێت لەبەری بكەم، چونكە 125 
وڵات بەشــدار دەبن و كچەكانیان بە جلی 
ســەر دەریــاوە دەردەكــەون، مــن چــۆن 

دەتوانم ئەم یاسایە بگۆڕم.
رووداو: لــە ئێران هیچ كێشــەیەكت بۆ 

دروست نەبووە؟
 ســۆنیا بەیتووشــی: نەخێــر، تاوەكو 
ئێستا هیچ كێشەیەكم بۆ دروست نەبووە. 
هیــچ هەڵەیەكم نەكردووە تاوەكو كێشــەم 
بۆ دروست بكەن، لە ئێران ئەگەر تێكەڵی 
سیاسەت نەبیت و هونەر تێكەڵی سیاسەت 
نەكەیــت، هیــچ كێشــەیەكت بۆ دروســت 
ناكــەن. دواتریش مەراســیمی هەڵبژاردنی 

شاجوان لە تاران بەڕێوەچوو، بەڵام تەنیا 
ئافرەت ئامادەی بوون.

رووداو: میدیاكانی ئێران چۆن باســیان 
لەتۆ كردووە؟

ئاشــكرایە  وەك  بەیتووشــی:  ســۆنیا 
لــە رۆژنامەكانــی ئێــران وێنــەی ئافرەت 
بەبــێ حیجــاب بڵاوناكرێتەوە، بــەڵام زۆر 
ئێرانــی  هونەرمەنــدی  و  رۆژنامەنــووس 
دەستخۆشــییان لێكــردووم و لــە رێگەی 
سۆشــیال میدیاوە قسەی خۆیان كردووە، 
بەڵام بەشــێوەیەكی فەرمــی لە میدیاكانی 

ناو ئێران باس نەكراوە.
رووداو: جگــە لــە وەرگرتنــی نازناوی 
شــاجوانی ئێران لــە رووی مادییەوە هیچ 

هاوكارییەك دەكرێی؟
ســۆنیا بەیتووشــی: بەڵێ، كۆمپانیای 
"میــس ایــران" خــۆی خەرجــی هەمــوو 
كارەكانم لە ئەســتۆ دەگرێت. هەروەها بۆ 
بەشداریكردنم لە شاجوانی گراند و هەموو 
مەراســیمەكانی دیكــە بودجەیەكــی بــۆ 
ماوەی یەك ساڵ بۆ دابین كردووم. لەگەڵ 
ئەوەشــدا وەك هەموو وڵاتەكانی دیكە بڕە 
پارەیــەك وەك شــاجوانی ئێــران بــە من 
دراوە. هــاوكات پــارەی كاری خێرخوازی 
بــۆ یارمەتیدانی رێكخراوەكانــی ئێران كە 
مانگانە دەدرێت، خراوەتە ســەر حیســابە 
بانكییەكــەم، بــۆ ئەوەی بۆ مــاوەی یەك 

ساڵ پێشكەشیان بكەم.

سۆنیا بەیتووشی كێیە :
ســاڵی 1991 لە رۆژهەڵاتی كوردســتان لەدایك بووە، بەڵام هەر زوو لەگەڵ 
بنەماڵەكەیــان دەچنە تــاران و لەوێ نیشــتەجێ دەبن، بەشــی ئەندازیاریی 
كۆمپیوتەری لــە زانكۆی ئازادی تاران تەواو كردووە. هــەر لە منداڵییەوە حەز و 
خولیای لە بواری مۆدە و دیزاینی و نمایشی جلوبەرگ بووە. جگە لە ئەندازیاری 
كۆمپیوتەر. هونەری دیزاین و فاشــیۆنی بە شێوەیەكی ئەكادیمی خوێندووە. 

تاوەكو ئێستا چەندین كۆلێكشنی جیاوازی جلوبەرگی خستووەتە بازاڕەوە.

و  دیزاینــەر  كچــە  بەیتووشــی،  ســۆنیا 
نمایشــكاری كوردی رۆژهەڵاتی كوردستان، لە 
مەراســیمێكی تایبەتدا لە تاران تاجی شاجوانی 
ئێرانی بۆ ســاڵی 2016 خرایە سەر. بەشێك لە 
خەڵكی ئێران دەڵێن ئێران شــاجوانی نییە و ئەو 
مەراســیمە فەرمی نەبــووە، بەڵام ســۆنیا لە 
چۆنیەتی  )رووداو(  لەگەڵ  هەڤپەیڤینێكدا 
بەڕێوەچوونــی ئــەم مەراســیمە 

روون دەكاتەوە.

هیوا سەڵاح
رووداو- هەولێر

سۆنیا بەیتووشی، شاجوانی ئێران بۆ )رووداو(:

پڕۆژەم بۆ هەرێمی 
كوردستانیش هەیە

لە ئێران ئەگەر تێكەڵی 
سیاسەت نەبی

كێشەت بۆ دروست ناكەن

بەناوی ئێرانەوە بەشداری 
لە كێبڕكێی شاجوانی جیهاندا دەكەم

كوردستان سەری ساڵ بە گۆرانیبێژانی 
عەرەب گەرم دەكات

ئامادەم بە جلی 
سەر دەریاوە دەربكەوم

پشتیوان جەمال
رووداو - سلێمانی

هــۆڵ و هوتێلەكانــی كوردســتان، ئاهەنگــی 
سەری ساڵ بە گۆرانیبێژانی عەرەب گەرم دەكەن. 
بەڕێوەبەر و سەرپەرشتیارانی هۆڵ و هوتێلەكانیش 
هۆكارەكــەی بۆ ئــەوە دەگەڕێننەوە كە خەڵكێكی 
زۆرتر لە ئاهەنگی گۆرانیبێژانی عەرەب بەشــداری 
دەكــەن و نرخی ئاهەنگی هونەرمەندانی عەرەب لە 

كورد هەرزانترە. 
كەمتــر لە هەفتەیەكی ماوە بۆ ســەری ســاڵ، 
هەر لە ئێســتاوە هۆڵ و هوتێلەكان لە كوردستان، 
شەقامەكانیان پڕ كردووە لە ریكلام بۆ ئاهەنگەكانی 
سەری ساڵ، لە پۆستەری زۆربەی رێكلامەكانیشدا 

ژمارەیەك گۆرانیبێژی عەرەب دەبینرێن.

رۆلا سەعد لە سلێمانی

هونەرمەنــی لوبنانی رۆلا ســەعد بۆ یەكەمجار 
بەشــداری ئاهەنگــی ســاڵی نــوێ لــە هوتێلێكی 
گەشــتیاریی ســلێمانی دەكات، لەو هوتێلە قاسم 

هەورامی گۆرانیبێژیش بەشدارە. 

توانا محەممەد، بەڕێوەبەری گشتی ئەو هوتێلە 
بــە )رووداو(ی راگەیاند، بانگهێشــتكردنی رۆلا بۆ 
ئەوە دەگەڕێتەوە هەرێمی كوردســتان عەرەبیشی 
تێدا نیشتەجێن. هەروەها دەڵێت "لە نەورۆزی ساڵی 
رابردوو سێ گۆرانیبێژی كوردمان بانگهێشت كرد، 
بــەڵام خەڵكێكی كەم بلیتیان كــڕی، لەبەرئەوەی 
كــورد گۆرانیبێژی كوردیــان زۆر بینیوە، بەڵام بۆ 
گۆرانیبێژێكــی عەرەب كە یەكەمجارە بێت، خەڵك 
زۆرتر دێن و بەلایانەوە ئاساییە پارەیەكی زۆرتریش 
بدەن". سەبارەت بە نرخی بلیتەكانیش، توانا گوتی 
"بلیتەكان بەشێوەی VIPیە، سێ جۆرە 200 دۆلار، 

150 دۆلار و 100 دۆلار".
هەمان هوتێل بۆ جەژنی سەری ساڵی 2016یش 
یوســفیان  هەیســەم  بەنێوبانــگ  هونەرمەنــدی 
بانگهێشــت كرد، توانا گوتی "ئەمساڵیش لەلایەن 
خەڵكانــی كورد و عەرەبەوە بلیــت كڕدراوە، بەڵام 

ئامادەبوونی میوان وەك ساڵی رابردوو نابێت".
سەناریا عوسمان، بەڕێوەبەری بەشی فرۆشتن لە 
هوتێلێكی گەشتیاریی شاری هەولێر بە )رووداو(ی 
راگەیاند، بۆ شــەوی سەری ساڵ گۆرانیبێژ عەممار 
كۆفــی داوەت كرلــوە، چونكــە بە هــەردوو زمانی 
كــوردی و عەرەبــی گۆرانی دەڵێت. ســەبارەت بە 

هێنانــی هونەرمەندی عەرەب بــۆ گێڕانی ئاهەنگ، 
سەناریا گوتی "زۆر ئاساییە و شتێكی زۆر باشیشە، 
چونكە بەو هۆیەوە دەتوانین سەرنجی گەشتیارانی 
شــارەكانی عێراق رابكێشــین بۆ ئەوەی سەردانی 

هەرێمی كوردستان بكەن".

گۆرانیبێژی كورد گرانن

دانــا ســلێمان لە بەشــی كارگێــڕی هوتێلێكی 
ســلێمانی بە )رووداو(ی گوت ئەوان لە سێ هۆڵی 
هوتێلەكەیانــدا ئاهەنــگ دەگێڕن، لــە یەكێكیاندا 
گۆرانیبێژان میدیا حســێن و پەیوەند جاف گۆرانی 
دەڵێــن. لە هۆڵی دووەمیان گۆرانیبێژێكی عەرەبی 
شاری بەغدایە بەناوی كەڕاڕ كە پێشتر لە بەرنامەی 
عەرەب ئایدڵ بەشــدار بووە. لە هۆڵەكەی دیكەش 
دوو گۆرانیبێــژی باشــوور و باكووری كوردســتان 

ئاهەنگ دەگێڕن.
دانــا هــۆكاری هێنانــی گۆرانیبێژانــی عەرەب 
رووندەكاتــەوە و دەڵێــت "هێنانــی گۆرانیبێژانــی 
عــەرەب لەبەرئەوەیــە زۆرجــار گۆرانیبێــژی كورد 
داوای پارەیەكــی زۆر دەكەن، ئێمەش ناتوانین ئەو 

پارەیەیان بۆ دابین بكەین".
ئەحمەد عومەر، ئەمســاڵ بۆ یەكەمجار ئەركی 
بەڕێوەبردنی ئاهەنگی ساڵی نوێ لە هۆڵێكی شاری 
ســلێمانی لە ئەســتۆ دەگرێ، بۆ ئەو مەبەستەش 
هونەرمەندی عێراقی سەعدون جابری لە ئەمەریكاوە 
بانگهێشــت كــردووە. ئەحمــەد گوتی "ســەعدون 
هاوڕێی دێرینمە و خۆی حەزی كرد بێتە كوردستان، 

هاتنەكەشی وەكو بازرگانی نییە".
ئەحمــەد پێی باش بــووە گۆرانیبێژی كوردیش 
بانگهێشــت بكات، بەڵام دەڵــێ "گۆرانیبێژی كورد 
داوای پارەیەكــی زۆر دەكــەن، هەیانــە دەڵــێ بۆ 
ســێ  ئەگــەر  دەوێــت،  دۆلارم  كاژێرێــك 2000 
گۆرانیبێژیش بانگهێشت بكەین دەكاتە شەش هەزار 

دۆلار".

بەختیار ساڵح دەبێتە سەرپەرشتیار

گۆرانیبێــژ بەختیــار ســاڵح ئەمســاڵ ئەركــی 
بەڕێوەبردنی ئاهەنگی لە هوتێلێكی گەشــتیاری لە 
سلێمانی لەئەســتۆ گرتووە و چەند گۆرانیبێژێكی 

كــوردی بانگ كــردووە. ئەو گوتی "دوو ســاڵە لە 
كوردســتانم، بەهــۆی نەبوونــی بەرهەمــی نوێوە 
نەچوومەوە ئەوروپا، ئەمســاڵ خۆم سەرپەرشتی 
ئاهەنگ دەكەم". بەختیار پێی ئاساییە گۆرانیبێژانی 
عەرەب لە كوردستان ئاهەنگ بكەن، بەڵام دەڵێت 
"وەكو خۆم زیاتر پێم باش بوو گۆرانیبێژەكانی لای 

خۆم كورد بن".

وەیسی پەشیمان بووەوە

هەندێــك لە گۆرانیبێژانی كــورد بۆ ئاهەنگی 
ســەری ســاڵ روو لە وڵاتانی ئەوروپا دەكەن و 

ئاهەنگ بۆ رەوەندی كوردی دەكەن.
گۆرانیبێژ عەزیز وەیســی لە پێنج ئاهەنگ 
لە دەرەوەی وڵات بانگهێشــت كرابوو، بەڵام 
لە دوا ساتدا و بەهۆی كەمكردنەوەی نرخی 
ئاهەنگەكانی پەشیمان بووەتەوە. وەیسی 
گوتی "بڕیار بوو بۆ هەر ئاهەنگێك 8000 
دۆلارم بدەنــێ، بەڵام ئەو لایەنەی وەكو 
سپۆنســەر ئەركــی دابینكردنی ڤیزای 
لە ئەســتۆ گرتبــوو، دەیگوت دەبێت 
نیــوەی پارەكە بە ئێمە بدەیت، بۆیە 

پەشیمان بوومەوە".
مانــگ  ســێ  گوتــی  وەیســی 
لەمەوبەر لە باشــووری كوردستان، 
پەیوەندی پێوە كراوە بۆ بەشــداریی 

لە ئاهەنگ، بەڵام لەبەرئەوەی پارەكەی 
كــەم بــووە، رەتیكردووەتــەوە "بــۆ ئەو 

ئاهەنگانــە لەبەرئەوەی بازرگانین پارەیەكی 
باشــم دەوێت، چونكــە بەرامبەریش ســوودی 

لێوەردەگرێت".
 گۆرانیبێــژ خەلیل مەولانایی ئەمســاڵیش بۆ 
ســێیەمجار لــە دانیمارك و نەرویــج و فینلەندا و 
سوید بەشداری ئاهەنگەكان دەكات، بەڵام ئامادە 
نەبوو ئەو بڕە پارەیەی وەریدەگرێت ئاشكرا بكات.
ئاســۆ دیجەی خاوەنی كۆمپانیای دیجەی، 10 
ساڵە لە دەرەوە ئاهەنگ دەگێڕێت، بەڵام ئەمساڵ 
پشــوو دەدات، ئاســۆ گوتــی "بەهۆی لێشــاوی 
كۆچبەرانەوە، وڵاتانی ئەوروپا ڤیزایان زۆر قورس 
كردووە، ئەوەش هۆكارێكی كەمبوونەوەی هاتنی 

هونەرمەندانە".

بەڕێوەبەری گشتیی هۆتێلێك: خەڵكی كوردستان 
بۆ گۆرانیبێژی عەرەب پارەی زیاتر دەدەن

سەرپەرشتیاری هۆڵێك: لەبەر گرانیی نرخیان، 
گۆرانیبێژی كورد بانگ ناكەین

عەزیز وەیسی:
 بۆ ئاهەنگی بازرگانی، پارەی باشم دەوێت

پشتیوان جەمال / رووداو- سلێمانی
تیپی ئۆركێسترای هەنگاری، موزیكی سروودەكانی ئەی رەقیب و مەشخەڵان بەشێوازێكی نوێ دەژەنن و وەكو دیارییەك پێشكەشی پێشمەرگە و كوردستانی 

دەكەن. موزیسیان ئەنوەر قەرەداخی بە )رووداو(ی راگەیاند، ماوەیەك لەمەوبەر لەڕێگەی هاوڕێیەكییەوە پەیوەندی بە ئۆركێسترای هەنگاری بەنێوی تیپی زۆگڵۆی 
سەنت ئیشتیبان فوول هارمۆنی بە رابەرایەتی زامبۆریسكی كاڵمان كردووە بۆ نوێكردنەوەی سروودەكانی ئەی رەقیب و مەشخەڵان.

قەرەداخی گوتی "دوای سەردانم بۆ ئەو وڵاتە، بەرهەمەكانم تازە كردووەتەوە، بەڵام ئەوەی جێی سەرنجم بوو، لە بەرامبەر ئەركی ژەندنی موزیك و تۆماركردنەوەی 
دوو بەرهەمەكەدا هیچ بڕە پارەیەكیان وەرنەگرت و گوتیان دیاریی ئێمەیە بۆ هەرێمی كوردستان و پێشمەرگە".

هەنگاریا ئەی رەقیب نوێ دەكاتەوە

كچە خوێندكارێك، خۆی دەخنكێنێژنان
رووداو - كەركووك

رائید ئاســۆ عومەر، ئەفســەر لە هێزەكانی ئاسایشــی كەركووك بە )رووداو(ی راگەیاند، شەوی 2016/12/22 لە‌ حاڵەتێكی خۆكوشتن ئاگادار 
كراونەتەوە و دەركەوتووە كچە خوێندكارێكی زانكۆ بەنێوی )ئ، ز، غ( تەمەن 19 ساڵ، بە پەت خۆی هەڵواسیوە و خۆی خنكاندووە. ناوبراو گوتی 
"لێكۆڵینەوەمان دەســت پێكردووە و هێشــتا روننەبووەتەوە هۆكاری خۆكوشتنەكەی چییە و كەسوكارەكەشی گوتویانە هیچ كێشەكەیان نەبووە و 
نازانن بۆچی خۆی خنكاندووە"، هەروەها گوتی "ئەو كچە وێنەی ساتی خۆكوشتنەكەی بە مۆبایل تۆماركردووە،‌ بۆ ئەوەی كەسوكارەكەی تۆمەتبار 

نەكرێن".

پیاوێك كچەكەی خۆی دەكوژێت
پشتیوان جەمال

رووداو - كەركووك

ژاڵە لــە مێردی یەكەمی جیابووەوە، ویســتی 
ژیانێكی تازە هەڵبژێرێ و دووبارە شــوو بكاتەوە، 
بەڵام شێوازی شووكردنەكەی بە دڵی باوكی نەبوو، 

ئەوەش بووە هۆی كوشتنی.
ئەم رووداوە پاشنیوەڕۆی رۆژی 2016/12/16 
لــە گەڕەكی رەحیماوای شــاری كەركووك روویدا. 
ئافرەتێكی تەمەن 28 ساڵ، بەناوی )ژاڵە.س( بە 
دەســتی باوكی كــوژرا. دوای رووداوەكەش باوكی 
ژاڵە خۆی رادەستی هێزە ئەمنییەكان كرد و بەپێی 

ماددە 406 لە یاسای سزادانی عێراق بەند كرا.
عەقیــد عەبدوڵــا مەجید، بەرپرســی بنكەی 
ئاسایشی پارتی لە گەڕەكی رەحیماوا بە )رووداو(
ی راگەیاند "ئەو پیاوە لە لێكۆڵینەوەی سەرەتاییدا 
دانــی بــەوەدا ناوە كــە بە چەكی كڵاشــینكۆف 
كچەكەی كوشتووە و هۆكارەكەشی ئەوە بووە بێ 

رەزامەندی ئەو، شووی كردووە".
بەپێی قسەكانی باوكی ژاڵە كە لە لێكۆڵینەوەدا 
كردوونــی، هاوژینــی كچەكــەی، چەنــد جارێــك 
هاتووەتــە خوازبێنــی كچەكەی، بــەڵام ئەو رازی 
نەبووە كچەكەی شوو بەو پیاوە بكات، دواتر بەبێ 
رەزامەندی ئەو شووی پێكردووە و لە شاری هەولێر 

نیشتەجێ بوون.
بەرپرســەكەی ئاســایش گوتــی "ئــەو كچــە 
پەیوەندی لەگەڵ باوكی پچڕابوو، ئەو رۆژە لەگەڵ 
ماڵــە خەزوورانی چووە بۆ ماڵی باوكی بۆ ئەوەی 

پەیوەندییەكەیان ئاســایی بكەنــەوە، بەڵام دوای 
ئەوەی چووەتە ماڵی باوكی و چەند قســەیەكیان 

كردووە، باوكی تووڕە بووە و كوشتوویەتی".
دوای رووداوەكە، باوكی كچەكە خۆی رادەستی 
پۆلیس كرد، هاوژینی ژاڵەش بە تۆمەتی كوشتنی 

ژنەكەی، سكاڵای لە دژی خەزووری تۆمار كرد.
بەپێــی ئــەو زانیارییانەی لە ســەرچاوەیەكی 
نزیك لە تاوانبارەكەوە دراونەتە )رووداو(، پێشتر 
)س( ئاوارەی ئێران بووە، لەوێ لەگەڵ ئافرەتێكی 
رۆژهەڵاتــی كوردســتان خێزانیــان پێكەوەناوە و 
دوو كچیان بووە، دوای ســاڵی 2003 گەڕاوەتەوە 
هەرێمی كوردســتان و لە هەولێر نیشتەجێ بوون 
و پاشان گەڕاونەتەوە كەركووك. كچێكیان دەمێكە 
شــووی كردووە و لە ئەوروپایە، ژاڵەش لە هەولێر 
كۆلێژی دەرمانسازی تەواو كردووە و هەر لە هەولێر 

شووی كردووە، بەڵام دواتر جیابووەتەوە. 
بە گوتەی ئەو سەرچاوەیە، ماڵی )س( دووبارە 
گەڕاونەتــەوە هەولێر و ماوەیەك لە هەولێر ژیاون، 
دیســان جارێكی دیكــە گەڕاونەتــەوە كەركووك. 
ئەو ســەرچاوەیە گوتی "دیارە لــەو ماوەیەدا ژاڵە 
پەیوەنــدی خۆشەویســتی لەگــەڵ ئەو كەســەدا 
دروســت كــردووە، چونكــە ئەویش یاریــدەدەری 
پزیشــكە. چەند جارێكیش داوای ژاڵەی لە باوكی 
كردبوو، بەڵام باوكی رازی نەبوو، چونكە پیاوەكە 

ژنێكی دیكەی هەبوو".
بە قســەی سەرچاوەكە، بۆ ئەوەی كچەكەی و 
ئەو كەسە لێك دووربخاتەوە، باوكی ژاڵە ئەمساڵ 
كچەكــەی و دایكــی ناردووەتــەوە بــۆ رۆژهەڵاتی 

كوردســتان. ئەو ســەرچاوەیە گوتی "دیارە ژاڵە 
لەوێش هەر پەیوەندی لەگەڵ ئەو پیاوەدا هەبووە، 
بۆیە بە نهێنی گەڕاوەتەوە هەولێر، بە نامە دایكی 
ئاگادار كردووەتەوە كە شــووی كردووە، دایكیشی 
بــە باوكی گوتبوو. ژاڵە لــە هەولێر پەیوەندی بە 
ئامۆزایەكییــەوە كردووە كە هاوســەرگیری لەگەڵ 
ئەو پیاوەدا كردووە و دەیەوێت بەڵگەنامەكانی بۆ 
بنێرن، باوكیشی بە دوو برازایدا بەڵگەنامەكانی بۆ 
ناردووە، بەڵام داوای كردبوو كە جارێكی دیكە ژاڵە 

پەیوەندیی پێوە نەكاتەوە".
رۆژی رووداوەكە، )س.م( بە تەنیا لە ماڵ بووە 
و ژنەكەی هەر لە رۆژهەڵات بووە. دراوســێیەكیان 
كــە بە قســەكانیدا دیار بــوو زۆر بــەداخ بوو بۆ 
كوژرانــی ژاڵە، گوتی "تەنیا گوناهی ژاڵە ئەوەبوو 
كە بەبێ رەزامەندی باوكی شووی كردبوو، ئەگینا 

هیچ كێشەی نەبوو".
بــە گوتــەی ســەرچاوەكە، ئــەو رۆژە ژاڵە 
لەگــەڵ هاوژینەكــەی و هــەوێ و خەســووی 
ســەردانی ماڵــی باوكی خۆی كــردووە، بەڵام 
ئەوان پێشــتر باوكــی ژاڵەیان لە ســەردانەكە 
ئــاگادار نەكردووەتــەوە، ئەویــش زۆری پــێ 

ناخۆش بووە كە سەردانیان كردووە.
ئــەو ســەرچاوەیە گوتــی "باوكی لەســەر ئەو 
ســەردانە لەگەڵ ژاڵە و ماڵــە خەزوورانی بووەتە 
دەمەقاڵێیــان و بەو هۆیەوە دەســتڕێژی گوللەی 
كــردووە و گوللە بــەر ژاڵە كەوتــووە، ئەگینا بە 
ئەنقەست نەیكوشتووە، بەڵام لە كاتی قسەكردندا 

گریاوە و پەشیمان بووە".

  

لەسەر ئەوەی بە رەزامەندیی ئەو شووی نەكردووە

رووداو - هەڵەبجەی شەهید

شــیلان پێــش ئــەوەی گیانــی دەربچــێ، 
و  دایــك  بەهــۆی جیابوونــەوەی  گوتبــووی 
باوكــی لە یەكــدی، لە ژیان بێــزار بووە، بۆیە 
خۆی ســووتاند، بەڵام دراوسێیەكیان دەڵێت، 
خۆسووتاندنی شیلان پەیوەندی بە خۆكوشتنی 

خۆشەویستەكەیەوە هەبوو.
رۆژی 2016/12/16 كچێكی تەمەن 15 ساڵ 
بەناوی )شــیلان.ح( كە دانیشتووی ناحیەیەكی 
سەر بە پارێزگای هەڵەبجەیە، لە ماڵی خۆیاندا 
نەوتــی بەخۆیدا كــرد و خۆی ســووتاند. دوای 
گەیاندنــی بــۆ نەخۆشــخانەی ئیمێرجنســیی 
ســلێمانی، بەهۆی زۆریی رێژەی سووتانەكەی، 

گیانی دەرچوو.
گوتەبێــژی  عوســمان،  بــارزان  رائیــد 
بەڕێوەبەرایەتی پۆلیسی پارێزگای هەڵەبجە بە 
)رووداو(ی راگەیانــد، پــەڕاوی لێكۆڵینەوەیان 
بــۆ رووداوەكە كردووەتەوە، كچەكە بەر لەوەی 
بمرێ گوتوویەتی بەهۆی جیابوونەوەی دایك و 
باوكــی لە یەكتری، لە ژیان بێــزار بووە، بۆیە 

خۆی سووتاندووە.
خزمێكــی نزیكی شــیلان باســی كێشــەی 
ئــەو كچــە دەكات كە بە گوتەی ئــەو، تەمەنی 
حــەوت مانگ بــووە كاتێك كێشــە كەوتووەتە 
نێــو خێزانەكــەی. خزمەكەیــان كە نەیویســت 
ناوی بڵاوبكرێتەوە بە )رووداو(ی گوت "شــیلان 
تەمەنــی حەوت مانگ بووە كــە دایك و باوكی 
لــە یەكدی جیابوونەتەوە. باوكی ژنێكی دیكەی 

هێناوە و دایكیشــی شووی كردووەتەوە. شیلان 
لــەلای نەنكی )دایكــی دایكی( گــەورە بووە و 
برایەكیشی لەلای باپیری )باوكی باوكی( بووە". 
هــەر بەپێــی زانیارییەكان، كاتێك شــیلان 
تەمەنــی بووەتــە 12 ســاڵ، نەنكی مــردووە، 
ماڵــی باپیری، شــیلانیان لە بــاوەش گرتووە، 
بەڵام پەیوەندی لەگــەڵ دایكی هەر هەبووە كە 
لە هەڵەبجەی شــەهید دانیشتووە، بەڵام كەمتر 

هاتۆچۆی باوكی كردووە.
خزمەكەی شــیلان گوتی "نزیكەی ســاڵێك 
لەمەوبــەر دایكــی شــیلان داوای لــە كچەكەی 
كــردووە پێكــەوە بژیــن، بــەڵام شــیلان لەبەر 
خوێندنەكەی نەیتوانیوە بچێتە لای دایكی، بۆیە 
دایكی ماڵی گواســتووەتەوە ئەو شــوێنەی كە 

شیلان لێی دەژیا".
شــیلان،  خۆســووتاندنی  بــە  ســەبارەت 
خزمەكەیان گوتی "ئەو رۆژە دایكی لە هەڵەبجە 
بووە، منداڵەكانی دیكەشیان لە دەرەوە بوون. 
شــیلان بــە تەنیا لــە ماڵــەوە بــووە، كاتێك 
منداڵەكان ویســتوویانە بڕۆنــەوە ژوورەوە، لە 
دەرگایان داوە، بەڵام شــیلان نەیكردووەتەوە، 
پاشــان هانایــان بۆ دراوســێكانیان بــردووە و 
ئەوانیــش دوای ئاگاداركردنــەوەی دەزگایەكی 
ئەمنی كە بارەگای لە نزیك ماڵیانە، چوونەتە 
ژوورەوە، بەڵام دووكەڵ لەنێو ماڵەكەدا هەبووە 

و ئەو كچەیان بە سووتاوی دۆزیوەتەوە".
ســێ رۆژ پێــش خۆســووتاندنی شــیلان، 
گەنجێكــی تەمەن 19 ســاڵ كە ماڵی لە نزیك 
ماڵی ئەوان بووە، خۆی كوشــت. بۆیە ئێســتا 

دەنگۆیەك بڵاوبووەتەوە كە شیلان و ئەو كوڕە 
پەیوەندییــان هەبــووە، خۆسووتاندنەكەشــی 
پەیوەندی بە خۆكوشتنی كوڕەكەوە هەبووە. 

دراوسێیەكی ماڵی شیلان كە نەیویست ناوی 
بڵاوبكرێتەوە، بە )رووداو(ی گوت "ئێستا لەنێو 
گەڕەكدا دەنگۆی ئەوە بڵاوە كە شــیلان و ئەو 
كوڕە پەیوەندییــان هەبووبێت، بەڵام نازانرێت 
كوڕەكــە چووەتــە خوازبێنی یان نــا". خزمە 
نزیكەكەیــان گوتی "ئێمەش ئــەو دەنگۆیەمان 

بیستووە، بەڵام نازانین راستە یان نا".
هەڵســەنگاندن  كۆمەڵایەتــی  توێژەرێكــی 
بــۆ هەردوو ئەو هــۆكارە دەكات كــە لەبارەی 
خۆكوشــتنی ئەو كچەوە باس دەكرێن. ئەڤین 
دەڵێــت  كۆمەڵایەتــی  توێــژەری  محەممــەد، 
"هەرچەنــدە كچەكە زۆر بچــووك بووە كاتێك 
دایــك و باوكی لە یەكدی جیابوونەتەوە، بەڵام 
بێگومــان كاریگەری ئــەو جیابوونەوەیەی هەر 
لەسەر ماوە، كاتێك پێگەیشتووە، پێی خۆش 
بــووە وەكو هاوڕێكانی دیكــەی، ئەویش لەلای 
دایك و باوكی بێت، بۆیە دەكرێ ئەوە هۆكاری 

خۆسووتاندنەكەی بێت".
سەبارەت بە دەنگۆی پەیوەندییەكەشی، 
گوتــی "پێدەچێ خۆكوشــتنی ئــەو گەنجە 
رەنگــە  هەبووبــێ،  لەســەری  كاریگــەری 
خۆشەویســتیش نەبووبن، تەنیا هەستێكی 
بۆی هەبووبێت، دوای خۆكوشتنی گەنجەكە 
لەو هەستەش بێهیوا بووە، هەمانكات رەنگە 
وەكو چاولێكەریش، ویســتبێتی لاسایی ئەو 

بكاتەوە".

كچێكی تەمەن 15 ساڵان 
خۆی دەسووتێنێ

پشتیوان جەمال
رووداو - سلێمانی

چارەســەركردنی  بەمەبەســتی  كــەژان 
كێشــەكەی، چەند جارێك لەگەڵ هاوژینەكەی 
بەرەنگاربوونــەوەی  نووســینگەی  ســەردانی 
توندوتیژیــی دژی ئافرەتــان دەكــەن، تەنیــا 
بەڵێننامەیــەك بە هاوژینەكەی پڕدەكەنەوە كە 
مامەڵەی لەگەڵیدا باش بــێ، بەڵام مێردەكەی 
نــەك پابەنــد نابێت بــە بەڵێننامەكــە، بەڵكو 
دیســان ئەشكەنجەی داوە و بێهۆشی كردووە و 

ماوەیەكیش بەندی كردووە.
كەژان نــاوی خوازراوی ژنێكی دانیشــتووی 
شاری ســلێمانییە. رۆژی 2016/12/7 لەلایەن 
ئەشــكەنجە  تونــدی  بــە  زۆر  مێردەكەیــەوە 
دەدرێ و بــۆ مــاوەی چوار رۆژ بەنــد دەكرێ، 
ئێســتا مێردەكەی بەپێی ماددەی 7 لە یاسای 
بەرەنگاربوونەوەی توندوتیژیی خێزانی لەلایەن 

پۆلیسەوە دەستگیر كراوە.
رائید هیوا كەریم، گوتەبێژی بەڕێوەبەرایەتی 
بەرەنگاربوونەوەی توندوتیژیــی دژی ئافرەتان 
لە سلێمانی بە )رووداو(ی راگەیاند، پێشتریش 
چەند جارێك بەهۆی كێشــەی خێزانییەوە ئەو 
ژن و مێردە ســەردانیان كــردوون، بەڵام ژنەكە 
ســكاڵای لــەدژی مێردەكەی تۆمــار نەكردووە 
و تەنیــا بەڵێننامــەی پێ پــڕ كردووەتەوە كە 

مامەڵەی باش بێت لەگەڵی.
رائید هیوا دەڵێــت، بەڵام ئەو پیاوە پابەند 
نەبووە بە بەڵێننامەكــەی، رۆژی 2016/12/7 
زۆر بــە تونــدی لە ژنەكــەی داوە، ســەرەڕای 

ئەوەی نەیبردووەتە نەخۆشــخانە، لە ژوورێكدا 
بەنــدی كردووە، هەر بەهــۆی مامەڵەی خراپی 
پیاوەكەوە، منداڵەكانــی نەیانوێراوە لای كەس 
باسی رووداوەكە بكەن، تا رۆژی 2016/12/11 
پیاوەكــە پەیوەنــدی بە كەســوكاری ژنەكەوە 
كــردووە و گوتوویەتــی، كــەژان لــە ماڵــەوە 
پێگەیشــتووە،  ئــازاری  و  هەڵخلیســكاوە 

كەسوكارەكەی بردوویانە بۆ نەخۆشخانە.
تیمەكانی بەڕێوەبەرایەتی بەرەنگاربوونەوەی 
توندوتیژیی دژی ژنان رۆژی 20ی ئەم مانگە لە 
نەخۆشخانە ژنەكەیان بینیوە. بە گوتەی رائید 
هیوا، ژنەكە ئازاری زۆری پێگەیشتووە و بێهۆش 
بووە، بۆیــە نەیانتوانیوە ئیفادەی وەربگرن كە 
مێردەكەی بۆچی و لەســەر چی بەو شــێوەیە 

ئەشكەنجەی داوە.
ئەو ژنە لە نەخۆشخانە راپۆرتی پزیشكیی بۆ 
كراوە. رائید هیوا لەبارەی ناوەڕۆكی راپۆرتەكە 

گوتی "بەپێی راپۆرتەكە ئەو ژنە زۆر بە توندی 
لێی دراوە. شــوێنی شــینبوونەوەی زۆریش بە 
جەســتەیەوە دیارە. پیاوەكە قەپی لە هەندێك 
شــوێنی جەســتەی ژنەكــە گرتووە كــە بەلای 

تیمەكەوە جێی سەرسوڕمان بووە".
پیــاوە  "ئــەو  گوتیشــی  هیــوا  رائیــد 
رەتیكردووەتەوە كە ئەشكەنجەی ژنەكەی دابێ 
و دەڵێت هەڵخلیسكاوە، بەڵام وا نییە و هەندێك 

شوێنی لەشی قەپی لێگیراوە".
ئەشكەنجەدانی ئەو ژنە لەلایەن مێردەكەیەوە 
بــە جۆرێك توند بــووە، گەیشــتووەتە ئەوەی 
نەشــتەرگەری دەرهێنانــی خوێنــی پیــس لە 
جەســتەی بكرێ. رائید هیوا گوتی "بەگوێرەی 
ئەو ئەشكەنجەیە بێ، پیاوەكە نیازی كوشتنی 
ژنەكەی بووە، خۆ ئەگەر ژنەكە مردبا، بێگومان 
پیاوەكــە رووداوەكــەی بــە جۆرێكــی دیكــە 

پەردەپۆش دەكرد".

لەژێر ئەشكەنجەی 
مێردەكەیدا بێ هۆش دەبێت

سزای توندوتیژی چییە؟

یاسای ژمارە )8(ی ســاڵی 2011 كە بە یاسای پاراستنی خێزان لە توندوتیژی لە 
هەرێمی كوردســتان ناسراوە، لە مادەی هەشت ســزای بۆ ئەو كەسانە داناوە كە 
توندوتیژی خێزانی دەكــەن. لە ماددەكەدا هاتووە: هەر كەســێك توندوتیژییەكی 
خێزانی ئەنجام بدات، بۆ ماوەیەك سزای بەندكردن دەیگرێتەوە كە لە شەش مانگ 
كەمتر نەبێت و لە ســێ ســاڵ زیاتر نەبێ. هەروەها بە بڕە پارەیەك غەرامە دەكرێ 
كــە لە یەك ملیۆن دینار كەمتر نەبێت و لــە پێنج ملیۆن دیناریش زیاتر نەبێ. یان بە 

یەكێك لەو دوو سزایە".

ژن و مێردێك دەكوژرێنكۆمەڵایەتی
رووداو - سۆران

نەقیب هاوار ئەرگوشی، گوتەبێژی پۆلیسی سۆران بە )رووداو(ی راگەیاند، ئێوارەی 2016/12/21، لەلایەن نەخۆشخانەی مێرگەسۆرەوە 
لە بوونی دوو تەرم ئاگادار كراونەتەوە، دوای ئەوەی تیمەكانیان گەیشــتوونەتە نەخۆشــخانە، دەركەوتووە تەرمەكان ژن و مێردێكێن. پیاوەكە 

تەمەنی 35 ساڵ بووە و ژنەكەش 31 ساڵە. لە گوندی كۆرانی سەر بە ناحیەی گۆڕەتوو كوژراون. ناوبراو گوتی "ئەو ژن و مێردە لە ماڵی خۆیاندا 
كوژراون، پیاوەكە بە گولـلەیەك و ژنەكەشی بە دوو گوللە كوژراوە". سەبارەت بە ئەنجامدەرانی تاوانەكەش. ئەرگووشی گوتی "تا ئێستا نازانرێت 

خۆیان كوشتووە یان كوژراون، لێكۆڵینەوە لە رووداوەكە بەردەوامە".

ژیلەمۆ عەبدولقادر

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

كچێـــك داوای كـــرد لـــە ماڵـــی داڵـــدەدان 
ـــەڵ  ـــەی لەگ ـــەوەی كێش ـــەر ئ ـــت لەب دابنرێ
نەیدەتوانـــی  هەبـــوو،  خێزانەكـــەی 

ــژی. ــان بـ لەگەڵیـ
ئەو كچە بەسەرهاتی خۆی گێڕایەوە و 
گوتی تەمەنی تەنیا چەند رۆژێك بووە كە 
دایكــی داویەتی بە ماڵی پووری، چونكە 
ماڵی پووری منداڵیان نەبووە. ئەو تاوەكو 
پووری لە ژیاندا بــووە نەیزانیوە منداڵی 
راســتەقینەی ئەو نییە. بە مردنی پووری 
ژیانی ســەراوژێر دەبێ. تەنیا دوو ســاڵ 
لەلای مێردی پــووری ماوەتەوە، دووبارە 
گەڕێندراوەتەوە لای خێزانی راستەقینەی 
خــۆی، بــەڵام ئــەو خێزانــە ژینگەیەكی 
نامــۆ بــووە بــۆ ئــەو. زۆر هەوڵــی داوە 
لەگــەڵ خێزانــە قەرەباڵغەكەیــدا خــۆی 
بگونجێنــێ، بەڵام نەیتوانیوە و هەســتی 
كردووە دایكی جیاوازیی پێدەكات لەگەڵ 
منداڵەكانــی دیكەی. ئەوەی ئەو دەیەوێ 
بۆی جێبەجێ ناكرێ. وا هەســت دەكات 

خوشك و براكانی دژایەتی دەكەن.
كاتێــك بانگی دایكەكەی كــرا، لێمان 
پرسی هۆكار چییە ئەو كچەتان ناتوانێت 
بگونجێت لەگەڵتــان، دایكی گوتی كچەم 
ناهەقی نییە بەو جۆرە قسە بكات و بێزار 
بــێ، من بە مەلۆتكەیی ئــەوم دایە ماڵی 
پووری، چونكە پێشــتر بەڵێنم پێدابوون 
ئەگەر منداڵم ببێ، منداڵێكیان بە دیاری 
بدەمێ بۆ خۆیــان بەخێوی بكەن، ئەوان 
زۆر بە جوانی كچەكەمیان بەخێو كردووە، 
نازی زۆریشیان پێداوە، ئەو نازهەڵگرتنە 
وای لــە كچەكەم كــردووە كە لەو ژیانەی 
ئێمە بێزار بێ. ئێمە ناتوانین وەكو ماڵی 
پووری هەموو داواكارییەكی بۆ جێبەجێ 
بكەین، ئەو دەیەوێ خۆی هەموو شــتێك 
بێت، بەڵام ئــەوە ناكرێ، چونكە منداڵی 
دیكــەم هــەن و قبوڵی ناكــەن. ئەگەرنا 
ئێمە هیچ كێشــەمان لەگەڵــی نییە، ئەو 
لە خوێنی ئێمەیە، قەت پشتی تێناكەین. 
بەس كێشەكە ئەوەیە ئەو پەروەردەیەكی 

جیاوازی بینیوە.
و  كــرد  كچەكــە  لەگــەڵ  قســەمان 
قەناعەتمــان پێ هێنا كە ماڵی داڵدەدان 
شوێنی كەســێكی وەكو تۆ نییە، بەڵكو 
شــوێنی ئەو كەســانەیە كە هەڕەشەیان 
لەسەرە، پێویســتە تۆش لەگەڵ كەشی 
خێزانەكەت خۆت بگونجێنی. لە كۆتاییدا 
كچەكــە قەناعەتی هــات بگەڕێتەوە نێو 

خێزانەكەی. 
هەرچەندە یاسا رێگەی بە بەخشینی 
منــداڵ داوە بە خێزانی دیكە بە تایبەتی 
ئەوانــەی منداڵیــان نابێ، بــەڵام دەبێ 
ئەو منداڵ بەخشــینە زۆر بــە وریایی و 
زیرەكانــە بێــت و منداڵەكە بە یەكجاری 
لە خێزانــی راســتەقینەی دانەبڕێنرێت، 
بــۆ ئەوەی ئەگەر لە ئاینــدەدا گەڕایەوە 
لای خێزانە راســتەقینەكەی، كێشەی بۆ 

دروست نەبێ.
یاســا رێــگای داوە بەهەنــدێ خێزان 
ئەگــەر منداڵێــك دایــك و باوكــی دیــار 
نەبێــت لەخــۆی بگــرن كــە لەیاســای 
چاودێریی نەوجەوانان ژمارە 76ی ساڵی 
1983 لە مــاددە 39دا هاتووە: "هەردوو 
هاوســەرەكە بۆیــان هەیــە داواكارییەكی 
هاوبەش پێشكەش بە دادگای نەوجەوانان 
بكــەن بۆ ئەوەی منداڵێكــی هەتیوی بێ 
بــاوك و دایــك یاخود رەچەڵــەك نادیار 
لەخۆبگرن. دەبێ دادگای نەوجەوانانیش 
بەر لە دەرچواندنی بڕیاری لەخۆگرتنەكە 
بەتەواوی بزانێ كە خاوەنی داواكارییەكە 
عێراقی بن، بە رەوشــت باش و ئاقڵ بن، 
ســەلامەت بن  لە نەخۆشیی درم. ناسراو 
بن. توانایان هەبێ منداڵەكە بەخێوبكەن 
و پەروەردەی بكەن، هەروەها نیەتیشیان 

پاك بێت لە هەڵگرتنەوەی منداڵەكە".

منداڵێكی بەناز 
پەروەردەكراو

پشتیوان جەمال
رووداو - سلێمانی

شــادمان، وەكو منداڵێكی بێلانە رووی كردە 
خانــەی نەوجەوانانی هەولێر، بەڵام دواتر لەگەڵ 
كچە فەرمانبەرێكی خانەكەدا یەكدییان ناسی و 

خێزانیان پێكەوەنا. 
لە شــارەكانی هەولێر و ســلێمانی و دهۆك، 
خانەكانی نەوجەوانانی كوڕان و كچان كە سەر بە 
وەزارەتی كار و كاروباری كۆمەڵایەتین، منداڵانی 
پێنج تا هەژدە ساڵ لەخۆدەگرن ئەوانەی بەهۆی 
كێشەی خێزانییەوە بێلانە دەبن. بەپێی یاسای 
وەزارەتیش ئەو منداڵانە تا هەژدە ساڵی دەتوانن 
لــەو خانانــەدا بمێننــەوە و دوای ئــەو تەمەنە 

رادەستی كەسوكاریان دەكرێنەوە.

خانە، ژیانی بۆ دروستكردنەوە

نیان ئیبراهیم، بەرپرســی خانــەی كچان لە 
بەڕێوەبەرایەتی چاودێریی كۆمەڵایەتی سلێمانی 
كە شــەش ســاڵە لەو خانەیەیە، بە )رووداو(ی 
راگەیاند، خانەكان سوودی باشیان بۆ ئەو كوڕ و 
كچانە هەبووە كە پەروەردەیان كردوون و گوتی 
"كاتێك منداڵێك لە تەمەنێكی زووەوە هاتووەتە 
خانــە و دواتــر ئەگەر لێرە شــووی بە كوڕێكی 

خانەكــە كردبــێ، یان دوای دەرچــوون لە خانە 
شووی كردبێت، مانای وایە توانراوە ژیانێكی نوێ 

بۆ ئەو منداڵە دروست بكرێتەوە".

سلێمانی و هەولێر چوار كچیان بە 
شوو داوە

 نیــان دەڵێــت، هــەر كاتێــك كوڕێكیان بۆ 
و  پــرس  دوای  دۆزیبێتــەوە،  هاوســەرگیری 
راوێژكردنیان بە بەرپرســانی سەرووی خۆیان و 
كەسوكاریان، كچەكانی خانەكەیان بەشوو داون. 
گوتیشــی كە تا ئێســتا چوار كچی خانەكەیان 
شــوویان كــردووە، دوویان هەر لە نێــو خانەدا 
بــووە، یەكێكیــان تەمەنــی 17 ســاڵان بووە و 
ئــەوەی دیكەشــیان تەمەنــی 18 ســاڵ بووە، 
بەڵام دووانەكــەی دیكە دوای ئەوەی لە خانەكە 
چوونەتە دەرەوە، شوویان كردووە و بۆ ئاهەنگی 
گواستنەوەش كارمەندانی خانەكەیان بانگهێشت 

كردووە.
هەر لەوبارەوە زەیتۆ تۆفیق، بەڕێوەبەری 
كــە  هەولێــر  لــە  كۆمەڵایەتــی  چاودێریــی 
نزیكەی 15 ســاڵە بەڕێوەبــەرە، دەڵێت لەو 
چەند ســاڵەدا دەیــان كوڕ و كچ كە خانەیان 
جێهێشــتووە، خێزانیــان پێكــەوە نــاوە، تا 

ئێستاش دوو كچ لە خانەكە بە شوودراون.

نیان باسی چۆنیەتی بەشوودانی هەندێك لە 
كچەكانی كرد و گوتی "كچ هەبووە دایكی نەماوە، 
باوكیشــی شــایەنی ئەوە نەبووە كچەكەی پێ 
بدرێتەوە، بۆیە كە كچەكە تەمەنی گەیشتووەتە 
18 ســاڵ و كەســی دووەمی باوكەكــە ئامادە 
نەبووە وەریبگرێتەوە، دەســتمان كراوەتر بووە 
بۆ بەشــوودانی، لە رێگەی ناســیاوەكانیانەوە 
خەڵك هاتوون داوایــان كردووە، ئێمەش دوای 
دڵنیابوون لە رەوشت و توانای دارایی كوڕەكە، 

كچەمان پێداون".

لە دهۆك تەنیا كوڕێك ژنی هێناوە

بەڵام لە بەڕێوەبەرایەتی چاودێریی كۆمەڵایەتی 
دهۆك تائێستا هیچ كچێك لەنێو خانەدا بەشوو 

نەدراوە.
 ســدیق ئەحمــەد بەڕێوەبــەری خانەكــە 
هۆكارەكــەی بۆ )رووداو( روونكردەوە و گوتی 
"ئــەوە لەبەر دوو هۆكار بــووە، یەكێكیان كە 
گــەورە بــوون كەســوكاریان دەیانبەنەوە لای 
خۆیان و لە دەرەوە شــوو دەكەن. دووەمیش 
لــە كولتووری ناوچەكەی ئێمەدا كوڕان كەمتر 
دەیانەوێــت كچانــی نێو خانەیەكــی لەمجۆرە 

بخوازن".
 ســدیق ئەحمــەد گوتــی، لای ئــەوان تــا 

ئێســتا تەنیــا كوڕێكــی خانەكەیــان ســاڵی 
رابــردوو لە تەمەنی 22 ســاڵیدا ژنی هێناوە.. 
ئــەو كوڕەش پێشــتر بەهۆی مردنــی باوكی و 
شــووكردنەوەی دایكییــەوە، لەگــەڵ دوو برای 
دیكەی روویانكردووەتە خانە، دوای تەواوكردنی 
خوێندنیــش، لای ئەوان وەكو خۆبەخش كاری 
كــردووە و بــەو هۆیەشــەوە شــەوانە لە خانە 

ماوەتەوە.

مەرجی بەشوودانی كچەكان

مەرجــی خانــە بۆ ئەو كوڕانــەی دەیانەوێ 
لەگەڵ كچــی خانەكان خێــزان پێكەوە بنێن، 
ئــەوە بــووە رەوشــتیان بــاش بێــت، توانای 

بەخێوكردنــی كچەكــەی هەبێت. نیــان گوتی 
"كاتێــك كچــەكان گــەورە دەبــن خەونیــان 
شووكردنە، ئەوەش لەبەرئەوەی ئێش و ئازاری 
زۆریــان بینیــوە و لە ســۆز و خۆشەویســتی 
دابڕاون و هەســت دەكەن بەهۆی شووكردنەوە 

ئەو هەستەیان بۆ قەرەبوو دەكرێتەوە".

خۆیان دەكەن بە كەسوكاری 
منداڵەكان

هەرچەنــدە ئــەو منداڵانــە لەخانەكانــدا تا 
كاتــی گەورەبوونیان پەروەردە دەكرێن، بەڵام 
زۆرجــار كــە روو لە خانــەكان دەكەن لەلایەن 
كۆمەڵگەوە بە چاوێكی كەمتر ســەیر دەكرێن، 
رەنگە مانەوەیان لە خانەش كاریگەری لەسەر 
ئایندەیــان هەبــێ، بەتایبەتــی كچــەكان بــۆ 

مەسەلەی شووكردن.
نیــان گوتــی "زۆرجــار كەســوكاری ئەو 
كچــەكان،  داوای  هاتوونەتــە  كوڕانــەی 
كەســوكارە دوورەكانیــان نەیانزانیــوە كچی 
خانەیان خواستووە، كاتێكیش ئاهەنگیان بۆ 
كــردوون، ئێمە خۆمــان وا نیشــان داوە كە 

كەسوكاری كچەكەین".
رێبیــن ســەعدوڵڵا، 26 ســاڵ، بەهــۆی 
لــە  باوكییــەوە،  و  دایــك  جیابوونــەوەی 
تەمەنــی 15 ســاڵیدا و لەگــەڵ دوو برای لە 
خــۆی بچووكتــر روویــان كردووەتــە خانەی 
نەوجەوانانــی هەولێــر، بــەڵام هــەر لــەوێ 
توانیویەتــی بەشــی زمانی فارســی لە زانكۆ 
تەواو بكات و ئێســتا لــە كەرتی تایبەت كار 

دەكات.
رێبین، ســەرەڕای تەواوكردنــی خوێندن، 
توانیویەتی دوای هاتنــە دەرەوەی لە خانە، 
ژنیــش بهێنــێ، ئێســتا ماڵی خــۆی هەیە و 
دەڵێت "هاوژینەكەم و ماڵە خەزوورانم دەزانن 
لە خانە گەورە بووم، ئەوە هیچ كێشــەی بۆ 

دروست نەكردووم".

رووداو - سلێمانی

پێشــمەرگەیەكی خانەنشــین لەبەردەم 
ماڵەكەی خۆیدا خۆی كوشــت. خزمێكیان 
دەڵێت، كوڕە تاقانەكەی دەیویســت بڕوات 
بۆ ئەوروپا، ئــەو داوای لێكردووە نەڕوات، 
كوڕەكەی بە قســەی نەكــردووە و لەداخی 
ئــەوە خۆی ســووتاندووە، بەڵام كوڕەكەی 

ئەو قسەیە رەتدەكاتەوە.
جەمــال ســەعید، تەمەنی 59 ســاڵ و 
دانیشتووی گەڕەكی قڕگەی شاری سلێمانی 
بــەردەم  لــە  بــوو، رۆژی 2016/12/20 
ماڵەكــەی خۆیــدا بە چەكی كڵاشــینكۆف 
پێشــمەرگەی  جەمــال  كوشــت.  خــۆی 
خانەنشین بووە و لە چێشتخانەیەك كاری 

كردووە.
نەقیب ســەركەوت ئەحمەد، گوتەبێژی 
پۆلیسی سلێمانی بە )رووداو(ی راگەیاند، 
ئەو هاووڵاتییە كڵاشــینكۆفی خســتووەتە 
ژێــر چەناگــەی و خۆی كوشــتووە، بەڵام 
تائێســتا هۆكارەكەی نازانرێ چونكە قسە 

لەگەڵ كەسوكاری نەكراوە.
ســێ رۆژ دوای رووداوەكــە، )رووداو( 
جــەزا  كــرد.  خێزانەكــەی  ســەردانی 
حەمەخورشــید، پــورزای جەمــال گوتــی 
"جەمــال بــەر لەوەی خۆی بكــوژێ لەلای 

دراوسێكانی گوتبووی زۆر بێزارە و تاقەتی 
ئــەو ژیانەی نییە و دەیەوێ خۆی بكوژێ، 
لە رووی داراییەوە هیچ كێشەیەكی نەبوو، 
هیچ كێشــەیەكی كۆمەڵایەتیشــی نەبووە، 

بۆیە نازانین بۆچی خۆی كوشتووە".
بــە گوتەی ئەو پورزایەی، جەمال دوای 
خــۆی نامەیەكی جێهێشــتووە كە ئێســتا 
لای پۆلیســە و نووسیویەتی "هیچ كەسێك 
بــەڵام  نییــە،  خۆكوشــتنەكەم  هــۆكاری 
كۆتایــی بە ژیانــم دێنم و كێشــەم لەگەڵ 

كەسیشدا نییە".
هەیــە.  كوڕێكــی  تەنیــا  پیــاوە  ئــەو 
خزمێكیــان قســەیەكی دیكەی ســەبارەت 
بە خۆكوشــتنی جەمال كــرد و گوتی "لە 
پرسەی ژناندا، ژنەكەی جەمال گوتوویەتی 
چەند رۆژێك پێــش رووداوەكە، تكایان لە 
كوڕەكەیان كــردووە نەڕوات بــۆ ئەوروپا، 
ئەو رۆژەی خۆیشــی كوشتووە، پەیوەندی 
بــە كوڕەكەیــەوە كــردووە و گوتوویەتــی 
لــە  گوتوویەتــی  كوڕەكــەی  لەكوێیــت؟ 
فڕۆكەخانەم، جەمالیش گوتوویەتی ئەگەر 
نەگەڕێیتــەوە خۆم دەكوژم، كوڕەكەشــی 
گوتوویەتی بلیتی ســەفەرم بڕیوە". بەڵام 
جــەزا ئەو قســەیەی رەتكــردەوە و گوتی 

"ئەوە دوورە لەڕاستییەوە".
پاڤێڵ، تەمەن 22 ســاڵیش لە پرسەی 

و  رەتكــردەوە  قســەیەی  ئــەو  باوكیــدا 
گوتــی "ئــەو رۆژە نەك هــەر نەچوومەتە 
فڕۆكەخانە، بەڵكو لە نزیكی فڕۆكەخانەش 
نەبووم، هیچ كێشــەیەكیش لە نێوان من و 
باوكمدا نەبووە و ئەو قسەیە دروستكراوە".
 كوڕەكــەی گوتیشــی "باوكم كێشــەی 
نەبووە و ئــەو رۆژە پەیوەندی پێوە كردم 
و گوتی لەم ژیانە بێزار و بێتاقەتم و خۆم 

دەكوژم".

بێسەرپەرشتێك 
فەرمانبەرێكی خانەكەی دەخوازێت

پێشمەرگەیەكی خانەنشین خۆی دەكوژێ 

بێسەرپەرشتان لە خانەكانی نەوجەوانان ژیانی نوێ دروست دەكەن

كارمەندێكی خانەكەی خواست

ئەگەر ئەوە ئاســایی بێت كــە كوڕان و كچانــی دیكە لەڕێگەی خانە یــان دەرەوەی 
خانەوە خێزانیان پێكەوە نابێت، بەڵام كەیســی شادمان كە نێوێكی خوازراوە و لە خانەی 

نەوجەوانانی هەولێر بووە، حاڵەتێكی دەگمەنە.
زەیتۆ تۆفیــق، بەڕێوەبەری چاودێریــی كۆمەڵایەتی لە هەولێر گوتــی "ئەو كوڕە لە 
تەمەنــی 22 ســاڵیدا لەگەڵ كچــە فەرمانبەرێكی خانــەی كچاندا خێزانیــان پێكەوە نا، 

ئێستاش پێكەوەن و زۆریش ئاسوودەن".

64 پیاو خۆیان كوشتووە

بەپێی ئامارێكی یەكێتیی پیاوانی كوردستان كە دراوەتە )رووداو(، لە سەرەتای 
ئەمســاڵەوە هەتا 10ی ئەم مانگە، لە هەرێمی كوردستان 64 كەس لە رەگەزی نێر 
خۆیان كوشــتووە. بورهان عەلی ســكرتێری یەكێتی پیاوان بە )رووداو(ی راگەیاند 
"ژمارەی خۆكوشــتنەكان لەوەش زیاتــرە، بەڵام هەندێكیان بــاس ناكرێن، هۆكاری 

خۆكوشتنەكانیش بە پلەی یەك قەیرانی دارایی بووە".

سنوورەكان لە سووریا و عێراق 
خەریكە هەڵدەوەشێنەوە

رووداو - هەولێر

هەتا ئێســتاش هێڵە گشتییەكانی سیاسەتی 
دەرەوەی دۆناڵد ترەمپ، سەرۆكی هەڵبژێردراوی 
ئەمریــكا، دیــار نیــن. زاڵمای خەلیلــزاد، كۆنە 
دیپلۆماتــی ئەمریكــی، لە وتارێكــدا لە گۆڤاری 
پێشــنیازێك  چەنــد  ئینترەســت(  )نەشــناڵ 
ســەرۆكی  بــۆ  دەرەوە  سیاســەتی  لەبــارەی 

داهاتووی ئەمریكا دەخاتەڕوو.

وێنەیەكی گشتیی رەوشی جیهان

خەلیلزاد ئاماژە بەوە دەدات كە لە دوای كۆتایی 
جەنگی سارد "جیهان هیچ قۆناغێكی لەمەی ئێستا 
مەترســیدارتری بەخۆیــەوە نەبینیــوە"، هۆكاری 
ئەمەش بە بۆچوونی خەلیلزاد بۆ ئەوە دەگەڕێتەوە 
كە "زلهێزەكانی جیهان، لەسەرووی هەمووشیانەوە 
چین و رووســیا دەیانەوێ كێشــە بۆ نەزمی زاڵی 
جیهان دروست بكەن، بۆ ئەوەی برەو بە ئەجێندا و 
روئیای خۆیان بدەن. هەر بۆیە هەڕەشەی جەنگی 

نێوان زلهێزەكان لەئارادایە".
باڵیۆزی پێشــووی ئەمریكا لــە عێراق پێیوایە 
جگــە لە رووســیا )كــە پاشەكشــێی ئەمریكای 
قۆستووەتەوە( و چین )كە دەیەوێ ببێ بە هێزی 
یەكەمی سەردەم( لە ناوچەكانی دیكەی جیهانیش 
حكومەت و دامەزراوە بان ـ حكومییەكان خەریكن 
لاواز دەبن، بۆیە دەبینرێ ئەو سنوورانەی رۆژئاوا 
لە رۆژهەڵاتی نێوەڕاســت كێشابوونی، خەریكە لە 

سووریا و عێراق لەبەریەك هەڵدەوەشێن.
بەگوێــرەی وتارەكــەی خەلیلــزاد، گەورەترین 
مەترســی كە رووبەڕووی رۆژهەڵاتی نێوەڕاســت و 
بەتایبەتی عێراق و سووریا بووبێتەوە "هەڕەشەی 
تیرۆریزمە كە بەهۆی دەســتێوەردانی زلهێزەكانی 
ناوچەكــەوە ئاگرەكەی تادێت خۆشــتر دەبێت". 
جەختیش لەسەر ئەوە دەكاتەوە كە سیاسەتەكانی 
ئێــران خەریكە "سیســتەمی دەوڵــەت ـ نەتەوە" 
لــە ناوچەكــەدا لەنــاو دەبــات. ئەمــەش بەهۆی 
"پشــتگیریی ئەم وڵاتە لە گروپــە توندڕەوەكان و 

میلیشیاكان لە عێراق، سووریا و یەمەن".
بەبۆچوونی زاڵمای خەلیلزاد "بڵاوبوونەوەی 

تەكنۆلۆژیاش ئەم هەڕەشانە گەورەتر دەكات"، 
لەبەر ئەوەی "تەكنۆلۆژیای ئەتۆمی و مووشەكی 
باڵستیكی خەریكە تەشەنە دەستێنێ". لەلایەكی 
دیكــەوە وڵاتــە دژبەرەكانی ئەمریــكا و رۆژئاوا 
"خەریكن پەرە بە توانای هێرشــی ســایبیریی 
خۆیــان دەدەن، بەمەش هەڕەشــە لە ژێرخانە 
هەســتیارەكانی ئەمریــكا و رۆژئــاوا دەكەن"، 
ئەمە جگە لەوەی پێشكەوتنی بواری پەیوەندی 
وای كردووە "گروپە سیاسییەكان بە ئاسانی و 
دەمودەست جموجۆڵ بە جەماوەرەكانیان بكەن 
و گروپە تیرۆریستییەكانیش بە كەمترین خەرج 
چالاكــی بكەن و لــە هەموو جیهانــەوە ئەندام 

كۆبكەنەوە".

سیاسەتی دەرەوەی ئەمریكا لە 
رەوشێكی ئاڵۆزدا

لــەم بەشــەی وتارەكەیــدا، خەلیلــزاد دەڵێت 
سیاســەتی دەرەوەی نوێی ئەمریكا دەبێ ئەوەی 
لەبەرچــاو بێ كــە پێگــەی دەســەڵاتی ئەمریكا 
رێژەییــە "واتە ئەگەرچی ئەمریكا هەتا ئێســتاش 
بەهێزترین دەســەڵاتە لە جیهاندا، بەڵام جیاوازیی 
هێــزی ئەم وڵاتــە لە چاو وڵاتەكانــی دیكە رووی 
لــە كەمبوونەوەیە". هــەر بۆیە "ســەرۆكی نوێی 
ئەمریــكا بڕێكــی زۆر ئامرازی لەبەردەســت نییە 
بــۆ رووبەڕووبوونەوەی تەحەدییــەكان". خەلیلزاد 
دەڵێ "سەرۆكی داهاتووی ئەمریكا لەلایەن دۆست 
و دوژمنــە دەوڵەتــی و نادەوڵەتییەكانــەوە تاقی 

دەكرێتەوە".
كۆنــە دیپلۆماتەكــەی ئەمریــكا پێیوایــە بــۆ 
رووبەڕووبوونــەوەی تەحــەداكان، دۆناڵــد ترەمپ 
پێش هەموو شتێك دەبێ روانگەیەكی ستراتیژیی 
روونــی هەبێت، ئــەم روانگە ســتراتیژییە دیاری 
دەكات "ئامانجەكانــی كامانــەن و چــۆن دەكرێ 
پێیان بگات"، بەڵام لە هەمانكاتدا دەبێ ئەوەشی 
لەبەرچاو بێت كە ئاخۆ "ئاكامەكانی ئەم ستراتیژە 
هەتا چەندە لای خەڵكی ئەمریكا پەسەندن"، بەم 
شێوەیەش ترەمپ دەتوانێ "پشتگیری كۆنگرێس 

)نوخبە( و رای گشتی بەدەست بهێنێ". 
باڵیــۆزی پێشــووی ئەمریكا لە عێــراق پێنج 

هەنگاو پێشنیاز دەكات بۆ ئەوەی ئەمریكا بتوانێ 
تەركیز بخاتە سەر پرسە درێژخایەنەكان:

یەكەم: هەنگاوی خێرا بنرێت بۆ ئەوەی ئابووریی 
ئەمریــكا بكرێتەوە بە ئابوورییەكی تەندروســت و 

توانای سەربازیی ئەمریكا بەرز بكرێتەوە.
دووەم: ئاشــتی لە نێوان زلهێزەكاندا مسۆگەر 
بكرێ. ئەمە لەلایەكەوە پێویســتی بە شــارەزایی 
دیپلۆماتیــك هەیە و لەلایەكی دیكەشــەوە داوای 
رێگریی ســەربازی دەكات. ئــەوەش نەك هەر رێ 
لە سەرهەڵدانی جەنگی نێوان زلهێزەكان دەگرێت، 
بەڵكو ناسەقامگیریش لە جیهاندا كەم دەكاتەوە.

ســێیەم: رێگــە نــەدرێ هێزە دوژمنــكارەكان 
دەســت بەســەر ناوچــە جیاجیاكاندا بگــرن، بە 
تایبەتیش ئەوروپا، رۆژهەڵاتی ئاسیا و رۆژهەڵاتی 

نێوەڕاست.
چــوارەم: بەرەنگاربوونــەوەی توندئاژۆیــی و 
تیرۆریزم پێویستی و ئامانجێكی روون و ئاشكرایە، 
بەشێك لەم كێشەیەش بەرهەمی قەیرانی نێوخۆیی 
شارســتانییەكی ئیســامییە. هەر بۆیە چاوەڕێ 
دەكرێ بۆ ماوەیەكی درێژ ئەم كێشــەیە بەردەوام 

بێ.
پێنجــەم: ئەمریــكا درێــژە بــە پێشخســتنی 
دیموكراســی و حوكمڕانی چاك لە جیهاندا بدات. 
بەڵام ئەمە كە پەرەپێدانی بەهاكانە، دەبێ لەگەڵ 
پاراستنی بەرژەوەندییەكاندا هاوسەنگ بكرێتەوە.

ترەمپ و رۆژهەڵاتی نێوەڕاست

خەلیلزاد پێیوایە ئیدارەی ترەمپ لە رۆژهەڵاتی 
نێوەڕاســتدا رووبــەڕووی دوو تەحەدی ســەرەكی 
دەبێتەوە: یەكەمیان پەیوەندی بە هەژمونخوازیی 
ئێران لە ناوچەكــەدا هەیە و ئەوەی دووەمیان بۆ 
هەڕەشەكانی تیرۆریزم دەگەڕێتەوە لە لایەن داعش 
و ناوچەكانی نێوان پاكســتان و ئەفغانســتان. بۆ 
چارەســەركردنی ئــەم دوو كێشــەیەش خەلیلزاد 
رێگەچارەی سەربازی رەتدەكاتەوە، لەبەر ئەوەی 
"هــەم تێچوونێكــی زۆری هەیــە و هەمیش درێژە 
دەكێشــن". هەروەها رەتیشــی دەكاتەوە ئەمریكا 
لە كێشــە ناوچەییەكاندا "لایەنگــری لە لایەنێكی 

كێشەكان بكات".

ســەبارەت بە كێشــەی یەكەم )واتە ئێران(، 
دەبــێ  "واشــنتن  پێیوایــە  خەلیلــزاد  زاڵمــای 
پەیوەندییەكانی خۆی لەگەڵ هاوپەیمانە كۆنەكانی 
لــە ناوچەكــەدا بەهێزتر بــكات، لــە كاتێكدا لە 
مــاوەی دەســەڵاتی ئیدارەی ئۆبامــادا متمانەیان 
بە ئەمریكا كەمبووەتەوە". لە لایەكی دیكەشەوە 
ئەمریكا دەبێت چاودێریی چاكسازییە كۆمەڵایەتی 
و سیاســییەكانی ســعودیە بكات، لەبــەر ئەوەی 
ســەركردەكانی ئەم وڵاتە "دواجــار دانیان بەوەدا 
نــاوە كۆمەڵێــك كــەس و رێكخراو لــەم وڵاتەدا 
پشتگیرییان لە بڵاوبوونەوەی جیهانبینی ئیسلامی 
رادیكاڵ كردووە". بە بۆچوونی خەلیلزاد، پرۆگرامی 
"روئیای 2030" چوارچێوەیەكە بۆ نوێكردنەوەی 
ســعودیە، نەك هەر لــەڕووی ئابوورییەوە، بەڵكو 

لــەڕووی سیاســی و كۆمەڵایەتیشــەوە. بۆیەش 
حكومەتــی ئەمریكا دەبێ هانی "كۆمپانیا، زانكۆ 
و رێكخراوەكانی كۆمەڵگای مەدەنی ئەمریكا بدات 
كە لە ســەركەوتنی ئەو پرۆگرامەدا یارمەتیدەری 

ریاز بن".
لەمەڕ قەیرانی سووریا، خەلیلزاد پشتگیری لە 
هەوڵەكانی ترەمپ بۆ نزیكبوونەوە و پێكهێنانی 
هاوپەیمانێتی لەگەڵ رووسیا دەكات، هاوكاتیش 
ئامــاژە بــەوە دەكات كــە بۆ ئەســەد دوو بژارە 
لەبەردەســتدا دەبێت: یەكەم ئەســەد سەرۆكی 
ناوچــە عەلەوییەكانی ســووریایەكی نامەركەزی 
بێــت. بــژارەی دووەم ئەوەیــە جەنگەكــە لــە 
بەشــەكانی نزیك لە ناوچەكانی ژێر دەســەڵاتی 
ئەســەدەوە بۆ رۆژهەڵاتی ســووریا و ناوچەكانی 

لــەم  بگوازرێتــەوە.  ئەســەد  كۆنتڕۆڵــی  ژێــر 
شوێنانەش ناوچە ئازادكراوەكان رادەستی هێزە 
كوردی و عەرەبە ســوننەكان دەكرێ، بۆ ئەوەی 
رێگە نەدرێ میلیشیا شیعەكان بۆشایی ئەمنی و 

سیاسی پڕبكەنەوە.
لە كۆتایی وتارەكەیدا، زاڵمای خەلیلزاد جەخت 
لەسەر ئەوە دەكاتەوە كە بۆ ئەوەی سیاسەتێكی 
دەرەوە بتوانــێ لە درێژخایەنیشــدا ســەركەوتوو 
بێــت، دەبــێ بــژارە و پێشــنیازەكانی هــەردوو 
پارتە ســەرەكییەكەی ئەمریكا )دیموكراتەكان و 
كۆمارییــەكان( لەبەرچاو بگیرێــت. لەم حاڵەتەدا 
"ســەرۆك ترەمپ دەتوانێ شــان لە شانی رۆناڵد 
رەیگن بدات، كە بە سەركردەی سیاسەتی دەرەوە 

ناسرابوو".

خەلیلزاد بۆ ترەمپ: 

رووداو - هەولێر

رۆژی 2016/12/23، ئەمریــكا بە دەنگدانی 
ســپی رێگــەی بــە نەتــەوە یەكگرتــووەكان دا 
بڕیارنامەیەك لە دژی پرۆژەكانی نیشتەجێكردنی 
جــوو لــە ناوچــە داگیركراوەكانــی فەلەســتین 
دەربــكات. ژمارەیــەك لە بەرپرســانی ئەمریكی 
و ئیســرائیلی ئاشــكرایان كردووە ئــەم بڕیارەی 
ئۆباما پەیوەندی بە سەركەوتنی دۆناڵد ترەمپ، 
ســەرۆكی هەڵبژێردراوی ئەمریــكاوە هەبووە لە 

هەڵبژاردنەكانی سەرۆكایەتیی ئەمریكادا.
ئەم هەنگاوەی واشنتن لە كاتێكدایە كە ئۆباما 
تەنیا چوار هەفتەی لە كۆشكی سپی ماوە. رەنگە 
ئەمە دوایین گورزی سەختی ئیدارەی ئۆباما بێت 
لە بنیامین نەتانیاهۆ، سەرۆكوەزیرانی ئیسرائیل 
كە لە ماوەی هەشت ساڵی رابردوودا بە دەگمەن 
هەنگاوە سیاسییەكانیان پێكەوە تەبا بووە. ئەم 
بڕیــارەی ئیدارەی ئۆباما لە مێژووی سیاســەتی 

دەرەوەی ئەمریكادا نەریتشكێنی بوو.
بەرپرســێكی بــاڵای ئیســرائیل لــە نەتــەوە 
یەكگرتووەكان لە لێدوانێكدا بۆ رۆژنامەی نیۆیۆرك 
تایمز، جۆن كێری، وەزیری دەرەوەی ئەمریكا و 
باراك ئۆباما، سەرۆكی ئەمریكای بەوە تۆمەتبار 
كرد كە لە پشت ئەم "هەنگاوە شەرمەزاركەرەن". 
بەرپرســە ئیســرائیلییەكە كە نەیویستووە نای 
ئاشــكرا بكرێ، راشــیگەیاند "ئیدارەی ئەمریكی 
بە نهێنــی لەگەڵ فەلەســتینییەكان پلانیان بۆ 
تێپەڕاندنــی ئــەم بڕیارنامە دژە ـ ئیســرائیلییە 

داناوە".
بەدواداچوونێكی تایبەتی وۆڵ ستریت جورناڵ 
پەردە لەســەر لایەنی شاراوەتری ئەو هەنگاوەی 
واشنتن هەڵدەداتەوە. بەگوێرەی راپۆرتێكی ئەم 
رۆژنامەیــە، بڕیارنامــەی تایبەت بــە پرۆژەكانی 
نیشــتەجێكردنی جــوو لــە كەنــاری رۆژئــاوا و 
رۆژهەڵاتــی ئورشــەلیم، مــاوەی یەك ســاڵ لە 
نەتەوە یەكگرتووەكان دەستاودەســتی پێكراوە. 
ژمارەیــەك بەرپرســی ئەمریكیــش بــۆ رۆژنامە 

ئەمریكییەكەیــان ئاشــكرا كردووە كــە ئاكامی 
هەڵبژاردنی ســەرۆكایەتی ئەمریــكا، بژارەكانی 

بەردەم ئیدارەی ئۆبامای ئاڵۆزتر كردووە. 
بەگوتەی ژمارەیەك بەرپرســی ئەمریكی، بەر 
لە هەڵبژاردنی ســەرۆكایەتی، ئیدارەی كۆشكی 
ســپی بە نیاز نەبووە هەنگاوێك بنێت كە دواتر 
كێشــە بۆ هیلاری كلینتن دروســت بكات، لەبەر 
ئەوەی كلینتن هەموو كات وەكوو پاڵپشتیكارێكی 
گــەورەی ئیســرائیلییەكان ســەیركراوە، بــەڵام 
كلینتن لە هەڵبژاردنی سەرۆكایەتیدا دۆڕا. پلانی 
ئیدارەی ئۆباما بۆ چارەسەری كێشەی ئیسرائیل 
و فەلەستینییەكان لەسەر بنەمای دروستكردنی 

دەوڵەتی فەلەستین دامەزرابوو، ئەم رێگەچارەیە 
بــە "رێگەچارەی دوو دەوڵەت" ناوی دەركردبوو، 
بەڵام پرۆژەكانی ئیسرائیل شكستی بە هەوڵەكانی 

ئیدارەی ئۆباما هێنا.
ژمارەیەك بەرپرســی ئیسرائیلیش ئاشكرایان 
كردووە حكومەتی وڵاتەكەیان چاوەڕێی ئەوەیان 
دەكرد كۆشــكی سپی پاش سەركەوتنی ترەمپ 
كۆمەڵێــك هەنــگاو بنێت كــە لــە بەرژەوەندی 

سیاسەتی حكومەتی ئیسرائیل نین.
رۆژی 12ی كانوونــی یەكــەم جۆن كێری لە 
واشــنتن لەگەڵ دانوستانكاری فەڵەستینییەكان 
ئیســرائیل  بــاڵای  بەرپرســێكی  كۆببــووەوە. 

ئەمریكییەكــەی  رۆژنامــە  بــە  لەمبارەیــەوە 
راگەیاندووە لــەو كۆبوونەوەیــەدا "كێری لەگەڵ 
دانــاوە  ئەوەیــان  پیلانــی  فەڵەســتینییەكان 
بڕیارنامەكــە تێپەڕێنــن". بۆ ئەم مەبەســتەش 
ئەمریــكا ئامادەیە دەنگی ســپی یان بێلایەن بە 

بڕیارنامەكەی كۆمەڵگای نێودەوڵەت بدات.
هەڵبــەت دیپلۆماتــە فەڵەســتینییەكان لــە 
تشــرینی یەكەمــی ئەمســاڵەوە بیریــان لــەوە 
كردبووەەوە هەوڵ بۆ ئامادەكردنی بڕیارنامەیەكی 
ئەنجوومەنی ئاسایش بدەن. بۆ ئەم مەبەستەش 
دوو رەشنووســیان ئامادەكردبــوو. یەكەمیــان 
ئیدانەی پــڕۆژەی نیشــتەجێكردنی ئیســرائیل 

دەكات، دووەمیــان داوا دەكات دان بە دەوڵەتی 
ســەربەخۆی فەڵەستیندا بنرێت كە دواتر وازیان 
لێــی هێنا، چونكــە گومانیان هەبــووە ئەمریكا 
بتوانێ پشتیوانی لێبكات. بۆیەش هەوڵەكانیان 

لەسەر رەشنووسی یەكەم چڕكردووەتەوە.
لە كۆتایی مانگی پێشوو، كۆبوونەوەی وڵاتانی 
عەرەبی لە قاهیرە بەڕێوەچوو، لەو كۆبوونەوەیەدا 
داوا كــرا میســر، وەكــوو تاكــە وڵاتــی عەرەبی 
ئەندامی ئەنجوومەنی ئاســایش، سەرپەرشــتی 
هەوڵــی فەڵەســتینییەكان بــكات. میســر ئەم 
بەرپرســیارێتییەی قەبووڵكــرد، بــەڵام پــاش 
پەیوەندییە تەلەفۆنییەكەی ترەمپ و عەبدولفەتاح 
سیسی، سەرۆكی میسر، قاهیرە رەشنووسەكەی 

خۆی كێشایەوە.
هەمان شــەو ئۆباما كۆنفرانسێكی تەلەفۆنی 
لەگــەڵ جۆن كێــری، جۆزێف بایــدن، جێگری 
ئۆباما و سامانســا پــاوەر، باڵیۆزی ئەمریكا لە 
نەتەوە یەكگرتووەكان سازدابوو. پەیامی ئۆباما 
روون بوو، واتە ســەرۆك ئامادەیە دەنگی سپی 
بــە بڕیارنامەكە بدات، لە هەمانكاتیشــدا داوای 
كردبوو لە دوایین گۆڕانكارییەكان لە رەشنووسی 

پڕۆژە بڕیارەكە ئاگادار بكرێتەوە.
رەشنووسی بڕیارنامەكە لە لایەن نیوزیلاند، 
مالیزیا، ڤەنزوێلا و سنیگال ئامادەكرابوو و داوای 
راگرتنــی پرۆژەكانــی نیشــتەجێكردن لەلایەن 
ئیســرائیلەوە لە ناوچە داگیركراوەكان دەكات. 
رۆژی پێشــتر میسر پێشــنیازێكی هاوشێوەی 
ئامادەكردبوو، بەڵام لە ژێر گوشاری ئیسرائیل و 

ترەمپ رەشنووسەكەی خۆی كێشایەوە.
هەنگاوەكــەی ئیــدارەی ئۆبامــا ناڕەزایەتی 
كۆمارییەكان و دیموكراتەكانی لێكەوتووەتەوە، 
هەردوو لایەنیش جەخت لەسەر ئەوە دەكەنەوە 
ئەمریكا دەبوایە وەكوو نەریتی هەمیشەیی خۆی 
ئــەم جۆرە بڕیارنامانە كە لە دژی ئیســرائیلن، 
ڤیتــۆ بكات، هەڵبەت ســەرۆكە یــەك لە دوای 
یەكەكانــی ئەمریــكا بــەردەوام دژایەتی خۆیان 
لەگــەڵ پــڕۆژەی نیشــتەجێكردن لــە ناوچــە 

جێناكۆكەكانی نێوان ئیســرائیل و فەڵەســتین 
دەربڕیوە، بەڵام هیچــكات ئەم دژایەتییە خۆی 
لە چوارچێوەی بڕیارێكی یاســایی و سیاســیدا 

نەبینیبووەوە.
دوایین هەفتەكانی دەسەڵاتی ئۆباما بە "زۆن 
یان ماوەی كوشــتن" نــاوی دەكردووە كە تێیدا 
ئیدارەی ئێستای كۆشكی سپی كۆمەڵێك هەنگاو 
دەنێت یان بڕیار دەدات كە هەڵوەشــاندنەوەیان 
بۆ ئیدارەی داهاتووی كۆشــكی ســپی ئاســان 
نابێت. ســەرەڕای ئەمە ترەمپ دوای تێپەڕینی 
بڕیارنامەكەی ئەنجوومەنی ئاسایش لە تویتێكدا 
جەختی لەسەر ئەوە كردەوە كە "لە پەیوەندی 
لەگەڵ نەتــەوە یەكگرتووەكاندا، لە دوای 20ی 
كانوونــی دووەم شــتەكان جیــاواز دەبن". بێن 
رۆدز، جێگری راوێژكاری ئاسایشــی نیشتمانیی 
ئەمریكا، لە وەڵامی ئەو تویتەی ترەمپ گوتبووی 
"حاڵی حازر ئەمریكا تەنیا یەك سەرۆكی هەیە"

ئیسرائیل پابەند نابێت

سیاســەتی  ئیســرائیل  دەیەیــە  چەنــد 
نیشــتەجێكردنی ئیســرائیللەكان لــەو ناوچانە 
پەیــڕەو دەكات كــە لە ســاڵی 1967 و لە دوای 
جەنگــی نێــوان ئیســرائیل و وڵاتانــی عەرەبی 
دەســتی بەســەردا گرتــن. زۆربــەی وڵاتانــی 
جیهــان ئەو هەنگاوەی ئیســرائیل بە نایاســایی 
دەزانن و پێیانوایە بەربەســتێكی ســەرەكییە لە 
بەردەم ئاشــتیدا. بەپێی بڕیارنامەیەكی نەتەوە 
یەكگرتووەكان كــە رۆژی 2016/12/23 دەنگی 
لەسەر دراوە، داوا لە حكومەتی ئیسرائیل دەكرێ 
"دەمودەســت و بــە تەواوەتــی چالاكییەكانــی 
نیشتەجێكردن لە ناوچەی داگیركراوی فەڵەستین 
رابگرێت. چونكە ئەو چالاكیانە هیچ ئیعتیبارێكی 
یاســایی نییە و پێشــێلكردنێكی زەقی یاســای 
نێودەوڵەتییــە". بــەڵام بنیامیــن نەتەنیاهــۆ، 
لەبەیاننامەیەكــدا  ئیســرائیل  ســەرۆكوەزیرانی 
رایگەیاند "ئیسرائیل پابەندی بڕیارنامەكە نابێت".

ئۆباما دوایین گورزی خۆی لە نەتەنیاهۆ دەوەشێنێ
ئەمریكا بڕیارەكەی ئەنجوومەنی ئاسایشی لە دژی ئیسرائیل ڤیتۆ نەكرد 

لە ســوپای ئەمریكادا بە هەڵسوكەوتی خراپ 
ناسرابوو، زۆر حەزی لە مادە هۆشبەرەكان بووە. 
بەپێی تەمەنی خۆی دەســتكەوتێكی ئەوتۆی لە 
ژیانــدا نەبووە، بەڵام هەمــان كەس لەنێو داعش 
دەبێتە جێگرەوەی محەممەد ئەلعەدنانی، گوتەبێژ 

و كەسی دووەمی داعش.
بەگوێــرەی راپۆرتێكی گۆڤــاری )ئەتلانتیك(
ی ئەمریكــی، جــۆن جۆرجیــاس، لەدایكبووی 
شــاری تێكســاس، لە ئابی 2013ەوە بە خۆی و 
خێزانــە دووگیان و ســێ منداڵەكەیەوە هاتبوونە 
ســووریا. تەنیا مانگێك دواتــر دەركەوت، تانیای 
هاوژینی جۆن، چیدی بەرگەی رەوشــی سەختی 
ژیانی ســووریا ناگرێ، بۆیە لە رێگەی عەزازەوە، 
لە باكووری سووریا، رەوانەی توركیا كرا. تانیا لە 

ئیستەنبوڵەوە بەرەو لەندەن گەڕابووەوە.
ئــەوكات جۆن، كە بە یەحیا ئەبوو حەســەن 
ناســراوە، تەمەنــی 29 ســاڵ بــوو، خەونــی بە 
دامەزراندنــی ئەو خەلافەتە دەبینی كە كەمتر لە 
ساڵێك دواتر ئەبووبەكر بەغدادی، لە مزگەوتەكەی 

مووسڵەوە رایگەیاند.
ئامادەكاری راپۆرتەكە یەكەمجار ناوی یەحیای 
لــە ســەلەفییەكی ئوســترالی بەنــاوی مووســا 
سێرانتۆنیۆ بیستبوو، كە ئێستا بە تۆمەتی هەوڵدان 
بۆ چوونە ریزەكانی داعش لە زیندانە. بەگوێرەی 
راپۆرتی گۆڤــارە ئەمریكییەكە، ســێرانتۆنیۆ بە 
سەرســامییەكی زۆرەوە باســی یەحیای كردووە 
و بە "مامۆســتا و ســەركردە" ناوی بــردووە. بە 
گوتەی ئەو سەلەفیە جیهادییە ئوسترالییە، یەحیا 
لە ســەرەتای 2014 هانی سەركردەكانی داعشی 
دابوو خەلافــەت رابگەیەنن، چونكە بە بۆچوونی 
ئەو هــەم ناوچەیەكی زۆریان بەدەســتەوە بووە، 
هەمیش ئەبووبەكر بەغدادی لە رەوشێكی فیزیكی 

تەندروستدایە و لە وەچەی قورەیشیشە.
راپۆرتەكەی ئەتلانتیك ئاشكرای دەكات یەحیا 
و ئەلعەدنانــی یەكەمجــار لە حەلــەب یەكدییان 
بینیوە، بەپێی قســەكانی مووســا لــەو دیدارەدا 
یەحیــا هۆشــداری داوەتــە عەدنانی كــە ئەگەر 
بەغدادی خەلافەتەكە رانەگەیەنێت گوناهبار دەبێ، 
بەڵام عەدنانی دڵنیای كردبووەوە كە خەلافەتەكە 

چەند مانگێكە بە نهێنی دامەزراوە.

لە خێزانێكی سەربازییەوە 
بۆ ریزەكانی داعش

جــۆن تۆمــاس جۆرجیــاس لــە 1983 لــە 
بنەماڵەیەكــی دەوڵەمەندی بە رەچەڵەك یۆنانی 
لەدایك بووە. خزمەت لە سوپا نەریتێكی درێژی 
ئــەو بنەماڵەیە بــووە. باپیری جــۆن لە ماوەی 
جەنگــی دووەمــی جیهانیــدا دوو جــار بریندار 
بــووە، باوكیشــی لــە ســاڵی 2001 بــە پلەی 
كۆڵۆنێل خانەنشین كراوە. جۆن دەبووایە درێژە 
بــەم نەریتــە بدات، بــەڵام تیــم جۆرجیلاس بۆ 
ئەتلەنتیكــی باس دەكات "جــۆن بۆ ئەم ئەركە 
دروســت نەكرابوو"، چونكە هەم جەستەی لاواز 
بوو، هەمیش خولق و خۆی لەگەڵ دیســیپلینی 

سەختی سەربازیدا نەدەگونجا.
جــۆن دواتــر لە كۆلێژ ستەیشــن لە بەشــی 
فەلسەفە وەرگیرا و یەكێك لە وانەكانیان ئاینەكانی 
جیهان بووە. ئەم وانەیە و مشتومڕەكانی نێو پۆل 
سەرەتای ئاشنایەتی ئەو بە ئاینی ئیسلام بووە. 
دوو مانگێك دوای رووداوەكانی 11ی سێپتەمبەر، 
جۆن بوو بە موســڵمان و ناویشی بوو بە یەحیا. 
لە كانوونی یەكەمی هەمان ساڵ، یەحیا نامەیەكی 
بۆ ماڵەوە ناردبوو كە لە دیمەشقە و خۆی فێری 
زمانی عەرەبی دەكات، بۆ ئەم مەبەســتەش نەك 
هەر دوو فەرهەنگی ئینگیلیزی ـ عەرەبی لەبەركرد، 

بەڵكــو بەردەوام بەناو شــەقامەكانی دیمەشــقدا 
دەگــەڕا بۆ ئەوەی لەگەڵ خەڵكی شــارەكە زیاتر 
شارەزای عەرەبی ببێت. ئێستا كەم عەرەب هەیە، 

هێندەی جۆن شارەزای عەرەبیی كۆن بێت.
یەحیا سەرەتا بەنیاز بووە رەوتی سۆفیگەری 
بگرێتەبــەر، بــەڵام دواتــر و لە ژێــر كاریگەریی 
سەلەفییە جیهادییە بەریتانییەكاندا بە نوسخەی 
"بــن لادن"ی ئیســام ئاشــنا دەبــێ. لە ســاڵی 
2003ش دوای مانگێــك چاتكــردن لەگەڵ تانیا، 
بڕیــاری پێكهێنانــی ژیانــی هاوبــەش دەدەن. 
بیركردنەوەیەكــی  تانیــاش هاوشــێوەی جــۆن 
توندئاژۆی ئیســامیی هەبــووە. بەڵام ئەمە تاكە 

خاڵی هاوبەشــیان نەبــوو، بەڵكــو هەردووكیان 
بڕواشــیان بــەوە بــوو كە مــادە هۆشــبەرەكان 
وەكوو جێگرەوەیــەك بۆ خواردنەوە كحولییەكان 
حەڵاڵە. وەك دواتر دەردەكەوێ، تانیا پێیوابووە 
یەحیــا دیارییەكە خــوا بۆ ئەوی نــاردووە، بۆیە 
ئــەوەی یەحیــا پێی راســت بوو ئەویــش دەبێ 
قەبووڵی بكات، تەنانــەت خەوی بەوەوە دەبینی 
حــەوت منداڵی ببێت، بۆ ئــەوەی هەر كامیان لە 

كیشوەرێك جیهاد بكەن.
بەگوێــرەی راپۆرتەكــەی ئەتلانتیك، یەحیا و 
تانیا لە لەندەن چاویان بە ئەبوو عیســا كەوتووە 
كە ســاڵانێكی زۆر بەر لە بەغــدادی لە ویلایەتی 

كونــار لە ئەفغانســتان خەلافەتــی راگەیاندبوو. 
ئەبوو عیسای قوڕەیشی سەركردەیەكی سەلەفی 
جیهــادی بوو كــە لــە دوای هاتنی بــن لادن بۆ 
ئەفغانســتان و گیرانی پارێــزگای كونار لەلایەن 
قاعیدە و تاڵیبانەوە، بەرەو لەندەن رایكرد. یەحیا 
یەكەمجار لای ئەو بیرۆكەی دامەزراندنی خەلافەت 

لە مێشكیدا چەسپی.
لــە 2004 تانیــا و یەحیا گەڕانــەوە ئەمریكا، 
لــە  بــۆ دۆزینــەوەی كار  هەوڵەكانــی یەحیــا 
مزگەوتەكان بێســوود بوو، لەبەر ئەوەی دەزگای 
هەواڵگریی ئەمریكا گومانی لێدەكرد جیهادی بێت. 
لە ساڵی 2006 واتە هەمان ئەو ساڵەی بە نیازی 
هاتنــە عێراق بوو، یەحیــا بە تۆمەتی هاككردنی 
كۆمیتەی كاروباری گشتیی ئیسرائیل و ئەمریكا و 
بڵاوكردنەوەی بیری جیهادی لە نێوان گەنجەكاندا، 
بۆ ماوەیەك بەند كرا. ئەم ماوەیە هەلێك بوو بۆ 
تانیا بۆ ئەوەی خۆی دەقە ئاینییەكان بخوێنێتەوە 

و لەژێر حوكمی رەهای یەحیا دەربچێ.
بەگوێرەی ئەتلانتیك، تانیا بەنیاز بووە بورقەع 
فڕێ بــدات و تەنیا لەچكی لەســەر بێت، یەحیا 
ئەم پێشنیازەی رەتكردبووەوە، تەنانەت داوای لە 
هاوژینەكــەی كردبوو ئەمریكا بەرەو ناو ریزەكانی 
تاڵیبانی نایجیریا، رێكخراوە توندڕەوەكەی پێش 
بۆكۆحەرام، جێبهێڵێت. لە وەڵامی ئەم داوایەشدا 

تانیا هەڕەشەی جیابوونەوەی كردبوو.
لــە تشــرینی دووەمــی 2011 یەحیــا و تانیا 
ئەمریكایــان بەرەو لەندەن جێهێشــت، نەك هەر 
بــۆ ئەوەی تانیــا دایك و باوكــی خۆی ببینێت، 
بەڵكو بۆ ئەوە بوو كە خۆیشی چاوی بە هاوژینی 
دووەمی خۆی بكەوێت كە چەند مانگێك پێشــتر 
مارەی كردبوو، بەڵام بەهۆی قەدەغەی گەشتەوە 

نەیدەتوانی لە نزیكەوە بیبینێ.
پــاش لەنــدەن، یەحیــا و تانیــا روویــان لە 
قاهیرە، پایتەختی میســر كرد. لەوێ وەرگێڕانی 

فەتوا ئیسلامییەكان لە عەرەبییەوە بۆ ئینگلیزی 
ســەرچاوەی دابینكردنی بژێــوی جۆن بوو، بەڵام 
هەر لەوێش ناوبانگی یەحیا تەقییەوە، ژمارەیەكی 
زۆر لە جیهادییەكانــی ئەوروپا بۆ بینینی یەحیا 
روویان لە قاهیــرە دەكرد، بەڵام لەگەڵ رووخانی 
حكومەتەكەی ئیخوان موسلمین لە میسر، یەحیا و 

تانیاش بڕیاری دەرچوون لەو وڵاتەیان دا.
لەو كاتەدا جەنگی نێوخۆیی سووریا گەیشتبووە 
لوتكە، ئەمەش بۆ یەحیا وەكوو دەرفەتێكی زێڕین 
بوو. بــۆ تانیاش هەلێك بوو بۆئــەوەی خۆی لە 
داوی یەحیــا رزگار بكات. بەگوێرەی راپۆرتەكەی 
ئەتلانتیــك، یەحیــا یەكەمجار بــە هاوژینەكەی 
نەگوتبوو بە نیازی چوونە سووریایە، بەڵكو باسی 
توركیــای كردبــوو. بەڵام تانیا لە نــاكاو خۆی و 
منداڵەكانی لەســەر ســنووری توركیا و ســووریا 
بینییەوە. ئەوە بوو دوای مانگێك داوای گەڕانەوە 
بۆ توركیای كردبوو، ساڵێك دواتریش لە ئەمریكا 
داوای تەڵاقــی كرد، ئێســتاش چیدی ئەو تانیایە 

نەماوە كە یەحیا دەیویست.
بە گوێرەی راپۆرتەكە، لە جەنگێكی نیسانی 
2014 دا یەحیا لە شــەڕێكدا برینــدار بووە. لە 
كاتــی راگەیاندنی خەلافەتی داعشــدا، یەحیا لە 
حەلــەب بوو، بەڵام یەكســەر بڕیــاری چوون بۆ 
رەققــەی دا. داعش بڕیاریدا ئەبوو حەســەن بۆ 
مەیدانی جەنگ رەوانە نەكات، نەك لەبەر ئەوەی 
برینــدار بــوو، بەڵكــو لەبەر ئــەوەی عەرەبی و 
ئینگلیزییەكی باشــی دەزانی، توانا و ئەزموونی 
پڕوپاگەنــدەی بیرۆكــەی جیهــادی زۆر بوو، لە 
بــواری كۆمپیوتەریشــدا زۆر شــارەزا بوو. بۆیە 
"جیهاد"ەكــەی یەحیــا كەوتــە ســەر كیبۆردی 
كۆمپیتەر، مایكرۆفۆنی رادیۆی بەیان و گۆڤاری 
دابق. ئامادەكاری راپۆرتەكە بەدووری نازانێ لە 
دوای كوژرانی عەدنانی، یەحیا وەكوو بەرپرسی 

پڕوپاگەندەی داعش دەستنیشان كرابێ.

رووداو - هەولێر

ناوخــۆی  وەزارەتــی   ،2016/12/23 رۆژی 
ئیتاڵیا پشتڕاســتی كــردەوە كە ئەنیس ئەمری، 
ئەنجامدەری هێرشــەكەی 19ی مانگ لە بەرلین، 
لەلایەن پۆلیسی شاری میلانەوە لە ئیتالیا كوژراوە. 
هەمــان رۆژ وەزارەتی ناوخۆی ئەڵمانیا هێشــتا 
نەیدەتوانــی كوژرانی هێرشــكەرەكە پشتڕاســت 
بكاتــەوە، چونكــە خۆیــان ئۆپەراســیۆنەكەیان 
نەكردبوو. شــێوازی هاتنی ئەمری بۆ ئەڵمانیا و 
سووڕانەوەی لەم وڵاتەدا، هێرشەكەی دووشەممە 
و دواتــر راكردنــی بــۆ ئیتاڵیــا، دەریدەخەن كە 
سیســتەمی ئەمنیــی ئەوروپا كەلێنــی گەورەی 

تێدایە.
 

كێشەی ئەنیس

بەگوتــەی دایــك و باوكــی، ئەنیــس بــۆ 
پەیداكردنــی پارە و كڕینــی ئوتۆمبێلێك رووی 
لــە ئەوروپا كرد. ئەوكات تەمەنی كەمتر لە 19 
ســاڵ بووە. شــەش ســاڵ بەر لە بەڕێكەوتنی 
بــەرەو ئەوروپا، لە قوتابخانەكەی شــارۆچكەی 
تونــس  قیروانــی  ویلایەتــی  لــە  وەســاتییە 
دەركرا. لە شــوباتی 2011 لــە رێگەی دەریای 
نێوەڕاســتەوە بــەرەو ئەوروپا كەوتبــووە ڕێ. 
یەكێك لــە هاوڕێكانی لە دیمانەیەكی رۆژنامەی 
تەلەگرافــی بەریتانیدا باســی لــەوە كردووە كە 
گروپەكــەی ئەمری بە دوو بەلەم رەوانە كراون، 
یەكێك لە بەلەمەكان لە نێوەڕاستی دەریادا نقوم 
بــووە، بەڵام بەلەمەكەی ئەمری بە ســەلامەتی 

گەیشتووەتە دوورگەی لامپیدۆزا لە ئیتاڵیا.
بەرلــەوەی بێتــە نێــو ئەڵمانیــاوە، ئەمــری 
بــۆ ماوەی چوار ســاڵ لــە ئیتاڵیا بەنــد كراوە، 
تۆمەتەكەشــی ســووتاندنی بنكەیەكی راگرتنی 
كۆچبــەران لــەو وڵاتــە بــووە. لــەو نامانەی بۆ 
ماڵــەوەی ناردووە، دەردەكەوێت كە بەرلەوەی لە 
حوزەیرانی 2015 بێتە نێو ئەڵمانیاوە، لە ئیتاڵیا 
شەش گرتووخانەی گۆڕیوە. بەگوێرەی راپۆرتی 
گرتووخانەی سیســیلی لــە باشــووری ئیتاڵیا، 
ئەمری كەســێكی "شــەرمن، بێدەنــگ بووە كە 

تێگەیشتن لە ناوەوەی ئاسان نییە".
هێرشــكەرەكە یەكەمجــار هاتووەتــە شــاری 
فرایبورگ كە دەكەوێتە نزیك ســنووری ئەڵمانیا 
لەگەڵ سویســرا و فەرەنســا. بەڵام دواتر بەرەو 
هەرێمی راین وێســتفیلیای باكــوور چووە. دوای 
زیاتــر لــە ســاڵێك حكومەتی ئەڵمانیــا وەڵامی 
نێگەتیڤ بە كەیســی ئەمــری دەدات. پاش ئەم 
بڕیارەی فەرمانگەی كۆچبەران و دادگای ئەڵمانیا، 
ئەمری دەبووایە دیپۆرتی تونس بكرێتەوە، بەڵام 

هیــچ بەڵگەنامەیەكــی پێ نەبوو كــە بەهۆیەوە 
دیپۆرتــی وڵاتەكــەی خــۆی بكەنــەوە. وەكــوو 
وەزارەتی نێوخۆی هەرێمەكەش ئاشكرای كردووە، 
حكومەتی تونس ســەرەتا هەر رەتیكردووەتەوە 

كەسێك بەو ناوە لە وڵاتەكەیان هەبێ.
دواجــار حكومەتــی تونس قەبووڵــی كردووە 
كــە ئەم گەنجە 24 ســاڵانە هاووڵاتــی ئەوانە و 
رەزامەندی و پاسپۆرتی دیپۆرتكردنەوەكەشیان بۆ 
حكومەتی ئەڵمانیا ناردبوو كە رۆژی چوارشەممە، 
گەیشتبووە دەست حكومەتی ئەڵمانیا، واتە دوو 
رۆژ دوای هێرشەكەی بەرلین كە تێیدا 12 كەس 
بوونــە قوربانــی. بە گوێرەی راپۆرتی پۆلیســی 
ئەڵمانیا، ئەمری شەش ناوی خوازراو و سێ باری 

نەتەوایەتی جیاوازی بەكارهێناوە.

كەلێنە ئەمنی و یاساییەكان

رای گشتی و میدیاكانی ئەڵمانیا بەم راپۆرتەی 
حكومــەت وازیان نەهێنا. گۆڤاری دێر شــپیگڵی 
ئەڵمانــی لــە راپۆرتێكدا ئاشــكرای كــردووە كە 
پۆلیــس پێشــتر زانیــاری هەبــووە ئەمــری بە 
نیازی هێرشــە، بەڵام هەڕەشــەكەیان بە جیدی 
وەرنەگرتبــوو. هەفتەنامەی فۆكەســی ئەڵمانی 
ئــەم راپۆرتــەی لــە زاری ژمارەیەك بەرپرســی 
حكومییەوە پشتڕاست كردووەتەوە. بە گوێرەی 
هەردوو راپۆرتەكە ئەنیس ئەمری، لەگەڵ بازنەی 
ئەبوو وەلائــی عێراقی پەیوەندی هەبووە. ئەبوو 
وەلا كــە گوتارخوێنێكی ئەڵمانی ـ عێراقییە، لە 
مانگی تشــرینی دووەمی ئەمســاڵ بــە تۆمەتی 
بانگەشەكردن بۆ داعش لە ئەڵمانیا دەستگیر كرا.
هــەر ئەمــەش بووە هــۆی ئــەوەی پۆلیس و 
دەزگای ئەمنیــی ئەڵمانیا لە نزیكەوە چاودێریی 
بەگوێــرەی  بكــەن.  ئەنیــس  جموجۆڵەكانــی 
راپۆرتەكان ئەنیس لە مانگی شوباتی ئەمساڵەوە 
خرابووە نێو لیســتی ئــەو كەســانەی دەبووایە 
بەگوێــرەی یاســای تیرۆر لێكۆڵینــەوەی لەگەڵ 
بكرێ. بەگوێرەی راپۆرتەكەی شپیگڵ، پۆلیسی 
هەرێمەكــە لە كاتــی چاودێریكردنی پەیوەندییە 
لــە  گوێیــان  وەلادا،  ئەبــوو  تەلەفۆنییەكانــی 
پەیوەندییەكی ئەنیس بووە كە پێشنیازی كردووە 
لە هێرشــێكی خۆكوژیدا بەشــدار بكــرێ، بەڵام 
هیچكام لەمانە بەجــددی وەرنەگیراون. گۆڤاری 
فۆكەس ئاشــكرای كردووە كە پۆلیسی ئەڵمانیا 
لــە مانگی تەمووزەوە زانیارییان هەبووە لەســەر 
ئەوەی ئەنیس بە نیازی هێرشە. ئەنیس لە مانگی 
تەممووز وەڵامی نێگەتیڤی لەســەر كەیســەكەی 

خۆی وەرگرتبوو.
جیــا لەمە، پۆلیســی ئەڵمانیا چەند مانگێك 
بــەر لــە هێرشــەكەی بەرلین، هەلی ئــەوەی بۆ 

رەخسابوو ئەمری لە زینداندا بهێڵنەوە و رێگە لە 
هێرشەكەی 19ی مانگ بگرن، یەكەمیان كاتێك 
بوو كە بە تۆمەتی هەوڵی كڕینی چەك بۆ هێرش 
دەســتگیركرا و دواتر لە باشووری ئەڵمانیا و لە 
نزیك دەریاچەی كۆنســتانس بە پاســپۆرتێكی 
ساختەی ئیتاڵییەوە دەستگیر كرا، بەڵام هەردوو 
جارەكــە ئازاد كرا، ئەگەرچی هەم لای پۆلیس و 
هەم لای دەزگا ئەمنییەكان ناوی لەنێو لیســتی 

گومانلێكراواندا هەبوو.
ژمارەیەكــی زۆر لە رەخنەگــرەكان پێیانوایە 
خــۆی  ئەڵمانیــا  لــە  كۆچبــەری  سیاســەتی 
رێگەخۆشــكەرە بۆ ئەوەی كەسانی وەك ئەنیس 
بــە ئاســانی لەبەر چــاوی پۆلیــس ون ببن، بە 
تایبەتیش لەبەر ئەوەی فەرمانگەی كۆچبەران و 
پۆلیســی ئەڵمانیا كەیســی زیاتر لە یەك ملیۆن 

كۆچبەر و پەنابەریان لەسەر شانە.
یاســای ئەڵمانیا رێگە بە كۆچبــەران دەدات 
دوای وەرگرتنــی وەڵامی نێگەتیڤ بۆ ماوەی 18 
مانگی دیكە لە ئەڵمانیا بمێننەوە و هەر شــەش 
مانگ جارێك مۆڵەتی مانەوەكەیان نوێ بكەنەوە. 
بەگوێرەی راپۆرتێكی حكومەتی ئەڵمانیا، نزیكەی 
170 هــەزار كەســی لەمجۆرە لــە ئەڵمانیان كە 
زۆربەیان خەڵكی ئەفغانستان، سووریا و وڵاتانی 
باڵكانــن. لــەم ژمارەیــەش 37 هەزار كەســیان 
بەهــۆی نەبوونی بەڵگەنامــەوە ناكرێت رەوانەی 

وڵاتی خۆیان بكرێنەوە.
بەگوێــرەی راپۆرتێكــی رۆژنامەی نیۆیۆرك 
تایمــزی ئەمریكــی، چــوار ســاڵ لەمەوبــەر 
ئەمــری  ویســتبووی  ئیتاڵیــاش  حكومەتــی 
دیپــۆرت بكاتــەوە، بــەڵام ئەوانیــش هەمــان 
هەبــووە،  ئەڵمانیایــان  كێشــەی حكومەتــی 
واتــە ئەمری هیــچ بەڵگەنامەیەكــی پێنەبووە 
و حكومەتــی تونســیش كــە تــازە لــە ژێــر 
بــاری بەهاری عەرەبی دەرچووبــوو، ئامادەی 

هاوكاریی لەمجۆرە نەبوو.
دەزگا ئەمنییەكانــی ئەڵمانیــا تەنانــەت لە 
دوای هێرشــەكانیش نەیانتوانیبوو زانیاریی ورد 
لەسەر ئەنجامدەری هێرشەكە و جموجۆڵەكانی 
لــە دوای هێرشــەكە كۆبكەنەوە. حــەوت كاژێر 
دوای هێرشــەكەی بەرلین ئەمــری لەو مزگەوتە 
بینــراوە كــە ئەبــوو وەلا گوتارخوێــن بــووە 
تێیــدا. ئەمەش لە كاتێكدا كــە بەپێی راپۆرتی 
پۆلیس، هێرشــكەرەكە رۆژانی 14 و 15ی ئەم 
مانگــەش لەو مزگەوتــە بینرابوو. لــە راپۆرتی 
پۆلیســی ئەڵمانیــادا كە بۆ وڵاتانی دراوســێی 
ئەڵمانیــا نێردرابوو، باس لــەوە كرابوو ئەمری 
بەپێ رایكردووە، بەڵام پۆلیســی ئیتاڵیا دەڵێت 
ئۆتۆمبێلی پێبــووە و لە ئۆتۆمبێلدا رووبەڕووی 

دوو پۆلیسی ئیتاڵی بووەتەوە و كوژراوە.

هێرشەكەی بەرلین 
كەلێنە ئەمنییەكانی ئەوروپا ئاشكرا دەكات

سەركردە ئەمریكییەكەی داعش بناسە
گومان دەكرێ جێی )عەدنانی(ی گرتبێتەوە

ئەنجامدەری هێرشەكەی بەرلین لە میلانۆی ئیتاڵیا كوژرا
بەگوێرەی دادوەری گشتی ئیتاڵیا، ئەنیس ئەمری، گومانلێكراوی هێرشەكەی بازاڕی كریسمەسی بەرلین، لە 

لایەن پۆلیسی شاری میلانەوە كوژرا.

1992 لە وسلاتیە لە تونس لە دایكبووە.

2001 لەگەڵ گروپێك و بە مەبەستی دزی 

هەڵیانكوتاوەتە سەر دوكانێك. دواتر بە قاچاخ چووەتە 

ئیتاڵیا و خۆی لە دادگا دزیوەتەوە.

2013 - 2015 بە تۆمەتی ئاگرتێپەردانی كەمپی 

كۆچبەران لە زیندانی شاری سیسیلی لە ئیتاڵیا 

بەندكرا. بڕیاری دیپۆرتكردنەوەشی دەرچووبوو، 

بەڵام حكومەتی تونس بەڵگەنامەی پێویستی بۆ ئەم 

مەبەستە نەناردبوو.

تەمووزی 2015 دەچێتە ئەڵمانیا. لە شاری بادن - 

بادن و ئەمریخ ژیاوە.

شوباتی 2016 دەچێتە بەرلین و لە مامەڵەكردن بە 

مادە هۆشبەرەكان تێوەدەگلێت. ئەوكات پۆلیس ناوی 

خستە ئەو لیستەوە كە گومانی تیرۆریان لێدەكرێت.

حوزەیرانی 2016: حكومەتی ئەڵمانیا كەیسی 
پەناخوازییەكەی رەت دەكاتەوە. هەوڵی دیپۆرتكردنەوەشی 

دا، بەڵام بەهۆی نەبوونی بەڵگەنامە نیانتوانیبوو بیگەڕێننەوە.

 19ی كانوونی یەكەم: هێرشەكەی بەرلین دەكات. 
ناسنامەی ئەمری لە لۆرییەكدا دەدۆزرێتەوە كە تێیدا 

شارەكەی بە تەتاوین لە تونس دانراوە.

23ی كانوونی یەكەم: لە رووبەڕووبوونەوەیەك لەگەڵ پۆلیسی 

میلان لە ئیتاڵیا كوژرا. پەنجە مۆرەكانی لەگەڵ ئەو پەنجە مۆرانەدا یەك 

دەگرێتەوە كە لەسەر لۆرییەكەی بەرلین دۆزرابووەوە.

پۆلیسی ئەڵمانیا دەیتوانی رێ لە هێرشەكە بگرێت

ئەڵمانیا

ئیتاڵیا

سیسیلی

وسلاتیە

تەتاوین

بادن-بادن

بەرلین

ئەمریخ

میلانۆ

2

ته‌ندروستی

رێنمایی ورد بۆ ئەوانەی دڵەكزێیان هەیە
رووداو - مێدیكاڵ نیوز تودەی

دڵەكــزێ )گەدەكزێ یان ترشــەڵۆكی گەدە( 
كاتێــك روودەدات كــە پێكهاتەكانــی نێــو گەدە 
بەردەوام دەگەڕێنەوە بۆ ســوورێنچك، ئەو لوولە 
ماســولكەییەی گەروو دەبەستێتەوە بە گەدەوە. 
ئەو گەڕانەوەیە دەبێتە هۆی ئازار و سووتانەوەی 
ســوورێنچك كــە بەشــێوەی دڵەكــزێ هەســتی 
پێدەكرێ. هەندێك گۆڕانكاریی ســادە لە نەریتە 
خۆراكییەكانی رۆژانە، ئەم گرفتە كەم دەكەنەوە.

بۆچی دڵەكزێ روودەدات؟

كاتێــك كەســێك خۆراكێك قــوت دەدات، لە 
رێگەی سوورێنچكەوە دەگاتە گەدە. بە گەیشتنی 
خۆراكەكــە بۆ گــەدە، ئەو بازنە ماســولكەییەی 
لە شــوێنی پێكگەیشتنی ســوورێچك و گەدەیە، 
گــرژ دەبێت و دەبێتە هۆی داخســتنی دەروازەی 
ســەرووی گەدە و ناهێڵــی خۆراكەكە بگەڕێتەوە 

سوورێنچك.
كاتێك ئەو دەروازە ماســولكەییەی سەرەتای 
گەدە بە رێكوپێكی كارنــاكات و تەواو داناخرێ، 
ئەوەی لە گەدەدایە دەگەڕێتەوە نێو ســوورێنچك 
و دەیســووتێنێتەوە، چونكە بڕێكی زۆری ترشی 

بەهێزی گەدە تێكەڵی خۆراكەكە بووە.
كاتێــك هەفتانە دوو جار كەســێك تووشــی 
دڵەكزێ ببێ بۆ ماوەی سێ هەفتە، ئیدی دەگوترێ 
ئەو كەسە گرفتی درێژخایەنی ترشەڵۆكی هەیە. 
ئەگەر حاڵەتەكە چارەســەر نەكرێ، ئەوە لەگەڵ 
تێپەڕبوونی كات ناوپۆشــی سوورێنچك دەگۆڕێ 
بۆ شــێوازێكی دیكە لە شــانە )بۆ ئەوەی زۆرتر 
خۆڕاگربــێ لــە بەرامبــەر ترشــی گــەدە( و بــە 
ســورێنچكی بارێت ناودەبرێ كە مەترســیدارە و 

ئەگەری هەیە بگۆڕێت بۆ شێرپەنجە.

نیشانەكانی

كەســەكە هەســت بە ســووتانەوە دەكات لە 
ســنگیدا، یان هەســت دەكات خۆراك لە گەرووی 
گیــراوە و ناڕوات، هەندێكجاریش بە هێڵنج خۆی 

دەنوێنــێ، بەتایبەت راســتەوخۆ دوای ژەمەكان. 
نیشــانەی دیكەش هەن، وەكوو: نزگەرە، قرقێنە 
)قرپ(، خیزەی سنگ و نەرمەكۆكە، سووتانەوەی 

گەروو، گۆڕانی دەنگ و هەڵهێنانەوەی خواردن.
ئەگەر كەسی تووشبوو راستەوخۆ دوای خواردن 
پاڵبكەوێ، نیشــانەكانی نەخۆشــییەكە قورستر 
دەبن. هەندێكی دیكەش شەوان خراپترن. ئەوانەی 
شەوانە دۆخیان تێكدەچێ، باشترە سەرینەكەیان 

بەرزبێ و پێش نووستن هیچ نەخۆن.

ئەو خۆراكانەی خراپتری دەكەن

لەبەرئــەوەی دڵەكــزێ گرفتێكــی كۆئەندامی 
هەرســە، نەریتــی خۆراكیی كەســی تووشــبوو 
پەیوەنــدی هەیــە بــە دەركەوتنی نیشــانەكانی 
نەخۆشــییەكە. بۆیــە گۆڕینی نەریتــی خۆراكی، 
بەشــێكی گرنگــی چارەســەری دڵەكزێیــە. ئەو 
خۆراكانەی نیشــانەكانی دڵەكزێ خراپتر دەكەن 

بریتین لە:
شــیر: ژمارەیەكــی بەرچــاو لــەو كەســانەی 
دڵەكزێیان هەیە، بە خواردنەوەی شیر نیشانەكانی 
نەخۆشییەكە تێیاندا سەختتر دەبێ. بەو دواییانە 
توێژینەوەیــەك لەســەر منــداڵان دەریخســتبوو 
ئەوانەی هەســتەوەرییان بە پرۆتینی نێو شــیری 
مانــگا هەیــە، زۆرتر تووشــی دڵەكــزێ دەبن بە 
خواردنەوەی شیری مانگا. بەڵام هێشتا لە كەسانی 
پێگەیشتوودا توێژینەوە بەردەست نییە دەریبخات 
ئایــا ئەو رۆڵە نەرێنییەی شــیر لە تووشــبووانی 
دڵەكزێ دەیگێڕێ، هۆكارەكەی هەستەوەرییە یان 

هۆكاری دیكەی لەپشتەوەن.
كۆلیسترۆڵ: توێژینەوەی زانستی دەریخستووە 
ئەوانەی خواردنە پڕ كۆلیســترۆڵەكان، چەورییە 
تێرەكان و پڕ كالۆرییەكان دەخۆن زۆرتر تووشی 
دڵەكزێ دەبن. بەڵام هێلكە ناكەوێتە چوارچێوەی 

ئەمانە.
خۆراكــی دیكــە: ئــەو خۆراكانــەی دیكە كە 
نیشــانەكانی دڵەكــزێ زۆرتر و خراپتــر دەكەن، 
بریتین لە: چوكلێت، نەعنا، خواردنەوە گازییەكان، 
خواردنەوە ترشەكان، چا و قاوە. ژەمە ترشەكان: 

وەك تەماتە و دۆشاوی تەماتە.
توێژینــەوەی زانســتی نەیســەلماندووە ئــەم 

خۆراكانــە هــۆكاری دڵەكزێن، بەڵكــوو زۆرتر لە 
ئەزموونی تووشــبووانەوە وەرگیراون. بەگشــتی 
هــەر خواردنێك كە تۆ تووشــی دڵەكزێ دەكات، 
سنوورداری بكە، مەرج نییە ئەوەی خەڵكی دیكە 

تووش بكات، بۆ تۆش خراپ بێ.

ئەو خواردنانەی باشتری دەكەن

كــەس   500 لەســەر  كــە  توێژینەوەیــەك 
ئەنجامدراوە، ئــەو خواردنانەی دیاری كردووە كە 
رەنگە نیشــانەكانی دڵەكزێ و ترشــەڵۆكی گەدە 

كەم بكەنەوە، كە بریتین لە:
- پرۆتینــی ئــەو خواردنانەی كۆلیســترۆڵیان 

كەمە، وەكوو: ماسی، بادەم و نیسك.
- هەندێــك كاربۆهێدراتــی سرووشــتی كە لە 

سەوزە، میوە و دانەوێڵەكاندا هەن.
- پەتاتە

- هەندێــك میوەی وەك: ســێو، كاڵەك، قۆخ 
و توودڕك
- هێلكە

- ئــەو خواردنانەی بە ریشــاڵە خۆراكییەكان 
دەوڵەمەندن

پەیوەندیی خۆراك و دڵەكزێ ئاڵۆزە

نوێترین رێنمایی كە لەلایەن كۆمەڵەی ئەمریكی 

بۆ نەخۆشــییەكانی كۆئەندامی هەرس دەرچووە، 
دەڵێت پێویســت نــاكات خۆراكێكــی تایبەت لە 
تووشــبووانی دڵەكــزێ قەدەغە بكــرێ، چونكە 
پەیوەندیی نێوان خۆراك و دڵەكزێ ئاڵۆزە و مەرج 
نییە دووركەوتنەوە لە خۆراكێكی دیاریكراو ببێتە 
هۆی چاكبوونەوە لە نەخۆشــییەكە، لەبری ئەوە 

دەبێت چارەسەرێكی كارا بدرێتە نەخۆش.

چارەسەر

گرووپی یەكەم: هاوتاكەرەكانی ترشــی گەدە 
)Antacids(

بەپێــی رێنماییەكانی مایۆكلینیــك، هەندێك 

دەرمانــی دژە ترشــی دەكــرێ بەبــێ رەچەتەی 
پزیشــك وەربگیرێــن و بەكاربهێنرێــن، وەكــوو 
دەرمانــی گاڤیســكۆن و هاوشــێوەكانی. ئەمانە 
تفتن و كاتێك لەگەڵ ترشی نێو گەدە یەكدەگرن، 

نێوەندێكی هاوتا دروست دەكەن.

گرووپی دووەم: زانتاك و هاوپۆلەكانی
ئەمانە بۆ ماوەیەكی دیاریكراو )دەوروبەری 12 
كاژێر( دروستكردنی ترشی گەدە كەم دەكەنەوە. 
بەڵام نابێ بەبێ ئاگاداری پزیشك بۆ ماوەی زیاتر 

لە 2 - 3 هەفتە بەكاربهێنرێن.

گرووپی سێیەم: ئۆمیپرازۆڵ و هاوپۆلەكانی
ئەمانــە زۆر بەهێزتــرن، بــەڵام دەركەوتــووە 
زۆر بەكارهێنانیان ئێســك لاواز دەكات و ئاستی 
ڤیتامین B12 كەم دەكاتەوە. توێژینەوەی نوێش 
هەن دەڵێن رێگە خۆش دەكات بۆ تووشبوون بە 

جەڵتەی مێشك.

رێگەچارەی سروشتیی دیكە

گیراوەیــەك كە لــە توێكڵی دارێكــی تایبەت 
 )slippery elm bark( دەكــرێ  دروســت 
رووكاری ناوەوەی ســورێنچك و گەدە دادەپۆشێ 
و لــە كاریگەرییــە خراپەكانی ترشــەڵۆكی گەدە 
دەیپارێزێ، دەگوترێ دەردانی ترشی گەدەش كەم 
دەكاتەوە. توێژینەوەی نوێش هەیە دەڵێ ماددەی 

میلاتۆنین توندیی دڵەكزێ كەم دەكاتەوە.

نەریتی تەندروستانە

توێژینــەوە زانســتییەكان جەختدەكەنەوە 
لــە  كــە رێكخســتنی كێــش و رزگاربــوون 
قەڵــەوی، رێگەیەكی كاریگــەرە بۆ رێگری لە 
دڵەكــزێ. هــەروەك بەرزكردنەوەی ســەرین 
)باشــترە لەكاتی خەودا ئەم كەسانە نیوەی 
سەرەوەی لەشیان بەگشتی بەرزتر بێ( ئەمە 
وادەكات ترشــی نێو گــەدە كەمتر بگەڕێتەوە 
بــۆ ســورێنچكك و گەروو، ئەمــەش دڵەكزێ 

كەم دەكاتەوە.

بەهۆی ئەوەی كە بەغدا دەرمانی پێویست نانێرێ

وەزارەتی تەندروستی
 100 ملیار دینار قەرزداری كۆمپانیاكانی دەرمانە

سەروەر سالار
رووداو - سلێمانی

ئەو دەرمانەی لە بەغداوە دەگاتە كوردســتان 
تەنیــا نیــوەی پێداویســتییەكان پڕدەكاتــەوە، 
حكومەتی هەرێمی كوردستانیش بەهۆی قەیرانی 
داراییــەوە تەنیــا ســێیەكی پێداویســتییەكانی 
پــێ دابین دەكــرێ، بۆیە گوتەبێــژی وەزارەتی 
تەندروســتی دەڵێــت پارەیەكــی زۆر قــەرزاری 

كۆمپانیاكانی دەرمان بوونە.
دەرمان و پێداویستییە پزیشكییەكان دەچنە 

چوارچێوەی ئــەو بودجەیەی بەدەر لە بودجەی 
پەرەپێدانی پارێزگا و پشكی هەرێمی كوردستان 
لــە بودجــە، دابین دەكــرێ، بەڵام بەرپرســانی 
وەزارەتــی تەندروســتی لە هەرێمی كوردســتان 
دەڵێــن بەغــدا هێنــدە دەرمــان نانێرێــت كــە 

پێداویستییەكانی كوردستان پڕ بكاتەوە.
دكتۆر خاڵس قادر، گوتەبێژ و بەڕێوەبەری 
تەندروســتی  وەزارەتــی  دیوانــی  گشــتیی 
بــە )رووداو(ی راگەیانــد "ئــەو دەرمانــەی 
بەغــدا بۆمان دەنێــرێ، دەوروبــەری 45%ی 
پێداویســتییەكانی ئێمە پڕدەكاتەوە و ئەوەی 

دەمێنێتەوە دەبێ خۆمان بیكڕین".
حەیــدەر،  د.جەعفــەر  لەوبــارەوە  هــەر 
یاریدەدەری بەڕێوەبەری گشــتیی تەندروســتی 
لە ســلێمانی بۆ كاروباری دەرمان، بە )رووداو(
ی گــوت "بەر لە ســاڵی 2014 بەغــدا دەرمانی 
پێویستی بۆ دەناردین، بەڵام دوای سەرهەڵدانی 
كێشەكانی هەولێر و بەغدا لە 2014 ەوە، بەغدا 

تەنیا 60%ی پێداویستی دەرمان دەنێرێ".
د.خاڵــس دەڵــێ ســەرەڕای كەمبوونــەوەی 
دەرمان، هاتنی ئاوارەكانیش گوشارێكی زۆرتری 
لەســەر وەزارەتی تەندروســتی دانــاوە، چونكە 

هەرێمی كوردســتان خزمەتگوزاریی تەندروستی 
بۆ ئەوانیش لە پشكی خۆی دابین دەكات.

چەنــد رۆژێك لەمەوبەر د.ســینان ئیبراهیم، 
بەڕێوەبــەری كۆگاكانی دەرمان و پێداویســتیی 
پزیشــكی لە پارێــزگای هەولێر بــە )رووداو(ی 
گــوت، ئەو بــڕە دەرمانەی لــە كۆگاكاندا ماوە، 
تەنیا بەشــی 10 رۆژی داهاتوو دەكات و ئەگەر 
دەرمانیان بۆ دابین نەكرێت، مەترســی لەســەر 
ژیانــی هاووڵاتیــان دروســت دەبێــت، چونكــە 
وەزارەتــی دارایــی زیاتــر لــە دوو مانگە رێگەی 

نەداوە هیچ دەرمانێك بكڕن.
بەڵام د.خاڵس رەتیكردەوە بەمزووانە دەرمان 
لــە كۆگاكان ببڕێــن و گوتــی "وەزارەتی دارایی 
بــڕە پارەیەكیــان تەرخــان كردووە بــۆ كڕینی 
دەرمان و پێدوایستیی پزیشكی، بە بەغداشمان 
گوتووە دەبێ دەرمانی پێویســت بۆ ئاوارەكان و 
بریندارانی جەنگی مووسڵ دابین بكەن و پشكی 

كوردستانیش زیاتر بكەن‌".

پارەی دابینكراو بەش ناكات

بۆ پڕكردنەوەی ئەو پێداویســتییانەی بەغدا 
دابینیان ناكات، حكومەتی هەرێمی كوردســتان 
بــڕە پارەیەكــی دیــاری كــردووە كــە بــەش 
نــاكات. د.خاڵــس دەڵێ "حكومەتــی هەرێمی 
كوردســتان مانگانــە بڕی 6 ملیــار دیناری بۆ 
دابین كردووین بۆ كڕینی دەرمان و پێداویستی 
پزیشــكی و تاقیگە، كە بە هیچ جۆرێك هەموو 
پێداویستییەكانمان پڕناكاتەوە، چونكە مانگانە 

پێویستمان بە 10 ملیار دینارە".
دكتۆر خاڵس قــادر ئاماژەی بەو بڕە قەرزە 
كــرد كە بەهــۆی كڕینی دەرمانەوە لەســەریان 
كەڵەكە بووە و گوتی "ئێســتا 100 ملیار دینار 
قەرزداری كۆمپانیاكانی دەرمان و پێداویســتی 

پزیشكین".
دەكات،  باســی  د.جەعفــەر  وەك 
بەڕێوەبەرایەتیی گشتیی تەندروستیی سلێمانی 
)جگــە لە دەڤەرەكانــی گەرمیــان و راپەڕین( 
مانگانــە بڕی 1.2 ملیــار دیناری بۆ دابینكراوە 

بۆ كڕینی دەرمان، پێداویســتی نەشتەرگەری و 
تاقیگە. "لە راســتیدا ئێمە پێویستمان بە سێ 
هێندە پارە هەیە بۆ كڕینی ئەو پێداویســتییانە 
ســنووری  تەندروســتییەكانی  یەكــە  بــۆ 

بەڕێوەبەرایەتیمان".
لەبارەی جۆری ئەو دەرمانانەی لە سلێمانی 
روو لــە كەمبوونــن، د.جەعفەر بــە )رووداو(ی 
گوت كــە دەرمانی نەخۆشــییە درێژخایەنەكان 
بەگشــتی روو لــە كەمبوونــن "دەرمانــی دژە 
شــێرپەنجە روو لــە كەمییــە، لەبەرئەوەی زۆر 
گرانــە، ســەختە بتوانین بــە تەواوەتی دابینی 
بكەیــن، لــە كاتێكــدا نەك هــەر لە ســلێمانی 
و  باشــوور  لــە  كوردســتان،  پارێزگاكانــی  و 
ناوەڕاســتی عێراقیشەوە نەخۆشــی شێرپەنجە 

روومان تێدەكەن".

پاشاگەردانی لە كڕینی دەرمان 

ئێســتا كڕینی دەرمان نەك لەســەر ئاستی 
وەزارەت، بەڵكــو لەســەر ئاســتی پارێــزگا و 
تەنانــەت بەڕێوەبەرایەتییەكانیــش نییە و هەر 

نەخۆشخانە و بەشی خۆی دەكڕێت.
هەیــە  ناوەندیــی  دەزگایەكــی  بەغــدا  لــە 
بەنــاوی "كۆمپانیــای گشــتی بــە بازاڕكردنــی 
دەرمــان و پێداویســتییە گشــتییەكان" كە بە 
كیمیادیا ناســراوە و ساڵانێكی زۆرە هەیە. ئەو 
كۆمپانیایە بەرپرســە لە كڕینی هەموو دەرمان 

و پێدوایســتییە گشــتییەكانی عێــراق و هــەر 
خۆیشــی بەســەر ناوچە جیاوازەكانــی عێراقدا 

دابەشی دەكات.
بەڵام كوردســتان ئەو دەزگایەی نییە و هیچ 
دەســتەیەكیش نییە لەسەر ئاســتی وەزارەتی 

تەندروستی ئەو كارە بكات.
د.جەعفەر دەڵێ تەنانەت هەر نەخۆشــخانە 
و بەشــی خۆی دەكڕێت "بەو شــێوازەی ئێستا 
ژمارەیەكــی زۆری كادیری مرۆییمان ســەرقاڵی 
وەزارەتــی  ئەگــەر  خــۆ  دەرمانــن.  كڕینــی 
بەغــدا  كیمیادیــای  هاوشــێوەی  تەندروســتی 
دەرمــان بكــڕێ، ئــەوە بەهۆی بــڕە زۆرەكەوە 
هەرزانتــر دەســتی دەكەوێــت و ئاســانتریش 
دەتوانێ كۆنترۆڵــی كواڵیتییەكەی بكات و ئەو 
كادیــرە زۆرەی ئێمــەش بــەو كارە رۆتینییەوە 

سەرقاڵ نابن".
د.خاڵــس قادر لەبارەی نەبوونی دەزگایەكی 
"پــڕۆژەی  دەڵێــت  كیمیادیــا  هاوشــێوەی 
دامەزراندنی كۆمپانیای بەبازاڕكردنی دەرمان و 
ئامێر و پێداویســتی پزیشكی تەواو بووە و لەم 
رۆژانەدا دەیخەینە بەردەم ئەنجوومەنی وەزیران 
بە مەبەستی پەسەندكردنی و دواتر دەستكردن 

بە رێكارییەكانی دەستبەكاربوونی".
دەســتبەكاربوونی  دوای  دەڵــێ  د.خاڵــس 
كۆمپانیــا كوردســتانییەكە، هەمــوو دەرمــان 
و پێداویســتییەكانی هــەردوو كەرتــی تایبەت 
و گشــتی لە سەرتاســەری كوردســتان لەلایەن 

ئەوەوە دەكڕدرێن و دابەش دەكرێن.	

بە قەرز نایدەنە سلێمانی

د.جەعفەر حەیدەر، یاریدەدەری بەڕێوەبەری گشــتی تەندروســتی ســلێمانییە بۆ 
كاروباری دەرمان بــە )رووداو(ی گوت، ئــەوان هێندە قــەرزداری كۆمپانیاكانی دەرمانن 
كە چیــدی وەك جــاران دەرمانیان نادەنــێ بە قەرز "لــە ســاڵی 2014 و 2015 دا تەنیا 
بەڕێوەبەرایەتییەكەی ئێمە بڕی 30-25 ملیار دیناری كۆمپانیاكانی دەرمان و پێداویستی 
پزیشــكی قەرزدار بووە و ئێســتاش نەمانتوانیوە ئەو قەرزە بدەینەوە، بۆیە ئەمســاڵ 
كاتێك داوای دەرمانمان كرد بە قەرز، هەندێكیان دەیانگوت جارێ قەرزەكەی پێشــوومان 

بدەنەوە، ئەوسا داوای قەرزی نوێ بكەن".

گرووپی كیژانی ســلێمانی چەند بەرهەمێكیان تۆمار كردووە و چاوەڕێی سپۆنســەرن بۆ كلیپ و بڵاوكردنەوەیان. بەپێی زانیارییەكانی )رووداو(، ئەو گرووپە 
نزیكەی حەوت بەرهەمیان ئامادەیە كە شەشیان گۆرانین بەشێوەی تاك و كۆرس لەگەڵ پارچە موزیكێك، بەرهەمەكانیش لەلایەن موزیسیان ئەنوەر قەرەداخییەوە 
ئامادە و تۆمار كراون. )رووداو( زانیویەتی، ئێستا ئەو گرووپە چاوەڕێن دەزگایەكی میدیایی یاخود سپۆنسەرێك هاوكارییان بكەن بۆ كلیپكردنی ئەو بەرهەمانە و 
بڵاویان بكەنەوە. گرووپی كیژان لە چەند كچێكی موزیسیان و گۆرانیبێژ پێكهاتوون و چەند ساڵێكە سەرقاڵی كاری هونەریین، گرووپەكە لەلایەن میوزیسیان ئەنوەر 

قەرەداخییەوە سەرپەرشتی دەكرێ.

كیژان چاوەڕێی سپۆنسەرن

لەیلا فەریقی 
تۆرابوو

لانە زەنگەنە 
وازدێنێ

دەرباز یونس
رووداو - هەولێر

خانمە هونەرمەندی كورد لەیلا فەریقی، دوای 10 ساڵ بێدەنگی، باسی 
هۆكاری دووركەوتنەكەی لە كاری هونەری دەكات و دەڵێت تۆرابوو.

لەیــا فەریقی لــە هەڤپەیڤینێكی 24 خولەكیدا لەگــەڵ تەلەڤزیۆنی 
)رووداو( كە لە رۆژی ســەری ســاڵدا بڵاودەبێتــەوە، رایگەیاند "من لە 
مــاوەی رابــردوودا تۆرابــووم، لە هەموو كەســێك، لە هەموو شــتێك، 
گەیشــتبوومە ئەو بڕیارەی كە كار نەكەم". فەریقی هۆكاری تۆرانەكەی 
ئاشكرا دەكات و دەڵێت "لێرە قەدری زەحمەتییەكانی منیان نەگرت".

لەیلا فەریقی سەبارەت بە ئەلبوومە تازەكەشی گوتی "ئەلبوومەكەم 
بۆ ساڵی 2017 ئامادە دەبێت، گۆرانیی ئەڤینداری و نەتەوەیی تێدایە 
و هەروەها گۆرانی بۆ منداڵان و ئافرەتانیش تێدایە".  فەریقی هیوای 

خواست ساڵی داهاتوو، ساڵی سەركەوتنەكانی ئەو بێت.

دەرباز یونس
رووداو - هەولێر

خانمە هونەرمەند لانە زەنگەنە، كە لەماوەی رابردوودا نوێترین گۆرانی 
خــۆی بەنــاوی چۆپییەكت بڵاوكــردەوە، گوتی كە بەنیــازە واز لە كاری 

هونەری بهێنێ.
لانە زەنگەنە بە )رووداو(ی راگەیاند "هەست دەكەم من و جەماوەرەكەم 
لە كوردستان گونجان لە نێوانماندا نییە، ماوەیەكی دیكە دەوەستم و ئەگەر 

بارودۆخەكە بەمشێوەیەی ئێستا بێت، واز لە كاری هونەری دەهێنم".
لانە زەنگەنە دەشڵێت لەگەڵ چەند گۆرانیبێژێكی بەناوبانگی عەرەبی 
گۆرانییەكــی بۆ كوردســتان تۆمار كردووە بە زمانی كــوردی و عەرەبی، 
كــە كەریــم عێراقی كاری بــۆ كردووەو لە دوبەی وێنــەی گیراوە. بەڵام 

رایانگرتووە".وەك خــۆی دەڵێ "لەبەر چەند هۆكارێك 

هەڵوێست 
ناو ەستێ 

پشتیوان جەمال
رووداو - سلێمانی

 هەڵوێســت نوێتریــن كلیپی خۆی بەنێوی مەگــری بڵاودەكاتەوە و 
بەنیازە دوو گۆرانی دیكەی ئەلبوومەكەشی كلیپ بكات.

هەڵوێســت لەوبــارەوە بە )رووداو(ی گوت، ئــەو گۆرانییەی یەكێكە لە 
بەرهەمەكانی ئەلبوومەكەی كە تێكستی بەشێكی فۆلكلۆرە و ئەوەی دیكەش 
لەلایەن رۆژ ئازاد دانراوە، ئاوازەكەشــی فۆلكلۆری یۆنانییە و لە ســاڵانی 

حەفتاكاندا لەلایەن هونەرمەندی دیكەی كوردەوە گوتراوە. 
ئەو كلیپە لە شاری سلێمانی وێنەی گیراوە و بۆ جەژنی سەری ساڵ 

بڵاوی دەكاتەوە.
هەڵوێست، هەفتەی رابردوو نوێترین ئەلبوومی بەنێوی تاوانبار كە 
10 گۆرانی لەخۆگرتبوو، بڵاوكردەوە و دەڵێت بەردەوام دەبێ لەسەر 
كلیپكردنی گۆرانییەكانی ئەلبوومەكەی و بڕیاری داوە لەو ماوەیە دوو 

نێــو  دیكــەی  ئەلبوومەكەی كلیپ بكات.گۆرانــی 

كاكەیی گرفتاری 
ئیقامەیە

عادل هەورامی 
حەوت كۆنسێرت 

ساز دەكات
هیوا سەڵاح

رووداو - هەولێر

گرفتــار كاكەیــی، شــێوەكار و كاریكاتێریســتی كورد، ئێســتا لە 
ئەڵمانیایــە و چــاوەڕێ دەكات ئیقامــە وەربگرێــت و لەســەر كارە 

هونەرییەكانی بەردەوام بێ.
گرفتار كاكەیی بە )رووداو(ی راگەیاند "دەمێكە چاوەڕێ وەرگرتنی 
ئیقامە دەكەم، بۆ ئەوەی دەست بە چالاكییە هونەرییەكانم بكەمەوە. 
لەگەڵ ئەوەشــدا مافی ئەوەم دەبێت تابلۆكانم بفرۆشــم، بۆیە هەموو 

چالاكییەكانم بۆ دوای وەرگرتنی ئیقامە هەڵگرتووە".
كاكەیــی گوتیشــی " بەڵێنیــان پێداوم لێــرە گۆڤارێكــی منداڵان 
دابمەزرێنین و هەموو كاری نیگاركێشان و كاریكاتێرەكان من بیكەم. 
لەگــەڵ چەند هاوڕێیەك بە هاوبەشــی ئەم كارانــە دەكەین. هەروەها 
لەگەڵ هونەرمەندێكی كورد رێككەوتووین كار لەســەر دروســتكردنی 
فیلمــی كارتۆنی كــوردی بكەین، هیوادارم لە نزیكترین كاتدا دەســت 

بەچالاكییەكان بكەین".

رووداو - هەولێر

عــادل هەورامــی، هونەرمەندی 
كــورد 7 كۆنســێرت لــە رۆژهەڵاتی 
كوردســتان ســازدەكات و بۆ ســەری 
ســاڵیش ئەلبوومێكی گۆرانــی بە ناوی 

ساقی بڵاودەكاتەوە.
عادل هەورامی كە ئێســتا لە رۆژهەڵاتی 
راگەیانــد  )رووداو(ی  بــە  كوردســتانە، 
"ئامــادەكاری بــۆ ئەنجامدانــی كۆمەڵێك 
كۆنسێرتی گۆرانی لە رۆژهەڵاتی كوردستان 
دەكەین، كە لە شــارەكانی ســنە، سەقز، 

بانــە، مەریــوان، كامیــاران و رەنگــە لــە 
كرماشــان و تارانیش بكرێن. گەشــتەكەم 
بۆ رۆژهەڵاتی كوردســتان زیاتر لە 10 رۆژ 

دەخایەنێ".
هەورامی دەشڵێت" ئەم كۆنسێرتانە بە 
سپۆنسەری كۆمپانیایەكی مەزنی رۆژهەڵاتی 
كوردســتانە و لەگــەڵ گرووپــی میوزیكی 

ئەوین كۆنسێرتەكان بەڕێوەدەبەین".
 ســەبارەت بە بڵاوكردنەوەی ئەلبوومە 
نوێیەكەشــی عادل هەورامی گوتی "بڕیارە 
لە ســەری ســاڵی تازەدا ئەلبوومی ساقی 

بڵاوبكەمەوە"

نینا موراد پۆشاك 
كۆدەكاتەوە

هیوا سەڵاح
رووداو - هەولێر

نینا موراد، شــاجوانی دووەمی جیهان 
بۆ ســاڵی 2016، چەندین تۆن جلوبەرگ 
لــە ئوســترالیا بــۆ منداڵانی شــەهیدان و 
بێسەرپەرشــتان كۆدەكاتــەوەو بە رێگەی 
كوردســتان  منداڵپارێزانــی  رێكخــراوی 

دەینێرێتەوە كوردستان.
نینــا مــوراد بــە )رووداو(ی راگەیانــد 
"بڕیــارە 29ی ئــەم مانگــە چەندین تۆن 
لە جلوبەرگ و پێداویســتیی قوتابخانە لە 
ئوسترالیاوە بۆ كوردستان بەڕێ بكەوێ كە 
لە چەندین ناوچەی جیاجیای ئوســترالیا 

منداڵانــی كۆكراوەتــەوە  بەســەر  و 
و  شــەهیدان 

نی  شــتا ر پە ر بێسە
دابەشی  كوردســتاندا 

دەكەین".
نینــا گوتیشــی "جگــە لــە 

جلوبەرگ و پێدوایستی قوتابخانە، بڕیارە 
لە شاری رانیە چەند قوتابخانەیەك نۆژەن 
بكەینــەوە، ئــەم كارەش بــە هاوكاریــی 
كوردســتان  منداڵپارێزانــی  رێكخــراوی 

دەكەین".
نینــا هــەر تەنیــا كار بــۆ منداڵانــی 
كوردســتان نــاكات، بەڵكــو هاوكاریــی 
خێرخــوازی دەگەیەنێتە منداڵانی فلیپین، 
لەو بارەیەوە گوتــی "بڕیارە لەگەڵ چەند 
رێكخراوێكی خێرخوازی هاوكاری بگەیەنینە 
فلیپین و بەســەر منداڵانی بێسەرپەرشتدا 

دابەشیان بكەین".
نینــا موراد، 21 ســاڵ، لــە دایكبووی 
رانیەیە‌، خاوەنی دوو بڕوانامەی بكالۆریۆسە‌ 

لە بوارەكانی )پەروەردە و زانست(.

بەختی رووداو
بۆ ئەوەی سەركەوتوو بیت لەم ساڵە نوێیەدا پشت بەهەستە بەهێزەكەت ببەستە 

و كۆنترۆڵی دوودڵییەكانت بكە. لەم ساڵەدا لەسەرخۆ گرفتە خێزانییەكان كەم دەبێتەوە هەتا 
لەدوای مانگی تەمووز بەتەواوی چارەسەر دەبێت. لەڕووی تەندروستییەوە باش دەبن، ئەوانەی 
بیانەوێت چارەسەرێكی یەكجاری بكەن بەخت هاوكاریتان دەكات. ئەڤینداری ئاسوودەتان 

دەكات. لەڕووی دەرامەتەوە بێ كێشە دەبن.

لەم ساڵەدا پەیوەندییەكانت بەرفراوان دەبن، ڕەنگە نەتوانی ڕەزامەندی هەمووان 
بەدەست بهێنی، بەڵام دۆست و خۆشەویستانت زیاتر دەبن. سەركەوتنی گەورە لە كارەكەت 
تۆمار دەكەی، چەند ماندوو دەبیت بەڵام سەركەوتنەكانت ئاسوودەت دەكەن، لەكارەكەت 
هەنگاوێكی چاوەڕواننەكراو دەنێیت. ساڵێكی باشی ئەڤیندارییە بەتایبەت بۆ ئەوانەی بیانەوێت 
بە كەسێكی دوور شاد ببن. بۆ ئەوەی سەركەوتوو بیت، با لەماڵەكەتدا ئینجانەیەكی گوڵی 

زەرد هەبێت. بەچاوی كەمەوە تەماشای هیچ كەسێك مەكە. 

 لەهەموو هەنگاوێكتدا چاوەڕوانی بەخت بكە. لە ئەڤینداریدا ڕووبەڕووی 
چەند دۆخێكی جیاواز دەبیتەوە، ئەوانەی لەچاوەڕوانیدان خۆشەویستێك بەدڵی خۆیان 
دەدۆزنەوە. زۆربەتان هاوسەرگیری دەكەن، چونكە بەخت لەو لایەنەوە یاوەرتانە. خۆتان 
لە موناقەشەی بێ سوود بپارێزن. دەتوانی هەنگاو بەسەر ئەو بەربەستانەدا بنێی كە 

چاوەڕوان دەكرێت لە كاردا بۆت دروست ببن. 

 ئەمساڵ لەهەموو ساڵێك زیاتر ئەندامانی خێزان پێویستیان بەهاوكاریت دەبێت، 
ژوپیتەر رۆڵێكی باش لە ژیانتدا دەبینێ ، لەبارەی خۆشەویستییەوە لەم ساڵەدا بەختێكی 
باشتان دەبێت، خۆشەویستی لەگەڵ كەسانێك دەكەن كە بە هەموو شێوەیەك بەدڵتان بێت. 
یان خۆشەویستی لەگەڵ كەسانێك دەكەن لە وڵاتێكی دوور یان پێكەوە سەفەرێك دەكەن. 
فرسەت دەڕەخسێ لەگەڵ كەسانێكی بێگانە كاربكەیت. بۆ ئەوەی بەختت هەبێت بەردەوام با 

پارچەیەك زیوت پێوە بێت و بە ڕووی خەڵكدا خۆت گرژ مەكە. 

لەم ساڵەدا هەوڵی گەورە دەدەیت و پێویستییەكانیشت زۆر دەبن، پێویستە 
هێمن بیت لە بڕیاردان و هەرگیز تەندروستیت فەرامۆش نەكەیت. نیوەی یەكەمی ساڵ 
گونجاوە بۆ سۆزداری و خۆشەویستی،چەند جارێك ڕووبەڕووی خۆشەویستی دەبیتەوە. 
دەسكەوتی دەرامەت ئەگەر وەك ئێستا بمێنێتەوە زۆر باشە،لەم ساڵەدا زۆربەی كاتەكان 
پێویستت بەپارەی ئامادە دەبێت، بۆیە كەمێك كۆبكەرەوە وەك ئامادەكارییەك. بۆئەوەی 

سەركەوتوو بیت، پەیوەندییەكانت باش بكە.  

هەست بە هێوربوونەوەی هەڵچوونە دەروونییەكانی رابردوو دەكەیت. ئاگادار بە 
و پەیوەندییەكانت باش بكە، چونكە سوودیان لێ دەبینیت. لەڕووی سۆزدارییەوە ساڵێكی 
گرنگ دەبێت. بۆیە سەرجەم كارە لاوەكیەكان تەواو بكە هەتا مانگی حوزەیران پاشان 
دەبینی پارەكانت لەپڕ زیاد دەكەن و پێشنیاری گەورەت بۆ دەكرێت. ڕەنگی خاكی بەختت 
بۆ رادەهێنێت. چەند یارمەتی خەڵكی هەژار بدەیت ئەوەندە سەركەوتنت زیاتر دەبێت.  

دەتوانی زۆربەی گرفتەكان چارەسەر بكەیت، ئەوانەی ئارەزووی هاوسەرگیری 
دەكەن، بەخت هاوكارییەكی باشتان دەكات. سۆزداری یەكێكە لەو بابەتانەی ئاسوودەت 
دەكات. چالاكییەكانت زۆر دەبن بۆیە كەسێكی دەركەوتوو دەبیت لەم ساڵەدا. بۆ ئەوانەی 
بیانەوێت دەست بەخوێندن بكەن، ئەنجامی هەوڵەكەیان وەردەگرنەوە. بەكارهێنانی بۆنی 

خۆش بەختت بۆ رادەكێشێت. بڕوا بە هیچ شتێك مەكە هەتا تەواو دڵنیا دەبیت. 

لەم ساڵەدا دوودڵی و نیگەرانییەكانت كەم دەبنەوە و دەسكەوتە داراییەكان 
بەڕادەیەك بەرز دەبنەوە كە چاوەڕوان ناكرێت. توانایەكی بێوێنەت دەبێت بۆ چارەسەری 
گرفتە قورسەكان. ساڵێكی باشە بۆ دروستكردنی خێزان. بەهۆی هەندێك دەركەوتەی 
ئاساییەوە دوودڵیی تەندروستی بۆخۆت دروست مەكە. ساڵێكی زۆر باش دەبێت بۆ كاركردن، 
سوود لە ئامۆژگاری خەڵكانی بەئەزموون وەردەگریت. هەمیشە پۆشاكی پاك و رەنگی كاڵ 

بپۆشە، چونكە بەختت بۆ رادەكێشێت. 

كارەكەت گەورە دەبینرێیت، بۆیە پلەتان بەرز دەبێتەوە، ئەمەش وادەكات كاتتان 
بۆ خێزان كەم ببێتەوە و رەنگە چەند گرفتێكی خێزانیت بۆ دروست بكات، بەڵام توانایەكی 
ژیرانەت هەیە لە دۆزینەوەی رێگەی چارەسەر. بڕوای كوێرانە بە كەس مەكە بۆ ئەوەی 
تووشی گلەیی و گازندە نەبیت. خەم مەخۆ هەر كاتێك بەربەستت بۆ دروست دەبێت تۆ 
بیر لە پڕۆژەیەكی گەورەتر دەكەیتەوە. دەتوانیت پارچەیەك زیو لەگەڵ خۆت هەڵگریت بۆ 

ئەوەی بەختەوەریت بۆ رابكێشێت. 

كەسایەتییەكی سەربەخۆت هەیە، دەتوانی لەگەڵ كۆمپانیایەكی گەورە یان 
بەتایبەتی  لەم ساڵەدا بە ئاسوودەیی دەكەیت  دامەزراوەیەكی حكومی كار بكەیت، 
كاتێك هەست بەدڵنیایی خێزانیت دەكەیت. تەندروستییەكی باشت دەبێت و خەمەكانت 
دەڕەوێنەوە. ساڵێكی باشە بۆ سۆزداری و ئەوانەی دەخوازن خێزان دروست بكەن. بۆ 

ئەوەی سەركەوتوو بیت پێش ئەنجامدانی هەر كارێكی گرنگ شیرینیەكەی بخۆرەوە. 

لەڕووی خێزانییەوە ساڵێكی باش دەبێت كە ئەم باشییە دەبێتە بنەما بۆ 
سەرجەم پرۆژەكانی دیكەی ژیانت. لەم ساڵەدا بەو ئاواتە دەگەیت كە چاوەڕوانی دەكەیت. 
ئەگەر هەر كێشەیەكی تەندروستیت هەیە ئەوا لەم ساڵەدا چارەسەری یەكجاری دەكەیت. 
ساڵێكی یارمەتیدەر دەبێت بۆ خۆشەویستی و نزیكبوونەوە لەبەرامبەر. لەكاركردندا مەترسە 
و بە بەرنامە كار بكە و بێ دوودڵی پەیوەندی بكە بەكەسانی خاوەن متمانەوە بۆ باسكردنی. 

پارچەیەك زیو بەختت بۆ رادەكێشێت. 

لەم ساڵەدا نەگبەتییەكانی ساڵانی رابردووت لەكۆڵ دەبێتەوە. بەرنامەیەكی 
نوێ دیاری بكە و توانا زۆرەكەت بۆ چواردەورەكەت بسەلمێنە.لەڕووی سۆزدارییەوە 
گۆڕانی گەورە دێتە پێشەوە، هەست بە بەختەوەری دەكەیت چونكە زۆربەی كاركردنت 
دەكەوێتە شوێنە گرنگەكان كە دەتوانی كەسایەتیت دروست بكەیت و متمانەی چواردەور 
بەدەست بهێنی، بۆ ئەوەی لەم ساڵەدا سەركەوتوو بیت، پشت بەخۆت ببەستە و بیر لە 

وەرگرتنی هاوكاری مەكەرەوە. 

دووانە گاكاوڕ

فەریكشێر قرژاڵ 

كەواندووپشكتەرازوو 

نەهەنگسەتڵ گیسك

ئایار فەلەكی 
ayarfalak@hotmail.com



20 ژمارە ) 438 ( - دووشەممە 2016/12/26

ئەدەب و كولتوور

رۆمان و سینەما

لــە كۆنــەوە پەیوەندییەكــی ناجێگیر 
لــە نێوان ئــەدەب و ســینەمادا هەبووە، 
هەمیشــە بۆ درێژەدان بە خۆی، سینەما 
پشتی بە ئەدەب بەستووە، بە تایبەتیش 
رۆمــان. زۆربــەی ئەو دەقانــەی دەكرێنە 
فیلمی ســینەمایی، رۆمانن، بەتایبەتیش 
سینەما لە سەرەتای دروستبوونییەوە، بە 
تەواوی پشــتی بە رۆمان دەبەست، بەڵام 
رۆمان بەبێ گۆڕانكاری و دەستكاریكردن 
ناگاتە شاشەی ســینەما، بۆیە دەرهێنەر 
چەنــدە هەوڵ بــدات، ناتوانــێ رووداو و 
مەبەســتەكانی رۆمانەكــە، بــە تــەواوی 
دەرهێنــەر  شاشــە.  ســەر  بگەیەنێتــە 
دەبــێ زیرەكانــە وشــەكان بگۆڕێــت بۆ 
وێنــەی جووڵاو، بە جۆرێــك كە زۆرترین 
نزیكایەتی لە نێوان مەبەســتی دەقەكە و 
وێنە ســینەماییەكاندا هەبێت. رەخنەگری 
ســینەمایی كەنەدی، مارشــاڵ ماكلوهان 
)1911-1980( دەڵێت: "فیلم بە تووندی 
پەیوەستە بە جیهانی كتێبەوە، لێرەشەوە 
بۆ دەرهێنەر، وێنە لە فیلمدا، هەمان ئەو 
رۆڵــەی هەیە كە یەكەكانی وشــە و زمان 

بۆ نووسەر هەیانە".
سینەما بیركردنەوەیە بە وێنەی جووڵاو، 
بــەڵام ئــەدەب بیركردنەوەیــە بە وشــە، 
فیلــم چیرۆكێكە بە وێنــە دەگێڕدرێتەوە، 
بــەڵام رۆمــان چیرۆكێــك، یــان چەنــد 
چیرۆكێكــە بە وشــە دەگێڕدرێتەوە. واتا 
كاری هەردووكیــان گێڕانــەوەی چیرۆكە، 
بــەڵام هــۆكار و ئامرازی گوزارشــتكردنی 
هــەر یەكەیــان جیــاوازە. گوزارشــت بە 
كامێــرا و لە ڕێگای كامێراوە، جیاوازە لە 
گوزارشــت بە وشە و قەڵەم، بەڵام روانگە 

و گۆشــەنیگای لەیــەك نزیــك لــە نێوان 
هەردووكیاندا هەیە، سینەما هەوڵ دەدات 
لــە رۆمــان نزیــك ببێتــەوە و رۆمانیــش 
چــاوی لەوەیــە ســینەما بــە جوانتریــن 
شــێوە گوزارشــت لەو وشــانە بــكات كە 
لەناو رۆمانەكەدا هاتووە و دەخرێتە سەر 

شاشەی سینەما.
دەســتپێكردنی  ســەرەتای  قۆناغــی 
ســینەما بەوشــێوەیە بــوو كە ســینەما 
زۆر پشــتی بــە رۆمان و دەقــە ئەدەبییە 
داســتانئامێزەكان دەبەســت، بــەڵام لــە 
قۆناغەكانــی دواتردا، كە ســینەما كەوتە 
ســەرپێی خــۆی، دوو بۆچوونــی جیاواز 
لەبــارەی ئــەوە دروســت بــوو كــە ئایــا 
دەقی ئەدەبی بكرێتە فیلمی ســینەمایی، 
یــان ســینەما دەقی تایبــەت بە خۆی بۆ 
بنووســرێت؟ هەندێــك پێیــان وایــە كە 
ئەگەر ســینەما پشت بە ئەدەب ببەستێ، 
كارێكــی زۆر باشــە و كاتێــك دەقێكــی 
ئەدەبی بۆ فیلمێك كاری لەســەر دەكرێت 
و دەبێتــە وێنەی جــووڵاو، كارێكی جوان 
و پڕ هەســتی لێ دەردەچێت، لایەنگرانی 
ئــەم بۆچوونــە وای دەبینــن، نووســینی 
تایبــەت بۆ ســینەما، كارێكی رووكەش و 

سەرنەكەوتووە.
پێچەوانــەی ئەمــە، هەندێكــی دیكــە 
فیلــم،  دەقــی  باشــترین  دەبینــن  وای 
ئــەو دەقانەن كە راســتەوخۆ بــۆ فیلم و 
ســینەما نووسرابن، یان دەقی ئەدەبی بە 
شێوەیەك سوودی لێ وەربگیرێ كە تەنیا 
ببێتە ســەرچاوە و بزمارێك و نووســەری 
دەقی ســینەمایی، یان دەرهێنەر، روانگە 
تایبەتییەكــەی خــۆی پێــدا هەڵواســێ، 
واتــە دەقــی ئەدەبــی نەبێتــە بنچینە بۆ 
دروســتكردنی فیلــم، بەڵكــو تەنیا وەكو 
بیرۆكە و هەندێ بابەتی لاوەكی ســوودی 
لێ وەربگیرێ. لایەنگرانی ئەم بۆچوونەش 
وای دەبینــن‌ كــە ئەگەر دەقێــك بۆ فیلم 
بنووسرێ، پێویستە لەســەرەتاوە دیاری 
بكرێــت و بزانــرێ ئەم دەقە بۆ ســینەما 
دەنووســرێ، یان بۆ ســینەما نووسراوە، 
نەك ژانرێكی دیكەی ئەدەبی بێت و دواتر 
بــە مەبەســتی بەكارهێنانی لە ســینەما 
رێكبخرێ و دەستكاری بكرێت، بۆ نموونە: 
ئــالان رۆب گرێ )1922-2008( كە هەم 
نــاوداری  رەخنەگرێكــی  و  رۆماننــووس 
ئەدەبیــی فەڕەنســییە و هەم دەرهێنەری 
سینەماییشــە، هەندێك دەقی راستەوخۆ 

بۆ سینەما نووسیوە و وەكو دەقی فیلمی 
ســینەمایی نووسیونی، یەكەم فیلمی لەو 
شێوەیەشــی )ساڵی كۆتایی لە مارینباد( 
بوو كە دەرهێنەری فەڕەنسی ئالان رێنیە 
)1922-2014( كاری دەرهێنانی بۆ كرد. 
پــاش ئــەم دەقــەش، ئــالان رۆب گرێ، 
چەندین دەقی دیكەی بۆ سینەما نووسی 
و كرانــە فیلــم، هەندێك لــە رەخنەگران 
لەبارەی كارەكانی )رۆب گرێ(وە دەڵێن: 
نموونــەی زمانــی ســینەماییە و زمانــی 
گێڕانــەوەی رۆمانــی تێپەڕانــدووە، واتــا 

زمانێكە تایبەتە بە سینەما.
لەگــەڵ ئەوەشــدا لــە نێوان ئــەم دوو 
و  بــاو  بۆچوونەیــان  ئــەو  بۆچوونــە، 
زاڵتــرە كــە پێیان وایــە دەبێ ســینەما 
ســوود لە دەقــە ئەدەبییــەكان وەربگرێ 
و دەقــە ئەدەبییــەكان بكرێنــە بونیادی 

دروستكردنی فیلم.
ئــەم جیاوازییــە هەندێ جــار دەبێتە 
و  ئەدیــب  نێــوان  لــە  ناكۆكــی  هــۆی 
نووسەران و بەرهەمهێنەرانی سینەما و بە 
پێچەوانەشــەوە هەندێك جار هەردوولایان 
دڵخۆش دەكات، بۆ نموونە زۆر جار كاتێ 
جیــاوازی زۆر لە نێوان رۆمان و فیلمێكی 
ســینەمایی )كە لە هەمان رۆمان بەرهەم 
هاتبێ( دروســت دەبێت، رۆماننووســەكە 
دڵگران دەبێ و بە بەرهەمی خۆی نازانێ، 
كاتێ رۆمانی )ناوی گوڵ(ی رۆماننووسی 
ئیتاڵــی، ئەمپرتۆ ئیكــۆ )2016-1932( 
كرایــە فیلم، ئیكۆ داوای لە دەرهێنەرەكە 
كرد، ناوی ئەو لەســەر فیلمەكە لا بدات، 
چونكــە پێــی وابــوو فیلمەكــە دوورە لە 
رۆمانەكــەی و پەیوەندی بــە رۆمانەكەی 
ئــەوەوە نییــە. هەروەهــا زۆرێــك لــەو 
نووســەری  رۆمانەكانــی  لــە  فیلمانــەی 
مەحفــووز  نەجیــب  عــەرەب،  نــاوداری 
)1911-2006( وەردەگیــران، ئەو خۆی 
لــێ دەبــواردن و پێــی وابوو لە ئاســتی 

رۆمانەكەدا نین.
پێچەوانــەی ئەمە، هەندێ نووســەری 
دیكە بە باشــی دەزانن كــە رۆمانەكانیان 
لــە بواری ســینەما كاری لەســەر بكرێت 
و پێی دڵخۆشــن، بــۆ نموونە، نووســەر 
و رۆماننووســی كوەیتــی لەیلا عوســمان 
)-1943( دەڵێــت: "نووســەر پێویســتی 
بەوەیــە كارە داهێنەرانە‌كانی بكرێنە فیلم 
و زنجیرە دراما، بۆ ئەوەی بگاتە خەڵك، 
من لــەم ڕووەوە بەختم باشــە و زۆربەی 

چیرۆكەكانم كراونەتــە كاری تەلەفزیۆنی 
گەورەیــان  ســەركەوتنی  هەندێكیــان  و 

بەدەست هێناوە و خەڵات كراون".
دیجیتاڵیــی  دنیــای  ســەردەمی  لــە 
ئێســتا و ســەردەمی خێراییەكاندا، زیاتر 
ســینەما وەكــو هۆكارێكــی چێژبەخــش 
و ســەرنجڕاكێش لــە پێشــەوەی هەمــوو 
هونەرەكانی دیكەی وەكو شــیعر و رۆمان 
و...  شــێوەكاری  هونــەری  و  شــانۆ  و 
تەماشــا دەكرێــت، هەمــووان دان بەوەدا 
دەنێن كە ئایندە زیاتر بۆ وێنەی جووڵاوە 
نــەك دەقی نووســراو، بەڵگــەش ئەوەیە 
كە ئێستا ســینەما بینەری زۆر زیاترە لە 
خوێنەران و هەوادارانی هونەرەكانی دیكە. 
نووســەری ناوداری ئەڵمانی هانز جۆناس 
)1903-1993(، پێــی وایــە كــە توانای 
گوزارشــتكردن لە ســینەما بێســنوورە، 
ئەو دەڵێت: "ســینەما شــیعر و پەخشان 
و وێنــەی رەوانبێژیی ئەوتــۆی تێدایە كە 
هیچیان لە وشــەی نووســراو كەمتر نییە 
و هەندێكجــار لــە وشــەی نووســراویش 

كاریگەرترن".
هەریەكــە لــە رۆمــان و فیلــم، لەوەدا 
هاوبەشــن كــە پەیوەندییان بــە هونەری 
گێڕانــەوە هەیە و رووداوێــك یان زنجیرە 
رووداوێــك دەگوازنــەوە. رۆمان لە رێگای 
وشەی نووســراو رووداوەكان دەگێڕێتەوە 
و ســینەماش لــە رێگای وێنــەی جووڵاو 
هەمان كار دەكات. بەڵام لەگەڵ ئەوەشدا 
گێڕانەوە لە رۆمان و گێڕانەوە لە سینەمادا 
جیــاوازە و هــەر یەكەیــان تایبەتمەندیی 
خۆی هەیە، ئەگەر لە هەندێك شوێنیشدا 
یەك بگرنەوە، بەڵام لە زۆر شــوێنی دیكە 
لــە یەك جیــاوازن، گێڕانەوە لــە رۆماندا 
تەنیا پشت بە زمانی نووسراو دەبەستێ، 
لە رۆماندا، كاراكتەر و كەسایەتییەكان لە 
ڕێگای دیالۆگ و خۆدواندنەوە گوزارشــت 
لــە خۆیان و رووداوەكان دەكەن، هەرچی 
ســینەمایە، ئەوا پشــت بە وێنە و ئاماژە 
جــار  زۆر  ســینەمادا  لــە  دەبەســتێت، 
كەســایەتییەكان قســە و گفتوگۆ ناكەن، 
بــەڵام لە ڕێگای وێنــە و جووڵەی كامێرا 
دەبەخشــنە  مانــا  كاراكتەرەكانــەوە،  و 
بینــەر. رۆمان ناتوانــێ هەرگیز ئەو وێنە 
و ئاماژانــە بداتــە خوێنــەر كە ســینەما 
دەیانبەخشــێ، راســتە لە رۆماندا وەسف 
هەیە، بەڵام وەسف پەیوەندی بە خەیاڵی 
خوێنەرەوە هەیە و ئەو وێنانەی بە وشــە 

دەخرێنــەڕوو، بــە یەك شــێوە نابینرێن. 
بــۆ نموونە لە رۆمانێكدا وەســفی یەكێك 
لە كاراكتەرەكان كــراوە، هەر خوێنەرێك 
بــە جۆرێك و بە گوێــرەی خەیاڵی خۆی 
بــەڵام  دەكات،  دروســت  كاراكتەرەكــە 
ئەگــەر هەمــان رۆمــان بكرێتــە فیلــم، 
هەمــوو بینەرێك ئــەو كاراكتەرە بە یەك 
شــێوە دەبینن كە لــە فیلمەكەدا هەیە و 
وێنــای جیاوازیان بۆی نابێت، هەموو ئەو 
ئەكتەرە دەبینن و لە خەیاڵیان دەچەسپێ 
كە رۆڵەكەی بەرجەســتە كــردووە و وێنا 
و شــێوەی دیكەیان بــۆی نابێت. واتا لە 
رۆمان، یان لە دەقی نووسراوی ئەدەبیدا، 
خەیاڵی خوێنەر، وێنەی زەینی دەگۆڕێت 
بــۆ وێنــەی خەیاڵــی و خــۆی وێنــای 
كاراكتــەر و شــوێن و كاتــەكان دەكات، 
بەڵام ســینەما ئەم وێنانە دەكاتە وێنەی 
بینــراو و لەجیاتی ئــەوەی خەیاڵی بینەر 
بەرەو دروســتكردنی كاراكتەر و شوێن و 
كاتێكی زەینی و جیاواز ببات، بەرەو ئەو 
ئاراستەیەی دەبات كە بیر لە رووداوەكان 

بكاتەوە.
هەروەهــا كاركردن و كاتی ســینەما و 
رۆمــان زۆر لە یەكتر جیاوازن، بۆ نموونە 
ئەگــەر لە رۆمانێكدا كاراكتەرێك گەشــت 
بكات لە شــوێنێكەوە بۆ شوێنێكی دیكە، 
ئــەوا گەشــتەكەی لەو رســتە، یان چەند 
رســتەیە تێناپەڕێ كە باسی رۆیشتنەكە 
دەكات، یــان ئەگــەر زۆریــش بخایەنێ و 
باســی ئەو رووداوانە بــكات كە لە ڕێگای 
گەشــتەكەوە بەســەری هاتوون، بە چەند 
لاپەڕەیــەك تــەواو دەبێت، بــەڵام ئەگەر 
هەمان ئەو گەشــتەی لە رۆمانەكەدا باس 
كراوە، لە فیلمێكدا بەرجەستە بكرێت، ئەوا 
كات و كەرەســتەی زۆری دەوێ و دەبــێ 
ئەم رێگایە بە وێنەی جوڵاو و وێنەی ئەو 
شوێنانەی باســكراون بخرێنەڕوو. لێرەوە 
ئــەو جیاوازییە گەورەیــە بەدیار دەكەوێ 
كــە لــەڕووی كاتەوە، لە نێــوان رۆمان و 
ســینەمادا هەیــە و خوێنــەر بــە جۆرێك 
هەستی پێدەكات، بەڵام بینەری فیلم، بە 

جۆرێكی دیكەی جیاواز دەیبینێ.
وەك چــۆن هونەری گێڕانەوە، یەكێكە 
لــە خاڵە هاوبەشــەكانی نێــوان رۆمان و 
ســینەما، دەشــێ )بینین(یــش خاڵێكی 
دیكــەی هاوبــەش بێت لە نێــوان هەردوو 
ئەمەریكــی  دەرهێنــەری  هونەرەكــەدا، 
 )1948-1875( گریفــس  وارك  دەیڤیــد 

دەیگوت: "ئــەو كارەی من بەر لە هەموو 
شــتێك دەمــەوێ بیكەم، ئەوەیــە هەوڵ 
بدەم تۆی بینەر بیبینی". جۆزێف كۆنراد 
نووســەری  و  ئەدیــب  )1857-1924(ی 
پۆڵەندیــش دەڵێت: "كاری من ئەوەیە وا 
بكەم لە ڕێگای وشــەی نووســراوەوە، تۆ 
ببیســتی و هەست بكەیت و پێش هەموو 

شتێكیش ببینی".
بــەڵام بێگومــان كەرەســتەی بینینی 
هــەر یەكە لــەم دوو هونــەرە جیاوازە، 
بینین لە ســینەما بینینە بە شێوەیەكی 
موجەڕەد و بە چاوی ســەر، بەڵام بینین 
لــە رۆمانــدا، بینینە لە ڕێــگای زەین و 
بــە چاوی خەیاڵ و فەنتازیــاوە، زۆر لە 
رۆماننووسان و چیرۆكنووسان بەو نیازە 
وەســفەكان دەنووســنەوە، كــە خوێنەر 
بخەنە نــاو حاڵەتی بینینــی وێنەكان و 

فراوانكردنی خەیاڵ‌.
بڵێیــن:  دەتوانیــن  ئەنجامــدا  لــە 
هاوشــێوەیی لە نێوان رۆمان و سینەمادا 
هەیە، بەڵام ئەمــە جیاوازییەكانی نێوان 
ناشــارێتەوە،  هونەرەكــەش  هــەردوو 
ســینەما لــە ســەرەتادا ســوودی زۆری 
لــە رۆمــان وەرگرتووە و رۆمــان بووەتە 
هەوێنی چیرۆكی فیلمە ســینەماییەكان، 
بەڵام دوای ئەوەی ســینەما پێشكەوت و 
وێنــەی جوڵاو بــرەوی زیاتری پەیدا كرد 
و ئامێری پێشــكەوتوو بۆ بەرهەمهێنانی 
هونەریــی ســینەما داهێنــران، رۆمانیش 
ســوودی لە تەكنیكــە ســینەماییەكانی 
وەكــو مۆنتاژ و پارچەكردنی رووداوەكان 
دەدات‌  هــەوڵ  هەمیشــە  و  وەرگــرت 
لەمیانەی پڕۆســەی گێڕانەوەدا سوودیان 

لێ وەربگرێ.

سەرچاوەكان:

-  تقنية الكتابة بين الرواية والسينما- 
نــور الديــن محقــق. موقع: محمــد عابد 

الجابري
-  الرواية والســينما- محمود حســين 

العزامي. موقع: جسد الثقافة.
-  العلاقة بين الرواية والسينما- زكريا 

محمود. موقع عالم نوح.
- ئەدەب و دیالۆگ، كۆمەڵێ گفتوگۆی 
ئەدەبــی- وەرگێڕانــی: ســەنگەر زراری، 
بڵاوكردنــەوەی  و  توێژینــەوە  دەزگای 

موكریانی، چاپی یەكەم، 2011.

گوزارشت بە وشە یان بە وێنە

سەنگەر زراری

بەسام مستەفا

لەڕوانگەی)ئۆشۆ(وە
حەمەسەعید حەسەن

)19(

چــۆن بزانــم فــان ژن، بە ڕاســتی 
بــووە،  مــن  ئەوینــی  داوی  تووشــی 
یــان گەمــە بــە ئــاوەزم دەکات؟ ئەوە 
پرســیارێکی گەلێک ســەختە، چونکە 
خۆشەویســتی خــۆی گەمەیــە. بۆیــە 
پێویســتمان بە پرســیاری لەو چەشنە 
نییــە، ئاخر حەقیقەتی خۆشەویســتی 
لە گەمەدا چڕ دەبێتەوە. خۆشەویستی 
خەونە، وەهمە، خەیاڵ و شیعرە، واقیع 
نییە، ئەگەر شــوێن واقیــع کەوتوویت، 
بــڕۆ ڕابمێنــە! گرینگ ئــەوە نییە، ژنە 
نیــازی پاکژە یان نا، گرینگ ئەوەیە تۆ 
نیازت پاک بێت، تۆیەک کە پێت وایە، 
ئــەوی چاکەی کرد، چاکە دێتەوە ڕێی. 
بۆچی پرسیاری وا لە خۆمان دەکەین؟ 
چونکــە بە یەک ئاشــنا نیین، غەریبین 
بــە یەکــدی، بــە ڕێکــەوت و ڕەوتەنی 
یەکتری دەناســین. ئــەوە تەنیایییە وا 
دەکات، دەستی یەکتری بگرین، کەچی 
لە ئێمە وایــە، کەوتووینەتە نێو گۆمی 

قووڵی خۆشەویستییەوە.

ئینســان کــە هەســت بــە تەنیایی 
کەســێکە  بــە  حەوجــەی  و  دەکات 
بۆشاییی تەنیایی بۆ پڕ بکاتەوە، ئیدی 
خۆی بەوی دییەوە ســەرقاڵ دەکات و 
پێــی وایە ئەوە خۆشەویســتییە، بەڵام 
ڕاســتییەکەی گەمەیە. ئینســان بۆچی 
بەشــداری لــەو گەمەیــەدا دەکات و بە 
چونکــە  تێــدەگات؟  خۆشەویســتیی 
ڕێگەیەکی دیکە شک نابات، بۆ ئەوەی 
لــەوی دی نزیــک ببێتەوە و بۆشــاییی 
تەنیایی پێ پڕ بکاتەوە. خۆشەویستیی 
ڕاستەقینەیش هەیە، بەڵام ئەوە کاتێک 
ڕوو دەدات کە زادەی پێویستی نەبێت. 
کــە پێویســتت بــەوی دی نەبێت، کە 
تەنیاییــت پــێ بــاش بێــت و هەســت 
بــە بێــزاری نەکەیت، ئەوســا ئەگەری 
ســەرهەڵدانی خۆشەویســتی لای تۆوە 
هەیــە، بــەڵام ئــەو کاتەیــش ناتوانیت 
لــەوە دڵنیا بیت، ئەوی دی بە ڕاســتی 
خۆشــی دەوێیت یان نا. ئەوەی باشــە 
کە تۆ کەســێکت خۆش ویســت، ئیدی 
پێویســتت بــەوە نابێت، ئــەو تۆی بە 
ڕاســتی خۆش دەوێت، یان نا، چونکە 
عاشــق وەڵامی ئەو پرســیارەی بەلاوە 
گرینــگ نییە و لەســەر خۆشویســتنی 
ئــەوی دی بــەردەوام دەبێت. ئەوی بە 
ڕاستی عاشــق بێت، نیگەرانی دەستی 
ئەوە نابێــت، دڵخوازەکەی بە ڕاســتی 
خۆشــی دەوێت، یان نا، ئەوە بەلایەوە 
جێــی بایەخــە کــە چێــژ لــەو دۆخــە 
دەبینێت، ئەگەر لە وەهم بەولاوە هیچی 

تریش نەبێت.

نیتشە دەیگوت: ئینسان ناتوانێت بێ 
درۆ بژی، ئاخر ژیان لەگەڵ حەقیقەتدا، 
ئەوەندە ســەختە، لە توانای ئینســان 
زیرەکانــە  بتوانیــن  ئەگــەر  بــەدەرە. 
درۆ بکەیــن، ئیدی درۆ ئاســانکاریمان 
بــۆ دەکات، وەک چــۆن ڕۆن یارمەتــی 
ماشێن دەدات، تا باش ئیش بکات. کە 
ستایشی جوانیی ژنێک دەکەین، سوور 
دەزانین درۆی بۆ دەکەین، ئاخر هەمان 
ستایشــی چەندانــی ژنی دیکەیشــمان 
کــردووە و لــە داهاتوویشــدا هەمــان 
پەســنی چەندان ژنی تریــش دەدەین. 
ژنیش کە بــە پیاوێک دەڵێت: تۆ تاقە 
پیاویــت ســەرنجی منت ڕاکیشــابێت، 
درۆی لەگەڵــدا دەکات. پیــاو بۆیە درۆ 
بۆ ژن دەکات، تا ئەو بۆشــایییەی پێ 
پــڕ بکاتەوە لە ژیانیدا هەیە، ژنیش بۆ 

هەمان مەبەست درۆ بۆ پیاو دەکات.

دەبینــن،  عاشــق  ڕۆڵــی  ئەوانــەی 
فریــو  ئــەوەی  لــە ترســی  هەمیشــە 
درابــن و وەک کاڵایــەک ســوودیان لێ 

وەرگیرابێــت، لە دڵەڕاوکێــدا دەژین و 
لەگــەڵ خودی خۆیاندا لــە ململانێدان، 
هــەر لــەم سۆنگەیەشــەوە، ژن دوای 
ئاوێزان هەســت بــە خەمناکی دەکات، 
بــە تایبەتــی ئەگەر پیــاوە هەر کە لێ 
بــووەوە، لێــی بخەوێــت. ژن بەوە زۆر 
برینــدار دەبێــت، ئەگــەر وا هەســت 
بکات، پیــاو تەنیا لە پێناوی ئەو تاقە 
دەدات،  پــێ  بایەخــی  پێویســتییەدا 
پیاویــش خۆی بە فریــودراو دەزانێت، 
ئەگــەر دەرک بەوە بــکات، بایەخدانی 
خۆشەویســتییەوە  لــە  پێــی،  ژن 
نییــە، لەبــەر دراوە، یان لە ســۆنگەی 
پەیداکردنی چەترێکەوەیە بۆ خۆپاراستن. 
تەنانــەت ئەگەر دەرکیشــت بەوە کرد، 
فریودراویت، گوێی خۆتی لێ بخەوێنە، 
وەک چۆن هەیە بەدەم خەوەوە دەڕوات، 
تۆیش بــەدەم خەوەوە خۆشەویســتی 
بکــە، ئاخر پێویســتت بــەوی دیکەیە 
و ڕێگەچارەی تریشــت نییــە. نیگەران 
مەبــە و چێــژ لەو دۆخــە ببینە، بەڵام 

بڕێک زیاتر لە جاران چاوکراوە بە!

ئەگەر لــەوە دڵنیا بوویت، تۆ ئەوت 
بە ڕاســتی خۆش دەوێــت، ئیدی گوێ 
مەدە ئــەوەی ئەویش هەمان هەســتی 
تــۆی هەیە، یان نا، ئاخر تۆ ئەوەندەت 
بەســە، گرینــگ ئەوەیە تۆ ئــەو فریو 
نادەیــت و بەد ســوود لــە پێوەندیتان 
بــە  پێویســتت  تەنیــا  وەرناگریــت، 
پەســەندی  ئەویــش  کــە  هاوژینییــە 
کــردووە. ڕەنگــە وای بــۆ بچیــت، تۆ 
شــیاوی ئەو هەموو خۆشەویســتییەی 
ئــەو نیت، ئەگەر بە خــۆت قایل بیت، 
متمانــەت بــە خــۆت هەبێــت و خودی 
خــۆت خۆش بوێــت، گومانــی وات لە 
کــن دروســت نابێــت. ئەوانــەی ڕقیان 
لــە خۆیانە و هەســت بــە کەموکووڕی 
دەکەن، بە زەحمەت ئەوەیان بۆ هەرس 
دەکرێــت، کەســێک پەیــدا ببێــت، بە 
ڕاستی خۆشی بوێن، ئاخر ئەوی بڕوای 
بــە خۆی نەبێت، بــڕوای بەوانی تریش 
نابێت. نیگەران مەبە و بڕوات بە خۆت 
پتــەو بێــت، چونکە هیــچ ڕێگەچارەی 
دیکــەت نییە. ئەگەر تــۆ دڵخۆش بیت 
و چێــژ لە ژیانی خــۆت ببینیت، ئەوی 
تریــش بە ناســینت دڵخــۆش دەبێت و 

چێژ لەوە دەبینێت، هاوژینت بێت.

کە چیرۆکی خۆشەویستی بە کۆتایی 
دەگات، لەبەر خۆمانەوە دەڵێین: ئەگەر 
ســاختە نەبووایــە، کۆتایــی نەدەهات، 
بەڵام هیچ مەرج نییە ســاختە بووبێت، 
لای کــەم بڕێک لە حەقیقەتی تێدابووە، 
لــێ  پارێزگاریــی  نەمانتوانیــوە  ئێمــە 
بکەیــن، خۆشەویســتی لــە ئارادابووە، 
خۆمــان کوشــتوومانە. ئــەوە نییــە لە 
ســەرەتاوە هەموو شــتێک بە باشــی و 
بــە جوانی بەڕێوە دەچێت، بەڵام کە لە 
جێیەکــدا لەنگەر دەگرێــت، ئیتر هێدی 
هێــدی ناکۆکــی دەســت پــێ دەکات؟ 
هەموو خۆشەویســتییەک سەرەتایەکی 
ڕۆشــنی هەیە، ئەوە عاشــقان خۆیانن، 
ئــەو ڕووناکییــە دەکوژێننــەوە، خۆیان 
خۆشەویســتییەکە لەبار دەبەن، کەچی 
نانێــن و  بــە هەڵــەی خۆیانــدا  ددان 
خۆشەویســتییەکە بە هەڵە و ساختە لە 
قەڵەم دەدەن. خۆشەویستی با وەهم یان 
خەونیــش بێت، هەر دەســت لە داوێنی 
بەر مــەدە! کە ئاســتی تێگەییشــتنت 
بڵند بووەوە، جۆرە خۆشەویســتییەکی 
دیکە، دڵت ڕۆشــن دەکاتەوە کە زادەی 

پێویستیی جەستەیی نییە، ئەبەدییە.

20ی دێسەمبەری 2016

و  الحریــة  و  الحــب  أوشــو،   )1(  
دار  الضایــع،  میتــم  ترجمــة:  الفردانیــة، 

الحوار 2013 اللاذقیة.
)2( أوشو، طریق الحب، ترجمة: میتم 

الضایع، دار الحوار 2015 أللاذقیة.

پێچەوانەی ئەزموونی كولتوور و وێژەی زۆربەی 
میللەتانــی دیكــەی دونیا، هــزری نەتەوەیی یان 
نەتەوەپەرســتی لە ئەدەبیاتی كوردیدا زێدەتر لە 

شیعردا رەنگی داوەتەوە.
هۆكاری ئەمەش ئەوەیە كە ژانری شیعر لەچاو 
ژانرەكانی دیكەی وەك رۆمان، شــانۆ، چیرۆك و 
پەخشــان كۆنترە. بۆیە دەكارین بڵێین شــیعری 
كوردی، نەخاســمە شــیعری كلاســیك، بووەتە 
بیاڤێكــی دەوڵەمەند و بەرفراوان بــۆ دەربڕین و 
نیشاندانی بیری نەتەوەیی، كە وابەستەی خاك و 

سرووشتی كوردستانە.
هەڵبەستڤانی نەتەوەیی نەمر ئەحمەدی خانی 
بەر لە ســەد ســاڵ بەرهەمــە ناودارەكەی خۆی 
)مەم و زین( ی كردە بەهانە تاوەكوو بیروباوەڕە 

نەتەوەییەكانی لەنێو خەڵكیدا بڵاوبكاتەوە:
شەرحا خەمێ دل بكەم فەسانە
زینێ و مەمێ بكەم بەهانە

خانی هەروەها دەڵێت:

دا خەلق نەبێژتن كو ئەكراد 
بێ ماریفەتن، بێ ئەسڵ و بونیاد 
ئەنواهێ میللەت خوەدان كتێبن 

كورمانج تەنێ د بێ حەسێبن
 

ســەیدا تیرێــژ یەكێــك لــەو هەڵبەســتڤانە 
كلاســیكانەی كورد بوو كە خرۆشــانی هەســتی 
نەتەوەیــی لــە دڵ و هزریدا بوو، بــوون و بەهای 
خۆی بە بوون و بەهای وڵاتی خۆیەوە گرێ دەدا. 
متمانەی بە كورد و زمانەكەی هەبوو. لە تەواوی 
هەڵبەســت و بەرهەمەكانی خۆیدا خواســتی بوو 
ئــەوە بە خوێنەرانی خــۆی بگەیەنێت كە "بەبێ 
وڵات ژیان نابێت!" تیرێژ لە هەڵبەستێكیدا بەناوی 
"تاجی شــەرەفخان" ئەو راســتییە ئاوا بە زماندا 

دێنێت و دەڵێت:

گەر تو نەبی ما ئەم چنە؟!
جانم ب قوربانا وەڵات
باوەر بكە د رێیا تە دە
خوینا مە ئەرزانە وەڵات
ئاخا تە مسك و ئەمبەرە
ئاڤا تە ئاڤا كەوسەرە

كەڤرێ تە دوڕ و مەڕمەڕە 
ئەڵماس و مورجانی وەڵات
ئاڤا چەمێ دیجلە و فەرات
سەد زەمزەم و ئاڤا هەیات
نایێن د مزگین و خەلات
پیرۆز و دەرمانی وەڵات
قادا تە تەڤ زێڕێ زەرە
كیمیا و نەفت و كۆمرە

تەڤ دەهلە تەڤ دار و بەرە
تەڤ باخ و بوستانێ وەلات
خەملا جیهان ژ رەوشا تەیە 

شاهی ب مزگینا تەیە
دەم هەر د فەرمانا تەیە

تاجا شەرەفخانی وەلات          

یــان تیرێــژ زۆر بــە زوڵاڵ و ئاشــكرا دەڵێ 
ئەگــەر وڵاتمــان نەبێت، ئێمە شایســتەی هیچ 

شتێكی دیكە نین!
جگەرخوێن دەكرێ وەك یەكێك لە سەرچاوە و 
چاوگەكانی نەتەوەپەروەریی تیرێژ هەژمار بكرێت، 
چونكە جگەرخوێن كاریگەرییەكی زۆری بەســەر 
تیرێژەوە هەبوو، لە سێیەم دیوانی خۆیدا )كیمە 
ئــەز( لەبــارەی تیرێژەوە، بە ناوە راســتینەكەی 
)وەڵامی نایف حەسۆ( هەڵبەستێكی نووسیوە و 
هیوا و ئومێدی شایستەی لێ خواستووە و ئەوی 
راسپاردووە بۆ بڵاوكردنەوەی هۆشیاری نەتەوەیی 

لەنێو گەنج و لاوانی كورد:

ئەی هەڤاڵێ منی رند
چ ل باژێر چ ل گوند
بۆ میللەت و بۆ وەڵات
دڤێ بكن ئەم خەبات 
گەرەك ئەم رانەوەستن

ما ئەڤ ژ كێ تێ خوەستن؟
ئەڤ خوەندن و زانەبوون
نێزیك دكن سەرخوەبوون
خۆرتێن وەك تە پڕ زانا 
گەرەك بێژن نەزانا 

برا دەستێن هەڤ بگرن 
د ڤێ رێ دە ئەم بمرن 

بەڕاســتی ســەیدا تیرێژ لەهەمبەر ئەو هیوا 
و بــاوەڕەی جگەرخوێــن راســت هــات. تیرێژ 
شــیعرەكانی خــۆی لەســەر ئــەو شــوێنپێ و 
رێچكەیــەی شــاعیرانی كلاســیك و رەســەن 
گرتبوویانــە بەر، دەهۆنییــەوە. لە هەر بۆنە و 
بوارێكــدا هزر و تێڕامانــە نەتەوەییەكانی خۆی 

دەخســتەڕوو، بۆ وێنە لەبارەی بەها و شــكۆی 
شیعر ئاوا دەبێژێ:

ما روومەتا شێرێ چییە، نەد خزمەتا میللەت دە بی
رۆناهیا شێرێ چییە، پەسنێ وەڵات كو تێد نەبی

چ بكم ژ وێ شێرا رژی، دانەگرە سەودا و مەژی
دەردێ دل و جان ناكوژی، چاخێ كو جەوهەر تێد نەبی 

تیرێژ سەر بە قوتابخانەی شیعری ریالیزم بوو، 
بە دڵ و گیان نەتەوەپەروەرێكی كورد بوو. وەلێ 
نەتەوەپەرســتیی تیرێژ تەنگاس و دژ بە گەلانی 
دی نەبــوو. ئەگەرچی هەندێك لەو میللەتانە یان 
راســتترە بڵێین رژێمەكانیان زۆریان بەسەر گەلی 
كورددا هێنا، لەگەڵ ئەوەشدا وەڵاتدۆستیی تیرێژ 
ئەرێنــی و مرۆپەروەرانە بوو. بە تیرێژ و رۆشــن 

بوو، نەوەك تاریك و تاریكپەرست بووبێت. 
تیرێــژ هەڵبەســتڤانێكی "بنخەتــێ" بــوو لە 
دڵ و هــزری خۆیــدا، هەروەهــا لــە نووســین و 
بەرهەمەكانی خۆیدا ئەو ســنوورەی نەهێشــتبوو 
كە كوردســتان دابەش دەكات. ئەو تا دوا سنوور 
نەتەوەپــەروەر و كوردســتانی بوو. ئەمە یەكێكە 
لە خەســڵەتەكانی كوردی رۆژئاوای كوردســتانە 
بە گشتی. هەندێكجاران هێندەی كوردی بنخەتێ 
خزمەتی پارچەكانی دیكەی كوردستانیان كردووە، 

خزمەتی پارچەی خۆیان ناكەن.
كوردستانیبوونی بێ سنوور و تخووبی تیرێژ 
لــە زۆربــەی شــیعرەكانیدا رەنگــی داوەتەوە، 
وەك: شــەقلاوە تــەڤ باخ و رەزە – ئێریشــا 
توركا ل باكورێ ئێراقێ- شــینا لەیلا قاســم – 
كانی كالێ شێخ سەید – شینا سەر شەهیدێن 

قەلادزێ و...هتد. 
تیرێــژ بــە هەســت و كوردپەروەرییەكەیەوە 
ســەربەخۆ بــوو. لەگــەڵ ئەوەشــدا لازمــە ئەوە 
بگوترێ كە كەســایەتی مســتەفا بارزانی بۆ ئەو 
وەك ســیمبول و پێشەنگێك بوو. لەسەر هەموو 
پارچەكانی كوردستانی دەنووسی. بە دڵخۆشیی 
هەر كوردێك شــاد و لەگەڵ خەمگینیی ئەوانیش 
خەمبــار دەبوو. ئامەد، مهابــاد و هەولێر زۆر بە 

چاكی لە هەڵبەستەكانی ئەودا دەبینرێن.
نەتەوەپــەروەر  و  وڵاتپەرســت  تیرێــژی 
گرنگییەكی مەزنی دەدایە باشــووری كوردستان 
و دوای هەڵوەشــانەوەی رێككەوتنی 11ی ئادار، 
یەكێــك لە هەڵبەســتە هــەرە جوانەكانی خۆی 
لە دیرۆكی ئەدەبیاتــی كوردیدا ئافراند، ئەویش 
شــیعری "ئــەی بولبولی دڵشــادی" بــوو كە لە 
ســاڵی 1975 نووســی. زۆر جاران دەڵێم تەنێ 
ئەو هەڵبەســتە بەس بوو بــۆ تیرێژ، یان دەڵێم 
تەنیا ئەو شــیعرە بە نەمــری دەیهێڵێتەوە و بە 
بۆچوونی من رەوایە ئەو شــیعرە بە پیتی زێڕین 

بنووسرێ و بكرێتە گەردانەی گەردوون:
ئەی بلبلێ دلشادی هەلا، وەر بكە فیغان
دەردێ مە گرانە ئەی برا، برینا مە كوورە

گۆری تە بتن جەرگ و دل و مێلاك و هەم جان
دەنگێ تە یە خوەشتر، ژ نەی و نای و بلوورە
سێ هاوە تە دەنگ، یەك ژ سرا بایێ سبایە
هاوێ دی ژ دەنگێ خوشینا دەحل و رەزایە

هاوێ سسێیا ژ بێهنا شەمامۆك و گولایە 
لەورا كو ل دنیێ تو ب ناڤ و تو مەشهووری

كاروانێ مە ڤا ب رێ كەتی، لێ شەڤرەش و تاری 
سەرمایە تەرەز كولیێن د بەرفێ هەر دباری
باهۆزە چەڵاپەك تێنە مە، ژ هەر چار كەناری
وارێ مە وەڵاتە ئەی هەڤاڵ، رێچا مە دوورە
چار هاویر مە دز و كەلەشن، تێك دانە دوژمن

مە ژ هەڤ رادەقتینن بڕ ب بڕ، حەیف و مەخابن
قەت چارە و ئومێدا مە نەمایە بلبلێ من

مەیدانە ژ بۆ هرچ و چەقەل، گور زوورە زوورە
مەیدانە ژ بۆ هرچ و چەقەل، رۆڤی و كەفتار
گۆری تە بم بلبل، ژ سەرێ دارێ تو وەر خوار
دا پێكڤە مژوول بن، بخوە چەند رۆژێن د دژوار
ئیرۆ ل مە فەرمانە، لسەر گەردەنێ شوورە

دەستێ تەوقەیێ ئیرۆ كو ئەم هەردوو بدن هەڤ 
چەند ساڵ و زەمانێن د خەراب ژین ئەم دگەل هەڤ

دونیا بخوە دەورانە، بزان گەه رۆژە، گەه شەڤ
گەه تاری و دوومانە و گەه رەوشەن و نوورە 

تیرێــژ بــە هــزرە نەتەوەییەكــەی خۆیــەوە 
زۆر وابەســتەی خــاك و سرووشــتی وڵاتەكەی 
خــۆی بوو. وەشــانخانەی پەیوەنــدێ لە ئامەد 
كــە ســەرلەنەوێ هەمــوو كتێبەكانــی تیرێــژی 
چاپكردنــەوە، بــەم ئاوایە لەبــارەی پەیوەندیی 

تیرێژ و سرووشتی كوردستان دەنووسێت:
"ســەیدا لەسەر وشكەڵۆكی وڵاتی خۆی مەزن 
بوو، زۆر حەزی لە سرووشت و خۆزای وڵاتەكەی 
خۆی بوو. پەیوەندییەكی مكۆم لەنێوان سەیدا و 
سرووشتی وڵاتەكەیدا هەبوو. لە هەڵبەستەكانیدا 
زۆر لەســەر ئاو و درەخت، گوڵ و گیا، دەشــت و 
چیــا، مێــرگ و كانی، بەهار و زســتان، دەغڵ و 
زەوی و سرووشــتی وڵاتەكەی خۆی دەنووســی. 
هەرسێ دیوانەكەی بەناوی سێ چیای كوردستانی 

ناو ناون: )خەڵات، زۆزان. جوودی(
بە رامان لە ناونانی دیوانەكانییەوە روونتر دیار 
دەبێت كە ســەیدایێ تیرێژ تاچەند بە سرووشتی 

وڵاتەكەیەوە پەیوەست بووە".

نایــف حەســۆیە و  تیرێــژ  تــەواوی  نــاوی 
لەســاڵی 1923 لە پارێزگای حەسەكە لە گوندی 
نجمــۆك لەدایــك بووە. خوێندنی ســەرەتایی لە 
خوێندنگایەكی ئایینی تــەواو كرد و لە عاموودێ 
نیشــتەجێ بوو. پەیوەندییەكــی مكۆمی لەگەڵ 
هەڵبەســتڤانی كورد جگەرخوێن هەبوو. ســەیدا 
تیرێژ لە ســاڵی 1973 وە لە شاری حەسەكە ژیا 
و تا رۆژی 23ی ئاداری 2002 كۆچی دوایی كرد.
تیرێژ چەند دیوانێكــی بەهاداری لەدوای خۆی 
بەجێهێشت: دیوانی خەڵات - 1985. دیوانی زۆزان 
- 1990. دیوانی جوودی - 1998. سەرگوزەشتەی 
كوردان، دوو بەرگە و بە فارســیش بڵاوبووتەوە. 
مەولوودنامەی كورمانجی و چەند بەرهەمێكی دی.

 سەیدای تیرێژ و 
بیری نەتەوەیی



22 ژمارە ) 438 ( - دووشەممە 2016/12/26

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

مەلا ئاشتی

وەك چــۆن ئێســتا حەفتــە 
تێناپەڕێ ئەگەر چەند هەواڵێك 
لە بارەی نەوتی كوردســتانەوە 
جارانیــش  نەبیســتین، 
ئێمەدا  لەســەردەمی منداڵیــی 
هەفتە نەدەڕۆیشت ئەگەر چەند 
هەواڵێكمــان لە بارەی كاربۆف 
و كاسپارۆفەوە نەبیستایە، جا 
بۆ ئەوانەی نایانناسن، كاربۆف 
و كاســپارۆف دوو یاریزانی زۆر 
بلیمەتی شەترەنج بوون، فەقە 

زۆریش دژی یەكدی بوون.
بەزمی نێوان رێزدار ئاشــتی 
هەورامــی و هێــژا عەلی حەمە 
ســاڵح رێك لــە بەزمــی نێوان 
كاربۆف و كاســپارۆف دەچێ. 
ئاخــر هەردووكیان ئەهلی یەك 
لەســەر  كەســابەتیان  و  كارن 
یەك بابەتە، فەقە بەردەوامیش 
چەنــد  خەڵــك  یەكــن.  دژی 
لــە گەمــەی نێــوان كاربۆف و 
كاسپارۆف حاڵی دەبوون، هەر 
ئەوەنــدەش لە شــەڕە ژمارەی 
نێوان بەڕێزان ئاشــتی و عەلی. 
خاڵی هاوبەشــی هەردووكیان، 
كارزانیــی  و  مەعلانــی 
هەردووكیانە لە هونەری هەر لە 
خۆوە ژمارە لێدان. ئاخر ئەوان 
لەبەر رۆشــنایی پرەنسیپی كێ 
بە كێیــە، هەر رۆژە و كۆمەڵێ 
ملیــار و ملیــۆن ریــز دەكەن، 
تۆ لــەوە گــەڕێ كــەس لێیان 
حاڵی نابێ باســی چی دەكەن، 
ســوێندت ناكــەوێ ئەگەر بڵێی 
بە چل و چوار هەزار پێغەمبەر 
خۆشیان نازانن مەسەلە چییە.

بە قســەی كاك ئاشتی بێ، 
كوردســتان تــا زۆرتــر نــەوت 
بفرۆشێت، زیاتر بەرەو سۆماڵیا 
دەچــێ. تا نەوتیش گرانتر بێ، 
ماڵیشمان وێرانتر دەبێ. هەندێ 
مەلاش لــەم جۆرە پێوەنانەیان 
هەیــە، یەكیــان باســی پردی 
ســیرات دەكا، دەڵــێ لە تاڵی 
مــوو باریكتــرە و لــە دەمــی 
گوێزان تیژترە، جا قوربان ئەم 
سەین و بەینەی بۆ چییە، بڵێ 
چاویشتان دەربێت ناپەڕنەوە و 
تــەواو. قوربانی تــۆزی رێگەت 
بم كاك ئاشــتی گیان، كە ئێمە 
ئەگەر رۆژی ملیۆنێ بەرمیل بە 
سەت دۆلار بفرۆشین و بەشمان 
هــەر لاتی و قــات و قڕی بێت، 
ئیتر چــی لە مەوزووع دەگۆڕێ 
و  نــەوت  كۆنفرانســی  ئەگــەر 
غــاز لە لەنــدەن بوو، یــان لە 
هەورامان، هەی ئەز حەیران؟ 

پێوەنانی كاك عەلیش عەیب 
نەبــێ تامێكی دیكــەی هەیە و 
لــە هەوایەكــی دیكەوەیە، ئەو 
لەوانەیــە تاكــە كــەس بــێ لە 
دونیادا كە توانای ئەوەی هەبێ 
تەنیا لە یەك پەرەگرافی ســێ 
دێڕیــدا، ســێ ملیــار رەقەمی 
جیــاواز ریــز بــكات و چاویش 
نەتروكێنــێ و لــە ئاخیریشــدا 
بڵێ ئەمەیە مەســەلەكە، بێبەڵا 
بی ئەو دەتوانێ خێراتر لەوەی 
تۆ ســەری بۆ دەلەقێنی باسی 

ملیار و ملیۆن بكات.

پێوەنانی  ئەشهەدوو  بەڵام 
كاك  وەلای  ها  خاس 
ئاشتییەوە، ئاخر نزیكەی دە 
ساڵی ویست تا لەوە تێبگەین 
هەر كاتێ وتی ساڵی داهاتوو 
كارەبا دەبێتە بیست و چوار 
دەبێ  وایە  مانای  سەعات، 
بیست و چوار سەعات خەونی 
دەمەی  ئەو  ببینین.  پێوە 
دەشڵێ دوو ساڵی دی خۆمان 
دەژیێنین، مانای وایە لە برسا 

دەمرین.

گۆران محەممەد
 goran.mohammed@rudaw.net

لەدایكبــووی  بوعەزیــزی  محەممــەد 
بوزیــد  ســیدی  شــارۆچكەی  1984ی 
لــە تونــس، ‌لــە 2010/12/17 دا ئاگر 
لــە جەســتەی خــۆی بــەردەدات و لــە 
و  نــەوە  كــوڕی  دەمــرێ.   2011/1/4
جیهانێكــە دەســەڵات هەمــوو خەونێكی 
مرۆڤانــەی كوشــتووە. لــە خێزانێكــی 
فرەئەندام و هەژار دەستبەرداری خەونی 
سەركەوتن لەڕێگەی خوێندنەوە دەبێت و 
دەچێتە ژێرباری‌ كرێكاری و جووتیاری و 
گەڕان بەدوای ناندا. وەكو سەوزەفرۆشی 
گەڕۆك عەرەبانەكەی دەبێتە سەرچاوەی 
بژێویــی خــۆی و حەوت كەســی دیكەی 
ئەندامانی خێزانەكەی. تاكە خەونی ئەوە 
بــوو كە رۆژێك ببێتە خاوەنی پیكابێكی 
بچكۆلــە و هێنــدە پــاڵ بــە عەرەبانەوە 
نەنێت. بەڵام ســەرباری ئەوەش چەندین 
جــار بەهــۆی بــێ مۆڵەتییــەوە لەلایەن 
پۆلیس و كاربەدەســتانی شارەوانییەوە 
دەســت بەســەر عەرەبانــە و رزقەكانیدا 
دەگیرێــت.‌ دواجــار پاش ئــەوەی لەنێو 
سیســتەمێكی گەنــدەڵ و بەرتیلكاریــدا 
كەس گوێ لە شكایەتەكانیشــی ناگرێت 
و لەلایــەن پۆلیســێكەوە كەرامەتیشــی 
دەڕوشــێنرێ‌، بوعەزیزی كە پێشــتر بە 
لەیلای خوشــكی گوتبوو )لێرە خەڵكی 
هــەژار مافــی ژیانیان نییــە(، لەبەردەم 
بینای ویلایەت و دەرگای داخراوی والی-
دا، تاكــە كردەیــەك كــە هەســت بكات 
مانایەكی هەبێت، ســووتاندنی جەستەی 

خۆی دەبێت.
 مەرگــی بوعەزیزی هــاواری )بڕۆ(ی 
دژی ســەرۆكەكان لە قوڕگــی نەوەیەكدا 
خوڵقانــد  شۆڕشــێكی  و  تەقانــدەوە 
كــە تونســییەكان پێیــان باشــترە لــە 
جیاتــی بەهــاری عــەرەب، نــاوی بنێن 
شۆڕشــی كەرامەت. ئەوان تەنیا هاواری 
بەدەســتهێنانی كار و ژیانێكــی ســادە 
نــەك  دەكــرد  ئازادییەكــی كەمیــان  و 
ســەركردە  و  پاشــا  ســیمای  گۆڕینــی 
نەتەوەیی و جەنەراڵەكان بە شۆڕشگێڕە 
هاوشــێوەكانیان، بــەڵام ئــەو بازرگانــە 
سیاسیانەی كە بەســەر جەستەی ئەودا 
چوونە كۆشــكەكانی بن عەلییەوە و ئەو 
ئامانجانەیــان لەبیركــرد كــە بوعەزیزی 
خۆی بۆ ســووتاند و ئێستاش نەوەیەك 
هــەر لــە بێئومێدیــدا بۆی دەســووتێ، 
گوتیان ئەوە شۆڕشێكی رێكەوت نەبوو، 
چونكە پێشــتر ئامادەباشــی جێگرەوەی 

دەسەڵاتی دوای هاواری بڕۆ بوون.
هەموو شتێك لە شەپازلە خەیاڵییەكەی 
)فادیە حەمدی( یەوە دەستی پێكرد كە 
بووە هۆكاری ســەرەكیی كڵپەســەندنی 
تووڕەیی ناخی دەستەجەمعی و كپكراوی 
مرۆگەلێك بــۆ گەڕاندنــەوەی كەرامەتی 
رووشاوی گشــت. ئەوانەی بە سیناریۆی 
لەلایــەن  شــەپازلەیەك  وەشــاندنی 
پۆلیسێكی )ژن(ـــەوە بۆ سەر پیاوێكی 
كەرامەتــی،‌  رووشــانی  و  رۆژهەڵاتــی 
هەڵخەڵەتاندنــی  لەســەر  شۆڕشــێكیان 

جەماوەر بەرپــا كرد، جیهانێكیان لەنێو 
دەرێ.  هێنایــە  داخراوەكانــی  ســەدە 
هەڵخەڵەتاندنێكی پێویست و زیرەكانە و‌ 
حەتمــی بوو بۆ خوڵقاندنی ئەو مێژووە. 
بەڵێ لە شكاندنی كەرامەتی مرۆڤێكەوە، 
كەرامەتی پێشێلكراوی چەندین سەدەی 
لەنێــو نیشــتمانە زیندانەكانــدا وریــا 
كــردەوە كە شــوێنی راســتەقینەی بێ 
بەهایــی مرۆڤ و پەیوەندی نابەرابەری 
دەســەڵاتداری  دەســتەیەكی  نێــوان 
لەخۆبایی و زۆردار بوو بەسەر ملیۆنان 
مرۆگەلــی ملكەچ و ترســاودا، شــوێنی 
ریســوابوونی مــرۆڤ لەبــەردەم رۆتین 
ئیدارییەكانــدا،  دەزگا  گەندەڵیــی  و 
لەبــەردەم ریزگرتــن بۆ نــان و هێلكەو 
نــەوت و كیلۆیەك گۆشــتدا، شــوێنی 
پاڕانەوەی نائومێدانە بەدوای كاردا، بە 

دوای ژوورێكدا بۆ ژیان. 
خەونــی بوعەزیزی خەونــی مرۆڤێكی 
سادە بوو كە لە هەمان كاتدا خەونی بەشە 
هەرە زۆرینەكەی ئەو جیهانەیە ئێستا لە 
گێژاوی  شۆڕشــەكاندا لەبیــر دەكرێت. 
دیكتاتۆربــوون یــان دیموكراســیبوون ، 
ئاینیبــوون یان نیشــتمانی و فرەلایەنی 
بــۆ ئــەو چــی دەگەیانــد زیاتــر لەوەی 
ژیانێكی ســادەی پێ ببەخشــێت؟ بۆیە 
ئــەو هەردەم بۆ نەوەكانی داهاتوو وەكو 
قوربانــی و ســیمبولی بــێ هوودەیی لە 
گۆڕینــی دەســەڵات دەمێنێتــەوە، لــە 
كۆمەڵگەیەكــدا كە تەنیــا گەندەڵكاران 
دەژیــن و هەمــوو دەرگا و هەلەكانــی 
لەوانــی دی داخســتووە‌. ئەو بەشــێكە 
لــە قوربانییەكانــی ئەو سیســتەمە كە 
بەشــەكەی دی مرۆگەلێكــی بەناچــاری 
نێــو‌ سیســتەمەكە و دەزگاكانیەتــی كە 

ئەوانیش هەر قوربانین. 
هــەر  لــە  دا  هەوڵــی  بوعەزیــزی 
بوارێكــدا بێــت كارێكی دەســتبكەوێت، 
تەنانــەت ئامادەش بووە ببێتە بەشــێك 
لە جەســتەی دەســەڵات و هەوڵی داوە 
لــە ســوپادا یــان لــە دەزگای پۆلیــس 
دابمەزرێــت. بۆیە ئەو چەنــد‌ لە نەوەی 
كاندیدێكــی  هێنــدەش  قوربانییەكانــە‌، 
چاوەڕوانكراو بووە بۆ بوون بە )ئامرازی 
جەللاد( ئەگەر وەك بەشێك لە جەستەی 
دەســەڵات ســەیری بكەین. چونكە ئەو 
تەنیــا ئینتیمای بــۆ نەوەیەكی بێئومێد 

هەیە لە ژیان كە لەو سیســتەمانەدا بێ 
پرســیاركردن لە شــێوازەكەی، بەدوای 
هەموو ئومێدێكدا دەگەڕێت ژیان و كاری 
پێ ببەخشێت. ئە‌مەش خاڵی هاوبەشی 
هەمــوو نەوەكانی ئــەو جیهانەیە‌. واتە 
جگــە لــە قوربانیبوون كــەس نییە لە 
نێویانــدا جەلــاد بێــت یان لــە ناخی 
خۆیــدا ئاكارەكانــی جەللاد بــژی، یان 
قوربانیبوونی خواســتبێت، بۆیە دەبێت 
بوعەزیــزی و فادیە پێكــەوە وەكو دوو 

قوربانی ئەو سیستەمە سەیر بكەین. 
 چەندە رســتەكەی بوعەزیزی راستە 
كــە )لێرە خەڵكــی هەژار مافــی ژیانی 
نییــە(، ئەوەندەش ئەو قســەیەی فادیە 
راســتە كە ‌لە دادگاییەكەیدا ســەبارەت 
بــە بوعەزیزی گوتی: )ئەویش وەكو من 
قوربانــی بوو، بێتــاوان و قوربانیی ئەو 
هەموو نادادپەروەرییە بوو‌(. فادیە‌ دوای 
چــوار مانگ لە زیندانی و پاش مانگرتن 
لە خواردن و بەردەوام رەتكردنەوەی ئەو 
تاوانەی درابووە پاڵــی، دواجار بێتاوان 
لەو شــەپازلەیەی كــە نەیوەشــاندبوو، 
هۆڵی دادگای جێهێشت. بەڵام ئەویش بە 
كەرامەتێكی رووشاو و ئازاردراوەوە هاتە 
دەرێ ، چونكە تاوانێكی پێوە لكێنرا كە 
لــە بنەڕەتدا تاوانی سیســتەمەكە و ئەو 
ژیانە ســەپێنراوەیە بەســەر مرۆگەلێكدا 
كە كەســە سادەكانی لە نێوان جەللاد و 

قوربانیدا دابەش دەكات. 
بڕیارێكــی  شــۆڕش  دوای  دادگای 
بێتــاوان  فادیــەی  كــە  دا  مرۆییانــەی 
ناساند، بۆئەوەی لە یادەوەریی ئایندەی 
دەستەجەمعیدا جگە لە سیستەم كەسی 
دیكــە جەللاد نەبێت. بوعەزیزی و فادیە 
هەردووكیــان قوربانیــی یەك سیســتەم 
بوون، هەردووكیان ســەر بــە نەوەیەك 
بــوون كە تەنیا لە دۆزەخــی نائومێدیدا 
لەوانەیــە  هەبــوو،‌  ســادەیان  خەونــی 
هەردووكیان لەســاتێكی هاوبەشی رۆڵی 
تروســكەی  دوا  جەلــاددا  و  قوربانــی 
ئومێدیان لەدەســت دابێــت. بوعەزیزی 
هەمیشــە نانبــڕاو و عەوداڵــی كار بوو، 
ئــەو كارمەنــدەی  نموونــەی  فادیــەش 
ئاسایشــە كــە بە ناچــاری و بێ ئەوەی 
بزانێــت بۆچی بەرگری لە دەســەڵاتێك 
دەكات كە تێیدا )معاشــەكەی جوانە(، 
ئەمیش بەدبەخــت و قوربانییەكە وەكو 

قوربانییەكانــی دیكــە و ژیانی ســادەی 
خــۆی بە بوون بە ئامرازێكی دەســەڵات 

فەراهەم كردووە.
فادیــەی كیــژە قەیــرەی تەمەن چل 
و شــەش ســاڵ مەحكوم بووە بە بوون 
بە بەشــێك لــەو ماشــێنە چەپێنەرەی 
سیســتەم كە لە پێشــدا خەون و ژیانی 
سادەی فادیەی بەبا داوەو لە تەمەنێكی 
وادا چیــدی ئومێــدی بــە چاوەڕوانیــی 
تارای ســپیی بووكێنی و بە گەیشــتنی 
شۆڕەســواری خەونەكانــی و پێكهێنانی 
خێزانێكی ســادە نەماوە، بەبێ‌ ویســتی 
ئامــرازی  و  پۆلیــس  بووەتــە  خــۆی 
هەمــان  بوعەزیزییــش  ســتەمكاری. 
خەونەكانــی فادیــەی هەبوو تا ئاســتی 
ئامادەیــی بــۆ بینینی رۆڵــی ئەویش و 
پۆشینی بەرگی ئەو ماشێنە ستەمكاریەی 
سیســتەم كە دەشێت رۆژێك خودی ئەو 
لە شــوێنێكی دیكەدا شــەپازلەیەكی لە 
بوعەزیزییەكی نەناسراو بدایە‌، بە ویستی 
خــۆی نەبــووە قوربانــی. بوعەزیزی بێ 
خواســتی خۆی بووە سیمبولی شۆڕش، 
فادیە بێ خواستی خۆی بووە سیمبولی 
زەبــری دەســەڵات، بــەڵام هەردووكیان 
پێكــەوە بوونە هەڵگیرســێنەری كڵپەی 
شــۆڕش لــە كۆمەڵگەیەكدا كــە وێنەی 
جەلاد و قوربانییەكان بە سیمای خەڵكە 
ســادەكانەوە دەلكێنێــت‌. ئەگینا زوڵمی 
فادیــە نەبوو كــە جەســتەی بوعەزیزی 
گڕ تێبەردا، ئەوە زوڵمی سیستەمەكە و 

بێهیوایی بوو لە دەربازبوون لێی. 
بوعەزیزی مرد و فادیەش بە ئازارێكی 
ویژدانیــی هەمیشــەییەوە ئێســتا لەناو 
كۆمەڵگــەی تونســی و جیهانێكی دوای 
بەهــاری عەرەبیــدا بزر بــووە. ئەو دوو 
قوربانییــە نەوەكانــی دوای خۆیــان بە 
هەمان بێ ئومێدی سپارد و لە بازنەیەكی 
تــرس و كوشــتاردا جێیانهێشــتوون . 
مێژوویەكــی  خەیاڵــی  شــەپازلەیەكی 
دروســتكرد لــە ســووتانی بەردەوامــی 
پێكدادانــی  و  داهاتــوو  جەســتەكانی 
و  مەنــگ  جیهانێكــی  كۆمەڵگاكانــی 
خامۆش، كە دەشــیت چاوەڕوانی ساتی 
ئەو كڵپەسەندنە و ئەو جەنگە حەتمیەی 
كردبێــت ، چ نەبێت بۆ ئــەوەی هەنگاو 
بنێتــە جیهانێكی دیكــەوە كە كەرامەتی 
خۆی تێدا بپارێزێت.                                        

بوعەزیزی و فادیە، دوو 
قوربانیی شۆڕش

دەوڵەتــی  دروســتكردنی  دوای  لــە 
عێــراق و لكاندنی ویلایەتی مووســڵ بەم 
دەوڵەتەوە بەبێ رەزامەندی و خواســتی 
دانیشــتووانەكەی، لــەو كاتەوە شــتێك 
هەیــە پێــی دەگوترێ كێشــەی كورد لە 
عێــراق. لــە ســەرەتای ئەم كێشــەیەوە 
شــتێكیش هەبوو پێــی دەگوترا پرۆژەی 
كوردی. واتا لەگەڵ دەستپێكی كێشەكە، 
و  بــوار  و  هەلومــەرج  بەپێــی  كــورد 
دەرفەتــەكان پرۆژەی خــۆی هەبووە بۆ 
ســەرەتا  كێشــەكەی.  چارەســەركردنی 
شــێخ مەحمــوودی حەفیــد بــە حوكمی 
ئــەوەی لــەو هەلومەرجــەدا رابەرایەتــی 
كوردایەتــی  بزووتنــەوەی  و  شــۆڕش 
دەكــرد، خاوەندارێتیی پــرۆژەی كوردی 
گرتــە دەســت و كەوتە گفتوگــۆ لەگەڵ 
دەســەڵاتدارانی ئەو سەردەمەی عێراق و 
وڵاتە خاوەن بڕیارەكان لە چارەنووســی 
ئــەم ناوچەیــە، بەڵام لەبــەر زۆر هۆكار، 
چارەسەری كێشەی كورد نەكرا و بوو بە 
سەرەتایەكی خراپ لە پێكەوەژیانی كورد 
و عەرەب لە وڵاتە تازە دامەزراوەكەیاندا.
دوای شكستی هەوڵ و شۆڕشەكەی شێخ 
مەحموود تا دەگاتە دروستكردنی حیزبی 
كوردی و تا قۆناغی بەرپاكردنی شۆڕشی 
چەكــداری، منــەوەر و دەســتەبژێرێكی 
خوێنەواری نــاو كۆمەڵگە، شانبەشــانی 

نوێنەرانــی كورد لە ئەنجوومەنی ئوممەی 
عێــراق، نوێنەرایەتــی كێشــەی كوردیان 
كردووە و لە چەندین قۆناغ و بەشــێوازی 
جیاجیــا پــرۆژەی كوردییان پێشــكەش 
كــردووە، بــەڵام كێشــەكە وەك خــۆی 
ماوەتەوە. لە شۆڕشــی ئەیلولیشــەوە تا 
راپەڕینی ســاڵی 1991 لەگــەڵ خەباتی 
چەكداری كە بەشــێك بــووە لە پرۆژەی 
كورد بۆ چارەسەری، سەركردایەتی كورد 
چەندین جار پەنای بردووەتە بەر گفتوگۆ 
و پرۆژەی كوردیی خستووەتە سەر مێز، 
بــەڵام ســاڵ لە دوای ســاڵ كێشــەكەی 

ئاڵۆزتر بووە.
ئەگــەر ســەرەتا پــرۆژەی كــورد بــۆ 
چارەسەركردنی كێشەكەی بریتی بووبێت 
لــە دیاریكردنی ســنووری جیاكردنەوەی 
هەردوو نیشتمانی كوردستان و عەرەبستان 
ناوچــە  هەمــوو  پێكەوەبەســتنی  و 
كوردییــەكان بــە یەكەیەكــی ئیدارییەوە 
كــە خــۆی مافــی خۆبەڕێوەبەرێتی تێدا 
هەبێت، بەڵام لەگەڵ ئاڵۆزبوونی كێشەكە 
و لێكەوتــە جۆراوجۆرەكانــی، پــرۆژەی 
كوردیش گــۆڕاوە، بەڵام هەمیشــە ئەوە 
بــووە  كــورد  ســەرەكیەكەی  خواســتە 
و داواكاریــی تــر بەپێــی بارودۆخــەكان 
گــۆڕاون. بــۆ نموونــە كاتێــك پرســی 
بەعەرەبكردن دەستی پێكردووە، پرۆژەی 

كورد بریتی بووە لەو داخوازیەی سەرەوە 
و پاشــان راگرتنی بە عەرەبكردن. كاتێ 
كوردێكی زۆر خراونەتە زیندانەوە، لەپاڵ 
خواستە ســەرەكیەكە داوای ئازادكردنی 

زیندانیكراوەكانیش كراوە. 
بەهــۆی   1991 راپەڕینــی  دوای  لــە 
ئــەو هەلومەرجــە تازەیــەی بــۆ كــورد 
هاتە پێــش كە خۆی حوكمی بەشــێكی 
كوردســتان بكات، پرۆژەی كوردیش بوو 
بە چارەســەری كێشــەی خاك لە ناوچە 
كوردســتانییەكانی ژێر دەســتی بەعس. 
كاتێ ســەدام رووخا، دەرفــەت بۆ كورد 
دروست بوو كێشــەی خاكیش چارەسەر 
بــكات، وەك چۆن لە دەرفەتی راپەڕینی 
خۆبەڕێوەبەرێتــی  كێشــەی  1991دا 
چارەســەر بــوو، بــەڵام كەمتەرخەمــی 
ســەركردەكانی،  سیاســی  هەڵــەی  و 
دەرفەتەكانــی لەبار برد. دواتر بەناچاری 
پەنای بردە بەر رێوشــوێنی دەســتووری 
و یاســایی تا بەشــێك لە پرۆژەی كورد 
بــۆ چارەســەر لــە دەســتووری عێراقدا 
جێبكرێتــەوە، ئــەوكات بەهــۆی لاوازیی 
لایەنــی عەرەبــی و بەهێزیــی پێگــەی 
كــورد، ئەو بەشــەی خواســتی كورد بە 
دەســتووریی كرا و رێوشــوێنی یاســایی 
دانــرا تا بــە قۆناغ بتوانرێــت لێكەوتە و 
گرفتەكانی بەردەم كێشــەكە نەهێڵدرێن 
و دواتر چارەســەری یەكجاریی كێشەكە 

بێتە ئاراوە. 
گەرچی بە دەســتووریكردنی پرۆژەی 
كوردی، بەخواســت و رەزامەندیی لایەنی 
عەرەبیش بوو، بەڵام هەر لە ســەرەتاوە 
عێراقــی  عەرەبەكانــی  دەســەڵاتدارە 
نوێ هاوشــێوەی ســتەمكارەكانی پێش 
خۆیــان، نــەك زەمینەی چارەســەریان 
خــۆش نەكــرد، بەڵكــوو كێشــەكانیان 
فرەتــر و ئاڵۆزتر كرد، بــە جۆرێك نەك 
هــەر پــرۆژەی كــوردی بــۆ چارەســەر 
شكســتی هێنــا، تەنانــەت خەســڵەت و 
ئەولەویەتی كێشــەی كوردیشیان گۆڕی. 
ئەگــەر تەماشــا بكەیــت لــە ســەرەتای 
بیستەكانی سەدەی رابردووەوە كە عێراق 
دروستكرا و كوردســتانی پێوە لكێندرا، 
لەو ســاتەوە ئەولەویەتی كێشــەی كورد 

پرســی خاك بووە. لە گفتوگۆ و شۆڕشە 
چەكدارییەكانیشــمان هەمیشــە خەبــات 
لەپێنــاوی وەرگرتنەوەی خاك خواســتی 
هــەرە لەپێش بــووە، بەڵام لــەدوای بە 
دەستووریكردنی ئەم كێشەیەوە، ساڵ لە 
دوای ســاڵ خواســت و داواكاریــی كورد 

هاتووەتە خوارەوە.
 2010 ســاڵی  تــا  تەنانــەت 
كێشــەكانمان لەگــەڵ بەغــدا لەســەر 
جێبەجێنەكردنی مادەی 140 و پاشان 
هاتە سەر پێشــمەرگە. بەڵام لە دوای 
ئــەو وادەیــەوە پرســی نــەوت بــووە 
ئەولەویەتــی ناكۆكی و كێشــەكانمان. 
نوێنەرانــی كورد لە بەغدا، وەفدەكانی 
هەرێم، دیدار و چاوپێكەوتنەكانی نێوان 
بەرپرســانی هــەردوولا، پرســی نەوت 
و پاشــان خاك و پێشــمەرگە تەوەری 
سەرەكی نێوانیان بووە. ساڵ لە دوای 
ســاڵ گۆڕانــكاری بەســەردا هات و لە 
وادەی بڕینی بەشە بودجەی هەرێمەوە 
لەپاڵ ئەو تەوەرە سەرەكییانە، پرسی 

بودجەشی هاتە سەر. 
ئەمســاڵ لەكاتێكــدا بەهــۆی شــەڕی 
داعشــەوە و بەهــۆی ئــەو پشــتیوانییە 
دەكرێــت،  كــورد  لــە  نێودەوڵەتییــەی 
دەبــوو پێگەی كــورد بەهێزتــر بووایە، 
هەروەهــا بەهــۆی ئــەوەی پێشــمەرگە 
زۆر زیاتر لەو ســنوورانەی لە دەســتوور 
لەسەری رێككەوتووین چوونەتە قووڵایی 
بەشــێكی  كۆنترۆڵــی  تاڕادەیــەك  و 
خاكیــان كردووەتەوە، كە دەبوو ئەوەش 
یارمەتیدەرێكی تری بەهێزی پێگەی كورد 
بێت لــە بەغدا، كەچی لــە كۆتاییەكانی 
ســاڵ و بەهــۆی پرۆژە یاســای بودجەی 
عێراقــەوە، كورد بەجۆرێــك لەقاڵب درا 
كە خواســت و داواكارییەكانــی تەنیا لە 
)مووچــە(دا كــورت بكرێتــەوە. ئەگــەر 
تەماشــای قۆناغــی یەكەمی خواســت و 
داواكاریەكانی كورد بكەیت لە ســەرەتای 
بیســتەكانی ســەدەی رابردوو كــە تازە 
كوردســتان كرابوو بە بەشێك لە عێراق، 
بێ ئەوەی هێشــتا كورد دەســتی دابێتە 
چــەك، بێ ئەوەی كــورد هیچ حیزبێكی 
سیاسی یان بزووتنەوەیەكی جەماوەریی 

هەبووبێــت، بێ ئــەوەی خاوەن بســتێ 
خاكــی رزگاركراو بووبێت، پرۆژەی كورد 
بۆ چارەســەری پرسی كورد بریتی بووە 
لــەوەی ســنووری نێوان خاكــی كورد و 
عــەرەب دەستنیشــان بكرێــت، ناوچــە 
پێكــەوە  یەكــەی  یــەك  كوردییــەكان 
بەســتراوی ئیــداری بــن، كــورد خــۆی 

حوكمی خۆی بكات.
پاش نزیكەی ســەدەیەك تێكۆشــان، 
پــاش قوربانیــدان بــە ســەدان هــەزار 
هاووڵاتــی، لــە كاتێكــدا بەشــی زۆری 
كــورد  حاكمیەتــی  لەژێــر  كوردســتان 
خۆیدایــە، خــاوەن حكومــەت و هێزێكی 
پشــتیوانییەكی  و  چەكــدار  گــەورەی 
بەرفراوانی نێودەوڵەتین، كەچی داخوازیی 
كــورد لــە بەغدا تەنیــا هاتووەتە ســەر 
مووچە. هێشــتا بێ ئەوەی چارەســەری 
كێشــەكانی تر كرابن. دوور نییە ســاڵی 
داهاتــوو ئەولەویەتــی داواكاریــی كــورد 
داوای دەرمانــی نەخۆشــخانەكان بێــت. 
ئەمە بەڵگەی چارەسەربوونی كێشەكانی 
دیكە نییە، وەك ئــەوەی تەنها گرفتمان 
لەگەڵ بەغدا مابێتەوە ئەم كێشانە بێت، 
ئەوەنــدەی دەلیلــی شكســتی پــرۆژەی 
كوردیە بۆ چارەسەری كێشەكانی لەگەڵ 
عێــراق، هێمای لاوازیی پێگــەی كورد و 
نوێنەرەكانێتــی لە بەغــدا كە دەرەقەتی 
و  نەتەوەیــی  خواســتە  و  داواكاری 

نیشتمانییەكان نایەن. 
ئەمــەش كــورد دەخاتە بــەردەم دوو 
رێگا، یان ئەوەتا دەبێت ســەركردەیەكی 
ئــازا دان بە شكســتی پــرۆژەی كوردیدا 
بنێــت لە عێراق و كۆتایی چیرۆكی كورد 
رابگەیەنێــت. یاخــود تەرحــی پــرۆژەی 
بەدیل بكرێت. چونكە دوای نزیك بە سەت 
ســاڵ خولانــەوە بــەدەوری پرۆژەیەكدا، 
ئەنجامەكــەی بەشكســت كۆتایــی هات. 
ئەمە حەقیقەتێكی تاڵی چیرۆكی كوردە، 
ئــەوەی نزیك بە ســەدەیەكە لــە عێراق 
دەمانویســت، گەیشــتینە خاڵی كۆتایی 
كە بەم رێگەیە چارەســەری پرسی كورد 
ناكرێــت، ئەگــەر دەمانــەوێ بمێنینەوە، 
پێویســتمان بە تەگبیر و رێگەچارەی تر 

هەیە.

هێمن عەبدوڵڵا

ئێران براوەیە؟

و  هەڵســوڕاوان  دەبــێ  وردە،  وردە 
سیاســەتڤانانی بزووتنەوەی گــۆڕان دەركیان 
بەو راستییە كردبێت كە باڵی ماڵباتی یەكێتی 
لــە یــەك دوو ســاڵی رابــردوودا چ كڵاوێكی 
گەورەیان لەســەر نــاون، ئەڵبەتــە دەبووایە 
لــە 17ی مایســی 2016دا، كــە رێككەوتنی 

ســتراتیژیی گەڕانــەوە بۆ ماڵــە گەورەكەیان 
پــێ ئیمزا كــردن، شــتێكیان گوتبــا، بەڵام 
ئەوێ رۆژێ بەسەر خۆیان نەهێنا تا گەیشتە 
ئێرە. هەر لەو رۆژەوەی كە گۆڕان لە یەكێتی 
جیابــووەوە، مەترســیی ســتراتیژیی یەكێتی 
ئەوە بوو كە ئەو بزووتنەوە سیاسییە نەگاتە 

1

2

3

راســتییەكەی ســەرباری ئــەوەی كــە پارتی 
زۆریش حەزی لەو سەودایە نییە، بەڵام لەبەر دڵی 
یەكێتی و ئەو گوشارانەی ئێران دەیكاتە سەریان، 
ناچارە بە پەیوەندییەكانی لەگەڵ ئێراندا بچێتەوە 
و، هەندێــك هەنــگاوی دیپلۆماســی لەوبارەیەوە 
بهاوێــت. بۆیە چــاوەڕوان دەكرێت بەســتەڵەكی 
پەیوەندییەكانــی نێــوان پارتی و ئێــران گۆڕانی 
بەســەردا بێت. بــەڵام ئەوە لەو گۆشــەنیگایەوە 
نییــە كــە ئێــران ســەركەوتووە. رێبــەری وڵات 

)خامنەیی( لە ئاستانەی مەرگدایە و چارەنووسی 
رێبەرایەتــی لە ئێراندا نادیــارە، ئێرانی ئەمڕۆ لە 
خراپترین ســاتەوەختەكانی مێژووی 37 ســاڵەی 
شۆڕشی ئیسلامیدا بەســەر دەبات، تەنانەت زۆر 
دژوارتر لە ســاڵانی شەڕی هەشت ساڵە. چونكە 
شــەڕی هەشت ساڵە لەگەڵ سەددامدا، نەك هەر 
بۆ رژێم كارەسات نەبوو، بگرە دەرفەتێكی زێڕین 
و نیعمەتی ئیلاهی بــوو بۆ پتەوكردنی پایەكانی 
رژێمــی ئاخوندی. ئەمڕۆ ئێران بــە ئابوورییەكی 

ئەو ئاســتەی ببێ بــە هاوپەیمانی پارتی، 
بۆیــە یەكەمجار شــەڕی گۆڕانیان بە پارتی 
كرد، دواییش كە دیتیان كار خەریكە لەكار 
دەتــرازێ، تێكدانــی پەیوەندیــی پارتی و 
گۆڕان كرایــە ئامانج. نە بۆ باڵی ماڵبات و 
نە بۆ ناوەندی بڕیار، هیچ شــتێك بەقەدەر 
دوورخســتنەوەی پارتی و گــۆڕان گرنگیی 
نەبــووە. بۆیــە هەر دوو باڵــی یەكێتی، بە 
دوو ئاراستەی جیاواز، ئیشیان لەسەر ئەوە 
كرد كە گۆڕان تەنها یەك رێگەی لەبەردەمدا 
بمێنێتــەوە، ئەویش گەڕانــەوە بێت بۆ ناو 

یەكێتی. هەوڵیان بۆ دا و سەریشكەوتن.
ئێســتا كــە هــەردوو باڵەكــەی یەكێتی 
لەگــەڵ پارتیــدا رێككەوتوون بــۆ دیزاینی 
ئیداری و سیاســیی كوردستان، بژارەكانی 
بەردەم گــۆڕان ســنووردارن، یــان ئەوەتا 
سازشێكی سیاسی دەكات، یانیش دەكەوێتە 
دەرەوەی بازنــەی حوكمڕانی كــە ئەوەیان 
لــەو زرووفەی ئێســتادا زەحمەتە. بۆیە لە 
هەردوو حاڵەتەكەدا، بزووتنەوەكە فەشــەل 
و كۆتایی خــۆی بەیەكجاری رادەگەیەنێت. 

بۆ ئەوانەی پێشــتر لەنــاو یەكێتیدا بوونە، 
هەزمكردنــی ئەو واقیعەی ئێســتا ئاســانە 
و، تێگەیشــتوون لەوەی كــە تابۆكانی ناو 
سیاسەت لە )رەشهەڵاتی ناوەڕاست( وا بە 
ئاســانی ناشكێندرێن، بەڵام بۆ ئەوانەی كە 
بە خەیاڵی گۆڕان و دروستكردنی عەدالەتی 

ئیلاهی ملیان لە رێ نا بوو، زەحمەتە!
بۆیە لە بارودۆخێكی وەهادا، گەڕانەوەی 
گۆڕان بۆ نــاو یەكێتی، دوو ئامانجی گرنگ 
دەپێكــێ. یەكەمیان: هاوســەنگیی هێز بە 
فیعلی بۆ تەرازووی سیاســیی كوردســتان 
دەگەڕێتــەوە و پارتیــش پێشــوازیی لــێ 
یەكێتیــش  ناوماڵــی  دووەمیــان:  دەكات. 
یەكدەخرێتــەوە و رێگــە لــە پەرتەوازەیی 
زیاتر دەگرێت. بۆیە باڵی ماڵباتی یەكێتی، 
جــارێ وا وردە وردە مەرجەكانی مانەوەی 
ناوەندی بڕیــار جێبەجێ دەكات كە بریتین 
بــە  پێداچوونــەوە  و  دوورخســتنەوە  لــە 
هەندێــك لــە ئۆرگانــەكان و، ئەوەش وەك 
گەڕانــەوەی  بــۆ  دەبــێ  رێخۆشــكەرییەك 

گۆڕانیش. )بەخێر بێنەوە(.

داتەپاو و بەو هەموو بەرەیەی كە جەنگیان تێدا 
دەكات، لە پەلەقاژەی مانەوە و گیانەڵادایە.

ئێــران و توركیــا هەردووكیــان تووشــی 
یــەك چارەنووس بوونە و، لە یــەك زەلكاودا 
گیریان خواردووە. بەو ئومێدەی شــەڕ نەگاتە 
ناو ماڵیان، لە دەرەوەی ســنوورەكانیان شەڕ 
دەكــەن، بــەڵام جگــە لەســەردەمی جەنگی 
جیهانیــی دووەم، هیــچ كاتێــك ئێــران بــەو 
شــێوەیە نەكەوتووەتە ژێر ركێفی رووسیاوە، 
بــە راددەیــەك كــە زەمین و ئاســمانی ئێران 
تەسلیمی رووسیا كراوە. توركەكانیش بەهەمان 
شێوە. كوشــتنی باڵیۆزی رووسیا لە ئانكارا، 
كاردانەوەیــەك بــوو بەرامبەر سیاســەتەكانی 
حكومەتــی ئێســتای توركیــا و، بەیاننامــە 

و تۆمەتباركردنــەكان بــێ بنەمــان. بۆیــە بە 
لەبەرچاوگرتنــی ئەو راســتییەی كــە لانیكەم 
نەخشــەی ناوچەكــە و دنیا لــە دوای جەنگی 
جیهانیی دووەمەوە، لەســەر بنەمای ململانێی 
رووسیا و ئەمریكا و هەردوو بلۆكی رۆژهەڵات و 
رۆژئاواوە دیزاین كراوە و، تەنانەت یەكێك لەو 
فاكتەرانەی كە ئەمریكا رێگەی دا وا بە ئاسانی 
ئاخوندەكانی ئێران حوكم بگێڕن، بەرگرتن بوو 
بــە هەژموونی رووســیا، ئەوا لــەو بارودۆخە 
تازەیەدا كە توركیا و رووسیا وەكو دوو هەوێ 
لەســەر رووسیا ركابەرییانە، پێناچێ ئەمریكا 
تا ســەر بێدەنگ و دەستەوســتان دانیشــێ. 
بۆیە هەژموونی رووســیا بەسەر ناوچەكەدا بە 
دەستكێشی ئێران و توركیا، هەتا سەر نییە.

زۆر قسە لەسەر ئەوە دەكرێت 
كە كورد، وابەســتەیی سیاسیی 
خــۆی لــە پایتەختێكــەوە بــۆ 
پایتەختێكی دیكە نەگوازێتەوە. 
ئایــا  بــەڵام  راســتە،  ئــەوە 
هەســتمان كردووە كــە ئێمەش 
پایتەختێكمان دروســت كردووە 
جیــاوازە لەوانــەی دەوروبــەر؟ 
)رووداو(م  هەواڵێكــی  ســەیری 
كرد، لەو ماوەی ساڵی 2016دا، 
پتر لە ســی شــاندی پایەبەرزی 
سیاســی، ئابووری و سەربازیی 
لەسەرانســەری  نێودەوڵەتــی 
دنیاوە هاتوونەتە هەولێر. راستە 
كە شەڕی داعش كاریگەر بووە، 
بەڵام شــەڕی دژی توندڕەوی بە 
لەناوچوونی داعش كۆتایی نایەت 
و كورد ئیســپاتی كردووە كە چ 
ئامرازێكی كاریگەرن لەو شەڕەدا 
و چەندیــش جێگــەی متمانەن. 
بۆیە لە ســۆنگەی ئەو پایتەختە 
بەهێــزەوە، كــورد وابەســتە و 
ملكەچــی پایتەختی دیكە نییە. 
دەوڵــەت،  راگەیاندنــی  پێــش 

پایتەختەكەی ئامادەیە.

*ساڵی نوێتان پیرۆز بێت

پایتەختسازی

)گۆڕان(.. لەخشتەبراوی 
هیچ پێنەبڕاو!

مەترسییەكان لە زۆربووندان
لەسەردەمی ئێســتاماندا، مەترسییەكانی سەر 
ژیانــی مرۆڤ تــا دێ لە زیادبوونــدان. هەندێ لەو 
مەترســیانە جیهانین و دانیشــتووانی ســەر زەوی 
بــە رێژەی جیاواز هەســتیان پێدەكــەن. بۆ وێنە، 
گۆڕانكارییە ژینگەییەكان )گەرمبوونی گۆی زەوی( 
و تێرۆریــزم دوو بابەتــی هــەرە زەقی ســەردەمی 
جیهانگەراییــن. ئەوەی یەكەمیان هەموو كەســێك 
هەســتی پێناكات و هەندێ جار دەگوترێت زیاد لە 
قەبارەی خۆی گەورە كراوە. بەڵام تێرۆریزم وا نییە. 
خەڵك لە هەموو ســووچێكی ئــەم دنیایە زیاتر لە 
جاران هەست بە بێ ئاسایشی دەكات. بەو مانایەی 
هەمیشــە هەستێك هەیە كە رەنگە لە چركەیەكدا، 
ئۆتۆمبیلێك لەبەردەمتدا بتەقێتەوە، یان چەكدارێك 
لــە مۆڵێكدا تەقەت لێبــكات و یانیش بە لۆرییەك 

ئاپۆڕایەكی خەڵكی لە شــەقامێكدا پان بكرێتەوە. 
ئەمانە مەترســی جیهانین و تا رادەیەك هەســتی 

بێئۆقرەییان بۆ مرۆڤ دروستكردووە.
مەترســییە لۆكاڵییەكانیــش لە تەشــەنەدان. 
دەكرێ بكوژرێی لەبەرئەوەی كەســێك پۆســتێكی 
فەیســبووكەكەتی بــەدڵ نییــە یــان رەخنەت لێ 
گرتووە. بەئاســانی بــە كافر یان جاســووس یان 
پیاوی ئەم و ئەو لە‌قەڵەم بدرێی. ئەگەر كیژۆڵەیەك 
بیت، مۆبایلەكەت هەمیشــە سەرچاوەی مەترسیە 
بۆت، چونكە رەنگە مێسیجێكی هەڵە یان قسەكردن 
لەگەڵ برادەرێكی كوڕت بگاتە ئاســتی كوشــتنت، 
ئەگەر منداڵ بیت رەنگە باوك و دایكت ئەشكەنجەت 
بدەن و بە مۆبایلیش گرتەیەكی ڤیدیۆیی لێ تۆمار 
بكرێ و پاش چەند خولەكێك لە ئینتەرنێت دابنرێ. 
لە مــاوەی دواییدا، گرتەی جەرگبــڕی توندوتیژی 

لەدوای رووخاندنــی رژێمی عێراق، لیبراڵەكانی 
تووشــی  دەرەكــی  دەســتتێوەردانی  لایەنگــری 
كێشــە ببوون، بەڵام كوشتارەكانی ســووریا بووە 
پاڵنەرێك بۆ پێكهێنانی هاوپەیمانێتییەك لە نێوان 
پەرلەمانتاران، بۆ ئەوەی بیرۆكەی دەستتێوەردانی 
دەرەكــی ســەرلەنوێ زیندوو بكرێتــەوە. هەفتەی 
پێشوو دیبەیتێكی گەرموگوڕ لە پەرلەمانی بەریتانیا 
هەبــوو، كە تێیدا باســی لەبەینچوونی مرۆڤایەتی 
لە حەلەب و ســرێبرینیكای ئەم سەردەمە كرا. لە 
كۆبوونەوەكەدا جەخت لەســەر ئــەوە كرایەوە كە 
تیۆری بەرپرسیارێتی لە بەرامبەر پاراستنی خۆمان 

شكستی هێناوە.
جــۆرج ئوزبــۆرن، وەزیــری دارایــی پێشــووی 
دەســت  دوای  لــە  یەكەمجــار  بــۆ  بەریتانیــا، 
وەزارەتەكــەی،  پۆســتی  لــە  لەكاركێشــانەوەی 
گوتارێكــی پێشــكەش كــرد كــە هێنــدەی دیكە 

دیبەیتەكەی گەرموگوڕ كرد. بە بۆچوونی ئۆزبۆرن 
"تراژیدیای حەلەب لە بۆشاییەكەوە نەهاتووە" بەڵام 
بۆشاییەك ئەم تراژیدیایەی خوڵقاند ـ واتە بۆشایی 
ســەركردایەتی رۆژئــاوا، لەوانەش ســەركردایەتی 
ئەمریكا و بەریتانیا ـ واتە فەشــەلی رۆژئاوا لەوەدا 
كە لە ســاڵی 2013 ئەســەد لەســەر بەكارهێنانی 

چەكی كیمیایی سزا بدات. 
ئۆزبۆرن هۆشداریشی دا كە "ئێمە گەیشتووینەتە 
خاڵێك ئیدی مەحاڵە لە هیچ شــوێنێكەوە بتوانین 
دەســتتێوەردان بكەیــن، ئێمە بۆ دەســتتێوەردان 
ئیــرادەی سیاســی پێویســتمان نەبــوو". وەزیری 
دارایــی پێشــووی بەریتانیــا ئاماژەی بــەوەدا كە 
نرخــی دەستەوەســتانی رۆژئاوا لە ســووریا ئەوە 
بــوو هەزاران كەس كــوژران، ملیۆنان كەس ئاوارە 
بوون، سەقامگیریی وڵاتانی دراوسێش تێكچووە، لە 
رۆژهەڵاتی ئەوروپا فاشیزم و لە رۆژئاوای ئەوروپاش 

جەســتەیی لــە دژی منــداڵان، لەلایــەن باوانی 
خۆیانــەوە، بە ئاســانی دەبینرێنــەوە. لەوەش 
هەرگەڕێ تا ئێستا لە كوردەواریدا خەڵك لەسەر 
كێشــەی زەویــوزار یان لەســەر مەســەلەی زۆر 
ساویلكەی وەك فوللایت لێدان لەسەر شەقامەكان 
دەكوژرێــن. ئەمانــە بابەتــی پەیوەندیــدارن بە 
ئاسایشی جەستەیی مرۆڤەكان و پێویستە شتێك 

لەبارەیانەوە بكرێت.

حكومەت، تكایە ئەمەیان
 ئەركی تۆیە!

بەرپرســیارێتیەكانی حكومــەت لــە ئاســت 
هاووڵاتیاندا بابەتێكە بۆ دیبەیت. ئایدیۆلۆژیاكان 
لە نموونەی لیبراڵیزم، سۆشــیالیزم، سۆشــیال 
دێمۆكرات، كۆنسەرڤاتیڤ و كۆنسەرڤاتیڤی نوێ 
و هەتا دوایی، هەریەكە و بە رەنگێك ئەركەكانی 
حكومەتیان دیاری كــردووە. هەندێكیان ئەركی 
زۆر دەخەنە سەرشانی حكومەت لە دابینكردنی 
ژیانــی هاووڵاتیان لە خوێندن و تەندروســتی و 
رێگاوبــان و كار و بیمەی كۆمەڵایەتی و هەندێك 
لــەو ئایدیۆلۆژیایانەش بە پێچەوانەوە، پێیانوایە 
مەرج نییە حكومەت قورسایی هەموو ئەو بابەتانە 
بخاتە سەرشانی خۆی. مەبەستی من خستنەڕوو 
یــان هەڵســەنگاندنی ئــەو ئایدیۆلۆژییانە نییە. 
ئەوەی من مەبەستمە یەك شتە، ئەویش ئەوەیە: 
هەموو ئــەو ئایدیۆلۆژییە سیاســیانە، لەوپەڕی 
راســت تا ئەوپەڕی چەپ، لەسەر مەسەلەیەكی 
بنەڕەتــی كۆكــن، ئەویــش ئەوەیــە پاراســتنی 
ئاسایشــی جەســتەیی هاووڵاتیان و رێگریكردن 
لــەوەی هاووڵاتی لەســەر باوەڕی سیاســی، یان 
دینی یــان لەبەر هۆكاری كولتــووری یان لەبەر 
هۆكارێكی دیكە بكەوێتە ژێر مەترســی، ئەركی 

حكومەتە. پاراستنی گیانی هاووڵاتی، ئەوجا ئەو 
هاووڵاتییە سیاسی بێت یان ناسیاسی، لەگەڵت 
بێــت یــان نەیار، منــداڵ بێت یان بەســاڵاچوو، 
مێ بێت یان نێر، ئەوە ئەركی بێ موناقەشــەی 
حكومەتــە. حكومــەت دەتوانێت بڵــێ چارەگە 
مووچەیــەك لەگــەڵ چەند ســەعاتێك كارەبات 
لــە شــەو و ڕۆژێكــدا پێــدەدەم، دەتوانــێ بڵێ 
جــادەت بۆ قیرتاو ناكــەم، دەتوانێ بڵێ بیمەی 
بێكاریت پێنادەم، بەڵام هیچ حكومەتێك لەسەر 
زەوی )ئەگــەر بەخۆی بڵــێ حكومەت( ناتوانێ 
بڵــێ دابینكردنــی ئاسایشــت كاری مــن نییە. 
حكومەتەكانی دونیا بە شێوازی جیاواز پێناسەی 
ئاســایش دەكــەن و بــە سیاســەت و بودجەی 
جیاوازیــش هەوڵــی بەدیهێنانــی دەدەن، بەڵام 
جیاوازییــان لەوەدا نییە كە دەوڵــەت پارێزەری 
ئاسایشــی جەســتەیی هاووڵاتیانــە، تاوانكاران 
دەســتگیر دەكرێــن و دەدرێنــە دادگا و ســزای 

عادیلانەی خۆیان وەردەگرن. 

تكایە با تەنیا یەك كەس
بتوانێ بمانكوژێت!

برادەرێك دەیگوت سەردەمی سەددام یەك 
لایەنــی باشــی هەبــوو، ئەویش ئەو راســتییە 
بــوو كە تەنیا یەك كــەس دەیتوانی بتكوژێ، 
ئەویــش ســەددام خۆی بوو. واتــە ئەگەر ئەو 
نەیكوشــتبای، كــەس نەیدەتوانی بتكوژێ. لە 
عێراقــی ئێســتادا، هەموو كەســێك و بە هەر 
هۆكارێك دەتوانێ بتكوژێت. لەســەر ئینتیمای 
مەزهەبیــت، بەهۆی ناوت، باوەڕی سیاســیت، 
دەوڵەمەندیــت یــان لەبــەر هــەر هۆكارێكــی 
كولتــووری تەنانــەت. ئێمــە چەنــد ســاڵێك 
لەمەوبەر بیســتمان كە چۆن گرووپی ئیمۆكان 

لە بەغدا لەڕووی جەســتەییەوە تەسفیەكران. 
لــە كوردســتان، ئێمە ئەگــەر شــانازیمان بە 
هیچــەوە نەكردبــا، دەمانتوانی تــا رادەیەكی 
باش شانازی بە ئاسایشــی خۆمانەوە بكەین. 
لــە مــاوەی دوو ســاڵی رابــردوودا، خەریكە 
هێدی هێدی مەسەلەی ئاسایشیش دەكەوێتە 
خانــەی مەترســییەوە. رۆژانــە بــە هۆكاری 
جیــاواز، لــە عیشــقەوە بگرە تا سیاســەت، 

خەڵك دەبێتە قوربانی.
شتێك هەیە دەبێ بۆ هەمووان مەعلوم بێت: 
ئەگەر حكومەت بە مانای وشــە حكومەت بێت، 
نابێ لە ســنووری قەڵەمڕەوی خۆیدا، رێگا بدات 
مرۆڤ ببێتە مەترســی بۆ سەر مرۆڤێكی دیكە. 
حكومــەت نابــێ رێگا بدات بــاوك یان برا ببێتە 
جەلادی كچ یان خوشــكەكەی خــۆی، هاووڵاتی 
ببێتە جەلادی كەسێك كە لەسەر جادە و لەكاتی 
شــۆفێریدا هۆڕنی بۆ لێداوە، دەستڕۆیشتوویەك 
ببێتــە جــەلادی رەخنەگرێــك لەبەر ئــەوەی لە 
وتارێكیــدا ئــازاری داوە. حكومــەت ئــەو كاتە 
حكومەتــە كە یاســای دادپەروەرانــەی هەیە و 

دەتوانێ یاساكانی خۆی جێبەجێ بكات.
حكومــەت دەبێ تاكە لایەن بێت كە بتوانێ، 
بەپێی یاســا، ســزای هاووڵاتیانی بدات. ئەگەر 
زینــا تاوان بێــت، ئەوە دەبــێ تەنها حكومەت 
بێــت كە بتوانێ ســزای تاوانبار بدات نەك هەر 
كەســێك لە خێزانەكەت، ئەگەر خۆشەویســتی 
تاوان بێت، دیســان هــەر دەبێ تەنها حكومەت 
بێت بتوانێ ســزامان بدات، ئەگەر سیخوڕی بۆ 
دەوڵەتێكی بێگانە تاوان بێت، ئەوە دیسان هەر 
دەبێ حكومەت بە تەنیا بتوانێ ســزای تاوانبار 
بــدات. كاتێك حكومەت تاوان و تاوانباركردن و 
سزا بۆ خەڵكی دیكە بەجێدەهێڵێت، ئاكامەكەی 

جگە لە بەرەڵایی شتێكی دیكە نییە. 

توندئاژۆیی تەشەنەی سەندووە، جگە لەمەش بۆ 
یەكەمجار لە ساڵانی حەفتاكانەوە رووسیا بووە بە 

ئەكتەرێكی كاریگەر لە ناوچەكەدا.
ئاننــا ترلی، پەرلەمانتاری ســەر بــە پارتی 
كار، جەختی لەســەر ئەوە كردەوە كە نابێ ئەو 
هەڵانەی لە رابردوودا بەهۆی كردەی سەربازییەوە 
روویانداوە، سســتمان بكەن، بەڵكو دەبێ وانەی 
دروست لە عێراقەوە وەربگرین، وانە دروستەكەش 
ئەوەیە كە "كاتێك دەســتتێوەردانی ســەربازی 
دێتــە ئاراوە، نابێ بەشــداری بكەیــن هەتا ئەو 
كاتــەی تــەواو روون دەبێتەوە كە ئەو ئامانجەی 
دەســتتێوەردانەكەی بۆ دەكەیــن دەتوانین پێی 
بگەیــن. هەروەها دەبێ بە شــێوەیەكی گونجاو 
بۆ لێكەوتەكانی دوای دەستتێوەردانەكە خۆمان 
ئامادە بكەین و هاوكارییەكی باشــتریش لەگەڵ 

هاوبەشە ناوچەییەكاندا بكەین. 
ترلی لە درێژەی قسەكانیدا گوتی "ئێمە دەبێ 
بەڵێن بدەیــن كە هیچكات پشــتیان تێناكەین، 
هیچــكات ماوە و ســەختی جەنگەكە ســاردمان 
نەكاتــەوە، دەبێ بزانین كــە رووبەڕووبوونەوەی 
دیكتاتۆریەتی فاشیستی و سەركوتكەر و خەباتی 
خەڵــك بــۆ دیاریكردنــی چارەنــووس و ئازادی 
خۆیان لەڕووی ئەخلاقییەوە وەك یەكن. ئێمەی 
رۆژئاوایی نابێ هێندە خۆویست و خۆپەرست بین 
كە پێمانوابێــت ناتوانین هیچ رۆڵێكی پۆزەتیڤ 
بۆ چاكبوونی رەوشی جیهان بگێڕین. ئێمە نابێ 
چیدی هەســتی بەرپرســیارێتیمان بەرامبەر بە 
مرۆڤایەتــی نەبێت، جا لە هەر شــوێنێك بێت و 

هەوڵەكان هەرچەندەش سەخت بن".
ئــەم بۆچوونە بە گوڕوتینانــە دژی روانگەی 
گۆشــەگیرخوازییە كە لەنێو خەڵكی بەریتانیادا 
زاڵــە. هەندێك لە كەســایەتییەكانی دژی شــەڕ 
نیگەرانی ئەوەن كە ئەمە كۆتایی بە خۆدوورگرتنی 
رۆژئاوا لە دەســتتێوەردانی ســەربازی بهێنێت. 
یەكێك لە سەرەكیترین لایەنگرانی ئەم بۆچوونە 

ئۆوین جۆنز، گۆشەنووسی گاردیەنە كە پێیوایە 
دیمەنە ترســناكەكانی حەلــەب ئارگۆمێنتێكی 
پێچەوانــەی ئــەوە دەخەنەڕوو كــە لایەنگرانی 
هێرشــی سەربازی باســی دەكەن، ئەو دەیەوێ 
ئەو شــتە بوەســتێنێت كە بــە پێداچوونەوەی 

مێژووی دەزانێت.
جۆنز لایەنگرانی دەســتتێوەردانی ســەربازی 
بــەوە تۆمەتبــار دەكات كە زێدەڕۆیــی دەكەن، 
كاتێك بەردەوام بیرمان دەخەنەوە ئەو هێرشــە 
ســەربازییەی لــە ســاڵی 2013دا دەكــرا زۆر 
ســنووردار بــوو. ئــەو هەروەها ئامــاژە بەوەش 
ئەنجامدەرانــی كۆمەڵكوژییەكــەی  كــە  دەدات 

حەلەب ئەسەد و پوتینن.
بەڵام ئەوەی وایكرد رووســیا بێتە نێو شەڕی 
نێوخۆی سووریاوە ئەوە بوو كە كاتێك ئەسەد بە 
بەكارهێنانی چەكی كیمیایی لە ساڵی 2013 هێڵە 
سوورەكەی ئۆبامای بەزاند، رۆژئاوا هیچی نەكرد، 
ئەمەش دژبەرە سێكولارەكانی ئەسەدی لە خشتە 
برد و هانی ژمارەیەك چەكداری دژی ئەسەدی دا 
كە ریشــی درێژ بهێڵنەوە. راستە ئێمە ناتوانین 
بزانین دەستتێوەردانەكە چی لێدەكەوتەوە، بەڵام 
ئۆوین خۆیشــی زێدەڕۆیی دەكات كاتێك دەڵێت 
"لە رابردوودا هیچ دەســتتێوەدانێكی ســەربازی 
رۆژئــاوا لــە وڵاتانــی عەرەبیدا نەبــووە جگە لە 

كارەسات هیچی دیكەی لێ سەوز بووبێت". 
بەڵام ئەمساڵ 25ەمین ساڵیادی دروستكردنی 
ناوچــەی دژەفڕینە بــۆ هەرێمی كوردســتان لە 
عێــراق، ئەمــە ئەو شــتەیە كە جۆنز لــە یادی 
كــردووە. رەنگــە هــەر ئەمــەش رێگــر بووبــێ 
لەوەی رژێمە كۆمەڵكوژەكەی سەدام هەتا كاتی 
رووخانــی لــە 2003 نەگەڕێتــەوە بــۆ هەرێمی 
كوردســتان. وەكوو لە 23 جار ســەردانی خۆم 
بــۆ كوردســتان لە ماوەی 10 ســاڵی رابردوودا 
بیســتوومە، كورد ستایشــی ناوچەی دژە فڕین 
دەكات و هێرشــەكانی 2003 بۆ سەر عێراقیش 

بە ئۆپەراسیۆنی ئازادكردنی عێراق دەزانێت.
جەنگــی ســووریا زۆری مــاوە تــەواو بێــت 
و پێویســتی بــە هەنــگاوی جدییە بــۆ ئەوەی 
نەهامەتییەكانــی ئەم جەنگە كــەم بكرێنەوە و 
چارەسەرێكی سیاسیش بۆ قەیرانەكە بدۆزرێتەوە. 
پرسی سەرەكی داهاتوومان رۆژهەڵاتی نێوەڕاستی 
پــاش داعشــە. لە كاتــی ســەردانی ئەمجارەی 
شــاندی پەرلەمانتارانــی بەریتانیا بــۆ هەرێمی 
كوردســتان، ســەركردە سیاســییەكانی كــورد 
بــە پەرلەمانتارە بەریتانییەكانیــان راگەیاند كە 
قاعیدە و رێكخراوەكانی دوای قاعیدە كێشەیەكی 
عێراقین، داواشیان كرد وڵاتانی رۆژئاوا بەردەوام 
بن لــە هاوكارییەكانیــان بــۆ لەناوبردنی داعش 
و دواتریــش ئاســاییكردنەوەی رەوشــی عێــراق 
كە رەنگــە جودابوونەوەی ئاشــتیانەی هەرێمی 

كوردستان لە عێراقیش لەخۆ بگرێت. 
تەنیــا یــەك دیبەیتــی پەرلەمانــی ناتوانێ 
گۆڕانێكی بەرفراوان لــە بەرژەوەندی لایەنگرانی 
دەستتێوەردانی ســەربازی دروست بكات. بەڵام 
بەردەوامبوونی ئەم دەستەوەستانییەی ئێستاش 
خەریكە بەهای خۆی لەدەست دەدات. هەتا ئێستا 
نازانیــن ئیدارەی نوێی ئەمریكا چ رێوشــوێنێك 
دەگرێتەبەر. بەریتانیــاش رەنگە رێی دەرچوون 
لــە یەكێتیــی ئەوروپــا بگرێتەبەر، بــەڵام ئەمە 
بــەو مانایە نییە كە بەریتانیا، چ خۆی بە تەنیا 
یانیش بە هاوبەشی لەگەڵ هێزە ئەوروپییەكانی 
دیكــە، توانای ئــەوەی نەبێ هەنگاوی دروســت 
بنێــت. كاتی ئــەوە هاتووە گوێ لــە كوردەكان 
و هاوپەیمانەكانــی دیكەمان لــە بەرەی لیبراڵی 
لایەنگــری دەســتتێوەردانی ســەربازی لە دژی 

فاشیزم بگرین.

گرووپــی  بەرێوەبــەری  كێنــت،  *گاری 
پەرلەمانیــی هەمــوو پارتەكانی نــاو پەرلەمانی 

بەریتانیایە. 

حكومەت، تكایە ئەمەیان 
ئەركی تۆیە!

"دەستتێوەردانی دەرەكی" 
زیندوو دەبێتەوە

سەربەخۆیی 
كوردستان نزیكە؟

هەفتەی رابردوو لــە زانكۆی ئەمریكی 
لە دهــۆك كۆنفرانســێكی گرنگ لەســەر 
ســازكرا.  كوردســتان  ســەربەخۆیی 
هەرچەنــدە دامنابوو لە دوایین گۆشــەمدا 
لە ســاڵی 2016 باســی سیاسەت نەكەم 
و شــتێكی ســۆفت بنووســم، بــەڵام بــۆ 
دەســتپێكی ســاڵی نــوێ هیــچ شــتێك 
گرنگتــر نییە لە قســەكردن لەســەر ئەو 
پرســیارەی بابەلبــاب و ساڵەوســاڵ لــە 
خۆمان و لەیەكدی دەكەین: سەربەخۆیی 

كوردستان نزیكە؟ 

تا نیــوەی دووەمی ســاڵی 2016ش، 
كاتێك باســی ســەربەخۆیی كوردســتان 
دەكرا، ســەركردەكانمان دەیانگوت: ئەمە 
مافــی ئێمەیــە، بــەڵام كاتــی نەهاتووە. 
كەچــی لــە چەنــد مانگــی رابــردوودا و 
لە ســەروبەندی دەســتپێكردنی شــەڕی 
مووســڵەوە، تۆنــی دەنگەكــە گــۆڕاوە و 
بەئاشــكرا باســی ســەربەخۆیی لەجیاتی 
ئــەوەی لــە میدیــادا بكرێــت، دەبردرێتە 
ســەر مێزی گفتوگۆ لــە بەغدا. نێچیرڤان 
بارزانــی لــە نوێتریــن دیداریــدا دەڵێــت 
لەگەڵ توركیاش هێشتا "بەفەرمی" باسی 
ســەربەخۆیی كوردستان نەكراوە و ساڵی 

داهاتوو باس دەكرێت.

لەگــەڵ هەموو ئەوانەشــدا بــڕوا ناكەم 
ســەربەخۆیی  ســاڵی   2017 ســاڵی 
كوردســتان بێــت. فلادیمیــر پووتیــن لە 
كۆبوونــەوەی رۆژانــی رابــردووی لەگــەڵ 
ســەربەخۆیی  مەســەلەی  میدیــاكاران، 
كوردســتانی بە مژارێكی نێوخۆیی عێراق 
دانا كە رووسیا نایەوێ دەستی تێوەربدات. 
بەڵام كێشــەی درەنگكەوتنی سەربەخۆیی 
كوردستان لە 2017دا دروست ئەوە دەبێت 
كە دەســتتێوەردان دەكرێ و عێراقییەكان 
و  دەســەڵات  ئەوەنــدە  بەشــی  خۆیــان 
ئیرادەیان نییە بڕیار بدەن دەیانەوێ چۆن 

پێكەوە بژین یان نەژین. 

ئــەو بەڵگەنامە و دەستپێشــخەرییەی 
عەمار حەكیم ئامادەی كردووە و زۆرینەی 
نێوماڵــی شــیعە و تەنانــەت كوردیــش 
پشتیوانیی لێدەكەن، دەتوانێ بناغەیەكی 
بــاش بێت بۆ قســەكردن لەســەر ئەوەی 
كە پێكهاتەكانی عێــراق چییان لەیەكدی 
و بــۆ یەكــدی دەوێت لە ئاینــدەدا. بەڵام 
بــۆ  ئەندامێكــی شــاندی كــوردی  وەك 
بەغدا بۆی باســكردم، كاتێك كورد باسی 
ســەربەخۆییان لەگــەڵ لایەنــی شــیعەدا 
هێناوەتەگۆڕێ، ئەوان گوتوویانە: ئێمەش 
كێشــەمان نەبێت، چۆن ئێــران و توركیا 
رازی دەكەن بە سەربەخۆیی كوردستان؟ 

راســتییەكەی ئەوەیــە كــە هیچیــەك 
لــەو دوو دەوڵەتە هێشــتا ئامادەی ئەوە 
نیــن قبوڵ بكەن كوردســتان ســەربەخۆ 
و  دەوڵەتیــش  هــەردوو  بــەڵام  بێــت. 
هەمــوو پێكهاتەكانی عێراق و كۆمەڵگەی 
فۆرمــەی  بــەو  دەزانــن  نێودەوڵەتیــش 
ئێستاوە هەولێر و بەغدا ناتوانن بەردەوام 
بن. بۆیە پێشبینی دەكەم سەركردایەتیی 
كوردســتان لــە ســاڵی 2017دا لەســەر 
داواكردنی ســەربەخۆیی بــەردەوام بێت، 
بــەڵام داینابێت چارەســەری ئەم قۆناغە 
نوێیــە بــۆ كێشــەكانی هەولێــر و بەغدا، 
كــە هیــچ دەوڵەتێكیــش تــووڕە نەكات 
و هەمــوولا بۆیــان قووت بچێــت، ئەوەیە 
كــە كوردســتان و عێراق لەســەر بنەمای 
كۆنفیدراڵــی یەكبگــرن. كــورد حوكمــی 
زاتیــی تاقیكردەوە و دەركــەوت هەركات 
بەغدا بەهێز بوو لە رێككەوتن پەشــیمان 
دەبێتەوە، بەدوایدا فیدراڵیی تاقیكردەوە، 
هەركاتێــك  دەركــەوت  دیســان  كــە 
سەرۆكوەزیرانێكی بەهێزی تائیفیی وەكو 
مالیكی لەســەر حوكم بێت، لە رێككەوتن 
كوردســتاندا  مافەكانــی  بــە  داننــان  و 
پاشــگەز دەبێتــەوە، بۆیــە چارەســەری 
كۆتایی سەربەخۆییە، بەڵام مادام بۆ ئەم 
قۆناغە ســەربەخۆیی زەحمەت دەبێ، لە 
سیســتمێكی كۆنفیدراڵیــدا كە حكومەتی 
وڵاتە ئەندامەكان بەهێزترن لە حكومەتی 
ناوەنــدی، هەولێر دەتوانێ بــۆ ماوەیەك 
لەو یاریی مشــك و پشیلەیە رزگاری بێت 
كــە بەغــدای بەهێز لە ســاڵانی رابردوودا 

لەگەڵی كردی.  

گاری كێنت*

هیوا حاجی

